
2 ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ

 
ᐊᖓᔪᖃᐅᑎᑦ ᓇᐃᓈᕈᑎᖏᑦ 

 

ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ (ᐸᐅᒃᑑᑎᑦ) ᑲᓇᑕᒥ ᑭᒡᒐᖅᑐᐃᔨᐅᓗᑎᒃ ᑲᑐᔾᔨᖃᑎᒌᑦ ᐃᓄᐃᑦ ᐊᕐᓇᓄᑦ ᑲᓇᑕᒥ; ᐊᒻᒪ 2021-ᖑᑎᓪᓗᒍ 
ᐱᑎᑕᐅᓚᐅᕐᓯᒪᔪᑦ ᑮᓇᐅᔭᓂᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ, ᑎᑭᓐᓂᖅ ᐊᖏᕐᕋᒧᑦ: ᑲᓇᑕᐅᑉ ᐊᖏᕐᕋᖃᖏᑦᑐᓕᕆᓂᕐᒥᑦ ᐸᕐᓇᒍᑎᑦᓴᓂᑦ 
ᐱᓕᕆᐊᑦᓴᖅ ᖃᐅᔨᓴᐅᑎᐅᔪᒪᓪᓗᓂ ᐊᒻᒪ ᓴᖅᑮᔾᔪᑎᐅᓗᓂ ᑲᓇᑕᒥ ᐃᓄᒋᐊᕝᕕᓐᓂ ᐃᓄᖕᓂᒃ ᐃᓪᓗᓕᕆᓂᖅ ᐊᒻᒪ ᐊᖏᕐᕋᖃᖏᑦᑐᓕᕆᓂᖅ 
ᐊᑐᖅᑕᐅᒋᐊᓕᓐᓂᑦ ᖃᐅᔨᓴᕐᓂᕐᒥᑦ. 

ᑕᑯᓐᓇᖅᑐᑎᒃ ᖃᐅᔨᓴᐅᑎᐅᒋᐊᖓᓚᐅᖅᑐᓂᑦ ᐊᒥᓱᓂ ᐃᓄᒋᐊᓂ ᓄᓇᓕᓐᓂ ᑲᓇᑕᒥ ᓇᒥᑐᐃᓐᓇᖅ ᐊᒻᒪ ᐊᓯᖏᓐᓂᑦ, ᐸᐅᒃᑑᑎᒃᑯᑦ 
ᖃᐅᔨᒪᑦᑎᐊᖅᑐᑦ ᐊᔾᔨᒌᖏᑦᑐᓂᑦ ᐃᓪᓗᓕᕆᓂᒃᑯᑦ ᐊᑐᖅᑕᐅᕙᑦᑐᓂᑦ ᐃᓄᒋᐊᑦᓯᕙᓪᓕᐊᑐᐃᓐᓇᖅᑐᓄᑦ ᐃᓄᖕᓄᑦ ᐊᒻᒪ ᐊᑐᖅᑕᐅᕙᑦᑐᓂᑦ 
ᐃᓪᓗᓕᕆᓂᕐᒥᑦ ᐱᓕᕆᔨᓂᑦ. ᐱᓕᕆᔾᔪᑎᒥᓃᑦ ᓄᐊᑕᐅᓯᒪᔪᑦ 12-ᓂᑦ ᐃᓄᒋᐊᓂ ᐱᓕᕆᕝᕕᓐᓂ ᑲᓇᑕᒥ ᓇᒥᑐᐃᓐᓇᖅ (ᐋᑐᕚ, ᒪᓐᑐᕆᐊ, 
ᑐᕌᓐᑐ, ᐅᐃᓂᐸᐃᒡ, ᓴᐃᓐᑦ ᔮᓐᔅ, ᕼᐋᐱ ᕙᓕ-ᒎᔅ ᐸᐃ, ᕼᐊᓕᕚᒃᔅ, ᕆᔭᐃᓇ, ᐃᐊᑦᒪᓐᑕᓐ, ᔨᐊᓗᓇᐃᕝ, ᕕᒃᑑᕆᐊ, ᐊᒻᒪ ᕗᕋᑦᑐᕆᒃᑕᓐ) 
ᓇᓗᓇᐃᔭᐃᔪᑦ ᐱᓕᕆᐊᖑᒋᐊᓕᓐᓂᑦ ᐊᒥᒐᐅᑎᐅᔪᓂᑦ ᐊᒻᒪ ᐱᔾᔪᑎᐅᔪᓂᑦ ᐱᓕᕆᔾᔪᑎᒍᑦ ᐊᒻᒪ ᓈᒻᒪᓐᓂᖏᓐᓂᑦ ᐃᑲᔪᕐᓱᐃᔾᔪᑎᐅᔪᑦ 
ᐊᑐᐃᓐᓇᐅᑎᑕᐅᔪᑦ ᐃᓄᖕᓄᑦ. ᐅᓇ ᐃᓄᖕᓂᒃ ᖃᐅᔨᓴᐅᑎᐅᔪᖅ ᐊᒻᒪ ᐊᑐᐊᒐᓕᕆᔪᖅ ᐱᓕᕆᐊᑦᓴᖅ ᕿᓂᖅᑐᖅ ᐊᑲᐅᓂᕐᓴᒃᑯᑦ 
ᑐᑭᓯᔭᐅᒃᑲᓐᓂᕈᒪᓪᓗᑎᒃ ᐊᑦᑐᐃᔾᔪᑎᐅᕙᑦᑐᑦ ᐊᖏᕐᕋᖃᖏᓂᒃᑯᑦ ᐊᒻᒪ ᐃᓪᓗᖃᑦᑎᐊᖏᓐᓂᒃᑯᑦ ᐃᓄᖕᓄᑦ ᓄᓇᖃᖅᑐᓄᑦ ᐃᓄᐃᑦ ᓄᓇᖓᑕ 
ᓯᓚᑎᖏᓐᓂ, ᐊᖏᕐᕋᐅᔫᑉ ᐃᓄᖕᓄᑦ ᑲᓇᑕᒥ ᐃᓗᐊᓂ ᑎᓴᒪᑦ ᐃᓄᖕᓄᑦ ᓄᓇᓕᖃᕐᕕᓐᓂ. 

ᐱᓕᕆᐊᑦᓴᑎᒍᑦ ᑕᑯᒋᐊᓚᐅᖅᑐᑦ ᐃᓛᒃᑰᖓᔪᓂᑦ ᐱᓕᕆᔾᔪᑎᓂᑦ ᐅᓇ ᐅᓂᒃᑳᓕᐊᖅ ᐱᓪᓗᒍ ᐱᔭᕇᕈᑎᐅᓗᓂ ᐅᖓᑖᓃᑦᑐᓂᑦ 90-ᖑᓗᐊᑦ 
ᐱᓕᕆᔾᔪᑎᒍᑦ ᐊᐱᕐᓱᖅᑕᐅᓚᐅᖅᑐᓂᑦ ᐃᓄᐃᑦ ᐱᓪᓗᒋᑦ ᐱᔨᑦᓯᕋᖅᑎᓂᑦ ᐊᒻᒪ ᐃᓄᖕᓂᒃ ᐊᑐᖅᐸᓚᐅᖅᑐᓂᑦ ᐊᐱᖅᑯᑎᓂᑦ. ᐊᒻᒪᑦᑕᐅᖅ, 
ᐱᓕᕆᐊᑦᓴᑎᒍᑦ ᐱᔭᕇᓚᐅᖅᑐᑦ ᖃᐅᔨᓴᐅᑎᓂᑦ ᐊᐱᖅᑯᑎᓂᑦ ᐃᓅᖏᑦᑐᓂᑦ ᐱᔨᑦᓯᕋᖅᑎᓂᑦ, ᖃᐅᔨᓴᓚᐅᖅᑐᑦ ᓄᓇᕐᔪᐊᕐᒥᐅᑕᓄᑦ 
ᐊᖏᕐᕋᖃᖕᖏᑦᑐᓕᕆᓂᕐᒥᑦ ᐱᓕᕆᔾᔪᑎᐅᕙᑦᑐᓂᑦ ᐊᒻᒪ ᐸᕐᓇᒍᑎᑦᓴᓕᐊᖑᕙᑦᑐᓂᑦ ᓇᓕᒧᑕᐅᓇᓱᐊᖅᑐᑎᒃ ᑕᐃᒃᑯᐊ ᐱᓕᕆᔾᔪᑎᐅᔪᑦ 
ᐊᑲᐅᓂᕐᓴᐅᖁᓪᓗᒋᑦ ᐃᓄᖕᓄᑦ ᑲᓇᑕᒥ, ᐱᔭᕇᓚᐅᖅᑐᑦ ᐅᖃᓕᒫᒐᕐᓂᑦ ᖃᐅᔨᓴᖅᑐᑎᒃ ᑐᕌᒐᔪᓂᑦ ᓈᒻᒪᓐᓂᖏᓐᓂᑦ ᐊᒻᒪ 
ᐱᕙᓪᓕᐅᑎᓂᖏᓐᓂᑦ ᖃᓄᑎᒋ ᐊᖏᕐᕋᖃᖕᖏᑦᑐᓕᕆᓂᕐᒥᑦ ᐱᓕᕆᐊᑦᓴᒃᑯᑦ ᐊᒻᒪ ᐱᔨᑦᓯᕋᐅᑎᒃᑯᑦ ᐃᓄᒋᐊᒥᐅᑕᓂᑦ ᓄᓇᓕᓐᓂᑦ ᐃᓄᖕᓄᑦ, 
ᐊᒻᒪ ᑕᑯᒋᐊᖅᑕᐅᓗᑎᒃ ᐊᖏᕐᕋᖃᖏᑦᑐᓕᕆᓂᕐᒧᑦ ᐊᒻᒪ ᐃᓪᓗᓕᕆᓂᕐᒧᑦ ᐱᓕᕆᐊᑦᓴᐅᔪᑦ ᐊᒻᒪ ᐱᔨᑦᓯᕋᐅᑎᐅᔪᑦ 12-ᓂᑦ ᐃᓄᒋᐊᓂ 
ᐱᓕᕆᕝᕕᓐᓂᑦ. 

ᑕᒪᒃᑯᐊ ᑎᑎᖅᑲᐃᑦ ᐱᔭᐅᔪᓐᓇᖅᑐᑦ ᖃᐅᔨᒋᐊᖅᑕᐅᓗᓂ ᐸᐅᒃᑑᑎᒃᑯᑦ ᐃᓄᓕᕆᓂᕐᒥᑦ ᐊᒻᒪ ᑮᓇᐅᔭᓕᐅᕋᓱᐊᕈᑎᓕᕆᓂᕐᒥᑦ 
ᐱᕙᓪᓕᐊᔪᓕᕆᔨᖏᑦ ᐃᕐᖐᓇᖅᑕᐅᑎᒃᑯᑦ ᑎᑎᕋᕐᕕᒋᓗᒋᑦ lijtemaye@pauktuutit.ca. 

•    Overview of Homelessness and Housing Programs and Services in Twelve Urban Centres  
   (ᖃᐅᔨᒋᐊᕐᓂᖅ ᐊᖏᕐᕋᖃᖏᑦᑐᓕᕆᓂᕐᒧᑦ ᐊᒻᒪ ᐃᓪᓗᓕᕆᓂᕐᒧᑦ ᐱᓕᕆᐊᑦᓴᓂᑦ ᐊᒻᒪ ᐱᔨᑦᓯᕋᐅᑎᓂᑦ 12-ᓂ ᐃᓄᒋᐊᓄᑦ ᓄᓇᓕᓐᓂ) 
•    International Approaches to Indigenous Homelessness: A Literature Review  
   (ᓄᓇᕐᔪᐊᕐᒥ ᐱᓕᕆᔾᔪᑎᐅᔪᑦ ᓄᓇᖃᖅᑳᕐᓯᒪᔪᓂᑦ ᐊᖏᕐᕋᖃᖏᑦᑐᓕᕆᓂᕐᒥᑦ: ᐅᖃᓕᒫᒐᕐᓂᑦ ᖃᐅᔨᒋᐊᕐᓂᖅ) 
•    The Adequacy and Effectiveness of Homelessness Programs and Services for Urban Inuit in Canada: A Literature  
   Review (ᓈᒻᒪᓐᓂᖏᓐᓂᑦ ᐊᒻᒪ ᐱᕙᓪᓕᐅᑎᓂᖏᓐᓂᑦ ᖃᓄᑎᒋ ᐊᖏᕐᕋᖃᖏᑦᑐᓕᕆᓂᕐᒧᑦ ᐊᒻᒪ ᐃᓪᓗᓕᕆᓂᕐᒧᑦ ᐱᓕᕆᐊᑦᓴᐃᑦ  
   ᐊᒻᒪ ᐱᔨᑦᓯᕋᐅᑏᑦ ᐃᓄᒋᐊᓄᑦ ᓄᓇᓕᓐᓂ ᑲᓇᑕᒥ: ᐅᖃᓕᒫᒐᕐᓂᑦ ᖃᐅᔨᒋᐊᕐᓂᖅ) 
•    National Urban Inuit Homelessness and Housing Needs Assessment: Service Provider Interviews (ᑲᓇᑕᒥ ᐃᓄᒋᐊᕝᕕᓐᓂ  
   ᐃᓄᖕᓂᒃ ᐃᓪᓗᓕᕆᓂᖅ ᐊᒻᒪ ᐊᖏᕐᕋᖃᖏᑦᑐᓕᕆᓂᖅ ᐊᑐᖅᑕᐅᒋᐊᓕᓐᓂᑦ ᖃᐅᔨᓴᕐᓂᖅ: ᐱᔨᑦᓯᕋᖅᑎᓂᑦ ᐊᐱᕐᓱᕐᓂᖅ) 
•    National Urban Inuit Homelessness and Housing Needs Assessment: Research Summary (ᑲᓇᑕᒥ ᐃᓄᒋᐊᕝᕕᓐᓂ  
   ᐃᓄᖕᓂᒃ ᐃᓪᓗᓕᕆᓂᖅ ᐊᒻᒪ ᐊᖏᕐᕋᖃᖏᑦᑐᓕᕆᓂᖅ ᐊᑐᖅᑕᐅᒋᐊᓕᓐᓂᑦ ᖃᐅᔨᓴᕐᓂᖅ: ᖃᐅᔨᓵᒥᓃᑦ ᐱᓪᓗᐊᑕᖏᑦ) 

ᐅᓇ ᐱᓕᕆᐊᑦᓴᖅ ᐱᔾᔪᑎᖃᓗᐊᖅᑐᖅ ᓴᖏᓂᖏᓐᓂᑦ ᐊᒻᒪ ᐃᓗᓕᖏᓐᓂᑦ ᐊᑐᓂ 12-ᓂ ᐃᓄᒋᐊᓄᑦ ᓄᓇᓕᓐᓂ ᐅᖃᐅᓯᐅᓯᒪᔪᓂ, 
ᐊᑕᐅᑦᑎᒃᑯᑦ ᒪᓕᑦᑕᐅᓗᑎᒃ ᐃᓗᓯᓕᕆᓂᕐᒧᑦ ᐊᒻᒪ ᐊᑦᑕᓇᑦᑕᐃᓕᒪᔪᓕᕆᓂᕐᒧᑦ ᐱᓕᕆᔾᔪᑎᐅᔪᑦ ᓄᕙᒡᔪᐊᕐᓇᖅ-19 ᐱᓪᓗᒍ. ᐱᔾᔪᑎᒋᓪᓗᒍ 
ᖃᓄᐃᑦᑑᓂᖓ ᐊᒻᒪ ᖃᖓᒃᑯᑦ ᐊᑐᖅᑕᐅᓂᖓ ᐱᓕᕆᐊᑦᓴᐅᑉ, ᓂᕈᐊᖅᑕᐅᓚᐅᖅᑐᑦ ᐊᐃᕐᓱᖅᑕᐅᔪᒪᔪᑦ ᑭᒃᑯᑐᐃᓐᓇᕐᓂᐅᖏᑦᑐᖅ, 
ᖃᐅᔨᓴᐅᑎᖏᑦ ᐊᖏᔫᓚᐅᖏᒻᒪᑕ, ᖃᐅᔨᓴᐅᓯᒪᔪᑦ ᐱᔾᔪᑎᖃᖅᑎᑕᐅᔪᓐᓇᖏᑦᑐᑦ ᐃᓄᓕᒫᓂᑦ ᐃᓅᓯᖃᖅᐸᑦᑐᓂᑦ ᓯᓚᑎᖏᓐᓂᑦ ᐃᓄᐃᑦ 
ᓄᓇᖓᑕ. ᑕᐃᒪᐃᒃᑲᓗᐊᖅᑎᓪᓗᒋᑦ, ᖃᐅᔨᓴᕐᓂᒃᑯᑦ ᑎᒍᓯᔾᔪᑎᐅᔪᖅ ᖃᓄᐃᓪᓗᐊᕐᓂᖏᓐᓂᑦ ᐃᓄᐃᑦ ᐊᒻᒪ ᐃᓅᓯᒃᑯᑦ ᖃᓄᐃᓕᖓᒍ -
ᑎᒋᕙᑦᑕᖏᓐᓂᑦ ᐃᓄᐃᑦ ᐊᒻᒪ ᐱᔨᑦᓯᕋᐅᑎᓕᕆᔨᖏᑦ. ᐱᒻᒪᕆᐅᓂᖓ ᐊᒻᒪ ᓱᓕᓂᖏᓐᓂᑦ ᐱᓕᕆᔾᔪᑎᐅᔪᑦ ᐱᔾᔪᑎᖃᖅᑐᑦ ᐅᖅᑯᐃᕕᓐᓂᑦ 
ᐊᒻᒪ ᐃᓪᓗᓕᕆᓂᕐᒥᑦ ᐱᔭᐅᔭᕆᐊᓕᓐᓂᑦ, ᐊᑦᓱᕉᑎᐅᔪᓂᑦ ᐊᒻᒪ ᐊᒥᒐᕐᓯᒍᑎᐅᔪᓂᑦ ᑖᓂᖅᑐᑎᑕᐅᒋᐊᓖᑦ ᐊᒻᒪ ᐃᓱᒪᒋᔭᐅᓗᑎᒃ ᓇᓗᓇᐃᔭ -
ᐃᑎᓪᓚᕆᐅᓂᖏᓐᓂᑦ ᐊᑐᐊᒐᓕᐅᖅᑎᓄᑦ, ᐱᔨᑦᓯᕋᖅᑎᓄᑦ, ᐊᒻᒪ ᐊᓯᖏᓐᓄᑦ ᐃᓪᓗᓕᕆᓂᕐᒥᑦ ᐱᔪᓐᓇᐅᑎᓕᓐᓄᑦ ᓯᕗᒧᐊᒍᑎᒋᓂᐊᕐᓗᒋᑦ. 

ᒪᓕᑦᑐᒋᑦ ᐱᓕᕆᔾᔪᑎᒍᑦ ᐊᒻᒪ ᐱᓕᕆᔾᔪᑎᒃᑰᖏᑦᑐᖅ ᐊᐱᕐᓱᖅᑕᐅᕙᑦᑐᑦ, ᓇᓗᓇᐃᖏᑦᑐᖅ ᐊᑐᓂ ᑭᓇᑐᐃᓐᓇᖅ ᐊᔾᔨᐅᖏᑦᑐᒥᑦ ᐊᑐᕐᓯᒪᔪᑦ 
ᐊᖏᕐᕋᖃᕈᓐᓃᐸᓪᓕᐊᓂᕐᒥᑦ ᐊᒻᒪ ᐊᖏᕐᕋᖃᕈᓐᓃᓂᕐᒥᑦ ᐅᕝᕙᓘᓐᓃᑦ ᐃᓪᓗᖃᕈᓐᓃᓂᕐᒥᑦ. ᑕᒪᓐᓇ ᐱᓪᓗᒍ, ᐱᔨᑦᓯᕋᐅᑎᓕᐅᕐᓂᖅ ᐊᒻᒪ 
ᐱᕕᑦᓴᖃᐅᑎᓕᐅᕐᓂᖅ ᖃᐅᔨᓴᐅᑎᐅᔪᓐᓇᖅᑐᓂᑦ ᐊᑐᓂ ᑭᖕᖒᒪᔭᐅᔪᓂᑦ ᐃᓱᒪᑦᓴᕐᓯᐅᕈᑎᐅᒋᐊᖃᓕᖅᑐᑦ ᐋᖅᑭᒋᐊᖅᑕᐅᑎᓪᓗᒋᑦ, 
ᐱᕙᓪᓕᐊᑎᑕᐅᑎᓪᓗᒋᑦ, ᐊᒻᒪ ᐱᒋᐊᖅᑎᑕᐅᕙᓪᓕᐊᑎᓪᓗᒋᑦ ᐃᓪᓗᓕᕆᓂᕐᒨᖓᔪᑦ ᐱᔨᑦᓯᕋᐅᑏᑦ. ᐊᐱᕐᓱᐸᑦᑎᓪᓗᒋᑦ ᓴᖅᑮᕙᓚᐅᖅᑐᑦ 
ᐊᔾᔨᐅᖏᑦᑐᓂᑦ ᐱᔾᔪᑎᐅᕙᑦᑐᓂᑦ ᐊᒻᒪ ᐊᒥᒐᕈᑎᐅᔪᓂᑦ ᐊᖏᕐᕋᖃᕈᓐᓃᕈᑎᐅᔪᓐᓇᖅᑐᓂᑦ ᐃᓄᖕᓄᑦ ᐊᒻᒪ ᐃᒪᐃᓕᖓᓗᑎᒃ 
ᓇᓗᓇᐃᔭᖅᑕᐅᔪᓐᓇᖅᑐᑦ: 

•    ᐊᑐᐃᓐᓇᖃᖏᓐᓂᖅ ᐊᒻᒪ ᐊᑭᓕᕐᓱᖅᑕᐅᔪᓐᓇᓯᐊᖅᑐᓂᑦ ᐃᓪᓗᓂᑦ, 
•    ᐃᓕᓐᓂᐊᕐᓯᒪᑦᑎᐊᖏᓐᓂᖅ ᐊᒻᒪ ᐃᖅᑲᓇᐃᔮᑦᓴᖃᑦᑎᐊᖏᓐᓂᖅ, 
•    ᐃᓕᖅᑯᓯᕐᒨᖔᔪᓂᑦ ᐃᑲᔪᕐᓱᐃᔾᔪᑎᖃᑦᑎᐊᖏᓐᓂᖅ ᐱᓕᕆᔾᔪᑎᑦᓴᓂᑦ ᐃᓱᒪᓕᕆᔪᓂᑦ ᐊᒻᒪ ᓱᕐᕋᓇᖅᑐᓂᑦ  
   ᐊᑐᑲᒻᒪᐸᓐᓂᕐᒥᑦ ᐋᓐᓂᐊᓂᑦ, 
•    ᖁᐊᕐᓵᖅᑕᐅᕙᓐᓂᖏᓐᓂᑦ ᐃᓚᖏᑦ, ᐱᖃᓯᐅᔾᔭᐅᓗᑎᒃ ᑭᓇᐅᓂᖏᓐᓂᑦ ᐱᑦᑎᐊᖅᑕᐅᕙᖏᑦᑐᑦ ᐊᒻᒪ ᐊᐃᑉᐸᖏᓐᓄᑦ  
   ᐱᑦᑎᐊᖅᑕᐅᕙᖏᑦᑐᑦ ᐊᒻᒪ 
•    ᐊᑐᖅᐸᑦᑐᑦ ᐃᓚᐃᓐᓈᖅᑕᐅᕙᓐᓂᕐᒥᑦ, ᐊᔾᔨᒋᑎᑕᐅᖏᓂᕐᒥᑦ, ᑭᓇᐅᓂᖏᓐᓂᑦ ᐊᔾᔨᐅᑎᑕᐅᖏᓐᓂᖅ, ᐊᒻᒪ ᐊᐅᓚᑕᐅᕙᓐᓂᖏᓐᓂᑦ  
   ᐊᑐᖅᑎᑕᐅᕙᑦᑐᑦ ᓄᑦᑎᖅᑐᒥᓂᐅᑎᓪᓗᒋᑦ ᐃᓄᐃᑦ ᓄᓇᖓᓐᓂᑦ ᐃᓄᒋᐊᑦᑐᓄᑦ ᓄᓇᓕᓐᓄᑦ 

ᑕᒪᒃᑯᐊ ᐱᑕᖃᖏᑦᑐᑦ ᐊᒥᓱᕈᒃᑲᓂᖅᐸᑦᑐᑦ ᐊᑐᐃᓐᓇᐃᑦ ᐃᓪᓗᑦᓴᐃᑦ ᐊᒻᒪ ᐊᓯᖏᑦ ᐃᑲᔪᕐᓱᐃᔾᔪᑎᐅᔪᓐᓇᖅᑐᑦ ᐃᓄᖕᓅᖓᓗᐊᖅᐸᖏᓐᓂᖏᑦ 
ᐅᕝᕙᓘᓐᓃᑦ ᐃᓕᖅᑯᓯᕆᔭᓄᑦ ᓈᒻᒪᐸᖏᒻᒪᑕ ᐃᓄᖕᓄᑦ. ᑕᒪᒃᑯᐊ ᐱᔾᔪᑎᐅᓗᑎᒃ, ᐊᑐᖅᑎᑦᓯᔪᓐᓇᕐᒪᑕ ᐱᐅᒋᔭᐅᖏᓂᕐᒥᑦ, ᐃᓚᐃᓐᓈᖅ -
ᑕᐅᓂᕐᒥᑦ, ᐱᓕᕆᔾᔪᑎᒍᑦ ᐊᔾᔨᒋᑎᑕᐅᖏᓐᓂᖅ, ᐊᒻᒪ ᐊᕐᓇᐅᓂᕐᒥᑦ. ᓄᓇᓕᕆᓂᒃᑯᑦ, ᐃᓱᒫᓘᑎᐅᓚᐅᖅᑐᑦ ᐅᖃᐅᓯᐅᕙᓚᐅᖅᑐᑦ 
ᐱᔨᑦᓯᕋᖅᑎᓄᑦ ᐱᔾᔪᑎᖃᖅᑐᑎᒃ ᐱᓇᓱᐊᕐᓂᕐᒥᑦ ᐃᓄᖕᓄᑦ ᐱᓪᓗᐊᑕᓂᑦ ᑮᓇᐅᔭᓂᑦ ᓯᓚᑖᓂ ᐃᓄᐃᑦ ᓄᓇᖓᑦ. ᐊᑕᐅᓯᖅ ᐃᓄᖕᓄᑦ 
ᐱᔨᑦᓯᕋᖅᑎᐅᔪᖅ ᓯᓚᑖᓂ ᐃᓄᐃᑦ ᓄᓇᖓᑦ ᐅᖃᐅᓯᖃᓚᐅᖅᑐᖅ ᐊᕝᕕᐊᕈᑎᐅᔪᓂᑦ ᐊᑦᑐᐊᔪᓂᑦ ᐃᑲᔪᕐᓱᐃᔾᔪᑎᓄᑦ ᓂᒋᕐᒥᐅᑕᓂ 
ᐱᔾᔪᑎᖃᖅᑐᑦ ᐃᑲᔪᕐᓱᐃᔾᔪᑎᖃᑦᑎᐊᖏᓐᓂᖏᓐᓂᑦ ᐃᓄᒋᐊᕐᒥᐅᑕᐃᑦ ᐃᓄᐃᑦ ᐃᓄᖕᓄᑦ ᑲᑐᔾᔨᖃᑎᒌᓂᑦ ᐃᓄᖕᓄᑦ ᓄᓇᓕᖃᕐᕕᖏᓐ -
ᓅᖓᔪᓂᑦ, ᑐᑭᓕᐅᕈᑎᐅᓯᒪᔪᑦ ᐱᖓᓱᓂᑦ ᐅᑭᐅᖅᑕᖅᑐᒥ ᓄᓇᓕᖃᕐᕕᖏᓐᓂᑦ ᑲᓇᑕᐅᑉ. ᐱᓕᐅᒥᑎᑕᐅᓯᒪᔪᑦ ᐱᑕᖃᖏᓐᓂᖏᓐᓄᑦ ᑐᕌᒐᐅᔪᑦ 
ᑮᓇᐅᔭᑎᒍᑦ ᐃᑲᔫᑎᑦᓴᐅᔪᓐᓇᖅᑐᓂᑦ ᐃᓄᖕᓄᑦ ᓯᓚᑖᓃᑦᑐᓄᑦ ᐃᓄᐃᑦ ᓄᓇᖓᑕ, ᐊᒻᒪ ᓄᓇᓕᖃᕐᕕᓐᓄᑦ ᐃᓄᐃᑦ ᓄᓇᖃᖅᑳᕐᓯᒪᔪᓄᑦ 
ᓄᓇᓕᕆᓂᕐᒥᑦ ᑲᑐᔾᔨᖃᑎᒌᓄᑦ ᐱᓕᕆᕝᕕᖃᖏᑦᑐᓄᑦ ᐱᔾᔪᑎᓕᓐᓂᑦ ᐃᓄᖕᓂᒃ ᕿᒪᐃᕙᑦᑐᓄᑦ ᐃᓄᖕᓄᑦ ᓄᓇᓕᖃᕐᕕᓐᓂᑦ ᓂᒋᕐᒥᐅᑕᐃᑦ 
ᐊᑯᓐᓂᖏᓐᓂ ᐃᓄᒋᐊᕝᕕᓐᓄᑦ ᐊᖏᕐᕋᖅᑖᕆᐊᖅᑐᐸᑦᑐᑎᒃ. 

ᐃᓕᑕᕐᓯᓂᖅ ᐃᓪᓗᓕᕆᓂᕐᒥᑦ ᑭᒃᑯᑐᐃᓐᓇᕐᓄᑦ ᐱᔪᓐᓇᐅᑎᐅᕗᖅ, ᑲᓇᑕᒥᐅᑦ ᐃᓱᒪᑦᓴᕐᓯᐅᕈᑎᖃᕆᐊᓖᑦ ᒪᓕᒍᑎᒍᑦ ᐊᒻᒪ ᐊᑐᐊᒐᑎᒍᑦ 
ᐃᓗᓕᕆᔭᐅᔪᓂᑦ. ᐃᓕᖅᑯᓯᓄᑦ ᓈᒻᒪᑦᑐᓂᑦ ᐱᓕᕆᔾᔪᑎᑦᓴᓂ ᐅᖃᐅᓯᖃᕆᐊᖃᖅᐸᑦᑐᑦ ᐃᓘᓐᓇᖏᓐᓂᑦ ᐊᖏᕐᕋᖃᖏᑦᑐᓂᑦ ᐊᒻᒪ 
ᐃᓪᓗᓕᒃᑲᐸᑦᑐᓂᑦ ᐃᓄᖕᓂᒃ. ᑲᓇᑕᒥᐅᑦ ᑐᑭᓯᔭᕆᐊᖃᕐᒥᔪᑦ ᐊᒻᒪ ᐃᑉᐱᒍᓱᑦᑎᐊᐸᓪᓗᑎᒃ ᐱᒻᒪᕆᐅᓂᖏᓐᓂᑦ ᐊᒻᒪ ᐱᑕᖃᕆᐊᖃᖅᐸᓐ -
ᓂᖏᓐᓂᑦ ᑐᑭᖃᑦᑎᐊᖅᑐᑦ ᓄᓇᓕᕐᒥᐅᑕᒃᑯᑦ ᐱᓕᕆᖃᑎᖃᕐᓂᕐᒥᑦ, ᐃᓪᓗᓕᕆᓂᕐᒥᑦ ᐊᑐᐊᒐᕐᒥᑦ ᐃᓄᖕᓄᑦ ᐃᓅᓯᖃᖅᐸᑦᑐᓄᑦ ᓯᓚᑎᖏᓐᓂᑦ 
ᐃᓄᐃᑦ ᓄᓇᖓᑕ, ᐊᒻᒪ ᐃᓄᖕᓂᓕᕆᓂᕐᒥᑦ ᐱᓕᕆᔾᔪᑎᒥᓂᕐᓂᒃ ᐊᐅᓚᑦᑎᔨᐅᓕᕐᓗᑎᒃ. ᐊᑑᑎᖃᖅᑐᒻᒪᕆᐅᔪᖅ ᐅᖃᐅᓯᖃᖅᐸᓂᕐᒥᑦ 
ᐊᔾᔨᐅᖏᑦᑐᓂᑦ ᐃᓅᓯᒃᑯᑦ ᐊᑐᖅᑕᐅᓯᒪᔪᓂᑦ ᐊᒻᒪ ᐊᖅᑯᑎᖏᓐᓂᑦ ᐊᖏᕐᕋᖃᖏᓂᕐᒧᑦ, ᐱᖃᓯᐅᔾᔭᐅᓗᑎᒃ ᑮᓇᐅᔭᖃᐅᑎᐅᕙᑦᑐᑦ, ᒫᓐᓇ 
ᐃᓂᒋᔭᐅᔪᑦ, ᐊᑦᓱᕉᑎᐅᕙᑦᑐᑦ ᓱᓇᑐᐃᓐᓇᐃᑦ, ᐊᒻᒪ ᐊᑐᖅᑕᐅᓯᒪᔪᑦ ᐃᓅᓯᒃᑯᑦ ᖁᐊᕐᓵᕈᑎᐅᓯᒪᔪᑦ ᐃᓄᖕᓄᑦ. ᑲᓇᑕᒥᐅᑦ 
ᐃᓱᒪᑦᓴᕐᓯᐅᕈᑎᖃᕆᐊᖃᕐᒥᔪᑦ ᐅᖅᑯᐃᕕᓐᓂᑦ ᐊᑐᖅᑕᐅᕙᑦᑐᓂᑦ ᐊᒻᒪ ᐊᓯᐊᓅᕈᑎᑦᓴᖏᓐᓂᑦ ᐃᓪᓗᓂᑦ ᐃᓄᐃᑦ ᐊᕐᓇᓄᑦ ᐊᒻᒪ ᑭᓇᐅᓂᖏᒍᑦ 
ᐊᔾᔨᒌᖏᑦᑐᓄᑦ ᐃᓄᖕᓄᑦ. ᒐᕙᒪᓕᕆᔨᑦ ᐊᒻᒪ ᐃᑲᔪᕐᓱᐃᔨᓕᕆᔩᑦ ᐊᒻᒪ ᐃᓪᓗᓕᕆᓂᕐᒥᑦ ᐱᔨᑦᓯᕋᖅᑏᑦ ᑲᒪᒋᐊᖃᖅᐸᑦ ᐊᑐᖁᔭᐅᓯᒪᔪᓂᑦ 
ᖃᐅᔨᓴᕐᓂᕐᒥᑦ ᐱᓯᒪᔪᓂᑦ ᐃᓄᐃᑦ ᐊᑐᑐᐃᓐᓇᕆᐊᓕᖏᓐᓂᑦ ᐱᐅᓯᑎᒋᐊᕈᑎᑦᓴᐅᔪᑦ ᐱᔭᐅᔪᓐᓇᕐᓂᖏᓐᓂᑦ ᐊᑦᑕᓇᖏᑦᑐᑦ, ᐃᓕᖅᑯᓯᕆᔭᓄᑦ 
ᓈᒻᒪᑦᑐᓂᑦ, ᐊᒻᒪ ᐊᑭᓕᕐᓱᖅᑕᐅᔪᓐᓇᓯᐊᖅᑐᓂᑦ ᐃᓪᓗᑦᓴᓂᑦ ᐊᒻᒪ ᐃᓪᓗᓕᕆᓂᕐᒧᑦ ᐊᑦᑐᐊᔪᓂᑦ ᐱᔨᑦᓯᕋᐅᑎᓂᑦ. 

ᐃᑲᔪᕐᓱᐃᔾᔪᑎᐅᔪᑦ ᐊᒻᒪ ᐱᔨᑦᓯᕋᖅᑎᐅᔪᑦ ᐱᓕᕆᕝᕕᐅᔪᑦ ᐃᓱᒪᒋᔭᖃᕆᐊᓖᑦ ᓄᓇᓕᓐᓂ ᖃᓄᐃᒍᑎᐅᔪᓂᑦ ᐊᒻᒪ, ᓄᓇᓕᕐᒥᐅᑕᓄᑦ 
ᐊᑐᖅᑕᐅᒋᐊᓕᓐᓂᑦ. ᐊᑐᖅᑎᑦᑎᒋᐊᖃᖅᐸᑦᑐᑦ ᐃᓕᖅᑯᓯᕆᔭᓄᑦ ᓈᒻᒪᑦᑐᓂᑦ ᖃᓄᐃᓕᐅᕈᑎᑦᓴᖏᓐᓂᑦ ᐃᓄᐃᑦ. ᐃᓄᐃᑦ ᐊᖏᕐᕋᖃᖏᑦ -
ᑐᓕᕆᓂᕐᒥᑦ ᐱᔨᑦᓯᕋᐅᑏᑦ ᐊᒻᒪ ᐃᓪᓗᓕᕆᓂᕐᒥᑦ ᓇᓖᕌᕈᑎᑦᓴᑦ ᐊᑐᐃᓐᓇᐅᑎᑕᐅᒋᐊᓕᐅᔪᑦ ᐃᓄᖕᓄᑦ ᑲᑐᔾᔨᖃᑎᒌᓄᑦ ᐊᒻᒪ ᐃᓗᓕᖃᕐᓗᑎᒃ 
ᐃᓄᖕᓄᑦ ᐊᑐᒐᐅᔪᓂᑦ, ᐅᑉᐱᕆᔭᐅᔪᓂᑦ, ᐊᒻᒪ ᐱᖅᑯᓯᐅᔪᓂᑦ (ᓲᕐᓗ, ᓄᓇᓕᐅᑉ ᐃᓗᐊᓂ ᐊᒻᒪ ᐃᓚᒌᓄᑦ ᐃᓅᓇᓱᐊᕈᑎᒍᑦ ᐊᕙᑎᒍᑦ). 
ᐊᑐᖅᑐᒋᑦ ᐊᑐᖁᔭᐅᓯᒪᔪᑦ ᓴᖅᑭᑕᐅᓯᒪᔪᑦ ᖃᐅᔨᓴᕐᓂᕐᒥᑦ, ᐱᓇᓱᐊᓕᖅᑐᒍᑦ ᐅᑯᓂᖓ ᑎᓴᒪᓂᑦ ᓴᖅᑮᖁᔨᓪᓗᑕ ᓴᖅᑭᑕᐅᔪᒪᔪᓂᑦ: 

•    ᑮᓇᐅᔭᓕᕆᔾᔪᑎᒍᑦ ᑲᑎᕐᓱᐃᓂᕐᒥᑦ, 
•    ᐊᑐᖅᑕᐅᒋᐊᓖᑦ ᓴᖅᑭᑕᐅᖁᓪᓗᒋᑦ, 
•    ᐊᑐᑦᑕᐃᓕᒪᐅᑎᑦᓴᓂᑦ ᐊᒻᒪ ᐅᖅᑯᐃᕕᐅᑉ ᐊᓯᐊᓅᕈᑎᑦᓴᖏᓐᓂᑦ, ᐊᒻᒪ 
•    ᐃᓪᓗᖃᕐᓂᖅ. 

ᑐᓴᐅᒪᑎᑕᐅᓗᑎᒃ ᖃᐅᔨᓴᐅᔪᓄᑦ ᐅᕙᖕᖓᑦ ᖃᐅᔨᓴᕐᓂᕐᒥᑦ, ᑕᒪᒃᑯᐊ ᓴᖅᑭᑕᐅᔪᒪᔪᑦ ᐃᓱᒪᑦᓴᕐᓯᐅᕈᑎᖃᖅᑐᑦ ᐅᑯᓂᖓ ᓯᕗᒧᐊᒍᑎᑦᓴᓂᑦ 
ᐊᒻᒪ ᐃᑲᔪᕐᓱᐃᔾᔪᑎᑦᓴᓕᐅᕐᓂᕐᒥᑦ ᐃᓄᖕᓂᒃ ᐊᒻᒪ ᐱᔨᑦᓯᕋᖅᑎᓂᑦ: 

•    ᐊᐅᓚᑦᑎᓂᖅ ᐊᒻᒪ ᐱᓕᕆᔾᔪᑎᓕᕆᓂᖅ 
     •    ᑲᑎᑕᐅᓯᒪᔪᑦ ᐃᑲᔪᕐᓱᐃᔾᔪᑏᑦ ᐊᒻᒪ ᐊᕙᓗᐃᓂᒃᑯᑦ ᐱᔨᑦᓯᕋᐅᑏᑦ 
•    ᐅᖃᐅᓯᖃᖅᐸᓐᓂᖅ ᐊᑐᖅᑕᐅᓯᒪᔪᓂᑦ ᐊᒻᒪ ᐊᖅᑯᑎᓂᑦ ᐊᖏᕐᕋᖃᖏᓂᕐᒧᑦ 
     •    ᑮᓇᐅᔭᓕᕆᔾᔪᑎᒍᑦ ᑲᑎᕐᓱᐃᓂᕐᒥᑦ ᐱᔨᑦᓯᕋᐅᑎᓂᑦ 
     •    ᐊᑐᖅᑕᐅᒋᐊᖃᕐᓂᖏᓐᓂᑦ ᐱᔨᑦᓯᕋᐅᑏᑦ 
•    ᐃᓕᑕᕐᓯᓂᖅ ᐊᔾᔨᒌᖏᑦᑐᓂᑦ ᐊᑐᖅᑕᐅᓯᒪᔪᓂᑦ ᐊᖏᕐᕋᖃᖏᓂᒃᑯᑦ 
     •    ᐊᑐᑦᑕᐃᓕᒪᑎᑦᑎᕖᑦ ᐊᒻᒪ ᐅᖅᑯᐃᕕᓐᓅᖏᖔᕐᓗᑎᒃ ᐱᔨᑦᓯᕋᐅᑏᑦ 
•    ᐃᓪᓗᓕᕆᓂᕐᒥᑦ ᐱᔨᑦᓯᕋᐅᑎᓂᑦ  

ᐊᑐᖁᔭᐅᓯᒪᔪᑦ ᐊᑐᖅᑎᑦᓯᔾᔪᑎᐅᔪᑦ ᐊᔾᔨᒌᓂᑦ ᐊᑐᖅᑎᑕᐅᓂᕐᒥᑦ ᐊᑦᑕᓇᖏᑦᑐᓂᑦ ᐊᒻᒪ ᐊᑭᓕᕐᓱᕋᑦᓴᓂᑦ ᐃᓪᓗᑦᓴᓂᑦ ᐊᑐᖅᑐᒻᒪᕆᐅᔪᑦ 
ᐱᐅᓯᑎᑦᑎᒋᐊᕐᓂᕐᒥᑦ ᖃᓄᐃᒍᓯᖏᓐᓂᑦ ᐃᓅᓯᐅᑉ ᐊᒻᒪ ᐊᑦᑕᓇᑦᑕᐃᓕᒪᔾᔪᑎᖏᓐᓂᑦ ᐃᓄᐃᑦ ᐊᕐᓇᐃᑦ, ᑭᓇᐅᓂᖏᒍᑦ ᐊᔾᔨᒌᖏᑦᑐᓄᑦ 
ᐃᓄᐃᑦ, ᐃᓚᒌᑦ, ᐊᒻᒪ ᓄᓇᓕᐅᔪᑦ ᑲᓇᑕᐅᑉ ᐃᓗᐊᓃᑦᑐᑦ. 

ᐃᑲᔪᖅᑕᐅᓗᑎᒃ ᑐᑭᓯᒋᐊᖅᑎᑦᑎᓂᕐᒥᑦ ᐱᓕᕆᔨᓂᑦ, ᐸᐅᒃᑑᑎᒃᑯᑦ ᖃᐅᔨᓴᖅᑎᑦᑎᓚᐅᖅᑐᑦ ᐃᓪᓗᓕᕆᓂᕐᒧᑦ ᐱᔨᑦᓯᕋᐅᑎᓂᑦ ᐊᑐᐃᓐᓇᐅᔪᓂᑦ 
ᐃᓄᖕᓄᑦ ᐊᒻᒪ ᐊᐱᕐᓱᐸᑦᑐᑎᒃ ᐱᔨᑦᓯᕋᖅᑎᓂᑦ 12-ᓂ ᐃᓄᒋᐊᕝᕕᓐᓂ ᑐᖕᖓᕕᓐᓂ: ᐋᑐᕚ, ᒪᓐᑐᕆᐊ, ᑐᕌᓐᑐ, ᐅᐃᓂᐸᐃᒡ, ᓴᐃᓐᑦ ᔮᓐᔅ, ᕼᐋᐱ 
ᕙᓕ-ᒎᔅ ᐸᐃ, ᕼᐊᓕᕚᒃᔅ, ᕆᔭᐃᓇ, ᐃᐊᑦᒪᓐᑕᓐ, ᔨᐊᓗᓇᐃᕝ, ᕕᒃᑑᕆᐊ, ᐊᒻᒪ ᕗᕋᑦᑐᕆᒃᑕᓐ, ᐊᒻᒪ ᐊᐱᕐᓱᐸᑦᑐᑎᒃ ᐃᓅᖏᑦᑐᓂᑦ ᐱᔨᑦᓯᕋᖅᑎᓂᑦ 
ᑖᒃᑯᓇᓂ ᓄᓇᓕᐸᐅᔭᓂ. ᐅᓂᒃᑳᓕᐊᖑᓯᒪᔪᑦ, ᑲᓇᑕᒥ ᐃᓄᒋᐊᕝᕕᓐᓂ ᐃᓄᖕᓂᒃ ᐃᓪᓗᓕᕆᓂᖅ ᐊᒻᒪ ᐊᖏᕐᕋᖃᖏᑦᑐᓕᕆᓂᖅ 
ᐊᑐᖅᑕᐅᒋᐊᓕᓐᓂᑦ ᖃᐅᔨᓴᕐᓂᖅ: ᖃᐅᔨᓵᒥᓃᑦ ᐱᓪᓗᐊᑕᖏᑦ ᐊᒻᒪ ᑲᓇᑕᒥ ᐃᓄᒋᐊᕝᕕᓐᓂ ᐃᓄᖕᓂᒃ ᐃᓪᓗᓕᕆᓂᖅ ᐊᒻᒪ ᐊᖏᕐᕋᖃᖏᑦ -
ᑐᓕᕆᓂᖅ ᐊᑐᖅᑕᐅᒋᐊᓕᓐᓂᑦ ᖃᐅᔨᓴᕐᓂᖅ: ᐱᔨᑦᓯᕋᖅᑎᓂᑦ ᐊᐱᕐᓱᕐᓂᖅ ᐱᓪᓗᐊᑕᖏᓐᓂᑦ ᐅᖃᐅᓯᓕᒃ ᑭᐅᔾᔪᑎᐅᓚᐅᖅᑐᓂᑦ 
ᐱᔨᑦᓯᕋᖅᑎᓄᑦ ᐊᑐᓂ ᓄᓇᓕᐸᐅᔭᓂ ᐊᒻᒪ ᓴᖅᑮᓯᒪᔪᑦ ᖃᓪᓕᐅᔾᔨᓯᒪᔪᓂᑦ ᑐᕌᒐᐅᔪᓂᑦ ᐊᒻᒪ ᑕᑯᓐᓇᖅᑕᐅᓯᒪᔪᓂᑦ ᐊᐱᕐᓱᕐᓂᖃᖅᑎᓪᓗᒋᑦ. 
ᐊᒻᒪᑦᑕᐅᖅ, ᐸᐅᒃᑑᑎᒃᑯᑦ ᐱᔭᕇᓚᐅᕐᒥᔪᑦ ᖃᐅᔨᓴᕐᓂᕐᒥᑦ ᖃᐅᔨᓴᖅᑕᐅᓯᒪᔪᓂᑦ ᓄᓇᕐᔪᐊᕐᒥ ᐊᖏᕐᕋᖃᖏᑦᑐᓕᕆᔾᔪᑎᓂᑦ ᐊᒻᒪ ᐸᕐᓇᒍᑎᑦᓴ -
ᓕᕆᔪᓂᑦ ᓇᓕᒧᓯᒪᖁᓪᓗᒋᑦ ᑕᐃᒃᑯᐊ ᐱᓕᕆᔾᔪᑎᐅᔪᑦ ᐱᐅᓯᒋᐊᒃᑲᓐᓂᖁᓪᓗᒋᑦ ᐃᓄᖕᓄᑦ ᑲᓇᑕᒥ, ᐱᔭᕇᓚᐅᖅᑐᑦ ᖃᐅᔨᓴᕐᓂᕐᒥᑦ 
ᑐᕌᒐᖃᖅᑐᑎᒃ ᓈᒻᒪᓐᓂᖏᓐᓂᑦ ᐊᒻᒪ ᐱᕙᓪᓕᐅᑎᕙᓐᓂᖏᓐᓂᑦ ᖃᓄᖅ ᐊᖏᕐᕋᖃᖏᑦᑐᓄᑦ ᐱᓕᕆᐊᑦᓴᐃᑦ ᐊᒻᒪ ᐱᔨᑦᓯᕋᐅᑏᑦ ᐃᓄᒋᐊᕝ -
ᕕᒻᒥᐅᑕᓄᑦ ᐃᓄᖕᓄᑦ ᑲᓇᑕᒥ, ᐊᒻᒪ ᐃᓗᓕᖏᓐᓂᑦ ᐊᖏᕐᕋᖃᖏᑦᑐᓕᕆᓂᐅᑉ ᐊᒻᒪ ᐃᓪᓗᓕᕆᓂᕐᒧ ᐱᓕᕆᐊᑦᓴᐃᑦ ᐊᒻᒪ ᐱᔨᑦᓯᕋᐅᑏᑦ 12-
ᓂ ᓇᓗᓇᐃᖅᑕᐅᓯᒪᔪᓂ ᐃᓄᒋᐊᕝᕕᓐᓂ. ᐃᓘᓐᓇᑎᒃ ᑎᑎᖅᑲᐃᑦ ᐱᔭᐅᔪᓐᓇᖅᑐᑦ ᖃᐅᔨᒋᐊᖅᑕᐅᓗᑎᒃ ᐸᐅᒃᑑᑎᒃᑯᑦ ᐃᓄᓕᕆᓂᕐᒥᑦ ᐊᒻᒪ 
ᑮᓇᐅᔭᓕᐅᕋᓱᐊᕈᑎᓕᕆᓂᕐᒥᑦ ᐱᕙᓪᓕᐊᔪᓕᕆᓂᕐᒥᑦ ᐱᓕᕆᔨᖏᑦ ᐃᕐᖐᓇᖅᑕᐅᑎᒃᑯᑦ ᐅᕗᖓ lijtemaye@pauktuutit.ca. 

ᐊᖏᕐᕋᖃᖏᓐᓂᐅᔪᖅ “ᐊᑦᑐᐃᓯᒪᔪᒻᒪᕆᐅᔪᖅ ᓄᓇᓕᓕᒫᑦᑎᐊᓂ ᑲᓇᑕᒥ. ᐊᑦᑐᐃᕙᑦᑐᖅ ᑭᓇᒥᑦ, ᐃᓚᒌᓂᑦ, ᐊᕐᓇᓂᑦ ᕿᒫᔪᓂᑦ 
ᐱᑦᑎᐊᖏᑦᑐᓂᑦ, ᒪᒃᑯᑦᑐᓂᑦ, ᐃᓐᓇᕐᓂᑦ, ᐅᓇᑕᖅᑐᖅᓴᒥᓂᕐᓂᒃ, ᐊᒻᒪ ᑭᒃᑯᑐᐃᓐᓇᕐᓂᑦ ᑎᒥᒃᑯᑦ ᐊᔪᕈᑎᓕᓐᓂᑦ. ᖃᖓᒃᑯᑦ ᐅᓪᓗᕐᓯᐅᑎᒍᑦ 
ᓈᓴᐃᓂᕐᒥᑦ ᐊᐱᖅᑯᑎᒥᑦ ᐊᐅᓚᑦᑎᔪᖃᓚᐅᖅᑐᖅ 2018-ᒥ ᖃᐅᔨᓚᐅᖅᑐᑦ, ᖃᖓᑐᐃᓐᓇᒃᑯᑦ ᐅᓐᓄᒥ ᐊᑕᐅᓯᕐᒥ, 25,216 ᑭᒃᑯᑐᐃᓐᓇᐃᑦ 
61-ᓂ ᓄᓇᓕᓐᓂ ᐊᑐᓚᐅᖅᑐᑦ ᐊᖏᕐᕋᖃᖏᓯᐊᒻᒪᕆᑦᑐᑎᒃ ᐅᖅᑯᐃᕕᓐᓂ ᐅᕝᕙᓘᓐᓃᑦ ᐅᖅᑯᐃᕕᐅᖏᑦᑐᓂ. 6,789-ᑲᓐᓂᐅᔪᑦ 
ᐊᓯᐊᓅᕐᓂᐊᖅᑐᓄᑦ ᐱᓕᕆᐊᑦᓴᓃᓚᐅᖅᑐᑦ. ᖃᖓᒃᑯᑦ ᐅᓪᓗᕐᓯᐅᑎᒍᑦ ᓈᓴᐃᓂᐅᕙᑦᑐᑦ ᐅᓪᓘᑉ ᐊᑕᐅᓯᐅᑉ ᐃᓗᐊᓂ ᑕᑯᑎᑦᑎᕙᑦᑐᑦ 
ᐊᖏᕐᕋᖃᖏᑦᑐᓕᕆᓂᕐᒥᑦ ᓄᓇᓕᓐᓂ, ᐱᖃᓯᐅᑎᓪᓗᒋᑦ ᑕᐃᒃᑯᐊ ᐊᖏᕐᕋᖃᖏᑦᑐᑦ ᐅᖅᑯᐃᕕᓐᓃᑦᑐᑦ, ᐅᖅᑯᐃᕕᐅᖏᑦᑐᓂ ᐃᓂᖃᖅᑐᑦ, ᐊᒻᒪ 
ᐊᓯᐊᓅᕐᓂᐅᓴᔪᓄᑦ ᓇᔪᒐᕐᓂ. ᐃᓚᒋᔭᐅᔪᓐᓇᕐᒥᔪᑦ ᑕᐃᒃᑯᐊ ᐊᖏᕐᕋᖃᖏᑦᑐᑦ ᐃᓗᓯᓕᕆᕝᕕᓐᓃᑦᑐᑦ ᐅᕝᕙᓘᓐᓃᑦ ᐃᑲᔪᖅᑕᐅᕕᓐᓂ 
ᐱᓕᕆᕝᕕᓐᓂ ᐅᕝᕙᓘᓐᓃᑦ ᓇᔪᒐᖃᖅᐸᑦᑐᑦ ᐊᓯᖏᑕ ᐃᓪᓗᖏᓐᓂ ᐅᐱᓐᓇᕋᓂ ᓇᔪᐃᓐᓇᕐᕕᒋᒍᓐᓇᖅᑕᖓᓃᖏᑦᑐᑦ.1 ᐊᑐᕈᓐᓃᕋᓱᓐᓂᖅ 
ᐊᖏᕐᕋᖃᖏᓂᕐᒥᑦ ᐱᔭᕆᐊᑐᓂᕐᓴᒻᒪᕆᐅᔪᖅ ᓇᓂᓯᒐᓱᓐᓂᕐᒥᑦ ᑕᖏᓕᒻᒥᑦ ᓱᓇᒥᑦ ᐊᖏᕐᕋᕆᔭᐅᓂᕐᒥᑦ ᑕᐃᔭᐅᔪᓐᓇᖅᑐᒥᑦ. ᑭᓯᐊᓂᓕ, 
ᖃᓄᐃᓕᐅᕈᑎᐅᔪᖅ ᒪᑭᒪᑎᑦᑎᓇᓱᓐᓂᕐᒥᑦ ᑕᐃᑦᓱᒥᖓ ᐊᖏᕐᕋᒥᑦ ᐊᒻᒪ ᐱᔪᓐᓇᕐᓂᖅ ᐃᑲᔫᑎᑦᓴᓂᑦ ᐊᒻᒪ ᐃᑲᔪᕐᓱᐃᔾᔪᑎᑦᓴᓂᑦ 
ᒪᑭᒪᑎᑦᑎᔪᓐᓇᓂᕐᒥᑦ (ᓲᕐᓗ, ᐱᔨᑦᓯᕋᐅᑎᓕᐅᕐᓗᑎᒃ ᐱᓯᒪᐃᓐᓇᖁᓪᓗᒋᑦ ᐊᑦᑕᓇᖏᑦᑐᒥᑦ ᐃᓪᓗᒥᑦ). ᐃᑲᔫᑎᑦᓴᐃᑦ ᐊᒻᒪ ᐃᑲᔪᕐᓱᐃᔾᔪᑎᑦᓴᑦ 
ᐱᔭᐅᔭᕆᐊᓖᑦ ᐊᔾᔨᐅᒋᐊᖃᕋᔭᖏᑦᑐᑦ ᑕᐃᒃᑯᓂᖓ ᐱᓕᕆᔾᔪᑎᐅᓗᑎᒃ ᐊᒻᒪ ᐊᔾᔨᒌᑉᐸᖏᓪᓗᑎᒃ ᐃᓅᓯᖏᑦ ᓯᕗᒧᐊᑉᐸᓪᓕᐊᑎᓪᓗᒋᑦ. 
ᐃᑲᔫᑎᑦᓴᐃᑦ ᐊᒻᒪ ᐃᑲᔪᕐᓱᐃᔾᔪᑎᑦᓴᑦ ᒪᓕᑦᑕᐅᓯᒪᒋᐊᓖᑦ ᐃᓕᖅᑯᓯᖏᓐᓄᑦ ᐊᑦᑐᐊᓗᑎᒃ ᐊᒻᒪ ᓄᓇᓕᓐᓂ ᖃᓄᐃᒍᑎᐅᔪᑦ 
ᐃᓪᓗᓕᕆᓂᕐᒨᖓᔪᑦ.2 

1     (ᐃᖃᓇᐃᔭᖅᑎᑦᑎᓂᖅ ᐃᓄᓕᕆᓂᒻᒥᓪᓗ ᐱᕙᓪᓕᐊᑎᑦᑎᓂ ᑲᓇᑕᒥ [ESDC], 2022) 
2     (ᐋᓐᑎᐅᕆᐊᒥ ᑲᑐᔾᔨᖃᑎᒌᖏᑦ ᓄᓇᖃᖅᑳᒃᓯᒪᔪᑦ ᐱᖃᓐᓇᕇᓄᑦ ᐅᐸᒐᖅ, 2018)



ᑲᓇᑕᒥ ᐃᓄᒋᐊᕝᕕᓐᓂ ᐃᓄᖕᓂᒃ ᐃᓪᓗᓕᕆᓂᖅ ᐊᒻᒪ ᐊᖏᕐᕋᖃᖏᑦᑐᓕᕆᓂᖅ ᐊᑐᖅᑕᐅᒋᐊᓕᓐᓂᑦ ᖃᐅᔨᓴᕐᓂᕐᒥᑦ ᐅᓂᒃᑳᑦᓴᑦ

6 ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ

ᐱᓕᕆᐊᑦᓴᒃᑯᑦ ᕿᓂᖅᑐᑦ ᑐᑭᓯᒃᑲᓐᓂᕆᒪᓪᓗᑎᒃ ᐊᑦᑐᐃᔾᔪᑎᐅᔪᓂᑦ ᐊᖏᕐᕋᖃᖏᓂᕐᒥᑦ ᐊᒻᒪ ᐃᓪᓗᖃᑦᑎᐊᖏᓐᓂᖏᓐᓂᑦ ᐃᓄᐃᑦ 
ᓄᓇᓕᐅᔪᑦ ᓯᓚᑖᓂ ᐃᓄᐃᑦ ᓄᓇᖓᑕ. ᐸᐅᒃᑑᑎᒃᑯᑦ ᓴᓇᓯᒪᔪᑦ ᑭᓇᐅᓂᖏᓐᓂᑦ ᒪᓕᑦᓯᒪᔪᓂᑦ ᖃᐅᔨᓴᐅᑎᒥᑦ (GBA+) ᐱᓕᕆᔾᔪᑎᒥᑦ 
ᐱᔭᕇᕈᑎᑦᓴᒥᑦ ᖃᐅᔨᓴᕐᓂᕐᒥᑦ ᐊᒻᒪ ᐊᑐᐊᒐᕐᓂᑦ ᖃᐅᔨᓴᐅᑎᒥᑦ ᐃᓛᒃᑰᖓᔪᒃᑯᑦ ᐱᓕᕆᓗᑎᒃ, ᐊᑕᐅᑦᑎᒃᑯᑦ ᒪᓕᑦᑕᐅᓗᑎᒃ ᐃᓗᓯᓕᕆᓂᕐᒥᑦ 
ᐊᒻᒪ ᐊᑦᑕᓇᑦᑕᐃᓕᒪᔪᓕᕆᓂᕐᒥᑦ ᐱᓕᕆᔾᔪᑏᑦ ᓄᕙᒡᔪᐊᕐᓇᖅ-19 ᐱᓪᓗᒍ ᐊᒻᒪ ᒪᓕᑦᑕᐅᓗᑎᒃ ᐱᓕᕆᔾᔪᑎᑦᑎᐊᕙᐅᓛᖑᔪᑦ ᖃᐅᔨᓴᕐᓂᕐᒥᑦ 
ᐊᑦᑕᓇᕐᓂᖅᐹᓂᑦ ᓄᓇᓕᕐᒥᐅᑕᓂᑦ. ᑐᕌᒐᕆᔭᐅᔪᖅ ᖃᐅᔨᓴᕐᓂᒃᑯᑦ ᑐᑭᓯᔭᐅᒃᑲᓐᓂᕈᒪᓪᓗᑎᒃ ᒫᓐᓇ ᐱᓕᕆᔾᔪᑎᐅᔪᓂᑦ ᐊᒻᒪ 
ᐃᑲᔪᕐᓱᐃᔾᔪᑎᐅᔪᓂᑦ ᐊᑐᐃᓐᓇᐅᔪᓂᑦ ᐃᓄᖕᓄᑦ ᑲᓇᑕᒥ ᓇᒥᑐᐃᓐᓇᖅ ᐊᑐᖅᑕᐅᑦᑎᒃᑯᑦ ᐃᑲᔪᕐᓱᐃᔾᔪᑎᐅᓇᓱᐊᕐᓂᖏᓐᓂᑦ ᐊᔾᔨᒌᖑᓂᕐᓴᒃᑯᑦ 
ᑭᒡᒐᖅᑐᐃᔾᔪᑎᐅᓗᑎᒃ ᐃᓄᖕᓂᒃ ᓄᓇᓕᖃᕐᕕᓐᓂ ᐊᒻᒪ ᑲᓇᑕᒥ. ᐊᔾᔨᒌᖏᑦᑐᑦ ᐃᓅᓯᒃᑯᑦ ᐊᑐᖅᑕᐅᓯᒪᔪᑦ ᐃᓄᒋᐊᑦᓯᕙᓪᓕᐊᔪᓄᑦ ᐃᓄᖕᓄᑦ 
ᐃᓄᒋᐊᕝᕕᓐᓂ ᓄᓇᓕᓐᓃᑦᑐᓂᑦ ᐊᒻᒪ ᐃᖅᑲᓇᐃᔭᖅᑎᓂᑦ ᐊᔾᔨᒌᖏᑦᑐᓂᑦ ᐱᔨᑦᓯᕋᕐᕕᓐᓂᑦ ᓄᐊᑕᐅᓚᐅᖅᑐᑦ, ᐊᒻᒪ ᖃᐅᔨᓴᖅᑕᐅᓗᑎᒃ 
ᓄᐊᑕᐅᓯᒪᔪᑦ ᐱᓕᕆᔾᔪᑎᒥᓃᑦ ᓇᓗᓇᐃᔭᐃᑎᓂᑦ ᐊᑐᖅᑕᐅᓯᒪᔪᓂᑦ ᖃᐅᔨᓴᖅᑎᑦᓯᔾᔪᑎᐅᔪᑦ ᐱᓕᕆᐊᑦᓴᓂᑦ, ᐱᔨᑦᓯᕋᐅᑎᓂᑦ, ᐊᒻᒪ 
ᐃᑲᔪᕐᓱᐃᔾᔪᑎᐅᕙᑦᑐᓂᑦ ᐊᑐᖅᑕᐅᒋᐊᖃᖅᐸᑦᑐᓂᑦ ᐃᓄᖕᓄᑦ ᐃᓅᓯᖃᑦᑎᐊᖁᓪᓗᒋᑦ ᐃᓄᒋᐊᕝᕕᓐᓂ ᓄᓇᓕᓐᓂ.3 ᐅᓇ ᖃᐅᔨᓴᐅᑎᐅᔪᖅ 
ᖃᐅᔨᓴᐅᑎᐅᔪᖅ ᐊᕝᕕᐊᕈᑎᐅᕙᑦᑐᓂᑦ ᐊᑐᖅᑕᐅᕙᑦᑐᓂᑦ ᐃᓄᖕᓄᑦ ᐱᓇᓱᐊᕐᓂᒥᑦ ᑮᓇᐅᔭᓂᑦ, ᐱᖃᓯᐅᔾᔭᐅᓗᑎᒃ ᐱᔾᔪᑎᐅᕙᑦᑐᑦ 
ᐊᑐᖅᑕᐅᕙᑦᑐᑦ ᐃᓄᖕᓄᑦ ᓯᓚᑖᓃᑦᑐᓄᑦ ᐃᓄᐃᑦ ᓄᓇᖓᑕ, ᓄᓇᓕᓐᓂ ᐱᓕᕆᔾᔪᑎᓂᑦ ᑐᑦᓯᕋᐅᑎᓕᐅᕈᑎᓂᑦ ᐊᒻᒪ ᐱᒋᐊᖅᑎᑦᓯᔾᔪᑎᓂᑦ, 
ᐊᒻᒪ ᐃᓄᖕᓅᖓᔪᓂᑦ ᐱᓕᕆᔾᔪᑎᖃᖏᓐᓂᖓ.4 ᐅᓇ ᖃᐅᔨᓴᐅᑎᐅᔪᖅ ᐱᒻᒪᕆᐅᔪᖅ ᑐᑭᓯᔪᒪᓪᓗᓂ ᖃᓄᖅ ᑭᖕᖒᒪᔭᒐᐅᔪᑦ ᐃᓄᖕᓄᑦ 
ᐃᓄᒋᐊᕝᕕᓐᓃᐸᑦᑐᓄᑦ ᐊᓯᔾᔨᕐᓯᒪᒻᒪᖔᑕ, ᐊᒻᒪ ᐊᑦᑐᐃᔾᔪᑎᒋᓯᒪᔭᖏᓐᓂᑦ ᓯᕗᓪᓕᕐᒥ ᐱᒋᐊᖅᑎᑕᐅᓯᒪᔪᓂᑦ.5 

ᑐᑭᓯᓇᓱᐊᕐᓂᖅ ᓄᓇᖃᖅᑳᕐᓯᒪᔪᓂᑦ ᐊᖏᕐᕋᖃᖏᑦᑐᓂᑦ 
ᐱᒻᒪᕆᐅᔪᖅ ᖃᐅᔨᒪᓗᒍ ᐱᔭᕆᐊᑐᓂᖓ ᐃᓗᓕᖏᑕ ᓄᓇᖃᖅᑳᕐᓯᒪᔪᑦ ᐊᖏᕐᕋᖃᖏᓐᓂᖏᓐᓂᑦ ᑲᓇᑕᒥ. “ᑐᑭᓯᔭᐅᔪᓐᓇᓯᐊᖅᑐᖅ ᑭᓯᐊᓂ 
ᓴᖅᑭᕐᓯᒪᓂᖓᓐᓂᑦ ᐅᕙᑦᓯᐊᕈ ᐋᖅᑭᓱᖅᑕᐅᕙᓚᐅᖅᑐᓂᑦ ᐊᒻᒪ ᐊᑐᖅᑕᐅᖏᓐᓇᖅᑐᓂᑦ ᓄᓇᓕᒻᒧᑦ ᓄᐊᑕᐅᓯᒪᓂᕐᒥᑦ ᐊᐅᓚᑕᐅᓕᖅᑐᑎᒃ 
ᐊᓯᖏᓐᓄᑦ ᐊᒻᒪ ᐅᕕᓂᖃᑎᐅᖏᓂᒃᑯᑦ ᐱᐅᒋᔭᐅᖏᓂᕐᒥᑦ ᑕᒫᓂᖅᑭᓕᕈᑎᐅᓯᒪᔪᓂᑦ ᐊᒻᒪ ᐊᕐᓵᖅᑕᐅᓯᒪᔪᓂᑦ ᓯᕗᓪᓕᐅᓯᒪᔪᓂᑦ, ᒪᐃᑏᓂᑦ 
ᐊᒻᒪ ᐃᓄᖕᓂᒃ ᐱᖅᑯᓯᖏᒍᑦ ᐊᐅᓚᑦᑎᔾᔪᑎᖏᓐᓂᑦ ᐊᒻᒪ ᒪᓕᒐᖏᓐᓂᑦ, ᓄᓇᖁᑎᖏᓐᓂᑦ, ᐊᑐᕋᔭᖅᑕᒥᓂᖏᓐᓂᑦ, ᓄᓇᕐᔪᐊᕐᒥᑦ ᖃᓄᖅ 
ᑕᑯᓐᓇᕐᓂᖏᓐᓂᑦ, ᓯᕗᕚᒥᓂᖏᓐᓂᑦ ᐊᒻᒪ ᐅᓂᒃᑳᖏᓐᓂᑦ.”6 ᓄᓇᖃᖅᑳᕐᓯᒪᔪᑦ ᐊᖏᕐᕋᖃᖏᓐᓂᖏᓐᓂᑦ ᐊᖏᓂᕐᓴᐅᔪᖅ ᐊᓯᐅᔨᑐ ᐃᓐ -
ᓇᓂᕐᒥᑦ ᑕᖏᓕᒻᒥᑦ ᐃᓂᒋᔭᐅᔪᒥᑦ ᑕᐃᔭᐅᔪᓐᓇᖅᑐᒥᑦ ᐊᖏᕐᕋᖅ. ᑭᓯᐊᓂᓕ, ᐱᑕᖃᖏᓐᓂᖓ ᐊᑦᑐᐊᓂᐅᔪᖅ ᓄᓇᖃᖅᑳᕐᓯᒪᔪᑦ 
ᐃᓕᖅᑯᓯᖏᓐᓄᑦ ᐊᒻᒪ ᓄᓇᓕᖏᓐᓄᑦ ᑐᖕᖓᕕᓪᓚᕆᐅᔪᖅ ᓄᓇᖃᖅᑳᕐᓯᒪᔪᑦ ᐊᑐᖅᐸᑦᑕᖏᓐᓂᑦ ᐊᖏᕐᕋᒥ ᐊᒻᒪ ᐊᖏᕐᕋᖃᖏᓂᕐᒥ.7 

ᐱᔭᐅᓯᒪᔪᑦ ᐱᓕᕆᖃᑕᐅᑎᓪᓗᒋᑦ ᓄᓇᖃᖅᑳᕐᓯᒪᔪᑦ ᑲᓇᑕᒥ ᐊᒻᒪ ᐱᔾᔪᑎᖏᓐᓄᑦ ᑎᑭᓐᓂᖅ ᐊᖏᕐᕋᒧᑦ, ᑲᓇᑕᒥ ᐊᖏᕐᕋᖃᖏᑦᑐᓕᕆᓂᕐᒥᑦ 
ᐸᕐᓇᒍᑎᑦᓴᓕᐅᕐᓂᖅ, ᓄᓇᖃᖅᑳᕐᓯᒪᔪᑦ ᐊᖏᕐᕋᖃᖏᑦᑐᑦ ᑐᑭᓕᐅᕈᑎᐅᓯᒪᔪᑦ ᐃᒫᒃ “ᖃᓄᐃᓕᖓᓂᐅᔪᖅ ᐊᖏᕐᕋᖃᖅᑐᖃᕋᓂ ᐱᔾᔪᑎᒋᓪᓗᒍ 
ᐊᐅᓚᑕᐅᓯᒪᓕᕐᓂᖏᓐᓂᑦ ᐊᑕᐅᓯᒨᖅᑕᐅᓗᑎᒃ ᓄᓇᓕᒻᒧᑦ, ᖁᐊᕐᓵᕐᓂᐅᔪᖅ ᐊᒻᒪ/ᐅᕝᕙᓘᓐᓃᑦ ᐃᓄᓕᕆᓂᒃᑯᑦ, ᐃᓕᖅᑯᓯᓕᕆᓂᒃᑯᑦ, 
ᑮᓇᐅᔭᓕᕆᓂᒃᑯᑦ, ᐊᒻᒪ ᒐᕙᒪᓕᕆᓂᒃᑯᑦ ᖃᓄᐃᓕᖓᒍᑎᐅᔪᑦ ᐊᔪᕐᓴᓕᖅᑎᑕᐅᓯᒪᔪᑦ.”8 ᓄᓇᖃᖅᑳᕐᓯᒪᔪᑦ ᑲᓇᑕᒥ ᐊᑐᖅᐸᑦᑐᑦ 
ᐊᖏᕐᕋᖃᖏᓂᕐᒥᑦ ᐱᖃᓯᐅᔾᔨᔪᑦ ᒪᑯᓂᖓ ᐃᒪᐃᑦᑐᓂᑦ: “ᐃᑦᓯᕙᐅᔭᑯᑖᕐᒥᐅᑕᐃᑦ,” ᐊᑐᖅᐸᑦᑐᑦ ᑐᐊᕕᕐᓇᑐᒃᑯᑦ ᐅᖅᑯᐃᕕᓐᓂᒃ, ᓇᓕᐊᓐ -
ᓄᕋᖅᐸᑦᑐᑦ ᐅᖅᑯᐃᕕᐅᖏᑦᑐᓄᑦ ᐊᒻᒪ ᐅᖅᑯᐃᕕᓐᓄᑦ ᓇᔪᒐᕆᓪᓗᒍ, ᑕᒫᓂᖅᑭᕙᑦᑐᑦ ᓯᓚᒥ, ᕿᒫᓯᒪᔪᑦ ᐊᖏᕐᕋᒥ ᐱᑦᑎᐊᖅᑕᐅᕙᖏᓐᓇᒥᒃ, 
ᐊᒻᒪ ᒪᒃᑯᑦᑐᐃᑦ ᐸᐃᕆᔭᐅᔪᓐᓇᐃᓕᕙᑦᑐᑦ ᒪᒃᑦᓯᒐᒥᒃ. ᐊᑐᖅᑕᐅᕙᑦᑐᑦ ᐊᖏᕐᕋᖃᖏᑦᑐᓄᑦ ᐱᖃᓯᐅᔾᔨᕙᒻᒥᔪᑦ ᓇᔪᒐᖃᖅᐸᓐᓂᖅ 
ᐅᓗᕆᐊᓇᖅᑐᓂ, ᐊᑭᓕᕐᓱᕈᓐᓇᖏᑕᒥᓂ, ᐊᒻᒪ ᓈᒻᒪᖏᑦᑐᓂ ᓇᔪᒐᕐᓂ ᐅᕝᕙᓘᓐᓃᑦ ᐊᓂᑎᑕᐅᔪᑦ ᐱᓕᕆᕝᕕᓐᓂᒃ (ᓲᕐᓗ, ᐃᓱᒪᓕᕆᕝᕕᒻᒥᑦ 
ᐊᒻᒪ ᐊᔪᓕᕐᓯᒪᔪᓄᑦ ᐃᑲᔪᖅᑕᐅᕕᓐᓂᒃ, ᐋᓐᓂᐊᕕᓐᓂᒃ, ᓇᔪᒐᐅᑲᐃᓐᓇᖅᑐᓂᑦ ᐃᓪᓗᓂᒃ, ᐅᕝᕙᓘᓐᓃᑦ ᐊᓄᓪᓚᑦᓰᕕᓐᓂᒃ).9  

ᐱᔾᔪᑎᖃᐅᖅᑐᑦ ᖃᓄᐃᒻᒪᑦ ᐃᓄᒋᐊᓂᕐᒥᐅᑕᐃᑦ ᐃᓄᐃᑦ ᐃᑉᐱᒋᔭᖃᖅᐸᓐᓂᖏᓐᓂᑦ ᐊᑦᑕᓇᔾᔭᐃᕐᓯᒪᖏᓗᐊᕐᓂᖏᓐᓂᑦ ᐊᒻᒪ ᖃᐅᔨᓴᖅ -
ᑕᐅᕙᖏᓐᓂᖏᓐᓂᑦ ᐃᓪᓗᖏᓐᓂᑦ. ᐱᔾᔪᑎᐅᕙᑦᑐᑦ ᐃᑉᐱᒍᓱᓐᓂᕐᒥᑦ ᐊᑦᑕᓇᔾᔭᐃᕐᓯᒪᖏᓐᓂᖏᓐᓂᑦ ᐊᑐᖅᐸᑦᑕᖏᑦ ᒫᓐᓇ ᐅᕝᕙᓘᓐᓃᑦ 
ᓯᕗᓂᑦᑎᐊᖓᓂ ᐃᓪᓗᒋᓚᐅᖅᑕᖏᓐᓂ ᐱᖃᓯᐅᔾᔨᔪᑦ ᐅᕕᓂᖃᑎᐅᖏᓐᓇᒥᒃ ᐱᐅᒋᔭᐅᕙᖏᓐᓂᖏᑦ, ᖃᓄᐃᓕᖓᓂᖓ ᐊᖏᕐᕋᖓᑕ/ᐃᓪᓘᑉ 
ᐊᖏᕐᕋᖃᕐᕕᖓᑕ, ᐃᓄᒋᐊᑉᐸᓐᓂᖓ, ᐱᕋᔭᕝᕕᐅᕙᓐᓂᖓ ᐃᓪᓘᑉ ᐃᓗᐊ ᓯᓚᑖᓘᓐᓃᑦ, ᐃᓪᓘᑉ ᖃᓄᐃᑦᑑᓂᖓ ᐱᓪᓗᒍ, ᐊᒻᒪ 
ᐅᖂᓂᖏᓐᓂᑦ.10 ᐊᓯᖏᑦ ᐊᑲᐅᖏᓕᐅᕈᑎᐅᓯᒪᔪᑦ ᐊᑐᖅᑕᐅᕙᓚᐅᖅᑐᑦ ᒫᓐᓇᐸᓗᒃᑯᑦ ᐃᓪᓗᓕᕆᓂᕐᒥᑦ ᐱᖃᓯᐅᔾᔨᔪᑦ ᐸᕝᕕᓴᑦᑕᐅᓂᖅ, 
ᐊᒥᓲᓂᖏᒍᑦ [ᐃᓄᒋᐊᓐᓂᖅ], ᐱᑦᑎᐊᖅᑕᐅᖏᓐᓂᖅ, ᐃᓂᖏᑕ ᓇᒦᓐᓂᖏᑦ (ᓲᕐᓗ, ᓂᐱᖃᓗᐊᖅᐸᑦᑐᑦ), ᐊᒻᒪ ᑮᓇᐅᔭᒃᑯᑦ 
ᐃᑲᔪᕐᓱᐃᔾᔪᑎᖃᖏᓗᐊᕐᓂᖅ.11 

3     (ᐸᐅᒃᑑᑎᑦ, 2021) 
4     (ᐸᐅᒃᑑᑎᑦ, 2021) 
5     (ᐸᐅᒃᑑᑎᑦ, 2021) 
6     (ᖠᓱᓪ, 2017, ᒪᑉᐱᒐᖅ 6) 
7     (ᐊᑯᕐ, 2020) 
8     (ᑲᓇᑕᐅᑉ ᒐᕙᒪᖓ, 2020) 
9     (ᐃᖃᓇᐃᔭᖅᑎᑦᑎᓂᖅ ᐃᓄᓕᕆᓂᒻᒥᓪᓗ ᐱᕙᓪᓕᐊᑎᑦᑎᓂ ᑲᓇᑕᒥ, 2021) 
10   (ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ, 2021, 2022) 
11   (ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ, 2021, 2022) 

ᐃᓱᒪᒋᔭᐅᓗᑎᒃ ᓇᒥᕐᒥᐅᑕᐅᓂᖏᓐᓂᑦ ᐱᓕᕆᔾᔪᑎᖃᕐᓂᖅ 
ᖃᓄᑐᐃᓐᓇᖅ ᐱᓕᕆᔾᔪᑎᐅᓂᐊᖅᑐᑦ ᐊᑐᖅᑕᐅᖁᒍᓐᓃᖅᑐᒍ ᓄᓇᖃᖅᑳᕐᓯᒪᔪᓄᑦ ᐊᖏᕐᕋᖃᖏᓐᓂᐅᔪᖅ ᐱᖃᓯᐅᔾᔨᓯᒪᒋᐊᓖᑦ ᓇᒥᕐᒥ -
ᐅᑕᐅᓂᖏᓐᓂᑦ ᐃᓱᒪᒋᔭᐅᓗᑎᒃ ᐱᓕᕆᔾᔪᑎᓕᐅᕐᓂᖅ ᐊᒻᒪ ᑐᑭᓯᓯᒪᓂᖅ ᐊᑐᖅᑕᐅᓯᒪᔪᓂᑦ ᐱᓪᓗᐊᑕᐅᔪᓂᑦ ᓄᓇᖃᖅᑳᕐᓯᒪᔪᓄᑦ 
ᐃᓚᐃᓐᓈᖅ ᑕ ᐅᓂᖅᐹᖑᕙᑦᑐᑦ ᐊᒻᒪ ᐊᒥᓲᓗᐊᖅᐸᑦᑐᑦ ᐱᓕᕆᔾᔪᑎᐅᔪᑦ ᐊᖏᕐᕋᖃᖕᖏᑦᑐᓕᕆᔾᔪᑎᒍᑦ. ᑐᑭᓯᓂᐅᔪᖅ ᓄᓇᖃᖅᑳᕐᓯᒪᔪᑦ 
ᐊᖏᕐᕋᖃᖏᓐᓂᖏᓐᓂᑦ ᖃᓄᐃᒻᒪᑦ ᖃᐅᔨᒪᔭᐅᒋᐊᓖᑦ ᐊᔾᔨᒋᔭᐅᖏᓐᓂᖏᓐᓂᑦ ᓄᓇᖃᖅᑳᕐᓯᒪᔨᐅᔪᑦ ᑲᓇᑕᒥᐅᑕᐃᑦ ᐊᒻᒪ ᑭᖕᖒᒪᔭᒐᕆᕙᑦ -
ᑕᖏᑦ ᓯᕗᓪᓖᑦ ᓄᓇᖃᕐᓯᒪᔪᑦ, ᒪᐃᑏᑦ, ᐊᒻᒪ ᐃᓄᐃᑦ, ᐃᓱᒪᒋᖏᓪᓗᒋᑦ ᑭᒃᑯᓐᓄᑦ ᐃᓚᒋᔭᐅᓂᖏᓐᓂᑦ ᐅᕝᕙᓘᓐᓃᑦ ᖃᓄᑎᒋ 
ᓄᓇᖃᕐᓯᒪᓕᕐᓂᖏᓐᓂᑦ. ᖃᐅᔨᓴᐅᑎᒍᑦ ᑕᑯᑦᓴᐅᑎᑦᑎᔪᑦ ᓄᓇᖃᖅᑳᕐᓯᒪᔪᑦ ᐊᕐᓇᐃᑦ ᐊᒻᒪ ᑭᓇᐅᓂᖏᒍᑦ ᐊᔾᔨᒌᖏᑦᑐᑦ ᑕᐃᒫᖑᓗᐊᖏᑦᑐᖅ 
ᑭᒡᒐᑐᖅᑕᐅᕙᒻᒪᑕ ᐱᔾᔪᑎᖃᓕᕋᐃᒻᒪᑕ ᐃᓪᓗᑭᑦᓴᓂᕐᒥᑦ ᐊᒻᒪ ᐊᖏᕐᕋᖃᖏᓂᕐᒥᑦ ᑲᓇᑕᒥ.  ᖃᐅᔨᓴᐅᑏᑦ, ᐱᔨᑦᓯᕋᐅᑎᖃᕆᐊᖃᕐᓂᖅ, ᐊᒻᒪ 
ᐊᑐᐊᒐᑎᒍᑦ ᐋᖅᑭᑦᓱᐃᔾᔪᑏᑦ ᐱᖃᓯᐅᔾᔨᓯᒪᒋᐊᓖᑦ ᐃᓄᖕᓄᑦ ᐅᑉᐱᕆᔭᐅᔪᓂᑦ, ᐱᖅᑯᓯᕐᓂᒃ ᐊᒻᒪ ᐅᑉᐱᕆᔭᐅᔪᓂᑦ ᐱᔾᔪᑎᒋᓪᓗᒋᑦ ᓄᓇ, 
ᐃᓚᒌᑦ, ᐊᒻᒪ ᓄᓇᓕᒋᔭᐅᔪᑦ ᐊᑦᑐᐃᔪᐃᓐᓇᐅᕙᒻᒪᑕ ᐃᓄᖕᓂᒃ, ᐱᖃᓯᐅᑎᓪᓗᒋᑦ ᐊᕐᓇᐃᑦ, ᑭᓇᐅᓂᖏᒍᑦ ᐊᔾᔨᒌᖏᑦᑐᑦ, ᓱᕈᓰᑦ, ᐊᒻᒪ ᐃᓚᒌᑦ. 

ᐃᓱᒪᑦᓴᕐᓯᐅᕈᑎᖃᖅᑐᓂ ᐃᓄᖕᓂᒃ, ᐃᓄᑦᑕᖏᑦ “ᒪᒃᑯᑦᑑᑏᑦ ᐊᒻᒪ ᐱᕈᖅᐸᓪᓕᐊᓪᓗᑎᒃ ᑐᐊᕖᓐᓇᐅᔮᖅᑐᖅ. ᐃᓄᐃᑦ ᓄᓇᓕᖃᖅᑐᐃᑦ 51-ᓂ 
ᓄᓇᓕᓐᓂ ᓇᒥᑐᐃᓐᓈᖅᑐᓂᑦ ᐃᓄᐃᑦ ᓄᓇᖓᓐᓂ ᑭᓯᐊᓂ ᐊᒥᓱᕈᖅᐸᓪᓕᐊᑐᐃᓐᓇᕐᒥᔪᑦ ᐃᓄᐃᑦ ᓄᑦᑎᐸᑦᑐᑦ ᐊᖏᔫᑎᐅᓂᕐᓴᓄᑦ 
ᐃᓄᒋᐊᑦᑐᓄᑦ ᓄᓇᓕᓐᓄᑦ.”13 ᐊᒥᓲᓂᕐᓴᐃᑦ (27.1-ᐳᓴᖏᑦ) ᐃᓄᐃᑦ ᓄᓇᖃᓕᖅᑐᑦ ᓯᓚᑎᖏᓐᓂᑦ ᐃᓄᐃᑦ ᓄᓇᖓᑕ.14 ᐊᔾᔨᖐᑦᑐᑦ 
ᑭᒃᑯᑐᐃᓐᓇᐃᑦ/ᐃᓄᖕᓂᒃ ᓯᕗᕚᓖᑦ ᐃᓱᒪᒋᓕᖅᑐᒋᑦ, 40-ᐳᓴᖏᑦ ᓄᓇᖃᓕᖅᑐᑦ ᓯᓚᑎᖏᓐᓂ ᐃᓄᐃᑦ ᓄᓇᖓᑕ.15 ᐊᑯᓐᓂᖏᓐᓂᑦ 2006 
ᐊᒻᒪ 2016, ᐃᓄᐃᑦ ᑲᓇᑕᒥᐅᑕᐃᑦ ᐃᓄᒋᐊᑦᓯᑲᓐᓂᓚᐅᖅᑐᑦ 29.1 ᐳᓴᓂᑦ, ᑕᐃᒃᑯᐊ ᐃᓄᐃᑦ ᓄᓇᖓᑕ ᓯᓚᑖᓂᕐᒥᐅᑕᐃᑦ 
ᐃᓚᒋᐊᓚᐅᖅᑎᓪᓗᒋᑦ 61.9-ᐳᓴᓂᑦ.16 ᐃᓄᕕᐊᓗᐃᑦ, ᓄᓇᕗᑦ, ᓄᓇᕕᒃ, ᐊᒻᒪ ᓄᓇᑦᓯᐊᕗᑦ ᑎᓴᒪᐅᔪᑦ ᓄᓇᓕᖃᕐᕕᐅᓗᑎᒃ ᐃᓄᖕᓄᑦ 
ᓄᓇᒋᔭᐅᓗᑎᒃ ᐊᖏᕐᕋᕆᔭᐅᓗᑎᒃ ᐅᖃᐅᓯᐅᕙᑦᑐᒥ ᐃᓄᐃᑦ ᓄᓇᖓᑦ.17 

ᒪᓕᑦᑐᒋᑦ ᓈᓴᐃᔩᑦ ᓈᓴᐃᔨᒃᑯᑦ ᑲᓇᑕᒥᐅᑕᓂᑦ, 2016-ᖑᑎᓪᓗᒍ, 8.5-ᐳᓴᖏᑦ ᑲᓇᑕᒥᐅᑕᐃᑦ ᐃᓄᒋᐊᑦᑐᓂᑦ ᐃᓪᓗᒥᐅᖃᑎᖃᓚᐅᖅᑐᑦ.18  
ᐃᓄᐃᑦ ᐃᓄᐃᑦ ᓄᓇᖓᓐᓂ ᐃᓄᒋᐊᑦᑐᒥᐅᑕᐅᓛᖑᓚᐅᖅᑐᑦ ᑲᓇᑕᒥᐅᑕᓂᑦ, 51.7-ᐳᓴᐅᓗᑎᒃ, ᑲᓇᑕᐅᑉ ᐃᓗᐊᓂ ᐊᑐᖅᐸᑦᑐᓂᑦ 
ᑕᐃᒪᐃᑦᑐᓂᑦ ᐊᒥᓲᓛᖑᓚᐅᖅᑐᑦ.19 ᓇᓗᓇᐃᔭᕐᓯᒪᑦᓯᐊᖅᑐᑦ ᐃᓪᓗᓕᕆᓂᒃᑯᑦ ᐊᑦᓱᕉᑎᐅᔪᒻᒪᕆᐅᔪᖅ ᐃᓄᐃᑦ ᓄᓇᖓᓐᓂ ᐃᓚᔭᐅᓯᒪ -
ᓚᐅᖅᑐᖅ ᐱᓕᐅᒥᓯᒪᔪᓄᑦ ᐊᔾᔨᖐᖏᑦᑐᒃᑯᑦ ᐱᑦᑎᐊᖏᓐᓂᐅᕙᑦᑐᓂᑦ ᐱᔾᔪᑎᐅᓗᐊᖅᐸᓚᐅᖅᑐᑦ ᐃᓄᐃᑦ ᓄᓇᓕᓐᓅᖅᐸᓕᕐᓂᖏᓐᓂᑦ 
ᐊᓯᖏᓐᓄᑦ ᐃᓄᐃᑦ ᓄᓇᖓᓐᓂᑦ ᐃᓄᒋᐊᕝᕕᓐᓄᑦ ᓄᓇᓕᓐᓄᑦ.20 ᐊᐱᕆᔭᐅᒐᐃᒐᒥᒃ ᖃᓄᖅ ᓄᓇᖃᓕᕐᓂᕐᒪᖔᑕ ᓄᓇᓕᐸᐅᔭᒥ 
ᓇᔪᕝᕕᒋᓕᖅᑕᒥᓂ, ᐃᓚᖏᑦ ᐃᓄᐃᑦ ᐊᕐᓇᐃᑦ ᐊᒻᒪ ᑭᓇᐅᓂᖏᓐᓂᑦ ᐊᔾᔨᒌᖏᑦᑐᑦ ᐃᓄᐃᑦ ᐅᖃᖅᐸᓚᐅᖅᑐᑦ “ᐊᖏᕐᕋᒥᑦ ᕿᒫᓐᓂᕐᒪᑕ” 
ᐅᕝᕙᓘᓐᓃᑦ “ᐊᓯᐊᓅᓚᐅᕐᒪᑕ ᓄᓇᓕᒻᒧᑦ ᐃᓪᓗᑭᑦᓴᓂᕐᒥᑦ ᐱᔾᔪᑎᖃᖅᑐᑎᒃ.”21 

ᖃᓄᑐᐃᓐᓇᖅ ᖁᐊᕐᓵᖅᑎᑕᐅᕙᓐᓂᕐᒥᑦ ᐱᔾᔪᑎᐅᓗᐊᖅᑐᖅ ᐊᖏᕐᕋᖃᖏᓂᕐᒥᑦ 
ᖃᓄᑐᐃᓐᓇᖅ ᖁᐊᕐᓵᖅᑎᑕᐅᕙᓐᓂᖅ ᐱᔾᔪᑎᓪᓗᐊᑕᐅᕙᑦᑐᖅ ᐃᓄᐃᑦ ᐊᕐᓇᐃᑦ ᓄᓇᓕᓐᓄᑦ ᐊᓯᐊᓅᕈᑎᐅᓗᐊᖅᐸᓐᓂᖓᓂᑦ 
ᐅᖃᐅᓯᐅᓚᐅᖅᑐᖅ, ᒪᓕᑦᑐᒋᑦ ᐸᐅᒃᑑᑎᒃᑯᑦ (2017) Understanding the Needs of Urban Inuit Women  (ᑐᑭᓯᓂᖏᖅ ᑭᖕᖒᔭᒪᒐᐅᔪᓂᑦ 
ᐃᓄᒋᐊᕝᕕᓐᓂ ᓄᓇᓕᓐᓄᑦ ᐃᓄᐃᑦ ᐊᕐᓇᓄᑦ) ᐅᓂᒃᑳᓕᐊᖑᓯᒪᔪᑦ.22  ᐃᓱᒪᑦᓴᕐᓯᐅᕈᑎᖃᖅᑐᓂ ᐊᑐᖅᑕᐅᓯᒪᔪᓂᑦ ᐃᓪᓗᓂᑦ ᐊᓂᑎᑕᐅᓂᕐᒥᑦ, 
ᐃᓚᖏᑦ ᐱᔾᔪᑎᐅᓯᒪᔪᑦ ᐱᖃᓯᐅᑎᑐᐃᓐᓇᕆᐊᓖᑦ ᐱᑦᑎᐊᖅᑕᐅᓯᒪᖏᓂᕐᒥᑦ ᐅᕝᕙᓘᓐᓃᑦ “ᐊᐃᑉᐸᕇᓐᓂᒃᑯᑦ ᖃᓄᐃᒍᑎᐅᓯᒪᔪᓄᑦ.”23  
ᑭᐅᕙᓚᐅᖅᑐᑦ ᐸᐅᒃᑑᑎᒃᑯᑦ (2021, 2022) ᐊᐱᖅᑯᑎᖏᓐᓂ ᐅᖃᖅᐸᓚᐅᖅᑐᑦ “ᕿᒪᐃᓚᐅᕋᒥᒃ ᐱᑦᑎᐊᐸᖏᑦᑐᒥᑦ ᐊᐃᑉᐸᕐᒥᓂᒃ” ᐊᒻᒪ 
“ᐊᓂᑎᑕᐅᓚᐅᕋᒥᒃ ᐊᐃᑉᐸᕐᒥᓄᑦ,”24 ᐊᒻᒪ 88-ᐳᓴᖏᑦ ᐅᖃᖅᐸᓚᐅᖅᑐᑦ ᐱᑦᑎᐊᖅᑕᐅᕙᖏᓂᕐᒥᑦ ᐊᓐᓇᐅᒪᓯᒪᒐᒥᒃ – ᐅᖃᐅᓯᖃᖅᐸᑦᑐᑎᒃ 
ᐊᑦᓱᐊᓗᒃ ᐱᑦᑎᐊᖅᑕᐅᕙᓚᐅᖏᓂᕐᒥᓂᒃ ᐊᕐᓇᐃᑦ ᐊᒻᒪ ᑭᓇᐅᓂᖏᒍᑦ ᐊᔾᔨᒌᖏᑦᑐᓂᑦ ᐃᓄᖕᐃᑦ.

12   (ᓄᓇᖃᓯᓐᓇᕐᓂᑯᐃᑦ ᐊᕐᓇᐃᑦ ᑲᑐᔾᔨᖃᑎᒌᖓᑦ ᑲᓇᑕᒥ, 2019) 
13   (ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ, 2019, ᒪᒃᐱᒐᖅ 11) 
14   (ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ, 2021, 2022) 
15   (ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ, 2021, 2022) 
16   (ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ, 2021, 2022) 
17   (ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ, 2019) 
18   (ᓈᓴᐃᔨᒃᑯᑦ ᑲᓇᑕᒥ, 2017) 
19   (ᓈᓴᐃᔨᒃᑯᑦ ᑲᓇᑕᒥ, 2017) 
20   (ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ, 2019) 
21   (ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ, 2021, 2022) 
22   (ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ, 2017) 
23   (ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ, 2021, 2022) 
24   (ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ, 2021, 2022) 

ᐊᔾᔨᒌᖏᑦᑐᓂᑦ ᖁᐊᕐᓵᕈᑎᖃᕐᓯᒪᐅᖅᑐᑦ ᐊᑦᑐᐃᓯᒪᔪᓂᑦ ᐊᕐᓇᓂᒃ ᐊᒻᒪ ᑭᓇᐅᓂᖏᒍᑦ ᐊᔾᔨᒌᖏᑦᑐᓂᑦ ᐃᓄᖕᓂᒃ, ᐱᖃᓯᐅᔾᔭᐅᓗᑎᒃ: 
ᐱᑦᑎᐊᖅᑕᐅᕙᖏᑦᑐᑦ ᐊᕐᓇᐃᑦ (VAW); ᑭᓇᐅᓂᖏᓐᓂᑦ ᐱᔾᔪᑎᐅᓗᑎᒃ ᐱᑦᑎᐊᖅᑕᐅᕙᖏᑦᑐᑦ (GBV); ᐃᓱᒪᒃᑯᑦ ᐱᑦᑎᐊᖅᑕᐅᕙᖏᑦᑐᑦ; 
ᐃᓱᒪᒋᔭᐅᔪᒃᑯᑦ ᐱᑦᑎᐊᖅᑕᐅᕙᖏᑦᑐᑦ; ᑎᒥᒃᑯᑦ ᐱᑦᑎᐊᖅᑕᐅᕙᖏᑦᑐᑦ; ᓄᓕᐊᕐᓂᒃᑯᑦ ᐱᑦᑎᐊᖅᑕᐅᕙᖏᑦᑐᑦ; ᐃᖕᒥᓂᒃ ᐋᓐᓂᖅᑎᕆᕙᑦᑐᑦ; 
ᐃᓚᒥᓂᒃ ᐱᑦᑎᐊᐸᖏᑦᑐᑦ; ᐃᓄᒋᐊᓄᑦ ᐱᑦᑎᐊᖅᑕᐅᕙᖏᑦᑐᑦ; ᓄᓕᐊᕐᓂᒃᑯᑦ ᖁᓄᔪᕐᓂᐊᖅᑕᐅᕙᖏᑦᑐᑦ; ᐊᐃᑉᐸᕐᒥᓄᑦ ᐱᑦᑎᐊᖅᑕᐅᕙᖏᑦᑐᑦ 
(IPV); ᐊᖏᕐᕋᒥ ᐱᑦᑎᐊᖅᑕᐅᕙᖏᑦᑐᑦ; ᐃᓚᒌᒃᑯᑦ ᐱᑦᑎᐊᐸᖏᑦᑐᑦ; ᐃᖅᑲᓇᐃᔭᕐᕕᓐᓂ ᐱᑦᑎᐊᖅᑕᐅᕙᖏᑦᑐᑦ; ᓱᓇᑐᐃᓐᓇᒃᑯᑦ 
ᐱᑦᑎᐊᖅᑕᐅᕙᖏᑦᑐᑦ; ᖃᓄᑐᐃᓐᓇᖅ ᓇᐅᒃᑯᑐᐃᓐᓇᖅ ᐱᑦᑎᐊᖅᑕᐅᕙᖏᑦᑐᑦ; ᑐᑦᓯᐊᓂᒃᑯᑦ ᐱᑦᑎᐊᖅᑕᐅᕙᖏᑦᑐᑦ; ᐊᒻᒪ ᑮᓇᐅᔭᑎᒍᑦ 
ᐱᑦᑎᐊᖅᑕᐅᕙᖏᑦᑐᑦ.25 ᐃᓄᐃᑦ ᐊᕐᓇᐃᑦ ᓴᖅᑮᕙᑦᑐᑦ ᐊᔾᔨᒌᐸᓗᑦᑎᐊᓂᑦ ᐱᑦᑎᐊᖅᑕᐅᖏᔾᔪᑎᓂᑦ “ᑐᖕᖓᕕᓕᓐᓂᑦ ᐊᔾᔨᐸᓗᖏᓐᓂᑦ 
ᑭᖑᕚᕇᒃᑯᑦ ᐊᒻᒪ ᐃᓅᓯᒃᑯᑦ ᖁᐊᕐᓵᕈᑎᓄᑦ” ᐊᒻᒪ “ᐱᑕᖃᖏᓐᓂᖏᓐᓂᑦ ᓈᒻᒪᑦᑐᑦ ᐱᔨᑦᓯᕋᐅᑏᑦ ᐃᓗᖏᓐᓂ [ᐃᓄᐃᑦ] ᓄᓇᓕᖏᑕ 
ᓴᖅᑭᓗᐊᖅᐸᑦᑐᑦ ᐱᔾᔪᑎᐅᓯᒪᓪᓗᑎᒃ ᐊᕐᓇᓄᑦ ᐃᓄᒋᐊᓄᑦ ᓄᓇᓕᓐᓃᒍᑎᐅᓗᑎᒃ.”26 ᐱᖃᓯᐅᔾᔭᐅᔪᓐᓇᖅᑐᑦ ᐱᓕᕆᐊᖑᓯᒪᔪᑦ ᐃᖅᑲᖅᑐᐃ -
ᕕᓕᕆᕕᓐᓂ, ᓱᕐᕋᓇᖅᑐᓂᑦ ᐊᑐᑲᒻᒪᓂᕐᒥᑦ ᐅᕝᕙᓘᓐᓃᑦ ᐊᔪᓕᕐᓯᒪᓂᕐᒥᑦ (ᓲᕐᓗ, ᐃᒥᐊᓗᒻᒧᑦ, ᐋᖓᔮᕐᓇᖅᑐᓄᑦ, ᑮᓇᐅᔭᐃᔭᐅᑎᓄᑦ), 
ᓱᕈᓯᓕᕆᔨᓄᑦ ᐱᓕᕆᐊᖑᓯᒪᓂᕐᒥᑦ ᓱᕈᓯᐅᑎᓪᓗᒋᑦ, ᓱᕈᓯᓕᕆᔨᓄᑦ ᐱᓕᕆᐊᖑᓯᒪᓂᖅ ᐃᓐᓇᐅᓕᖅᑐᓂ, ᑐᔪᕐᒥᕕᓕᓐᓄᑦ ᐃᓕᓐᓂᐊᕆᐊᖅ -
ᑎᑕᐅᓯᒪᓂᖅ ᐅᕝᕙᓘᓐᓃᑦ ᐊᓯᖏᓐᓄᑦ ᐊᐅᓚᑕᐅᔾᔪᑎᓕᓐᓄᑦ ᐱᓕᕆᔾᔪᑎᓕᓐᓂᑦ, ᓄᓕᐊᖅᑕᐅᑎᑕᐅᕙᓐᓂᒃᑯᑦ ᐊᑭᓕᖅᑕᐅᓗᑎᒃ, ᐊᒻᒪ 
ᓄᓕᐊᕐᓂᒃᑯᑦ ᐱᑦᑎᐊᖅᑕᐅᕙᖏᓐᓂᕐᒥᑦ ᓱᕈᓯᐅᑎᓪᓗᒋᑦ.27 

ᐊᖅᑯᑎ ᓯᕗᒧᑦ 
ᐱᑕᖃᖏᑦᑐᑦ ᐊᑐᐊᒐᕐᓂ, ᐱᓕᕆᐊᑦᓴᓂ, ᐊᒻᒪ ᐱᔨᑦᓯᕋᐅᑎᓂ ᐃᓄᓕᒫᓄᑦ ᓄᓇᓕᓐᓄᑦ ᓯᓚᑎᖏᓐᓂ ᐃᓄᐃᑦ ᓄᓇᖓᑕ. ᐱᓗᐊᖅᑐᒥ 
ᓱᓕᑦᑎᐊᖅᑐᑦ ᐊᑐᐊᒐᕐᓄᑦ, ᐱᓕᕆᐊᑦᓴᓄᑦ, ᐊᒻᒪ ᐱᔨᑦᓯᕋᐅᑎᓄᑦ ᐃᓱᒪᑦᓴᕐᓯᐅᕈᑎᖃᖅᐸᑦᑐᓂᑦ ᐊᒻᒪ ᐊᔭᐅᕐᓱᐃᕙᑦᑐᓂᑦ ᐱᕙᓪᓕᐊᒋᐊ -
ᖃᕐᓂᖏᓐᓂᑦ ᐊᒻᒪ ᒪᑭᒪᑎᑕᐅᒋᐊᖃᕐᓂᖏᓐᓂᑦ ᐃᓄᐃᑦ ᐃᓕᖅᑯᓯᖏᓐᓂᑦ, ᐃᓅᓯᑎᒍᑦ ᐊᑐᖅᑕᐅᕙᑦᑐᓂᑦ, ᐊᒻᒪ ᐅᖃᐅᓯᖏᓐᓂᑦ. 

ᐊᒥᓱᐊᓗᐃᑦ ᐃᓄᐃᑦ ᐃᓚᒌᑦ ᓄᓇᖃᖅᑐᑦ ᓯᓚᑎᖏᓐᓂ ᐃᓄᐃᑦ ᓄᓇᖏᑕ ᓵᖓᕙᑦᑐᑦ ᐊᑦᓱᕉᑎᐅᔪᓂᑦ ᐊᑦᑐᐊᔪᓂᑦ ᐃᓄᑑᖃᑦᑕᓂᕐᒥᑦ ᐊᒻᒪ 
ᐃᓕᖅᑯᓯᕆᔭᒥᓂᒃ ᐊᑐᖅᐸᖏᑦᑐᑦ, ᐅᐸᕝᕕᖃᖏᓐᓂᖏᓐᓂᑦ ᐃᓕᖅᑯᓯᖏᓐᓄᑦ ᓈᒻᒪᑦᑐᓂᑦ ᐱᓕᕆᐊᑦᓴᓂᑦ ᐊᒻᒪ ᐱᔨᑦᓯᕋᐅᑎᓂᑦ, ᐊᒻᒪ 
ᐃᓱᒪᒃᑯᑦ ᐊᑦᓱᕉᓐᓂᕐᓴᐅᕙᑦᑐᑎᒃ.28 ᑐᕌᒐᕆᔭᐅᔪᖅ ᖃᐅᔨᓴᕐᓂᒃᑯᑦ ᐱᐅᓯᑎᑦᑎᒋᐊᕈᒪᓪᓗᑎᒃ ᐃᓅᓯᒃᑯᑦ-ᑮᓇᐅᔭᓕᐅᕐᓂᒃᑯᑦ ᓴᖅᑭᕈᓐᓇᖅᑐᓂᑦ 
ᐱᐅᓯᑎᑦᑎᒋᐊᕐᓂᒃᑯᑦ ᐋᖅᑭᒍᑎᑦᓴᐅᔪᓐᓇᖅᑐᓂᑦ ᐊᒻᒪ ᓴᖅᑮᓗᑎᒃ ᓇᓗᓇᐃᕐᓯᒪᑦᑎᐊᖅᑐᓂᑦ ᐊᑐᖁᔭᐅᔪᓂᑦ ᐱᐅᓯᑎᒋᐊᕈᑎᐅᑐᐃᓐ -
ᓇᕆᐊᓕᓐᓂᑦ ᐊᑐᖅᐸᑦᑕᖏᓐᓂᑦ ᐃᓄᐃᑦ ᓵᖓᕙᑦᑐᓂᑦ ᐃᓪᓗᖃᖏᓂᕐᒥᑦ ᐅᕝᕙᓘᓐᓃᑦ ᐊᖏᕐᕋᖃᖏᓂᕐᒥᑦ ᓯᓚᑎᖏᓐᓂ ᐃᓄᐃᑦ 
ᓄᓇᖏᑕ.29 ᐊᑐᖁᔭᐅᓯᒪᔪᑦ ᐃᑲᔪᕐᓱᖅᑕᐅᓯᒪᔪᑦ ᐃᓄᖕᓄᑦ ᐃᓱᒪᒋᔭᐅᓯᒪᔪᓂᑦ ᐃᓄᖕᓄᑦ ᐃᓪᓗᑭᑦᓴᓂᕐᒥᑦ ᐅᕝᕙᓘᓐᓃᑦ ᐊᖏᕐᕋᖃᖏᑦ -
ᑐᓕᕆᓂᕐᒥᑦ ᓯᓚᑎᖏᓐᓂ ᐃᓄᐃᑦ ᓄᓇᖓᑕ.30 ᐅᓇ ᐅᓂᒃᑳᓕᐊᖑᓯᒪᔪᖅ ᐱᓯᒪᔪᖅ ᖃᐅᔨᓴᐅᑎᐅᒋᐊᖓᓚᐅᖅᑐᓂᑦ ᐊᔾᔨᒌᖏᑦᑐᓂᑦ 
ᐃᓄᒋᐊᓄᑦ ᓄᓇᓕᓐᓂ ᑲᓇᑕᒥ ᓇᒥᑐᐃᓐᓇᖅ ᐊᒻᒪ ᐊᓯᖏᓐᓂᑦ ᖃᐅᔨᒋᐊᕐᕕᐅᓯᒪᔪᓂᑦ, ᒪᓕᑦᑐᒋᑦ ᓈᒻᒪᓐᓂᖏᒍᑦ. 

ᒪᓕᒐᐃᑦ ᐊᒻᒪ ᐊᑐᐊᒐᐃᑦ ᐃᓗᓕᖏᑦ — ᐃᓪᓗᓕᕆᓂᖅ ᑭᒃᑯᑐᐃᓐᓇᕐᓄᑦ ᐱᔪᓐᓇᐅᑎᐅᔪᖅ 
ᖃᓄᑐᐃᓐᓇᑦᑎᐊᖅ ᐅᖃᒪᔭᐅᑎᖃᕐᓂᖅ ᒪᓕᒐᒃᑯᑦ ᐱᓕᕆᔾᔪᑎᖏᓐᓂᑦ ᐃᓪᓗᓕᕆᓂᐅᑉ ᐅᖓᑖᓃᑦᑐᑦ ᐆᒪ ᐱᓕᕆᔾᔪᑎᖏᑕ ᐊᑐᐊᒐᑎᒍᑦ 
ᑎᑎᖅᑲᐅᑉ. ᑭᓯᐊᓂᓕ, ᐅᑯᐊ ᑎᑎᕋᕐᓯᒪᕕᒻᒦᑦᑐᑦ ᐃᓂᑖᖅᑎᑦᓯᔾᔪᑎᐅᔪᑦ ᐸᐅᒃᑑᑎᒃᑯᑦ ᐊᑐᖁᓯᒪᔭᖏᓐᓂᑦ ᐃᓗᖏᓐᓂ ᑲᓇᑕᒥᐅᑕᐃᑦ 
ᒪᓕᒐᖏᓐᓂ ᐊᒻᒪ ᐊᑐᐊᒐᖏᓐᓂ. 

ᐊᑐᖅᑕᐅᕙᑦᑐᑦ ᑲᓇᑕᒥ ᒪᓕᒐᐃᑦ ᐊᒻᒪ ᐊᑐᐊᒐᐃᑦ ᓇᓗᓇᐃᔭᐃᓯᒪᔪᑦ ᐃᓪᓗᓕᕆᓂᖅ ᐊᑑᑎᓕᒻᒪᕆᐅᓗᓂ ᑭᒃᑯᑐᐃᓐᓇᕐᓄᑦ ᐱᔪᓐᓇᐅᑎᐅᒻᒪᑦ 
ᐊᒻᒪ ᑕᑯᑦᓴᐅᑎᑦᑎᓪᓗᓂ ᓄᓇᕐᔪᐊᕐᒥ ᐊᖏᕈᑎᐅᔪᓂᑦ ᐊᑑᑎᖃᕐᓂᖏᓐᓂᑦ ᐃᓪᓗᓕᕆᓂᕐᒧᑦ ᐊᒻᒪ ᓄᓇᖃᖅᑳᕐᓯᒪᔪᓄᑦ ᑭᒃᑯᑐᐃᓐᓇᕐᓄᑦ 
ᑲᓇᑕᐅᑉ ᓯᕗᓕᖅᑎᖏᑦ ᐊᑎᓕᐅᖅᑎᐅᖃᑕᐅᕕᖓᓐᓂ. ᐱᖃᓯᐅᔾᔭᐅᔪᑦ Universal Declaration of Human Rights (ᓄᓇᕐᔪᐊᕐᒥ 
ᓇᓗᓇᐃᔭᐃᔾᔪᑎ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᑦ) (1948), International Covenant on Economic, Social and Cultural Rights 
(ᓄᓇᕐᔪᐊᕐᒥ ᑎᑎᖅᑲᐃᑦ ᐱᔾᔪᑎᖃᖅᑐᑦ ᑮᓇᐅᔭᓕᕆᓂᒃᑯᑦ, ᐃᓅᓯᓕᕆᓂᒃᑯᑦ ᐊᒻᒪ ᐃᓕᖅᑯᓯᓕᕆᓂᒃᑯᑦ ᐱᔪᓐᓇᐅᑎᐅᔪᓂᑦ) (1966), ᐊᒻᒪ 
United Nations Declaration on the Rights of Indigenous Peoples (ᓄᓇᕐᔪᐊᕐᒥ ᑲᑎᒪᔨᕐᔪᐊᓄᑦ ᓇᓗᓇᐃᔭᐃᑎ ᐱᔪᓐᓇᐅᑎᖏᓐᓂᑦ 
ᓄᓇᖃᖅᑳᕐᓯᒪᔪᑦ ᑭᒃᑯᑐᐃᓐᓇᐃᑦ) (2007). ᒪᓕᑦᑐᒋᑦ ᐅᑯᐊ ᐊᖏᕈᑏᑦ, 

“ᓈᒻᒪᑦᑐᒥᑦ ᐃᓪᓗᖃᖅᑎᑕᐅᓂᖅ ᑐᑭᖃᖅᑐᖅ ᖁᓚᕐᓇᖏᑦᑐᒥᑦ ᐃᓂᖃᕐᓂᖅ — ᐃᓱᒫᓗᒐᓂ ᐊᓂᑎᑕᐅᓂᐊᕆᐊᑦᓴᖅ ᐅᕝᕙᓘᓐᓃᑦ 
ᐊᖏᕐᕋᐃᑦ ᐅᕝᕙᓘᓐᓃᑦ ᓄᓇᖁᑎᑎᑦ ᐋᖅᓵᖅᑕᐅᓂᐊᕐᓂᖏᓐᓂᑦ ᐃᓕᓐᓂᒃ. ᑐᑭᖃᖅᑐᖅ ᓇᒥᒥᐅᑕᐅᓂᕐᒥᑦ ᐊᑐᖅᐸᓪᓗᒍ ᐃᓕᖅᑯᓯ -
ᕆᔭᐃᑦ, ᐊᒻᒪ ᐊᑐᐃᓐᓇᖃᕐᓂᕐᒥᑦ ᐅᐸᒐᑦᓴᓂᑦ ᓈᒻᒪᑦᑐᓄᑦ ᐱᔨᑦᓯᕋᐅᑎᓕᓐᓂᑦ, ᐃᓕᓐᓂᐊᕐᕕᓕᓐᓂᑦ, ᐊᒻᒪ ᐃᖅᑲᓇᐃᔮᑦᓴᓂᑦ. 
ᐃᓪᓗᖃᑦᑎᐊᕐᓂᖅ ᓈᒻᒪᑦᑐᒥᑦ ᓄᓇᖃᖅᑳᕐᓯᒪᔪᑦ ᐃᓗᓕᖏᓐᓂ ᑕᑯᓐᓇᖅᑕᐅᒋᐊᓕᒃ ᐃᔨᖏᒍᑦ ᓄᓇᖃᖅᑳᕐᓯᒪᔪᑦ ᐃᓕᖅᑯᓯᖏᑎᒍᑦ.”31  

25   (ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ, 2019) 
26   (ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ, 2017, ᒪᒃᐱᒐᖅ 17) 
27   (ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ, 2021, 2022) 
28   (ᐸᐅᒃᑑᑎᑦ, 2021) 
29   (ᐸᐅᒃᑑᑎᑦ, 2021) 
30   (ᐸᐅᒃᑑᑎᑦ, 2021) 
31   (ᓄᓇᖃᓯᓐᓇᕐᓂᑯᐃᑦ ᐊᕐᓇᐃᑦ ᑲᑐᔾᔨᖃᑎᒌᖓᑦ ᑲᓇᑕᒥ, 2019) 

ᐋᑎᑯᒥ 23 ᓄᓇᕐᔪᐊᕐᒥ ᓇᓗᓇᐃᔭᐅᑎ ᐅᖃᐅᓯᒃᑯᑦ ᐱᔪᓐᓇᐅᑎᖏᓐᓂᑦ ᓄᓇᖃᖅᑳᕐᓯᒪᔪᑦ ᑭᒃᑯᑐᐃᓐᓇᐃᑦ (2007) ᑎᑎᕋᕐᓯᒪᔪᑦ 
ᓄᓇᖃᖅᑳᕐᓯᒪᔪᑦ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖃᕐᒪᑕ ᐱᖃᑕᐅᖃᑦᑕᕆᐊᖃᕐᓂᕐᒥᑦ ᐱᕙᓪᓕᐊᑎᑦᑎᓂᕐᒥᑦ ᐊᒻᒪ ᓇᓗᓇᐃᔭᐃᓂᕐᒥᑦ ᐃᓪᓗᓯ -
ᓕᕆᓂᕐᒥᑦ, ᐃᓪᓗᓕᕆᓂᕐᒥᑦ, ᐊᒻᒪ ᐊᓯᖏᓐᓂᑦ ᑮᓇᐅᔭᓕᐅᕈᑎᒍᑦ ᐊᒻᒪ ᐃᓄᓕᕆᓂᒃᑯᑦ ᐱᓕᕆᐊᑦᓴᓂ ᐊᑦᑐᖅᑕᐅᔾᔪᑎᖏᓐᓂᑦ. 
ᓄᓇᖃᖅᑳᕐᓯᒪᔪᑦ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖃᕆᐊᖃᕐᒥᔪᑦ ᐱᓕᕆᐊᖃᕈᓐᓇᓂᕐᒥᑦ ᑕᒪᒃᑯᓂᖓ ᐱᓕᕆᐊᑦᓴᓂᑦ ᑲᑐᔾᔨᖃᑎᒌᖏᒍᑦ ᐊᒻᒪ 
ᐱᓕᕆᕝᕕᖏᑎᒍᑦ.32  

2019-ᒥ ᑲᓇᑕᒥ ᐃᓪᓗᓕᕆᓂᕐᒥᑦ ᐸᕐᓇᒍᑎᑦᓴᓂᑦ ᒪᓕᒐᖅ (NHSA) ᑲᓇᑕᒥ ᓯᕗᓪᓕᖅᐹᖑᓯᒪᔪᖅ ᒪᓕᒐᕐᓂ ᓇᓗᓇᐃᔭᐃᓯᒪᔪᓂᑦ 
ᐃᓪᓗᓕᕆᓂᕐᒥᑦ ᑭᒃᑯᑐᐃᓐᓇᑦᑎᐊᓄᑦ ᐊᑑᑎᖃᖅᑐᒻᒪᕆᐅᓗᓂ ᐱᔪᓐᓇᐅᑎᐅᓂᖓᓂᑦ.33 ᑲᓇᑕᒥ ᐃᓪᓗᓕᕆᓂᕐᒥᑦ ᐸᕐᓇᒍᑎᑦᓴᓂᑦ ᒪᓕᒐᖅ 
(2019) ᐃᓕᑕᕐᓯᔾᔪᑎᐅᔪᖅ ᑭᒃᑯᓕᒫᑦᑎᐊᑦ “ᐱᔪᓐᓇᐅᑎᖃᕐᒪᑕ ᐃᓅᓯᖃᕐᓂᕐᒥᑦ ᖃᓄᐃᖏᓪᓗᑎᒃ, ᓴᐃᓕᖓᓗᑎᒃ ᐊᒻᒪ ᐃᑉᐱᒋᔭᐅᑦᑎᐊᕐᓗᓂ 
ᐃᓅᓯᖓ” ᐊᒻᒪ ᑲᓇᑕᐅᑉ ᒐᕙᒪᒃᑯᖏᓐᓂᑦ ᐱᓕᕆᔾᔪᑎᐅᒋᐊᖃᖅᑐᓂ ᓴᓇᓂᕐᒥᑦ ᐊᒻᒪ ᐃᑲᔪᕐᓱᐃᔾᔪᑎᑦᓴᓂᑦ ᐱᔪᓐᓇᐅᑎᒍᑦ ᒪᓕᑦᑐᓂᑦ 
ᐃᓪᓗᓕᕆᓂᕐᒥᑦ ᐊᑐᐊᒐᕐᓂᑦ ᓇᓗᓇᐃᔭᐃᑎᓂᑦ ᐱᔪᓐᓇᐅᑎᖃᖅᑐᖃᕐᓂᖓᓂᑦ ᐃᓪᓗᑖᖅᑎᑕᐅᒋᐊᖃᕐᓂᕐᒥᑦ ᐅᓪᓗᕐᓯᐅᑎᒍᑦ ᓯᕗᒧᐊᑉᐸᓪ -
ᓕᐊᓂᐅᑉ ᐃᓗᐊᓂ.34 ᐃᑉᐱᒍᓱᒋᐊᖃᕐᓂᖅ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᑦ, ᐃᓪᓗᖃᖅᑎᑕᐅᒋᐊᖃᕐᓂᕐᒥᑦ ᓈᒻᒪᑦᑐᓂᑦ, ᐱᖃᓯᐅᔾᔭᐅᓗᑎᒃ 
ᐊᑭᓕᕐᓱᐃᔪᓐᓇᓯᐊᕐᓂᖅ, ᐊᑐᐃᓐᓇᐅᓂᖏᑦ ᐱᔨᑦᓯᕋᐅᑏᑦ, ᐊᒻᒪ ᐃᑉᐱᒍᓲᑎᖃᕐᓂᖅ ᐃᓕᖅᑯᓯᕆᔭᐅᔪᓂᑦ ᓇᓗᓇᐃᔭᐃᑎᖏᓐᓂᑦ.35 

ᒪᓕᑦᑐᒋᑦ ᑲᓇᑕᒥ ᐃᓪᓗᓕᕆᓂᕐᒥᑦ ᐸᕐᓇᒍᑎᑦᓴᓂᑦ ᒪᓕᒐᖅ (2019) ᑲᓇᑕᐅᑉ ᒐᕙᒪᒃᑯᖏᑦ ᐃᒪᐃᒋᐊᓖᑦ 

•    ᐊᑐᓕᖅᑎᑦᑎᓗᑎᒃ ᐊᒻᒪ ᒪᑭᒪᑎᓪᓗᒍ ᑲᓇᑕᒥ ᐃᓪᓗᓕᕆᓂᕐᒥᑦ ᐸᕐᓇᒍᑎᑦᓴᓕᕆᓂᖅ ᐱᑕᖃᕈᓐᓃᕈᑎᑦᓴᓂᑦ ᐊᖏᕐᕋᖃᖏᑦᑐᓂᑦ ᐊᒻᒪ  
   ᐃᓕᑕᕆᔭᐅᓗᓂ ᐱᔪᓐᓇᐅᑎᐅᔪᖅ ᓈᒻᒪᑦᑐᒥᑦ ᐃᓪᓗᖃᕆᐊᖃᕐᓂᕐᒥᑦ ᕿᓚᒥᐅᔪᒃᑯᑦ ᐊᔪᕐᓇᖏᓐᓂᖓᒍᑦ, ᐊᑐᖅᑕᐅᓗᑎᒃ ᐃᓘᓐᓇᑎᒃ  
   ᓈᒻᒪᑦᑐᑦ ᐱᓕᕆᔾᔪᑎᐅᔪᑦ ᐊᒻᒪ ᐊᖏᓂᖅᐹᖑᔪᑦ ᐊᑐᐃᓐᓇᐃᑦ ᐃᑲᔫᑏᑦ ᐱᓕᕆᔾᔪᑎᓂᑦ. 
•    ᓇᓗᓇᐃᕐᓯᒪᓂᖅ ᐊᑦᑕᓇᕐᓂᕐᓴᐃᑦ ᐊᒻᒪ ᑕᐃᒃᑯᐊ ᐊᑦᑐᖅᑕᐅᓯᒪᔪᑦ ᐊᖏᕐᕋᖃᖏᓂᕐᒧᑦ ᐊᒻᒪ ᓈᒻᒪᖏᑦᑐᓂᑦ ᐃᓪᓗᓕᕆᓂᕐᒥᑦ  
   ᐊᑐᖅᐸᑦᑐᑦ ᐱᖃᑕᐅᕙᓪᓗᑎᒃ ᐊᑐᐊᒐᓕᐅᕐᓂᕐᒥᑦ ᐊᑐᕈᓐᓇᖁᓪᓗᒋᑦ ᐱᔪᓐᓇᐅᑎᖏᓐᓂᑦ ᐃᓪᓗᖃᕆᐊᖃᕐᓂᕐᒥᑦ. 
•    ᓴᓇᓗᑎᒃ ᐊᒻᒪ ᐃᑲᔪᕐᓱᐃᔾᔪᑎᑦᓴᓂᑦ ᐱᓕᕆᔾᔪᑎᓕᐅᕐᓗᑎᒃ ᐊᑦᑕᓇᕐᓂᕐᓴᕐᓄᑦ ᐃᓪᓗᖃᖅᑎᑕᐅᕙᖏᑦᑐᓂᑦ ᓇᓗᓇᐃᔭᐃᑎᑦᓴᓂᑦ  
   ᐱᓕᕆᔾᔪᑎᒍᑦ ᐱᔾᔪᑎᐅᔪᓂᑦ, ᑐᓂᓯᕙᓪᓗᑎᒃ ᐊᑐᖁᔨᔾᔪᑎᓂᑦ, ᐊᒻᒪ ᐃᓱᒪᒋᔭᐅᔪᓂᑦ ᑐᓴᕋᓱᓐᓂᖃᖅᐸᓪᓗᑎᒃ. 
•    ᐱᓕᕆᐊᖃᖅᐸᓪᓗᑎᒃ ᐊᑐᖁᔭᐅᓯᒪᔪᓂᑦ ᐱᔾᔪᑎᓕᓐᓂᑦ ᑲᓇᑕᐅᑉ ᒐᕙᒪᒃᑯᖏᑕ ᖃᓄᐃᓕᐅᕆᐊᓕᖏᓐᓂᑦ ᐱᓕᕆᐊᖑᓂᐊᖁᓪᓗᒋᑦ  
   ᐱᓕᕆᔾᔪᑎᒍᑦ ᐱᔾᔪᑎᐅᔪᓂᑦ ᐊᒻᒪ ᐃᓘᓐᓇᑦᑎᐊᖏᓐᓂᑦ ᐃᓪᓗᖃᕆᐊᖃᕐᓂᖏᓐᓂᑦ ᐱᔪᓐᓇᐅᑎᐅᔪᓂᑦ ᐊᑐᖅᑎᑦᑎᕙᓪᓗᑎᒃ.36 

ᑐᕌᒐᕆᔭᐅᒋᐊᖓᕐᓯᒪᔪᖅ ᑲᓇᑕᒥ ᐃᓪᓗᓕᕆᓂᕐᒥᑦ ᐸᕐᓇᒍᑎᑦᓴᓕᕆᓂᖅ ᓴᖅᑭᖅᑕᐅᖁᓪᓗᒋᑦ ᑭᖕᖒᒪᔭᒐᐅᕙᑦᑐᑦ ᐊᑦᑕᓇᕐᓂᕐᓴᓄᑦ 
ᓄᓇᓕᕐᒥᐅᑕᓄᑦ, ᓲᕐᓗ ᐊᕐᓇᐃᑦ ᐊᒻᒪ ᓱᕈᓰᑦ ᕿᒫᕙᑦᑐᑦ ᐱᑦᑎᐊᖏᑦᑎᒥᓂᒃ, ᐃᓐᓇᑐᖃᐃᑦ, ᓄᓇᖃᖅᑳᕐᓯᒪᔪᑦ ᑭᒃᑯᑐᐃᓐᓇᐃᑦ, ᑭᒃᑯᑐᐃᓐᓇᐃᑦ 
ᑎᒥᒃᑯᑦ ᐊᔪᕈᑎᖃᖅᑐᑦ, ᑕᐃᒃᑯᐊ ᐃᓱᒪᓕᕆᕙᑦᑐᑦ ᐊᒻᒪ ᓱᕐᕋᓇᖅᑐᓂᑦ ᐊᑐᑲᒻᒪᐸᑦᑐᑦ, ᐅᓇᓕᒥᓃᑦ, ᐊᒻᒪ ᒪᒃᑯᓂᕐᓴᐃᑦ ᐃᓐᓇᓵᑦ.37  

ᑲᓇᑕᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐ ᓇᓗᓇᐃᕐᓯᓯᒪᔪᑦ ᓯᕗᓪᓕᐅᑎᒍᒪᔭᖏᓐᓄᑦ ᐱᖃᑕᐅᒻᒪᑕ ᑲᑐᔾᔨᖃᑎᒌᓐᓂᒃᑯᑦ ᐱᕙᓪᓕᐊᓂᖅ 
ᑭᒃᑰᓂᖏᓐᓂᑦ ᒪᓕᑦᑕᐅᓗᑎᒃ ᓄᓇᖃᖅᑳᕐᓯᒪᔪᓂᑦ ᐃᓪᓗᓕᕆᓂᕐᒨᖓᔪᓂᑦ ᐸᕐᓇᒍᑎᑦᓴᓂᑦ ᐊᒻᒪ ᐱᓕᕆᕙᓪᓗᑎᒃ ᓄᓇᖃᖅᑎᓂᑦ 
ᓄᓇᖃᖅᑎᓄᑦ, ᐃᓄᖕᓂᒃ ᐊᐅᓚᑦᑎᔨᓄᑦ, ᐊᒻᒪ ᒐᕙᒪᒃᑯᓐᓂᑦ ᒐᕙᒪᒃᑯᓐᓄᑦ ᒪᓕᑉᐸᓪᓗᑎᒃ.38 ᓄᓇᖃᖅᑳᕐᓯᒪᔪᑦ ᓯᕗᓕᖅᑎᐅᔪᑦ ᑐᓴᖅᑎᑦᓯᓯᒪᔪᑦ 
ᒐᕙᒪᒃᑯᓐᓂᑦ ᐱᓕᕆᔾᔪᑎᑦᑎᐊᕙᐅᓛᖅ ᐱᔾᔪᑎᖃᖅᑐᖅ ᐃᓪᓗᓕᕆᓂᒃᑯᑦ ᑭᖕᖒᒪᒐᖏᓐᓂᑦ ᐊᑐᓂ ᑲᑎᒻᒪᔪᑦ ᐊᒻᒪ ᓄᓇᓕᓐᓂ ᐊᒻᒪ 
ᓯᕗᓕᖅᑎᖃᕐᓗᑎᒃ ᓄᓇᖃᖅᑳᕐᓯᒪᔪᓄᑦ ᓄᓇᓕᓐᓃᑦᑐᓂᑦ.39 ᐱᓗᐊᖅᑐᒥ, “ᓄᓇᖃᖅᑳᕐᓯᒪᔪᓄᑦ ᐃᓪᓗᓕᕆᓂᐅᔪᖅ ᖃᓄᖅ ᓴᓇᓯᒪᒐᔭᕐ -
ᓂᖏᓐᓂᑦ ᐋᖅᑭᓱᖅᑕᐅᒋᐊᓖᑦ, ᓴᓇᔭᐅᒋᐊᓖᑦ, ᐊᒻᒪ ᐱᓕᕆᐊᖑᒋᐊᓖᑦ ᓄᓇᖃᖅᑳᕐᓯᒪᔪᓄᑦ ᓄᓇᓕᓐᓂ ᐊᒻᒪ ᑲᑐᔾᔨᖃᑎᒌᓄᑦ… 
ᓴᖅᑮᖁᓪᓗᒋᑦ ᐱᐅᓂᖅᐹᓂᑦ ᓴᖅᑭᕈᓐᓇᖅᑐᓂᑦ ᐃᓄᒋᐊᓄᑦ ᓄᓇᓕᕐᒥᐅᑕᓄᑦ ᓄᓇᖃᖅᑳᕐᓯᒪᔪᓄᑦ ᑭᒃᑯᑐᐃᓐᓇᕐᓄᑦ.”40 ᑕᒪᓐᓇ ᐱᔾᔪᑎᒋᓪᓗᒍ, 
ᐸᐅᒃᑑᑎᒃᑯᑦ ᐊᐅᓚᑦᑎᓕᓚᐅᖅᑐᑦ ᐱᓕᕆᖃᑎᖃᕐᓂᕐᒥᑦ ᐃᓄᖕᓂᒃ ᐊᒻᒪ ᐊᔾᔨᒌᖏᑦᑐᓂᑦ ᐱᔨᑦᓯᕋᖅᑎᓂᑦ. ᐱᓕᕆᐊᑦᓴᐅᔪᖅ ᐊᖏᓪᓕᒋᐊ -
ᕆᔾᔪᑎᐅᔪᖅ ᐱᓕᕆᐊᖑᕙᓚᐅᖅᑐᓂᑦ ᐊᒻᒪ ᐊᑦᑐᐊᔪᓂᑦ ᐊᖏᕐᕋᖃᖏᑦᑐᓕᕆᓂᕐᒨᖓᔪᓂᑦ ᖃᓄᐃᓕᐅᕈᑎᒋᓯᒪᔭᖏᓐᓂᑦ ᐸᐅᒃᑑᑎᒃᑯᑦ 
ᐊᕐᕌᒍᓂ ᐊᓂᕈᒐᑖᑦᓯᐊᓂ ᐋᖅᑭᑦᓱᐃᔾᔪᑎᐅᕙᑦᑐᑎᒃ ᖃᓄᐃᓕᖓᒍᑎᑦᓴᐅᔪᓐᓇᖅᑐᓂᑦ ᐅᖃᐅᓯᐅᑎᓪᓗᒋᑦ ᐃᓪᓗᓕᕆᓂᕐᒧᖓᔪᑦ ᐊᒻᒪ 
ᐊᖏᕐᕋᖃᖏᑦᑐᓕᕆᓂᕐᒨᖓᔪᑦ ᐊᑐᐊᒐᐃᑦ ᓴᓇᔭᐅᓯᒪᔪᑦ ᐃᓄᖕᓄᑦ ᑐᕌᖓᓪᓗᑎᒃ ᐃᓄᖕᓄᑦ ᓄᓇᖃᖅᑐᓄᑦ ᓯᓚᑎᖏᓐᓂᑦ ᐃᓄᐃᑦ ᓄᓇᖓᑕ. 

32   (ᑲᑐᔾᔨᖃᑎᒌᑦ ᓯᕗᓪᓕᕐᓂᒃ ᓄᓇᖃᕐᓯᒪᔪᓂᑦ, ᐅᓪᓗᕐᓯᐅᑎᖃᖏᑦᑐᑦ) 
33   (ᑲᓇᑕᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐ, ᐅᓪᓗᕐᓯᐅᑎᖃᖏᑦᑐᑦ) 
34   (ᑐᖕᖓᕕᒃ ᑕᐃᒫᓪᓗᐊᖅ ᐊᐅᓚᑕᐅᒋᐊᖃᕐᓂᕐᒥᑦ ᐱᔪᓐᓇᐅᑎᓕᕆᓂᕐᒥᑦ ᓇᔪᒐᓕᕆᓂᒃᑯᑦ, ᐅᓪᓗᕐᓯᐅᑎᖃᖏᑦᑐᑦ) 
35   (ᐊᓪᓚᕝᕕᖓᑦ ᓄᓇᕐᔪᐊᕐᒥᐅᑕᐃᑦ ᑲᒥᓯᓇᒻᒪᕆᖓᑦ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓂᑦ, 2009) 
36   (ᑐᖕᖓᕕᒃ ᑕᐃᒫᓪᓗᐊᖅ ᐊᐅᓚᑕᐅᒋᐊᖃᕐᓂᕐᒥᑦ ᐱᔪᓐᓇᐅᑎᓕᕆᓂᕐᒥᑦ ᓇᔪᒐᓕᕆᓂᒃᑯᑦ, ᐅᓪᓗᕐᓯᐅᑎᖃᖏᑦᑐᑦ) 
37   (ᑲᓇᑕᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐ, 2018) 
38   (ᑲᓇᑕᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐ, 2021) 
39   (ᑲᓇᑕᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐ, 2018) 
40   (ᐋᓐᑎᐅᕆᐊᒥ ᑲᑐᔾᔨᖃᑎᒌᖏᑦ ᓄᓇᖃᖅᑳᒃᓯᒪᔪᑦ ᐱᖃᓐᓇᕇᓄᑦ ᐅᐸᒐᖅ, 2018) 
 



ᑲᓇᑕᒥ ᐃᓄᒋᐊᕝᕕᓐᓂ ᐃᓄᖕᓂᒃ ᐃᓪᓗᓕᕆᓂᖅ ᐊᒻᒪ ᐊᖏᕐᕋᖃᖏᑦᑐᓕᕆᓂᖅ ᐊᑐᖅᑕᐅᒋᐊᓕᓐᓂᑦ ᖃᐅᔨᓴᕐᓂᕐᒥᑦ ᐅᓂᒃᑳᑦᓴᑦ

10 ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ

ᒐᕙᒪᒃᑯᑦ ᑲᓇᑕᒧᑦ ᐱᓕᕆᖃᑎᖃᖅᐸᑦᑐᑦ ᐃᓄᖕᓂᒃ ᖃᐅᑕᒫᑦᑎᐊᖅ ᐱᔨᑦᓯᕋᐅᑎᒃᑯᑦ ᐊᑑᑎᓕᒻᒪᕆᓐᓂᑦ ᐃᓅᓯᖏᓐᓄᑦ. ᑕᐃᒫᑦᑕᐅᖅ 
ᐊᓯᖏᑎᑐᑦ ᑲᓇᑕᒥᐅᖃᑎᖏᑎᑐᑦ, ᐃᓄᐃᑦ ᐱᐅᔪᓂᑦ, ᐱᔭᑦᓴᐅᔪᓂᑦ, ᑕᐃᒫᓪᓗᐊᖅ ᐊᑐᖅᑕᐅᓗᑎᒃ ᐱᓕᕆᔾᔪᑎᐅᔪᑦ ᐱᓕᕆᔾᔪᑎᓂᑦ, ᐊᒻᒪ 
ᖁᓚᕐᓇᖏᑦᑐᓂᑦ ᐱᔨᑦᓯᕋᐅᑎᓂᑦ ᐊᑐᕈᓐᓇᑦᑎᐊᖅᑐᓂᑦ ᐊᔾᔨᖏᑦᑐᓄᑦ ᑭᖕᖒᒪᒐᖏᓐᓄᑦ, ᖃᓄᑐᐃᓐᓇᖅ ᐊᑐᐃᓐᓇᐅᒐᓗᐊᖅᐸᑦ 
ᐅᐸᑦᑕᐅᓗᑎᒃ, ᖃᕋᑕᐅᔭᒃᑯᑦ, ᐅᕝᕙᓘᓐᓃᑦ ᐅᖄᓚᕕᐅᕕᒃᑯᑦ. ᑮᓇᐅᔭᓕᐅᕈᑎᒍᑦ ᐊᒻᒪ ᐃᓄᓕᕆᓂᕐᒧᑦ ᐊᑐᐊᒐᐃᑦ ᐊᒻᒪ ᐱᓕᕆᐊᑦᓴᐃᑦ 
ᓯᕗᒧᐊᒋᐊᖃᓕᖅᑐᑦ ᐱᐅᓯᑎᒋᐊᖁᓪᓗᒋᑦ ᐊᑐᖅᑕᐅᔪᓐᓇᖅᑐᑦ ᐊᒻᒪ ᐱᐅᓯᑎᒋᐊᖅᑕᐅᓗᑎᒃ ᓴᖅᑭᕈᓐᓇᖅᑐᑦ ᐃᓄᖕᓄᑦ ᐊᑐᖁᔨᓂᒃᑯᑦ 
ᐃᓅᖃᑎᒥᓂᒃ ᐱᖃᓯᐅᔾᔨᕙᓐᓂᕐᒥᑦ, ᑮᓇᐅᔭᑎᒍᑦ ᖃᓄᐃᖏᓂᕐᒥᑦ, ᐊᒻᒪ ᐃᓕᖅᑯᓯᖃᑎᓄᑦ ᑲᑎᑦᓯᕙᓐᓂᖅ ᐃᓗᖏᓐᓂ ᓄᓇᓕᐅᔪᑦ. 

ᐃᓄᑦᑎᑐᑦ — ᐃᓪᓗᓕᕆᓂᕐᒥᑦ ᐊᑐᐊᒐᓕᐅᕐᓂᖅ ᐃᓄᖕᓄᑦ ᓄᓇᖃᖅᑐᓄᑦ ᓯᓚᑎᖏᓐᓂ ᐃᓄᐃᑦ ᓄᓇᖓᑕ 
ᐅᑯᐊ ᐅᕙᓂ ᑎᑎᕋᕐᓯᒪᔪᑦ ᐃᓱᒪᒋᔭᐅᔪᓂᑦ ᐱᔾᔪᑎᖃᖅᑐᑦ ᐊᑑᑎᖃᖅᑐᓂᑦ ᐸᐅᒃᑑᑎᒃᑯᑦ ᐊᑐᖁᓯᒪᔭᖏᓐᓂᑦ ᒐᕙᒪᒃᑯᓐᓄᑦ ᑲᓇᑕᒧᑦ 
ᐱᔾᔪᑎᖃᖅᑐᑦ ᑲᓇᑕᒥ ᐃᓪᓗᓕᕆᓂᕐᒥᑦ ᐸᕐᓇᒍᑎᑦᓴᑦ ᐊᒻᒪ ᐱᓗᐊᖅᑐᒥ, ᑎᑭᓐᓂᖅ ᐊᖏᕐᕋᒧᑦ. ᐊᒻᒪᑦᑕᐅᖅ, ᐅᖃᐅᓯᖃᕐᒥᔪᑦ ᐸᐅᒃᑑᑎᒃᑯᑦ 
ᐊᑐᖁᓯᒪᔭᖏᓐᓂᑦ ᐱᔾᔪᑎᖃᖅᑐᑦ ᐃᓪᓗᓕᕆᓂᕐᒥᑦ ᐊᑐᐊᒐᕐᒥᑦ ᐃᓄᖕᓄᑦ ᓄᓇᖃᖅᑐᓄᑦ ᓯᓚᑖᓂ ᐃᓄᐃᑦ ᓄᓇᖓᑕ ᐱᔾᔪᑎᖃᖅᑐᑦ 
ᐊᑑᑎᓕᓐᓂᑦ ᐃᓄᖕᓄᑦ ᐅᑉᐱᕆᔭᐅᔪᓂᑦ ᐊᒻᒪ ᐱᓕᕆᔾᔪᑎᐅᕙᑦᑐᓂᑦ. ᑎᑎᕋᕐᓯᒪᔪᑦ ᐊᑐᐊᒐᓕᕆᔪᑦ ᐱᓕᕆᔾᔪᑎᐅᔪᓂᑦ ᐊᑐᖅᑕᐅᖁᓪᓗᒋᑦ 
ᐃᓄᖕᓄᑦ ᐅᑉᐱᕆᔭᐅᔪᑦ, ᑕᑯᑦᓴᐅᑎᑦᑎᔪᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᒪᓕᑦᑐᒋᑦ ᐅᖃᐅᓯᐅᓯᒪᓂᖏᑦ ᐃᓐᓇᑐᖃᕐᓄᑦ,41  ᐱᖃᓯᐅᔾᔭᐅᓯᒪᔪᑦ 
ᐃᓚᖓᓂ A ᖃᐅᔨᒋᐊᖅᑕᐅᖃᑦᑕᖁᓪᓗᒋᑦ. 

ᑐᑭᖃᑦᑎᐊᖅᑐᑦ ᓄᓇᓕᕐᒥᐅᑕᓂᑦ ᐱᓕᕆᖃᑎᒌᒍᑎᐅᔪᑦ — ᐃᓄᖕᓄᑦ ᓴᓇᐅᒐᐃᑦ, ᐃᓄᖕᓄᑦ ᑐᕌᖓᓪᓗᑎᒃ 
ᑲᓇᑕᒥ, ᐊᑐᖅᑕᐅᕙᑦᑐᑦ ᐃᓄᓕᕆᔾᔪᑎᒍᑦ ᐱᓕᕆᔾᔪᑎᐅᔪᑦ, ᐊᒻᒪ ᐃᓄᒋᐊᓄᑦ ᐱᓕᕆᕝᕕᐅᔪᑦ (ᓲᕐᓗ, ᐃᖅᑲᖅᑐᐃᕕᓕᕆᔾᔪᑎ, 
ᐃᓕᓐᓂᐊᖅᑐᓕᕆᔾᔪᑎ, ᒐᕙᒪᓕᕆᔾᔪᑎ, ᑮᓇᐅᔭᓕᕆᔾᔪᑎ, ᑐᑦᓯᐊᖅᑐᓕᕆᔾᔪᑎ, ᐊᒻᒪ ᐃᓚᒌᒃᑯᑦ) ᓴᓇᔭᐅᓯᒪᔪᑦ ᐊᐅᓚᑦᑎᔾᔪᑎᐅᒍᒪᓪᓗᑎᒃ 
ᐃᓄᓕᕆᓂᒃᑯᑦ ᐱᑕᖃᕆᐊᓕᓐᓂᑦ ᐃᓛᓐᓂᒃᑯᑦ “ᓈᒻᒪᖏᑦᑐᑦ” ᐃᓗᖏᓐᓂ ᐃᓄᐃᑦ ᓄᓇᕐᔪᐊᕐᒥᑦ ᑕᑯᓐᓇᖅᑕᖏᓐᓂ. ᐊᒥᓱᓂ ᐊᑐᖅᑕᐅᓯᒪᔪᓂ, 
ᑕᒪᒃᑯᐊ ᐃᓄᓕᕆᓂᕐᒥᑦ ᐱᓕᕆᔾᔪᑎᐅᔪᑦ ᐊᒻᒪ ᐃᓄᒋᐊᓄᑦ ᐱᓕᕆᕝᕕᐅᔪᑦ ᐊᑐᖅᑕᐅᕙᑦᑐᑦ ᐊᔾᔨᖃᖏᓯᐊᖅᑐᑎᒃ ᐅᑉᐱᕆᔭᖏᓐᓂᑦ ᐊᒻᒪ 
ᐊᑐᖅᐸᑦᑕᖏᓐᓂᑦ ᐃᓄᐃᑦ ᐱᔾᔪᑎᖏᓐᓂᑦ ᐃᓅᓂᒃᑯᑦ ᐊᒻᒪ ᐱᓕᕆᓂᒃᑯᑦ.42 ᐱᓕᕆᔾᔪᑎᒥᓃᑦ ᓄᐊᑕᐅᓚᐅᖅᑐᑦ 12-ᓂ ᐃᓄᒋᐊᕝᕕᓐᓂ ᓄᓇᓕᓐᓂ 
ᑲᓇᑕᒥ ᓇᓗᓇᐃᕐᓯᓯᒪᔪᑦ ᐊᒥᓲᓂᕐᓴᐃᑦ ᑭᐅᓚᐅᖅᑐᑦ ᐃᓱᒪᒋᔭᖃᕐᒪᑕ ᐅᖅᑯᐃᕕᓕᕆᓂᕐᒥᑦ ᐱᔨᑦᓯᕋᐅᑏᑦ ᐊᑐᖅᑕᐅᕙᑦᑐᑦ ᐃᓄᖕᓄᑦ ᐊᕐᓇᓄᑦ 
ᑭᓯᐊᓂ ᐅᕝᕙᓘᓐᓃᑦ ᑭᓇᐅᓂᖏᒍᑦ ᐊᔾᔨᒌᖏᑦᑐᓂᑦ ᐃᓄᖕᓂᒃ ᐱᑕᖃᕆᐊᖃᖅᑐᑦ, ᓇᓗᓇᐃᖅᑕᐅᓯᒪᔪᑦ ᑕᒪᓐᓇ ᑎᑎᖅᑐᒐᕐᒥ 1.  

ᑎᑎᖅᑐᒐᖅ 1: ᐃᓄᖕᓅᖓᔪᑦ ᐅᖅᑯᐃᕕᓂᕆᓂᒃᑯᑦ ᐱᔨᑦᓯᕋᐅᑏᑦ 

ᐱᖃᑕᐅᓚᐅᖅᑐᑦ ᐊᐱᕆᔭᐅᒻᒪᑕ ᖃᓄᑎᒋ ᐱᒻᒪᕆᐅᓂᖓᓂᑦ ᐃᓪᓗᓕᕆᓂᕐᒥᑦ ᐃᑲᔪᕐᓱᐃᔾᔪᑎᓂᑦ ᐱᑕᖃᕆᐊᖃᕐᓂᖏᓐᓂᑦ ᐱᔨᑦᓯᕋᖅ -
ᑎᐅᓗᑎᒃ ᐃᓄᐃᑦ, 59-ᐳᓴᐃᑦ ᐅᖃᓚᐅᖅᑐᑦ ᑕᒪᓐᓇ “ᐱᒻᒪᕆᐅᓘᓂᖓᓂᑦ.” ᐊᐱᕆᔭᐅᒐᒥᒃ ᖃᓄᑎᒋ ᐱᒻᒪᕆᐅᓂᖓᓐᓂᑦ ᐃᓪᓗᓕᕆᓂᕐ -
ᒨᖓᔪᓂᑦ ᐃᑲᔪᕐᓱᐃᔾᔪᑎᑦᓴᓂᑦ ᐱᑕᖃᕆᐊᖃᕐᓂᖏᓐᓂᑦ ᐃᓄᑦᑎᑑᖓᓗᑎᒃ ᐅᖃᐅᓯᖏᑦ, 34-ᐳᓴᐃᑦ ᐅᖃᓚᐅᖅᑐᑦ ᑕᒪᓐᓇ 
“ᐱᒻᒪᕆᐅᓘᓂᖓᓂᑦ,” 43-ᐳᓴᐃᑦ ᐅᖃᓚᐅᖅᑎᓪᓗᒋᑦ “ᐱᒻᒪᕆᐸᓘᓂᖓᓂᑦ.” ᐱᒻᒪᕆᐅᔪᓂᑦ ᐃᓕᖅᑯᓯᒍᑦ ᐊᔾᔨᒌᖏᔾᔪᑎᖃᐅᕐᒪᑕ ᐊᑐᖅᑕᐅ -
ᕙᑦᑐᑦ ᖃᓪᓗᓈᓄᑦ ᐃᓕᖅᑯᓯᐅᔪᑦ ᐊᒻᒪ ᐃᓄᖕᓄᑦ ᐃᓕᖅᑯᓯᐅᔪᑦ, ᓇᓗᓇᐃᔭᐃᑎᐅᓗᑎᒃ ᐱᑕᖃᕆᐊᖃᕐᓂᖏᓐᓂᑦ ᐃᓄᖕᓅᖓᓂᕐᓴᓂᑦ 
ᐱᔨᑦᓯᕋᐅᑎᓂᑦ ᓴᓇᔭᐅᓯᒪᔪᓂᑦ ᐃᓄᖕᓄᑦ ᑐᕌᖓᓪᓗᑎᒃ ᐃᓅᖃᑎᖏᓐᓄᑦ. ᑕᒪᓐᓇ ᐱᑕᖃᕆᐊᖃᓪᓚᕆᑦᑐᖅ ᐊᑐᖅᑕᐅᖁᓪᓗᒍ ᐊᔾᔨᒋᔭᐅᔪᒃᑯᑦ 
ᐱᓕᕆᔾᔪᑎᐅᒋᐊᖃᕐᒥᒻᒪᑕ ᐃᓄᐃᑦ ᐊᒻᒪ ᐱᓗᐊᖅᑐᒥ ᐃᓄᐃᑦ ᐊᕐᓇᐃᑦ, ᑭᓇᐅᓂᖏᒍᑦ ᐊᔾᔨᒌᖏᑦᑐᑦ ᐃᓄᐃᑦ, ᐊᑐᖅᑕᐅᓗᓂ 
ᐃᓅᖃᑎᒌᑦᑎᐊᖅᑐᓕᕆᓂᕐᒥ.

ᐅᖃᕈᒪᖏᑦᑐᖅ

ᖃᐅᔨᒪᖏᑦᑐᖓ

ᖃᑦᓯᐊᓂᖏᑦ ᑭᐅᓯᒪᔪᑦ

41   (ᖃᕆᑕᒃ, ᑕᔅᑐᕐ, ᐊᒻᒪ ᑕᒐᓕᒃ, 2017); (ᒐᕙᒪᒃᑯᑦ ᓄᓇᕘᒧᑦ, ᐅᓪᓗᕐᓯᐅᑎᖃᖏᑦᑐᑦ) 
42   (ᑕᒐᓕᒃ, 2010) 



FINAL REPORT

ᐱᑕᖃᕐᓂᖏᓐᓂᑦ ᓇᓗᓇᐃᔭᐃᓂᖅ ᐃᓘᓐᓇᖏᒍᑦ ᐃᓪᓗᑭᑦᓴᐸᑦᑐᑦ ᐃᓄᐃᑦ 
ᐊᒥᓱᐊᓗᐃᑦ ᐃᓄᒋᐊᕝᕕᓐᓂ ᓄᓇᓕᐅᔪᑦ ᐃᓄᐃᑦ ᐅᖅᑯᐃᕕᕐᓯᐅᐸᑦᑐᑦ ᐃᓯᖅᑎᑕᐅᕙᑦᑐᑦ ᐃᓄᒋᐊᓯᓐᓇᖅᑐᓄᑦ ᐃᓪᓗᓄᑦ, ᐃᓗᓯᖏᒍᑦ 
ᐱᐅᓗᐊᕈᓐᓃᐸᑦᑐᓄᑦ, ᐊᒻᒪ ᑕᕐᕆᑕᐅᓯᒪᓪᓗᑎᒃ ᐊᑐᖅᑕᐅᓪᓚᕆᑦᑐᓂᑦ ᐊᒻᒪ ᒫᓐᓇᓂᓴᐅᔪᓂᑦ ᖃᑦᑎᐅᓂᖏᓐᓂᑦ ᐊᖏᕐᕋᖃᖏᑦᑐᑦ. 
ᐸᐅᒃᑑᑎᒃᑯᑦ (2021-2022) ᖃᐅᔨᓴᐅᑎᖓᓐᓂ, 64 ᐳᓴᐃᑦ ᑭᐅᓚᐅᖅᑐᑦ ᐅᖃᓚᐅᖅᑐᑦ ᐊᑐᕐᓯᒪᓂᕐᒥᓂᒃ ᐅᖅᑯᐃᕕᓐᓂᑦ ᓄᓇᒋᓕᖅᑕᒥᓂ. 
ᐊᐱᕆᔭᐅᒐᒥᒃ ᕿᐱᓗᕝᕕᐅᓚᐅᕐᓯᒪᒻᒪᖔᑕ ᐅᖅᑯᐃᕕᒻᒥᑦ ᐅᐱᓐᓇᕋᓂ ᑕᑕᒻᒪᑦ ᐃᓂᖃᕈᓐᓃᕐᒪᑦ, 43-ᐳᓴᖏᑦ ᐅᖃᓚᐅᖅᑐᑦ ᑕᐃᒪᐃᑕ ᐃ -
ᓯᒪᓂᕐᒥᓂᒃ ᒪᕐᕈᐊᑎᖅᑐᑎᒃ ᑕᓪᓕᒪᓄᑦ. ᐊᒻᒪᑦᑕᐅᖅ, 38-ᐳᓴᖏᑦ ᕿᐱᓗᕝᕕᐅᓯᒪᓂᕐᒥᓂᒃ ᑕᓪᓕᒪᐃᕋᓗᐊᖅᑐᑎᒃ ᐱᔾᔪᑎᒋᓪᓗᒍ ᐅᖅᑯᐃᕕᒃ 
ᑕᑕᓗᐊᕐᓂᖓᓄᑦ ᐃᓂᖃᕈᓐᓃᕐᓂᖓᓄᑦ. ᐊᔾᔨᒌᖏᑦᑐᓂᑦ ᐱᔭᕆᐊᑐᑦᓴᖅᐸᓚᐅᖅᑐᑦ ᐊᒻᒪ ᐊᑦᓱᕉᑎᖃᖅᐸᑦᑐᑎᒃ ᐃᓄᐃᑦ ᐊᕐᓇᐃᑦ ᐊᒻᒪ 
ᑭᓇᐅᓂᖏᓐᓂᑦ ᐊᔾᔨᒌᖏᑦᑐᑦ ᐃᓄᐃᑦ ᕿᓂᖅᑎᓪᓗᒋᑦ ᓇᒦᕝᕕᑦᓴᓂᑦ. ᐸᐅᒃᑑᑎᒃᑯᑦ (2021, 2022) ᖃᐅᔨᓚᐅᖅᑐᑦ ᐱᔾᔪᑎᐅᕙᓚᐅᖅᑐᑦ 
ᐱᖃᓯᐅᔾᔨᕙᓚᐅᕐᒪᑕ ᐃᓚᐃᓐᓈᖅᑕᐅᓂᕐᒥᑦ (67%), ᑎᑎᖅᑲᓂᑦ ᐅᕝᕙᓘᓐᓃᑦ ᐸᐃᑉᐹᓕᕆᒋᐊᓕᓐᓂᑦ (53%), ᐊᑐᐃᓐᓇᐅᓂᖏᓐᓂᑦ (84%), 
ᐊᑭᖏᓐᓂᑦ/ᐊᑭᓕᕐᓱᐃᔪᓐᓇᖏᓐᓂᕐᒥᑦ (84%), ᐊᒻᒪ ᐅᓗᕆᐊᓇᕐᓂᖓᓂᑦ ᐃᓂᒋᔭᐅᑉ (64%). 

ᒐᕙᒪᒃᑯᑦ ᒫᓐᓇ ᑐᕌᒐᕆᔭᖓᑦ “ᐊᖏᕐᕋᖃᖕᖏᑦᑐᓕᕆᓂᕐᒥᑦ” ᐋᖅᑭᑦᓱᐃᑎᓪᓗᒋᑦ ᖃᓄᖅ ᓴᓇᓯᒪᒐᔭᕐᓂᖏᓐᓂᑦ ᐊᒻᒪ ᐱᒋᐊᖅᑎᑦᑎᓂᒃᑯᑦ 
ᐱᓕᕆᐊᑦᓴᓂᑦ ᑲᓇᑕᒥ ᐃᓪᓗᓕᕆᓂᕐᒥᑦ ᐸᕐᓇᒍᑎᑦᓴᓕᕆᓂᖅ ᐱᓕᕆᐊᑦᓴᒃᑯᑦ ᑭᐅᔾᔪᑎᖃᖏᑦᑐᑦ ᑭᖕᖒᒪᔭᒐᐅᔪᓂᑦ ᐃᓄᐃᑦ ᐊᕐᓇᓄᑦ ᐊᒻᒪ 
ᑭᓇᐅᓂᖏᓐᓂᑦ ᐊᔾᔨᒌᖏᑦᑐᓄᑦ. ᒫᓐᓇ ᑐᑭᓕᐅᕈᑎᐅᓯᒪᔪᑦ ᐱᖃᓯᐅᔾᔨᒪᖏᑦᑐᑦ “ᑕᑯᑦᓴᐅᖏᑦᑐᑦ ᐊᖏᕐᕋᖃᖏᓐᓂᖅ,” ᑕᒪᐅᓇᐅᓗᐊᖅᑐᖅ 
ᐊᕐᓇᓄᑦ ᐊᒻᒪ ᑭᓇᐅᓂᖏᓐᓂᑦ ᐊᔾᔨᒌᖏᑦᑐᓄᑦ ᐊᑐᖅᑕᐅᕙᑦᑐᖅ ᐊᖏᕐᕋᖃᖏᓐᓂᖅ. ᐅᖃᐅᓯᐅᖏᓗᐊᖅᐸᓐᓂᖏᓐᓂᑦ “ᐊᑐᖅᑕᐅᕙᑦᑐᑦ 
ᐊᕐᓇᓄᑦ ᐃᓗᐊᓂ ᒐᕙᒪᒃᑯᑦ ᑐᑭᓕᐅᕈᑎᖏᓐᓂ ᐊᒥᓱᐊᓗᐃᑦ ᐊᖏᕐᕋᖃᕈᓐᓃᖅᐸᑦᑐᑦ ᐊᔾᔨᒌᖏᑐᒃᑯᑦ ᑮᓇᐅᔭᐃᔭᐅᑎᓂᑦ ᐊᑐᖅᓚᕿᕙᑦᑐᑦ ᐊᕐᓇᓄᑦ 
ᐊᖏᕐᕋᖃᖏᑦᑐᓅᖓᔪᓂᑦ ᐊᒻᒪ ᐊᒥᒐᐅᑎᐅᓕᖅᑐᑎᒃ ᐃᑲᔪᕐᓱᐃᔾᔪᑎᒃᑯᑦ, ᐱᔨᑦᓯᕋᐅᑎᒃᑯᑦ, ᐊᒻᒪ ᑐᐊᕕᕐᓇᑐᒃᑯᑦ ᐃᓪᓗᓕᕆᔾᔪᑎᑦᓴᓂᑦ.” 

ᐊᕐᓇᐃᑦ ᐊᒻᒪ ᑭᓇᐅᓂᖏᓐᓂᑦ ᐊᔾᔨᒌᖏᑦᑐᑦ ᖃᐅᔨᒪᔭᖏᑕ ᐃᓚᖏᑕᓘᓐᓃᑦ ᐊᖏᕐᕋᖏᓐᓂ ᓇᔪᑲᐃᓐᓇᓕᖅᐸᑦᑐᑦ, ᐊᓗᕆᐊᓇᖅᑐᓂ 
ᐅᕝᕙᓘᓐᓃᑦ ᐱᐅᓗᐊᕌᓗᖏᑦᑐᓂ ᐃᓂᖃᖅᑐᑎᒃ, ᕿᒪᐃᔪᓐᓇᕋᑎᒃ ᐱᑦᑎᐊᖅᑎᒋᕙᖏᑦᑕᒥᓂᒃ, ᐊᒻᒪ/ᐅᕝᕙᓘᓐᓃᑦ ᓄᓕᐊᖅᑕᐅᑎᑉᐸᑦᑐᑎᒃ 
ᐊᒻᒪ ᐱᖃᑎᒋᔭᐅᓕᖅᐸᑦᑐᑎᒃ ᓯᓂᕝᕕᖃᕈᒪᒧᑦ. ᐱᒻᒪᕆᐅᒻᒥᔪᖅ ᐃᓱᒪᑦᓴᕐᓯᐅᕈᑎᒋᓗᒍ ᐱᔾᔪᑎᐅᓗᐊᖅᐸᑦᑐᑦ ᖃᓄᐃᒻᒪᑦ ᐃᓚᖏᑦ ᐃᓄᐃᑦ 
ᐊᕐᓇᐃᑦ ᐊᒻᒪ ᑭᓇᐅᓂᖏᓐᓂᑦ ᐊᔾᔨᒌᖏᑦᑐᑦ ᐃᓄᐃᑦ ᐅᖅᑯᐃᕕᒻᒨᕈᒪᕙᖏᒻᒪᖔᑕ. ᐸᐅᒃᑑᑎᒃᑯᑦ (2021, 2021) ᖃᐅᔨᓚᐅᖅᑐᑦ ᑕᐃᒃᑯᐊ 
62-ᐳᓴᖏᑦ ᑭᐅᓚᐅᖅᑐᑦ ᐅᖃᓚᐅᕐᒪᑕ ᐅᖅᑯᐃᕕᒻᒨᑦᑕᐅᓕᒪᕙᒻᒪᑕ. ᐃᓚᖏᑦ ᐱᔾᔪᑎᐅᓚᐅᖅᑐᑦ ᐱᖃᓯᐅᔾᔨᔪᑦ “ᒪᓕᒐᐃᑦ ᐱᔾᔪᑎᖃᖅᑐᑦ 
ᐃᒥᐊᓗᑦᓯᒪᓂᕐᒥᑦ ᑐᑭᖃᓚᐅᖅᑐᑦ ᐃᓯᕈᓐᓇᖏᑦᓯᐊᒻᒪᕆᓐᓂᖏᓐᓂᑦ ᐅᖅᑯᐃᕕᒻᒧᑦ, ᐊᑦᑕᓇᖅᑐᒦᑦᑑᔮᖅᐸᑦᑐᑎᒃ ᐅᖅᑯᐃᕕᒻᒨᐸᑦᑐᓂᑦ 
ᐅᐸᖏᓯᐊᒻᒪᕆᓚᐅᖅᑐᖓ.” ᐃᓱᒪᒋᓪᓗᒋᑦ ᐊᑦᑕᓇᔾᔭᐃᕐᓯᒪᖏᓗᐊᕐᓂᖏᑦ ᐅᖅᑯᐃᕖᑦ, ᐊᑕᐅᓯᖅ ᑭᐅᓚᐅᖅᑐᖅ ᐱᔭᕆᐊᑭᓐᓂᕐᓴᐅᓂᖓᓂᑦ 
ᓯᓂᑦᑐᓂ ᓯᓚᒥ, ᐅᖅᑰᓴᐅᑎᒥᑦ ᓱᐱᔪᓕᒻᒦᓪᓗᓂ, ᐅᕝᕙᓘᓐᓃᑦ ᐃᑳᕈᑎᐅᑉ ᐊᑖᓂ ᐅᐱᓐᕋᓂ “ᐃᓛᓐᓂᒃᑯᑦ ᐅᖅᑯᐃᕕᒻᒥ ᐃᖅᑲᓇᐃᔭᖅᑏᑦ 
ᐅᕙᓐᓂᒃ ᐱᐅᑦᓴᓗᐊᖏᑦᑐᑦ ᐅᐱᓐᓇᕋᓂ ᓄᓇᖃᖅᑳᕐᓯᒪᒐᒪ ᐊᒻᒪ ᐊᔾᔨᒋᔭᐅᔮᕐᓇᖓ ᐱᓕᕆᐊᖃᖅᐸᑦᑐᑎᒃ ᐅᕙᓐᓂᒃ.” ᐊᓯᐊᓂᑦ 
ᐅᖃᖅᑐᖃᓚᐅᖅᑐᖅ “ᑲᑉᐱᐊᓱᑉᐸᒃᑲᒥᒃ ᖃᓂᒻᒪᒋᐊᑦᓴᖅ ᐊᒻᒪ/ᐅᕙᓘᓐᓃᑦ ᐋᓐᓂᐊᑖᕆᐊᑦᓴᖅ, ᓲᕐᓗ ᑯᒪᓐᓂᒃ” ᐅᕝᕙᓘᓐᓃᑦ “ᐅᖅᑯᐃᕕᒻ -
ᒨᐸᖏᑦᑐᖅ ᐅᐱᓐᓇᕋᓂ ᑕᖃᓚᐅᖅᑐᖓ ᐃᓯᖅᑎᑕᐅᖏᒋᐊᑦᓴᖅ ᑭᓯᐊᓂᑦᑕᐅᖅ ᐊᓯᖏᑦ ᐊᕐᓇᐅᖃᑎᒃᑲ, ᐅᕙᓐᓂᒃ ᐅᓗᕆᐊᑦᓵᖃᖅᐸᓚᐅᖅᑐᑦ 
ᐊᒻᒪ ᐃᖅᑲᓇᐃᔭᖅᑎᓄᑦ ᐃᑉᐱᒋᔭᐅᕙᒐᑎᒃ.” ᐊᑕᐅᓯᖅ ᑭᐅᓚᐅᖅᑐᖅ ᐃᒫᒃ ᐅᖃᓚᐅᖅᑐᖅ 

ᑲᑉᐱᓱᓚᐅᖅᑐᖓ, ᑕᐃᒪᐃᑦᑐᒨᓚᐅᕐᓯᒪᖏᓐᓇᒪ, ᕿᑐᕐᖓᓛᖃᓚᐅᖅᑐᖓ. ᐊᖏᕐᕋᓂᒃ ᐊᓂᒋᐊᖃᓚᐅᕋᒪ ᐊᒻᒪ ᖃᐅᔨᒪᓚᐅᖅᑐᖓ 
ᓱᓇᒃᑯᑖᒃᑲᓂᒃ ᓇᑦᓴᕈᓐᓇᖏᓂᕐᓂᒃ ᐅᖅᑯᐃᕕᒻᒧᑦ ᐊᒻᒪ ᖃᐅᔨᒪᓚᐅᖏᓐᓇᒪ ᐊᑦᑕᓇᔾᔭᐃᕐᓯᒪᓂᐊᕋᓗᐊᕐᒪᖔᕐᒪ. ᑐᓪᓕᐊᓂ 
ᐅᐸᒍᒪᓚᐅᖏᑦᑐᖓ ᐅᐱᓐᓇᕋᓂ ᐅᓗᕆᐊᓇᓚᐅᖅᑐᖅ, ᐊᒻᒪ ᑕᐃᑯᖓᕈᒪᓇᖓ, ᐊᒻᒪ ᑭᐊᑐᐃᓐᓇᐅᑉ ᐃᑦᓯᕙᐅᑕᑯᑖᖏᓐᓂ 
ᓯᓂᖔᖅᐸᓚᐅᖅᑐᖓ. 

ᐊᓯᐊᓂᑦ ᐱᖃᑕᐅᓚᐅᖅᑐᒥᑦ ᐅᖃᖅᑐᖃᓚᐅᖅᑐᖅ 

ᐊᒥᓱᐊᖅᑎᖅᑐᖓ ᐅᖅᑯᐃᕕᓐᓅᕈᓐᓇᖅᐸᓚᐅᕐᓇᖓ ᐃᓂᖃᖏᓐᓂᕋᖅᑕᐅᓗᑎᒃ ᓴᐱᓕᑐᐃᓐᓇᓚᐅᕐᓯᒪᔪᖓ. ᐱᖃᑎᒃᑲ ᐃᓚᖏᑦ 
ᐅᓂᒃᑳᑲᑦᑕᕐᓯᒪᒻᒥᒻᒪᑕ ᐃᖅᑲᓇᐃᔭᖅᑎᓄᑦ ᓯᓚᐃᕐᕆᐊᖑᑎᓪᓗᒋᑦ, ᐊᓯᖏᓐᓄᑦ ᐊᕐᓇᐅᖃᑎᖏᓐᓄᑦ ᐱᒋᐊᖅᑕᐅᕙᑦᑐᑎᒃ ᐊᓱᐃᓪᓛᒃ 
ᐅᐸᖏᓯᐊᒻᒪᕆᑉᐸᑕᒃᑲ ᖃᖓᑐᐃᓐᓇᒃᑯᑦ. 

ᐅᖃᐅᓯᐅᖏᓗᐊᖅᐸᓐᓂᖏᓐᓂᑦ “ᐊᑐᖅᑕᐅᕙᑦᑐᑦ ᐊᕐᓇᓄᑦ ᐃᓗᐊᓂ ᒐᕙᒪᒃᑯᑦ ᑐᑭᓕᐅᕈᑎᖏᓐᓂ ᐊᒥᓱᐊᓗᐃᑦ ᐊᖏᕐᕋᖃᕈᓐᓃᖅᐸᑦᑐᑦ 
ᐊᔾᔨᒌᖏᑐᒃᑯᑦ ᑮᓇᐅᔭᐃᔭᐅᑎᓂᑦ ᐊᑐᖅᓚᕿᕙᑦᑐᑦ ᐊᕐᓇᓄᑦ ᐊᖏᕐᕋᖃᖏᑦᑐᓅᖓᔪᓂᑦ ᐊᒻᒪ ᐊᒥᒐᐅᑎᐅᓕᖅᑐᑎᒃ ᐃᑲᔪᕐᓱᐃᔾᔪᑎᒃᑯᑦ, 
ᐱᔨᑦᓯᕋᐅᑎᒃᑯᑦ, ᐊᒻᒪ ᑐᐊᕕᕐᓇᑐᒃᑯᑦ ᐃᓪᓗᓕᕆᔾᔪᑎᑦᓴᓂᑦ.”43 ᐸᐅᒃᑑᑎᒃᑯᑦ ᖁᔭᓕᔪᑦ ᑲᓇᑕᒥᐅᑕᐃᑦ ᐅᖃᖃᑕᐅᕙᓐᓂᖏᓐᓂᑦ 
ᐊᖏᕐᕋᖃᖏᑦᑐᓕᕆᓂᖅ ᐱᓪᓗᒍ ᑲᓇᑕᒥ ᓄᓇᖃᖅᑳᕐᓯᒪᔪᓂᑦ ᐊᖏᕐᕋᖃᖏᑦᑐᓕᕆᓂᕐᒧᑦ ᑲᑎᒪᔨᓂᑦ ᐊᒻᒪ ᐅᑭᐅᖅᑕᖅᑐᒥ ᓄᓇᖃᖅᑳᕐ -
ᓯᒪᔪᓄᑦ ᑲᑐᔾᔨᖃᑎᒌᓂᑦ ᐱᖃᓯᐅᔾᔭᐅᓗᑎᒃ ᐃᓄᐃᑦ ᓄᓇᖓᓐᓃᑦᑐᑦ. ᖃᐅᔨᒪᔭᐅᖁᓪᓗᒋᑦ ᐃᓘᓐᓇᑎᒃ ᐃᓪᓗᑭᑦᓴᐸᑦᑐᑦ ᐃᓄᐃᑦ, ᐸᐅᒃᑑᑎᒃᑯᑦ 
ᐃᑲᔪᕐᓱᐃᔪᑦ ᐅᖃᒪᔭᐅᑎᐅᖏᓐᓇᖅᑐᓂᑦ ᓄᓇᖃᖅᑳᕐᓯᒪᔪᓕᕆᔨᓂᑦ, ᓄᓇᖃᖅᑳᕐᓯᒪᔪᓂᑦ ᐅᖃᐅᔾᔪᐃᓂᒃᑯᑦ ᑲᑎᒪᔨᓂᑦ, ᐊᒻᒪ ᑲᓇᑕᒥᑦ.

43   (ᓱᐋᓐ ᐊᒻᒪ ᐋᓕ, 2021)



ᑲᓇᑕᒥ ᐃᓄᒋᐊᕝᕕᓐᓂ ᐃᓄᖕᓂᒃ ᐃᓪᓗᓕᕆᓂᖅ ᐊᒻᒪ ᐊᖏᕐᕋᖃᖏᑦᑐᓕᕆᓂᖅ ᐊᑐᖅᑕᐅᒋᐊᓕᓐᓂᑦ ᖃᐅᔨᓴᕐᓂᕐᒥᑦ ᐅᓂᒃᑳᑦᓴᑦ

ᐃᓕᖅᑯᓯᕐᓄᑦ ᓈᒻᒪᑦᑐᓂᑦ ᐱᓕᕆᔾᔪᑎᓕᕆᓂᖅ 
ᐃᓕᖅᑯᓯᕐᓄᑦ ᓈᒻᒪᑦᑐᓂᑦ ᐱᔨᑦᓯᕋᐅᑎᑕᖃᕆᐊᓕᒃ ᐊᒻᒪ ᐃᓪᓗᓕᕆᓂᕐᒥᑦ ᐆᑦᑑᑎᑦᓴᓂᑦ ᐱᓕᕆᔾᔪᑎᑦᓴᓂᑦ ᐃᓄᐃᑦ ᐊᖏᕐᕋᖃᖏᑦᑐ -
ᓕᕆᓂᕐᒥᑦ. ᑕᒫᓂᖅᑭᕙᓕᕐᓂᖏᑦ ᐃᓄᐃᑦ ᐊᖑᑏᑦ ᐊᒻᒪ ᐊᕐᓇᐃᑦ ᐊᒥᓱᕈᖅᐸᓪᓕᐊᑐᐃᓐᓇᖅᑐᑦ.44 ᐱᓗᐊᖅᑐᒥ, ᖃᑦᓯᐅᓂᖏᑦ ᐃᓄᐃᑦ 
ᓄᓇᖃᖅᑐᑦ ᓯᓚᑎᖏᓐᓂ ᐃᓄᐃᑦ ᓄᓇᖏᑕ ᐊᒥᓱᕈᒃᑲᓐᓂᓚᐅᖅᑐᑦ 27.2-ᐳᓴᓂᑦ 2006-ᒥᓂᒃ.45 ᐃᓄᐃᑦ ᐅᓂᒃᑳᕐᓯᒪᔪᑦ ᖃᐅᔨᓴᖅᑏᑦ 
ᓈᓴᐃᔨᒃᑯᑦ ᑲᓇᑕᒥ ᑐᖔᓂᓗᐊᖅ ᓈᓴᐃᓯᒪᒻᒪᑕ ᐃᓄᖕᓂᒃ ᓄᓇᖃᖅᑐᓂᑦ ᓂᒋᕐᒥᐅᑕᐃᑦ ᐊᑯᓐᓂᖏᓐᓂ ᐃᓄᒋᐊᕝᕕᓐᓂ ᐊᒻᒪ ᖃᑦᓯᐅᓂᖏᑦ 
ᓈᓚᐅᑦᑖᖅᑕᐅᔪᓐᓇᓂᕐᓴᐅᒻᒪᑕ ᐊᒥᓲᓂᕐᓴᐅᓂᖏᓐᓂᑦ ᑎᓴᒪᐃᕋᖅᑐᑎᒃ ᐱᖓᓲᔪᖅᑐᓂᓪᓘᓐᓃᑦ ᐅᖃᐅᓯᐅᓯᒪᔪᓂᑦ ᓈᓴᐅᑎᓂᑦ. ᖃᐅᔨᒪᒻᒥᔪᒍᑦ 
ᐃᓄᐃᑦ ᓄᓇᖃᕐᒪᑕᑦᑕᐅᖅ ᓇᒥᑐᐃᓐᓇᖅ ᑲᓇᑕᒥ, ᓄᓇᓕᖃᕐᕕᓕᒫᓂ ᓂᒋᕐᒥ ᐊᒻᒪ ᐅᐊᖕᓇᒥ ᐊᒻᒪ ᐃᓄᒋᐊᕝᕕᓃᑐᐃᓐᓇᖏᒻᒪᑕ 
ᓄᓇᓕᐸᐅᔭᓂ. ᐊᒥᓲᓂᖏᑦ ᐃᓄᐃᑦ ᓄᓇᖃᖅᑐᑦ ᑲᓇᑕᐅᑉ ᓂᒋᐊᓂ ᐊᒥᓱᕈᖅᐸᓪᓕᐊᑐᐃᓐᓇᖅᑐᑦ ᐊᒻᒪ ᐱᕈᖅᐸᓪᓕᐊᑐᐃᓐᓇᖅᑐᑎᒃ 
ᐊᑦᓱᑲᓪᓚᒃ. ᐃᓱᒪᑦᓴᕐᓯᐅᕈᑎᒋᓪᓗᒋᑦ ᑕᒫᓂᖅᑭᓕᖅᐸᓐᓂᖏᑦ ᐃᓄᐃᑦ ᐊᕐᓇᐃᑦ, ᑭᒡᒐᖅᑐᐃᔪᑦ 51-ᐳᓴᖏᓐᓂᑦ ᑲᑎᑦᑐᒋᑦ ᐃᓄᐃᑦ 
ᐊᒥᓲᓂᖏᓐᓂᑦ ᐊᒻᒪ ᐱᑦᑎᐊᖅᑕᐅᕙᒐᑎᒃ 14-ᕌᖅᑐᑎᒃ ᐊᒥᓲᓂᕐᓴᐅᓗᑎᒃ ᑲᓇᑕᒥᐅᑕᓂᑦ.46 ᐃᓄᐃᑦ ᐊᕐᓇᐃᑦ ᐊᐅᓪᓚᐸᑦᑐᑦ ᐃᓄᐃᑦ 
ᓄᓇᖓᑕ ᓯᓚᑎᖏᓐᓄᑦ ᕿᒫᓪᓗᑎᒃ ᐃᓚᒌᒃᑯᑦ ᐱᑦᑎᐊᖏᔾᔪᑎᓂᑦ ᐊᒻᒪ ᐱᔪᓐᓇᕈᒪᓪᓗᑎᒃ ᐃᓪᓗᓕᕆᔾᔪᑎᓂᑦ, ᓯᓚᑦᑐᓴᕐᕕᔾᔪᐊᕐᕕᓐᓂ 
ᐃᓕᓐᓂᐊᕈᒪᓪᓗᑎᒃ, ᐅᓗᕆᐊᓇᖏᑦᑐᓂᑦ ᐊᒻᒪ ᓈᒻᒪᑦᑐᓂᑦ ᐃᓪᓗᖃᕈᒪᓪᓗᑎᒃ, ᐃᖅᑲᓇᐃᔮᑦᓴᖅᑕᓕᓐᓄᑦ ᐊᒻᒪ ᐱᓕᒻᒪᑦᓴᐃᕕᓕᓐᓄᑦ, ᐊᒻᒪ 
“ᐱᐅᓂᕐᓴᒥᑦ ᐃᓅᓯᖃᕈᒪᓪᓗᑎᒃ.”47 ᑕᐃᒫᑦᑕᐅᖅ ᐃᓄᐃᑦ ᐊᕐᓇᑎᑐᑦ, ᐃᓄᐃᑦ ᐊᖑᑏᑦ ᐊᐅᓪᓚᐸᒻᒥᔪᑦ ᓯᓚᑎᖏᓐᓄᑦ ᐃᓄᐃᑦ ᓄᓇᖏᑕ 
ᐱᔪᒪᓪᓗᑎᒃ ᐃᓪᓗᓕᕆᔾᔪᑎᓂᑦ, ᓯᓚᑦᑐᓴᕐᕕᔾᔪᐊᕐᕕᓐᓂ ᐃᓕᓐᓂᐊᕈᒪᓪᓗᑎᒃ, ᐅᓗᕆᐊᓇᖏᑦᑐᓂᑦ ᐊᒻᒪ ᓈᒻᒪᑦᑐᓂᑦ ᐃᓪᓗᖃᕈᒪᓪᓗᑎᒃ, 
ᐃᖅᑲᓇᐃᔮᑦᓴᖅᑕᓕᓐᓄᑦ ᐊᒻᒪ ᐱᓕᒻᒪᑦᓴᐃᕕᓕᓐᓄᑦ, ᐊᒻᒪ “ᐱᐅᓂᕐᓴᒥᑦ ᐃᓅᓯᖃᕈᒪᓪᓗᑎᒃ” ᕿᑐᕐᖓᒥᓄᑦ.48 ᐃᓄᐃᑦ ᐊᖑᑏᑦ ᐊᐅᓪᓚᐸᒻᒥᔪᑦ 
ᐃᓚᒥᓂᒃ ᓇᔪᖁᔨᒐᑎᒃ ᐅᕙᑦᓯᐊᕈᓂᑕᓂᒃ ᖁᐊᕐᓵᕈᑎᒥᓂᕐᓂᒃ ᐊᒻᒪ ᐃᓚᒌᒃᑯᑦ ᑭᖑᕚᕇᒃᑯᑦ ᖁᐊᕐᓵᕈᑎᒥᓂᕐᓂᒃ. ᐊᒥᓱᐃᑦ ᐃᓄᐃᑦ ᐊᖑᑏᑦ 
ᐊᒻᒪ ᐊᕐᓇᐃᑦ ᐊᐅᓪᓚᖅᑎᑕᐅᕙᒻᒥᔪᑦ ᐅᕝᕙᓘᓐᓃᑦ ᓅᑎᑕᐅᓗᑎᒃ ᓂᒋᕐᒥᐅᑕᓄᑦ ᐃᓱᒪᕐᓱᕋᑎᒃ ᑭᓯᐊᓂ ᐱᓕᕆᔾᔪᑎᒍᑦ ᐱᑕᖃᖅᐸᖏᓐ -
ᓂᖏᓐᓂᑦ ᐃᓄᐃᑦ ᓄᓇᖏᓐᓂ ᐃᓄᓕᕆᔨᒃᑯᖏᓐᓂ ᓄᓇᓕᓐᓂᑦ ᐸᖅᑭᔭᐅᔾᔪᑎᑦᓴᓂᑦ ᓄᓇᓕᕐᒥᐅᑕᖁᑎᖏᓐᓄᑦ.49 ᐊᑑᑎᖃᖅᑐᒻᒪᕆᐅᔪᖅ 
ᑐᑭᓯᓯᒪᓂᐊᕐᓗᒍ ᐃᓄᐃᑦ ᓯᐊᒻᒪᓐᓂᖏᓐᓂᑦ ᐱᔾᔪᑎᒋᔭᐅᒻᒪᑦ ᐊᒥᓱᐃᑦ ᐃᓄᐃᑦ ᐃᓄᐃᑦ ᓄᓇᖓᓐᓃᒍᓐᓃᕐᓂᖏᑦ ᐃᖕᒥᓃᖔᕐᓯᒪᕙᖏᒻᒪᑕ 
ᐅᕝᕙᓘᓐᓃᑦ ᐊᑐᕈᒪᒐᒥᐅᒃ ᐱᔾᔪᑎᐅᕙᒐᓂ. ᑭᓯᐊᓂᓕ, ᐱᓯᒪᔪᖅ ᐊᐅᓚᑕᐅᓕᓚᐅᕐᓯᒪᓂᖏᓐᓂᑦ ᐊᑕᐅᑦᓯᒧᑦ ᓄᐊᑕᐅᕙᑦᑐᑎᒃ ᐊᒻᒪ 
ᐊᑦᑐᐃᔾᔪᑎᖏᓐᓂᑦ ᐊᔾᔨᒌᖏᑦᑐᑦ ᐃᓄᒋᐊᓄᑦ ᐱᓕᕆᕝᕕᓐᓂᑦ (ᓲᕐᓗ, ᐃᑲᔪᖅᑕᐅᕕᓐᓂᑦ, ᓱᕈᓯᓕᕆᔨᓂᑦ, ᐋᓐᓂᐊᔪᓕᕆᓂᕐᒥᑦ ᐊᔾᔨᒌᖏᑦᑐᓂᑦ, 
ᐊᑯᓂᐊᓗᒃ ᐋᓐᓂᐊᔪᓕᕆᔭᐅᓂᕐᒥᑦ, ᐃᓐᓇᑐᖃᐃᑦ ᐱᔨᑦᓯᕋᐅᑎᖏᓐᓂᑦ, ᑎᒥᒃᑯᑦ ᐊᔪᕈᑎᖃᕐᓂᕐᒥᑦ, ᐊᒻᒪ ᐊᔪᓕᓕᖅᑐᓄᑦ ᐸᖅᑭᔭᐅᔾᔪᑎᓂᑦ).50 

ᐃᓄᖕᓂᒃ ᐱᓕᕆᔾᔪᑎᒥᓂᕐᓂᒃ ᐊᐅᓚᑦᑎᓂᖅ 
ᐱᓕᕆᔾᔪᑎᒥᓂᕐᓂᒃ ᐊᐅᓚᑦᑎᓂᖅ ᐃᓚᒋᔭᐅᔪᒻᒪᕆᐅᔪᖅ ᑐᑭᒧᐊᑦᑎᑕᐅᓯᒪᔪᓄᑦ ᐱᔪᓐᓇᓂᒃᑯᑦ ᓱᓇᓂᑦ. ᐱᖃᓯᐅᔾᔭᐅᔪᑦ ᖃᓄᐃᑦᑐᑦ 
ᐱᓕᕆᔾᔪᑎᒥᓃᑦ ᓄᐊᑕᐅᓯᒪᒻᒪᖔᑕ, ᖃᓄᖅ ᐊᒻᒪ ᓇᒥ ᑐᖅᑯᖅᑕᐅᓯᒪᒻᒪᖔᑕ, ᑭᒃᑯᓐᓄᑦ ᐱᔭᐅᔪᓐᓇᕐᒪᖔᑕ, ᐊᒻᒪ ᑭᒃᑯᓐᓄᑦ 
ᐊᐅᓚᑕᐅᒻᒪᖔᑕ.51 ᐃᓄᖕᓄᑦ ᐱᓕᕆᕝᕕᐅᔪᑦ ᑎᒍᒥᐊᖅᑎᐅᒋᐊᓖᑦ ᐱᓕᕆᔾᔪᑎᒥᓂᕐᓂᒃ ᓄᐊᑕᐅᓯᒪᔪᓂᑦ ᐊᒻᒪ ᐅᖃᐅᓯᐅᕙᓪᓗᑎᒃ ᐃᓗᓕᖏᑦ 
ᐅᖃᐅᓯᐅᔪᓐᓇᕐᓂᖏᑦ ᐊᒻᒪ ᓈᒻᒪᓐᓂᖏᓐᓂᑦ ᐱᓕᕆᔨᓄᑦ ᑲᑐᔾᔨᖃᑎᒌᓄᑦ ᐃᓱᒪᕐᓲᑎᐅᕙᓪᓗᑎᒃ.52 

ᐱᔾᔪᓯᒍᑦ ᐋᖅᑭᑦᑕᐅᓯᒪᔪᑦ ᐱᓕᕆᔾᔪᑎᒥᓂᕐᓂᒃ ᓄᐊᑦᑎᔾᔪᑎᐅᕙᑦᑐᑦ, ᐱᓯᒪᓪᓗᑎᒃ ᖃᓪᓗᓈᓄᑦ ᐱᓕᕆᔾᔪᓯᕐᓂᒃ, ᓈᒻᒪᖏᒍᓐᓇᖅᑐᑦ ᐊᒻᒪ 
ᓱᕋᐃᔭᐃᔪᓐᓇᖅᑐᑎᒃ ᓄᓇᖃᖅᑳᕐᓯᒪᔪᓅᖓᔪᓂᑦ.53 ᖃᐅᔨᓴᐅᑏᑦ ᐱᓕᕆᔾᔪᑎᐅᔪᑦ ᐊᑐᖅᑕᐅᕙᑦᑐᑦ ᑎᑭᓐᓂᖅ ᐊᖏᕐᕋᒧᑦ ᐱᓕᕆᐊᑦᓴᓂ, 
ᐱᓗᐊᖅᑐᒥ ᐊᑦᑕᓇᑦᑐᒦᓗᐊᕐᓂᖏᓐᓂᑦ ᓇᓗᓇᐃᔭᐃᑎ-ᐱᔨᑦᓯᕋᐅᑎᒍᑦ ᓯᕗᓪᓕᐅᔾᔭᒐᕐᓂᒃ ᓴᖅᑭᑕᐅᓯᒪᔪᓂᑦ ᖃᐅᔨᓴᐅᑎ (VI-SPDAT), 
ᐋᖅᑭᓯᐊᕐᓯᒪᔪᓂᑦ ᓇᓗᓇᐃᔭᐃᓯᒪᖏᑦᑐᑦ ᓄᓇᖃᖅᑳᕐᓯᒪᔪᓄᑦ ᑭᒃᑯᑐᐃᓐᓇᕐᓄᑦ ᑭᖕᖒᒪᔭᒐᐅᔪᓂᑦ ᐊᒻᒪ ᖁᐊᕐᓵᕈᑎᐅᑲᓐᓂᑐᐃᓐᓇᕆᐊᓖᑦ 
ᓄᓇᓕᕐᒥᐅᑕᓄᑦ.54 ᖃᐅᔨᓴᐅᑏᑦ ᐱᓕᕆᔾᔪᑎᐅᔪᑦ ᓈᓴᐅᑎᒍᑦ ᓇᓗᓇᐃᔭᐃᑎᐅᔪᑦ ᓱᓇᓂᑦ ᑭᖕᖒᒪᑦᓯᒻᒪᖔᑕ ᑐᕌᖓᑎᑕᐅᓗᑎᒃ 
ᑭᒃᑯᑐᐃᓐᓇᕐᓄᑦ “ᓱᕋᐃᔾᔪᑎᐅᕙᑦᑐᑦ ᓄᓇᖃᖅᑳᕐᓯᒪᔪᓄᑦ ᐱᖅᑯᓯᕐᓂᑦ, ᖃᐅᔨᒪᔭᑐᖃᖏᓐᓂᑦ, ᐊᒻᒪ ᐃᓕᓐᓂᐊᕈᑎᖏᓐᓂᑦ. ᐊᑦᑐᐊᓂᖃᕐᒥᔪᑦ 
ᐊᑐᖅᑕᐅᓯᒪᔪᓂᑦ ᖁᐊᕐᓵᕈᑎᐅᓯᒪᔪᓂᑦ ᐱᓕᕆᔾᔪᑎᐅᕙᓚᐅᖅᑐᓂᑦ ᑐᔪᕐᒥᕕᓕᓐᓄᑦ ᐃᓕᓐᓂᐊᕆᐊᖅᑎᑕᐅᕙᑦᑎᓪᓗᒋᑦ ᐊᒻᒪ 1960-
ᖏᓐᓃᑎᓪᓗᒋᑦ ᐊᕐᕌᒍᐃᑦ ᓱᕈᓯᐅᑎᓪᓗᒋᑦ ᑎᒍᔭᐅᕙᓚᐅᖅᑐᑦ ᑎᒍᖅᑖᖑᕙᑦᑐᑎᒃ ᖃᓪᓗᓈᓄᑦ.”55 ᖃᐅᔨᓴᐅᑎᖏᓐᓂ ᐃᐊᑯᕐ ᐊᒻᒪ ᐊᓯᖏᑕ, 
(2021), ᑐᑭᓯᒋᐊᕐᕕᐅᓯᒪᔪᒥᑦ ᐅᖃᖅᑐᖃᓚᐅᖅᑐᖅ

12 ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ

ᐋᕼᐊᑕᑰ, ᐅᕙᑦᓯᐊᕈᓂᑕᒧᑦ ᐅᕙᑦᑎᓐᓄᑦ ᑕᐃᒫᑎᒋᐊᓗᒃ ᐊᒥᓲᑎᓪᓗᑕ ᖁᐊᕐᓵᕈᑎᖃᕐᓂᒧᖅᑲᐃ ᐃᓚᑦᑎᓐᓄᑦ ᐊᒻᒪ ᐊᑐᓕᕈᑎ ᐅᔪᓐ -
ᓇᖅᑐᓂᓗ ᑭᒃᑯᓐᓄᑦ ᐊᑐᖅᑕᐅᔪᓂᑦ. ᐊᓱᐃᓪᓛᒃ, ᖃᐃᑐᐃᓐᓇᑎᓪᓗᓯ ᖁᐊᕐᓵᑎᑦᑎᔪᒪᖏᓯᐊᖅᑐᒍᑦ ᖃᓄᑐᐃᓐᓇᖅ. ᐊᑦᑕᓇᖅᑐᒦᒌᕋᑦᓯ 
ᐊᒻᒪ ᖃᐃᓯᒪᓪᓗᓯ ᐃᑲᔪᖅᑕᐅᑲᓐᓂᖁᓪᓗᒋᑦ ᐃᓚᑎᑦ, ᖃᓄᑐᐃᓐᓇᑦᑎᐊᖅ ᓴᖅᑮᔪᒪᖏᓯᐊᖅᑐᒍᑦ ᐊᑦᑕᓇᖅᑐᓂᑦ.56  

ᐸᐅᒃᑑᑎᒃᑯᑦ ᐃᑲᔪᕐᓱᐃᔪᑦ ᐱᕙᓪᓕᐊᑎᑕᐅᓂᖏᓐᓂᑦ ᓄᓇᓕᓐᓃᖔᕐᓯᒪᔪᓂᑦ ᖃᐅᔨᓴᐅᑎᓂᑦ ᑐᑭᒧᐊᑦᑎᑕᐅᓯᒪᔪᓂᑦ ᐊᑐᐃᓐᓇᐅᑎᑕᐅᔪᑦᓴᓂᑦ 
ᑲᓇᑕᒥ ᓄᓇᖃᖅᑳᕐᓯᒪᔪᓂᑦ ᐊᖏᕐᕋᖃᖏᑦᑐᓕᕆᓂᕐᒥᑦ ᑲᑎᒪᔨᓄᑦ, ᖃᐅᔨᓴᖅᑎᓪᓗᒋᑦ ᑲᓇᑕᒥ ᓄᓇᖃᖅᑳᕐᓯᒪᔪᓄᑦ ᑎᑭᓐᓂᖅ ᐊᖏᕐᕋᒧᑦ 
ᓄᓇᓕᓐᓃᖔᕐᓯᒪᔪᓂᑦ (CE)/ᓄᓇᓕᓐᓂᑦ ᐅᖃᐅᔾᔪᐃᒋᐊᖅᑏᑦ ᑲᑎᒪᔩᑦ (CAB) ᑲᑎᒪᔨᕋᓛᖏᑦ. ᐸᐅᒃᑑᑎᒃᑯᑦ ᐊᑐᖁᔨᔪᑦ ᐃᓄᖕᓄᑦ 
ᑲᑐᔾᔨᖃᑎᒌᖑᔪᑦ ᑮᓇᐅᔭᖃᖅᑎᑕᐅᖁᓪᓗᒋᑦ ᐊᑐᖅᑐᑦᓴᓂᑦ ᐊᑐᖅᑕᐅᒋᐊᓕᓐᓂᑦ ᐱᔾᔪᑎᒋᓪᓗᒋᑦ ᐃᓕᖅᑯᓯᕐᒧᑦ ᓈᒻᒪᑦᑐᓂᑦ ᐃᓄᖕᓄᑦ ᐊᒻᒪ 
ᐱᓗᐊᖅᑐᒥ ᐃᓄᖕᓄᑦ ᐊᕐᓇᓄᑦ ᐊᒻᒪ ᑮᓇᐅᓂᖏᓐᓂᑦ ᐊᔾᔨᒌᖏᑦᑐᓄᑦ ᐃᓄᖕᓄᑦ.

ᑲᓇᑕᒥ ᐃᓄᒋᐊᕝᕕᓐᓂ ᐃᓄᖕᓂᒃ ᐃᓪᓗᓕᕆᓂᖅ ᐊᒻᒪ ᐊᖏᕐᕋᖃᖏᑦᑐᓕᕆᓂᖅ ᐊᑐᖅᑕᐅᒋᐊᓕᓐᓂᑦ ᖃᐅᔨᓴᕐᓂᕐᒥᑦ ᐅᓂᒃᑳᑦᓴᑦ

14 ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ

 
ᐱᓕᕆᔾᔪᓯᖅ  

 
ᐅᓇ ᐃᓄᖕᓅᖓᓗᐊᖅᑐᖅ ᖃᐅᔨᓴᕐᓂᕐᒥᑦ ᐊᒻᒪ ᐊᑐᐊᒐᑦᓴᓂᑦ ᐱᓕᕆᐊᑦᓴᖅ ᑐᑭᓯᒋᐊᕈᑎᑦᓴᓂᑦ ᕿᓂᕈᑎᐅᔪᖅ ᐊᑦᑐᐃᔾᔪᑎᐅᔪᓂᑦ 
ᐊᖏᕐᕋᖃᖏᓐᓂᐅᑉ ᐊᒻᒪ ᐃᓪᓗᑭᑦᓴᐸᓐᓂᖏᓐᓂᑦ ᐃᓄᐃᑦ ᓄᓇᖃᖅᑐᑦ ᓯᓚᑎᖏᓐᓂ ᐃᓄᐃᑦ ᓄᓇᖓᑕ. ᐱᓕᕆᐊᑦᓴᑎᒍᑦ ᐊᑐᓃᖓᓪᓗᑎᒃ 
ᐱᓕᕆᐊᖑᕙᓚᐅᖅᑐᑦ ᐊᒻᒪ ᐱᕈᖅᐸᓪᓕᐊᓗᓂ ᓴᖏᓂᖏᓐᓄᑦ ᐊᒻᒪ ᐱᓕᕆᐊᖑᕙᑦᑐᓄᑦ ᐊᑐᓂ ᓇᓗᓇᐃᖅᑕᐅᓯᒪᔪᓄᑦ ᐃᓄᒋᐊᓂ 
ᑐᖕᖓᕕᓐᓄᑦ ᐊᑕᐅᑦᑎᒃᑯᑦ ᒪᓕᑦᑕᐅᓗᑎᒃ ᐃᓗᓯᓕᕆᓂᕐᒥᑦ ᐊᒻᒪ ᐊᑦᑕᓇᑦᑕᐃᓕᒪᔪᓕᕆᓂᕐᒥᑦ ᐱᓕᕆᔾᔪᑎᐅᔪᑦ ᓄᕙᒡᔪᐊᕐᓇᖅ-19 ᐱᓪᓗᒍ 
ᐊᒻᒪ ᒪᓕᑦᑕᐅᓗᑎᒃ ᐱᓕᕆᔾᔪᑎᑦᓯᐊᕙᐅᓛᖑᔪᑦ ᖃᐅᔨᓴᐅᑎᓄᑦ ᐅᓗᕆᐊᓇᖅᑐᒦᑦᑐᓂᑦ ᓄᓇᓕᕐᒥᐅᑕᓂᑦ, ᐱᒋᐊᖅᑎᑦᑎᕙᓐᓂᒃᑯᑦ ᓄᑖᓂᑦ 
ᐊᒻᒪ ᐊᑦᑕᓇᔾᔭᐃᕐᓯᒪᔪᓂᑦ ᐱᓕᕆᔾᔪᑎᓂᑦ.   

ᐅᓇ ᖃᐅᔨᓴᐅᑎᐅᔪᖅ ᓄᐊᑦᑎᔾᔪᑎᐅᓚᐅᖅᑐᖅ ᐊᒻᒪ ᖃᐅᔨᓴᖅᑕᐅᕙᑦᑐᑎᒃ ᐃᓱᒪᒋᔭᐅᕙᑦᑐᑦ ᐊᔾᔨᒌᖏᑦᑐᓂᑦ ᐃᓅᓯᒃᑯᑦ ᐊᑐᖅᑕᐅᓯᒪᔪᓂᑦ 
ᐊᒥᓱᕈᖅᐸᓪᓕᐊᔪᓂᑦ ᐃᓄᖕᓂᑦ ᐊᕐᓇᓂᑦ ᓄᓇᓕᐅᔪᓂᑦ ᐃᓄᒋᐊᕝᕕᓐᓂ ᓄᓇᓕᐸᐅᔭᓂ ᐊᒻᒪ ᐊᑐᖅᑕᐅᓯᒪᔪᓂᑦ ᒪᓕᑦᓯᒪᓪᓗᑎᒃ ᖃᐅᔨᓴ -
ᐅᑎᓂᑦ ᐱᓕᕆᐊᑦᓴᓂᑦ, ᐱᔨᑦᓯᕋᐅᑎᓂᑦ ᐊᒻᒪ ᐃᑲᔪᕐᓱᐃᔾᔪᑎᓂᑦ ᐊᑐᖅᑕᐅᒋᐊᖃᖅᐸᑦᑐᓂᑦ ᐱᐅᔪᓂᑦ ᐃᓅᓯᖃᑦᑎᐊᖁᓪᓗᒋᑦ ᐃᓄᒋᐊᕝᕕᓐᓂ 
ᓄᓇᓕᐸᐅᔭᓂ. ᐅᓇ ᖃᐅᔨᓴᐅᑎᐅᔪᖅ ᐊᑐᖅᐸᑦᑐᖅ ᐊᑐᖅᑕᐅᕙᑦᑐᓂᑦ ᐱᐅᓂᖏᓐᓂᑦ ᖃᐅᔨᓴᐅᑎᓂᑦ ᐱᔾᔪᑎᒋᓪᓗᖏᑦ ᐊᕝᕕᐊᕈᑎᐅᕙᑦᑐᑦ 
ᐱᕙᓪᓕᐊᒍᑎᑦᓴᓂᑦ ᑲᔪᓯᔾᔪᑎᐅᔪᓐᓇᖅᑐᓂᑦ ᐃᓅᓇᓱᐊᕈᑎᓂᑦ, ᐱᑕᖃᖅᐸᖏᑦᑐᒥᑦ ᐱᑦᑎᐊᖏᓐᓂᕐᒥᑦ, ᐊᖏᕐᕋᖃᓇᖏᑦᑐᒥᑦ, ᐃᖅᑲᓇᐃᔮᓂᑦ 
ᐃᓱᒫᓘᑎᖃᕐᓂᕐᒥᑦ ᐊᒻᒪ ᐊᔪᕐᓴᓂᕐᒥᑦ. ᐅᓇ ᖃᐅᔨᓴᐅᑎᐅᔪᖅ ᖃᐅᔨᓴᐅᑎᐅᔪᖅ ᐊᕝᕕᐊᕈᑎᐅᕙᑦᑐᓂᑦ ᐊᑐᖅᑕᐅᕙᑦᑐᓂᑦ ᐱᓇᓱᐊᕐᓂᒥᑦ 
ᑮᓇᐅᔭᓂᑦ, ᐱᖃᓯᐅᔾᔭᐅᓗᑎᒃ ᐱᔾᔪᑎᐅᕙᑦᑐᑦ ᐊᑐᖅᑕᐅᕙᑦᑐᑦ ᐃᓄᖕᓄᑦ ᐊᕐᓇᓄᑦ ᓯᓚᑖᓃᑦᑐᓄᑦ ᐃᓄᐃᑦ ᓄᓇᖓᑕ, ᓄᓇᓕᓐᓂ 
ᐱᓕᕆᔾᔪᑎᓂᑦ ᑐᑦᓯᕋᐅᑎᓕᐅᕈᑎᓂᑦ ᐊᒻᒪ ᐱᒋᐊᖅᑎᑦᓯᔾᔪᑎᓂᑦ, ᐊᒻᒪ ᐃᓄᖕᓅᖓᔪᓂᑦ ᐱᓕᕆᔾᔪᑎᖃᖏᓐᓂᖓ. 

ᐅᓇ ᖃᐅᔨᓴᐅᑎᐅᔪᖅ ᐱᒻᒪᕆᐅᔪᖅ ᑐᑭᓯᔪᒪᓪᓗᓂ ᖃᓄᖅ ᑭᖕᖒᒪᔭᒐᐅᔪᑦ ᐃᓄᖕᓄᑦ ᐊᕐᓇᓄᑦ ᐃᓄᒋᐊᕝᕕᓐᓃᐸᑦᑐᓄᑦ ᐊᓯᔾᔨᕐᓯᒪᒻᒪᖔᑕ, 
ᐊᒻᒪ ᐊᑦᑐᐃᔾᔪᑎᒋᓯᒪᔭᖏᓐᓂᑦ ᓯᕗᓪᓕᕐᒥ ᐱᒋᐊᖅᑎᑕᐅᓯᒪᔪᓂᑦ.57 ᐅᓇ ᖃᐅᔨᓴᐅᑎᐅᔪᖅ ᐊᑐᖅᐸᑦᑐᖅ ᐸᐅᒃᑑᑎᒃᑯᑦ ᐱᓕᕆᐊᕆᓯᒪᔭᖏᓐᓂᑦ 
ᓄᐊᑦᑎᑎᓪᓗᒋᑦ ᓇᓗᓇᐃᔭᐃᑎᖏᓐᓂᑦ ᑭᖕᖒᒪᔭᒐᐅᔪᑦ ᐊᒻᒪ ᐊᑦᓱᕉᑎᐅᕙᑦᑐᑦ ᐃᓄᖕᓄᑦ ᐊᕐᓇᓄᑦ ᐊᒻᒪ ᐊᑐᐃᓐᓇᖃᕐᕕᐅᔪᓐᓇᕐᓂᖏᓐᓂᑦ 
ᖃᓄᖅ ᐱᓕᕆᐊᑦᓴᓂᑦ. ᐸᐅᒃᑑᑎᒃᑯᑦ (2016-2017) ᐃᓄᒋᐊᓃᑦᑐᓂᑦ ᓄᓇᖃᖅᑳᕐᓯᒪᔪᓂᑦ ᐸᕐᓇᒍᑎᑦᓴᓂᑦ ᐱᓕᕆᐊᑦᓴᖅ Understanding 
the Needs of Urban Inuit Women (ᑐᑭᓯᓇᓱᐊᕐᓂᖅ ᑭᖕᖒᒪᔭᒐᖏᓐᓂᑦ ᐃᓄᒋᐊᕐᒥᐅᑕᐃᑦ ᐃᓄᐃᑦ ᐊᕐᓇᐃᑦ) ᓴᖅᑮᓚᐅᖅᑐᑦ ᓯᕗᓪᓕᕐᒥ 
ᖃᐅᔨᓴᐅᑎᒥᑦ ᐊᒻᒪ ᑭᖕᖒᒪᔭᒐᖏᓐᓂᑦ ᐃᓄᐃᑦ ᐊᕐᓇᐃᑦ ᑲᓇᑕᒥ ᓇᒥᑐᐃᓐᓈᖅᑐᑦ ᐊᒻᒪ ᓄᓇᓕᐅᔪᑦ ᓯᓚᑖᓂ ᐃᓄᐃᑦ ᓄᓇᖓᑕ.58 2015-
2016 ᐃᓄᒋᐊᓃᑦᑐᓂᑦ ᓄᓇᖃᖅᑳᕐᓯᒪᔪᓂᑦ ᐸᕐᓇᒍᑎᑦᓴᓂᑦ ᐱᓕᕆᐊᑦᓴᖅ ᑕᐃᒎᓯᓕᒃ Engaging Inuit Women in the Canadian Economy 
(ᐱᓕᕆᑎᑦᑎᓂᖅ ᐃᓄᖕᓂᒃ ᐊᕐᓇᓂᒃ ᑲᓇᑕᐅᑉ ᑮᓇᐅᔭᓕᕆᔾᔪᑎᖏᓐᓂ), ᖃᐅᔨᓴᐅᑎᐅᓚᐅᖅᑐᖅ ᑭᖕᖒᒪᔭᒐᖏᓐᓂᑦ, ᐊᑦᓱᕉᑎᒋᕙᑦᑕᖏᓐᓂᑦ 
ᐊᒻᒪ ᓯᕗᓪᓕᐅᑎᕙᑦᑕᖏᓐᓂᑦ ᐃᓄᐃᑦ ᐊᕐᓇᐃᑦ ᐃᓄᐃᑦ ᓄᓇᖓᓐᓃᑦᑐᑦ ᓵᖅᑮᔾᔪᑎᐅᓚᐅᖅᑐᒥᑦ ᓇᓗᓇᐃᕐᓯᒪᑦᑎᐊᖅᑐᓂᑦ ᐊᒻᒪ ᓱᓕᔪᓂᑦ 
ᐊᑐᖁᔭᐅᔪᓂᑦ. ᐊᒻᒪᑦᑕᐅᖅ, ᖃᐅᔨᓴᐅᑎᐅᕋᑖᓚᐅᖅᑐᖅ ᐱᔭᕇᕈᑎᐅᓚᐅᖅᑐᖅ “ᑭᖕᖒᒪᔭᒐᐅᔪᓂᑦ ᖃᐅᔨᓴᕐᓂᖅ ᓴᖅᑮᔾᔪᑎᐅᔪᒪᔪᑦ 
ᐃᓄᖕᓅᖓᓗᐊᖅᑐᒥᑦ ᐅᖅᑯᐃᕕᒻᒥᑦ ᐊᕐᓇᓄᑦ ᐃᓄᒋᐊᕝᕕᓐᓂ ᓄᓇᓕᐅᔪᓂᑦ ᐋᑐᕚᒥ, ᐋᓐᑎᐅᕆᐅ.”  

ᐃᓱᒪᒋᔭᐅᔪᑦ ᓴᖅᑭᕋᔭᖅᑐᑦ ᐊᒻᒪ ᑐᕌᒐᐅᔪᑦ 
ᐊᒥᓱᒐᓚᓐᓂᒃ ᓂᕆᐅᒋᔭᖃᓚᐅᖅᑐᑦ ᓴᖅᑭᕋᔭᖅᑐᓂᑦ ᐊᒻᒪ ᑐᕌᒐᑦᓴᐅᒐᔭᖅᑐᓂᑦ ᓯᕗᓪᓕᕐᒥ ᐊᑦᑐᐊᓂᖃᓚᐅᖅᑐᓂᑦ ᖃᐅᔨᓴᕐᓂᕐᒧᑦ. 

1.  ᐱᓕᕆᖃᑕᐅᓗᑎᒃ ᓄᓇᓕᓐᓂ ᓯᕗᓕᖅᑎᐅᔪᑦ, ᐃᓪᓗᓕᕆᓂᕐᒥᑦ ᐃᑲᔪᕐᓱᐃᔨᐅᔪᑦ ᐱᔨᑦᓯᕋᖅᑏᑦ ᐊᒻᒪ ᐃᓄᐃᑦ ᐱᔨᑦᓯᕋᖅᑏᑦ 12-ᓂ 
   ᓄᓇᓕᖃᕐᕕᓐᓂ ᑲᓇᑕᒥ (ᓴᐃᓐᑦ ᔮᓐᔅ, ᕼᐋᐱ ᕙᓕ-ᒎᔅ ᐸᐃ, ᕼᐊᓕᕚᒃᔅ, ᕗᕋᑦᑐᕆᒃᑕᓐ, ᒪᓐᑐᕆᐊ, ᐋᑐᕚ, ᑐᕌᓐᑐ, ᐅᐃᓂᐸᐃᒡ,  
   ᕆᔭᐃᓇ, ᐃᐊᑦᒪᓐᑕᓐ, ᕚᓐᑰᕙ, ᐊᒻᒪ ᔨᐊᓗᓇᐃᕝ). 
2.  ᓇᓗᓇᐃᔭᐃᓂᖅ ᐊᑦᑐᐃᔾᔪᑎᐅᓯᒪᔪᓂᑦ ᐱᓯᒪᔪᓂᑦ ᐃᓪᓗᑭᑦᓴᓂᕐᒥᑦ ᐊᒻᒪ ᐊᖏᕐᕋᖃᖏᓂᕐᒥᑦ ᐃᓄᖕᓄᑦ. 
3.  ᓇᓗᓇᐃᔭᐃᓂᖅ ᐃᓄᓕᕆᓂᒃᑯᑦ ᐊᑦᑐᐃᔾᔪᑎᐅᓯᒪᔪᓂᑦ ᐃᓄᖕᓄᑦ ᐊᒻᒪ ᐃᓚᖏᓐᓂᑦ ᐱᔾᔪᑎᒋᓪᓗᒍ ᐃᓪᓗᓕᕆᓂᖅ ᐊᒻᒪ 
ᐊᖏᕐᕋᖃᖏᓐᓂᖅ. 
4.  ᓇᓗᓇᐃᔭᐃᓂᖅ ᐱᑕᖃᖏᑦᑐᓂᑦ ᐊᒻᒪ ᐊᕝᕕᐊᕈᑎᐅᔪᓂᑦ ᐃᓄᖕᓄᑦ ᐱᓇᓱᐊᖅᑎᓪᓗᒋᑦ ᐃᓪᓗᓕᕆᓂᒃᑯᑦ ᐃᑲᔪᕐᓱᐃᔾᔪᑎᓂᑦ. 
5.  ᐅᖃᐅᓯᐅᓗᑎᒃ ᐱᑕᖃᖏᑦᑐᓂᑦ ᐊᒻᒪ ᐊᕝᕕᐊᕈᑎᐅᔪᓂᑦ ᐃᓄᖕᓄᑦ ᑲᑐᔾᔨᖃᑎᒌᓄᑦ ᐊᒻᒪ ᑲᑐᔾᔨᔨᓄᑦ ᐱᓇᓱᐊᕐᓂᕐᒥᑦ ᐅᕝᕙᓘᓐᓃᑦ  
   ᐊᑐᕋᓱᓐᓂᕐᒥᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ ᐃᑲᔫᑎᑦᓴᓂᑦ ᐊᒻᒪ ᐃᑲᔪᕐᓱᐃᔾᔪᑎᑦᓴᓂᑦ ᐃᓪᓗᓕᕆᓂᕐᒨᖓᔪᓂᑦ ᐊᒻᒪ ᐊᖏᕐᕋᖃᖏᓂᕐᒥᑦ  
   ᐃᑲᔪᕐᓱᐃᔾᔪᑎᑦᓴᓂᑦ. 
6.  ᐱᕙᓪᓕᐊᑎᑦᑎᓗᑎᒃ ᐊᒻᒪ ᓴᖅᑮᕙᓪᓗᑎᒃ ᑐᑭᓯᒋᐊᕈᑎᑦᓴᐅᔪᓂᑦ ᐃᓄᑦᑎᒍᑦ ᐊᖏᕐᕋᖃᖏᓂᕐᒥᑦ ᑲᓇᑕᒥᐊᓄᑦ. 
7.  ᐊᑐᐊᒐᓕᕆᔾᔪᑎᓕᐅᕐᓗᑎᒃ ᓄᓇᖓᓐᓃᖏᑦᑐᓄᑦ ᐱᓕᕆᔾᔪᑎᑦᓴᒥᑦ, ᐱᖃᓯᐅᔾᔭᐅᓗᑎᒃ ᑐᑭᓕᐅᕈᑎᖏᑦ ᐊᒻᒪ ᓇᓗᓇᐃᔭᐃᓂᖅ  
   ᐊᑐᖅᑕᐅᓯᒪᔪᓂᑦ ᓵᖓᔭᐅᕙᑦᑐᓂᑦ ᐊᖏᕐᕋᖃᖏᑦᑐᓄᑦ ᐃᓄᖕᓄᑦ ᐃᓄᒋᐊᕝᕕᓐᓃᐸᑦᑐᓄᑦ. 
8.  ᖃᐅᔨᓴᖅᑕᐅᔪᐃᓐᓇᐅᓗᑎᒃ ᐊᒻᒪ ᑎᑎᕋᖅᑕᐅᕙᓪᓗᑎᒃ ᐱᓕᕆᔾᔪᑎᖃᖅᐸᓪᓗᑎᒃ ᓴᖏᑎᑉᐸᓪᓕᐊᒍᓐᓇᖅᑐᒥᑦ, ᑎᑎᕋᖅᑕᐅᕙᓪᓗᑎᒃ  
   ᐱᓕᕆᔾᔪᑎᐅᔪᑦ ᐊᒻᒪ ᐱᒋᐊᖅᑎᑕᐅᓯᒪᔪᑦ ᓄᑖᑦ ᐱᓕᕆᔾᔪᑎᑦᓴᑦ ᐊᑐᖅᑕᐃᓯᒪᔪᑦ ᐃᓄᖕᓂᒃ ᐱᔨᑦᓯᕋᖅᑎᓄᑦ ᑲᓇᑕᒥ ᓇᒥᑐᐃᓐᓇᖅ. 

57   (ᐸᐅᒃᑑᑎᑦ, 2021) 
58   (ᐸᐅᒃᑑᑎᑦ, 2021) 

ᖃᐅᔨᓴᕐᕕᐅᔪᑦ ᑲᑎᖕᖓᔪᑦ 
ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ (ᐸᐅᒃᑑᑎᑦ) ᓄᐊᑦᑎᓚᐅᖅᑐᑦ ᐊᒻᒪ ᖃᐅᔨᓴᖅᑐᒋᑦ ᐊᐱᖅᑯᑎᐅᓚᐅᖅᑐᑦ ᓇᓗᓇᐃᔭᖅᑕᐅᒍᒪᓪᓗᑎᒃ 
ᐊᔾᔨᒌᖏᑦᑐᑦ ᐃᓪᓗᓕᕆᓂᕐᒧᑦ ᐊᑦᑐᐊᔪᑦ ᐊᑐᖅᑕᐅᓯᒪᔪᑦ ᐊᒥᓱᕈᖅᐸᓪᓕᐊᔪᓄᑦ ᐃᓄᖕᓄᑦ ᐊᕐᓇᓄᑦ, ᑭᓇᐅᓂᖏᓐᓂᑦ ᐊᔾᔨᒌᖏᑦᑐᓄᑦ 
ᐃᓄᖕᓄᑦ, ᐊᒻᒪ ᐃᓪᓗᓕᕆᓂᕐᒥᑦ ᐱᔨᑦᓯᕋᖅᑎᓄᑦ. ᐱᓗᐊᖅᑐᒥ, ᐅᑯᐊ ᐱᓕᕆᐊᖑᓯᒪᔪᑦ ᓄᐊᑕᐅᓚᐅᖅᑐᑦ 12-ᓂᑦ ᐃᓄᒋᐊᓄᑦ ᓄᓇᓕᐸᐅᔭᓂᑦ 
ᑲᓇᑕᒥ ᓇᒥᑐᐃᓐᓈᖅᑐᓂᑦ, ᐱᖃᓯᐅᔾᔭᐅᓗᑎᒃ: ᓴᐃᓐᑦ ᔮᓐᔅ ᐊᒻᒪ ᕼᐋᐱ ᕙᓕ-ᒎᔅ ᐸᐃ ᓂᐅᕙᐅᓛᓐᒥᑦ, ᕼᐊᓕᕚᒃᔅ ᓅᕙ ᓯᑰᓴᒥᑦ, ᕗᕋᑦᑐᕆᒃᑕᓐ 
ᓂᐅ ᐳᕋᓐᓱᐃᒃᒥᑦ, ᒪᓐᑐᕆᐊ ᑭᐅᐸᒃᒥᑦ, ᐋᑐᕚ ᐊᒻᒪ ᑐᕌᓐᑐ ᐋᓐᑎᐅᕆᐊᒥᑦ, ᐅᐃᓂᐸᐃᒡ ᒫᓇᑑᐸᒥᑦ, ᕆᔭᐃᓇ ᓵᓯᑳᓱᐊᓐᒥᑦ, ᐃᐊᑦᒪᓐᑕᓐ 
ᐃᐅᓪᐴᑕᒥᑦ, ᕚᓐᑰᕙ ᐳᕆᑎᔅ ᑲᓚᒻᐱᐊᒥᑦ, ᐊᒻᒪ ᔨᐊᓗᓇᐃᕝ ᓄᓇᑦᓯᐊᕐᒥ. ᐅᓇ ᐱᓕᕆᐊᖅ ᓇᓗᓇᐃᔭᐃᔾᔪᑎᐅᔪᖅ ᒫᓐᓇ ᐱᓕᕆᔾᔪᑎᐅᔪᓂᑦ 
ᐊᒻᒪ ᐃᑲᔪᕐᓱᐃᔾᔪᑎᓂᑦ ᐊᑐᐃᓐᓇᐅᔪᓂᑦ ᐃᓄᖕᓄᑦ ᑲᓇᑕᒥ ᓇᒥᑐᐃᓐᓇᖅ ᐊᒻᒪ ᓇᓗᓇᐃᔭᐃᔪᖅ ᐱᑕᖃᖏᑦᑐᓂᑦ ᐊᒻᒪ ᐃᓱᒫᓘᑎᐅᔪᓂᑦ 
ᐱᑕᖃᖅᑐᓂᑦ. ᐊᑐᖅᑕᐅᖁᔭᐅᓯᒪᔪᑦ ᐱᔭᐅᓯᒪᔪᑦ ᐱᓕᕆᐊᒥᑦ ᐊᒻᒪ ᓯᕗᓂᐊᒍᑦ ᖃᓄᐃᓕᐅᕈᑎᐅᓯᒪᔪᓂᑦ ᑐᕌᖓᔪᑦ ᐊᔾᔨᒌᓂᑦ 
ᐊᑐᐃᓐᓇᐅᖁᔭᐅᓗᑎᒃ ᐱᓕᕆᐊᑦᓴᐃᑦ, ᐃᑲᔪᕐᓱᐃᔾᔪᑏᑦ, ᐊᒻᒪ ᑮᓇᐅᔭᐃᑦ ᐃᓄᖕᓄᑦ, ᑐᕌᖓᓗᐊᕐᓗᑎᒃ ᐃᑲᔪᕐᓱᐃᔾᔪᑎᖏᓐᓂᑦ ᐊᕐᓇᐃᑦ ᐊᒻᒪ 
ᑭᓇᐅᓂᖏᓐᓂᑦ ᐊᔾᔨᒌᖏᑦᑐᑦ ᐃᓄᖕᓄᑦ. ᐊᑐᖁᔭᐅᓯᒪᔪᑦ ᑐᕌᖓᒻᒥᔪᑦ ᐃᑲᔪᕐᓱᐃᔾᔪᑎᖏᓐᓂᑦ ᐱᔨᑦᓯᕋᖅᑎᐅᔪᓄᑦ. 

ᑎᑎᕋᖅᓯᒪᔪᑦ 1 ᑲᑐᔾᔨᖃᑎᒌᖑᔪᑦ ᓄᓇᓕᐸᐅᔭᓂ ᐊᒻᒪ ᓄᓇᓕᖃᕐᕕᓐᓂ

ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ 15

ᓄᓇᓕᐸᐅᔭᖅ         ᓄᓇᓕᖃᕐᕕᒃ              ᑲᑐᔾᔨᖃᑎᒌᑦ 
ᓴᐃᓐᑦ ᔮᓐᔅ            ᓂᐅᕙᐅᓛᓐ ᐊᒻᒪ ᓛᐸᑐᐊᕐ    • St. John’s Status of Women Council/Women’s centre 
                                             (ᓴᐃᓐᑦ ᔮᓐᔅᒥ ᐊᕐᓇᐃᑦ ᑲᑎᒪᔨᖏᑦ/ᐊᕐᓇᐃᑦ ᐅᐸᕝᕕᖓᑦ) 
                                             • Choices for Youth (ᓂᕈᐊᒐᐃᑦ ᒪᒃᑯᑦᑐᓄᑦ) 
                                             • STJ Friendship Centre (First Light)  
                                             (ᓴᐃᓐᑦ ᔮᓐᔅᒥ ᑐᖕᖓᓱᕝᕕᒃ [ᕘᕐᔅ ᓚᐃᑦ]) 
                                             • Thrive (ᖃᑭᓂᖅ) 
                                             • Homestead Inc. (ᕼᐆᒻᓯᑕᑦ ᑎᒥᖓᑦ) 
ᕼᐋᐱ ᕙᓕ-ᒎᔅ ᐸᐃ    ᓂᐅᕙᐅᓛᓐ ᐊᒻᒪ ᓛᐸᑐᐊᕐ    • Housing Hub (ᐃᓪᓗ ᑐᖕᖓᕕᒃ ᐅᐸᕝᕕᒃ) 
                                             • Mokami Women’s Council (ᒨᑲᒥ ᐊᕐᓇᐃᑦ ᑲᑎᒪᔩᑦ) 
                                             • Salvation Army (ᓯᐅᕙᐃᓴᓐ ᐋᒥ ᐃᑲᔪᖅᑏᑦ) 
                                             • Labrador Friendship Centre (ᓛᐸᑐᐊᒥ ᑐᖕᖓᓱᕝᕕᒃ) 
ᒪᓐᑐᕆᐊ             ᑭᐅᐸᒃ                     • Native Friendship Centre (ᓄᓇᖃᖅᑳᕐᓯᒪᔪᓄᑦ ᑐᖕᖓᓱᕝᕕᒃ) 
                                             • Open Door (ᒪᑐᐃᖓᔪᖅ ᒪᑐ) 
                                             • PAQ (ᑭᐅᐸᒃᒥ ᓄᓇᖃᖅᑳᕐᓯᒪᔪᓄᑦ ᐱᓕᕆᐊᑦᓴᑦ) 
                                             • Care Montreal (ᐸᖅᑭᕕᒃ ᒪᓐᑐᕆᐊ) 
ᐅᐃᓂᐸᐃᒡ            ᒫᓇᑑᐸ                    • Oak Table, Mainstreet Project (ᐆᒃ ᑕᐃᐳᓪ, ᒪᐃᓐᓯᑐᕆᑦᒥ ᐱᓕᕆᐊᑦᓴᖅ) 
                                             • ᑲᓇᑕᒥ ᐃᓪᓗᓕᕆᔨᕐᔪᐊᒃᑯᑦ ᑯᐊᐳᕇᓴᓐ (CMHA) 
                                             • New Centre (ᓄᑖᖅ ᑐᖕᖓᕕᒃ) 
                                             • Kinew Housing (ᑭᓂᐅ ᐃᓪᓗᓕᕆᓂᖅ) 
                                             • Ndinawe (ᓐᑎᓇᐅᐃ) 
ᐃᐊᑦᒪᓐᑕᓐ            ᐃᐅᓪᐴᑕ                   • Bissell Centre (ᐱᓯᐅᓪ ᑐᖕᖓᕕᒃ) 
                                             • Pathways to Housing (ᐊᖅᑯᑏᑦ ᐃᓪᓗᓕᕆᓂᕐᒧᑦ) 
                                             • Jasper Place Wellness Centre (ᔮᔅᐳᕐ ᐃᓪᓗ ᖃᓄᐃᖏᑦᓯᐊᖅᑐᓕᕆᕝᕕᒃ) 
                                             • E4C (ᐃᐊᑦᒪᓐᑕᓐᒥ ᑐᖕᖓᕕᖓᑦ ᑐᑦᓯᐊᕐᕕᓕᕆᓂᕐᒥᑦ ᑯᐊᐳᕇᓴᓐ) 
                                             • George Spady Centre (ᔪᐊᕐᔾ ᓯᐸᐃᑎ ᑐᖕᖓᕕᒃ) 
ᕆᔭᐃᓇ              ᓵᓯᑳᓱᐋᓐ                  • YWCA (ᐃᓅᓱᒃᑐᑦ ᐊᕐᓇᐃᑦ ᑲᓚᐃᔅᑐᓯᒥᐅᑕᖃᑎᒋᑦ ᑲᑐᔾᔨᖃᑎᒋᑦ) 
                                             • Salvation Army (ᓯᐅᕙᐃᓴᓐ ᐋᒥ ᐃᑲᔪᖅᑏᑦ) 
                                             • Street Culture Project (ᐊᑐᕆᐊᕐᒥᐅᑕᐃᑦ ᐱᓕᕆᐊᑦᓴᖅ) 
                                             • Phoenix Residential Society (ᕕᓂᒃᔅ ᓇᔪᒐᕐᕕᓐᓄᑦ ᓱᓴᐃᔭᑎ)  
ᐋᑐᕚ                ᐋᓐᑎᐅᕆᐅ                 • Gignul, Odawa, Teweegan (ᒋᒡᓅᓪ, ᐅᑕᐅᐊ, ᑎᐅᐃᒐᓐ) 
                                             • Wabano Centre (ᐅᐊᐸᓅ ᑐᖕᖓᕕᒃ) 
                                             • Centre 454 (ᑐᖕᖓᕕᒃ 454) 
                                             • Centre 507 (ᑐᖕᖓᕕᒃ 507) 
                                             • Elizabeth Fry Society of Ottawa  
                                             (ᐃᓕᓴᐸᖦ ᕗᕋᐃ ᓱᓴᐃᔭᑎᖓ ᐋᑐᕚᒥ) 
                                             • John Howard Society (ᔮ ᕼᐊᐅᐅᐊᕐᑦ ᓱᓴᐃᔭᑎ) 
                                             • Ottawa Mission (ᐋᑐᕚ ᒥᓴᓐ)  



ᑲᓇᑕᒥ ᐃᓄᒋᐊᕝᕕᓐᓂ ᐃᓄᖕᓂᒃ ᐃᓪᓗᓕᕆᓂᖅ ᐊᒻᒪ ᐊᖏᕐᕋᖃᖏᑦᑐᓕᕆᓂᖅ ᐊᑐᖅᑕᐅᒋᐊᓕᓐᓂᑦ ᖃᐅᔨᓴᕐᓂᕐᒥᑦ ᐅᓂᒃᑳᑦᓴᑦ

ᑎᑎᕋᖅᓯᒪᔪᑦ 1 ᑲᑐᔾᔨᖃᑎᒌᖑᔪᑦ ᓄᓇᓕᐸᐅᔭᓂ ᐊᒻᒪ ᓄᓇᓕᖃᕐᕕᓐᓂ

ᐱᖃᑕᐅᓚᐅᖅᑐᑦ ᐱᔾᔪᑎᒋᓪᓗᒋᑦ 

ᑎᑎᕋᖅᓯᒪᔪᑦ 2 ᐃᖕᒥᓂᒃ ᓇᓗᓇᐃᕐᓂᖅ ᐃᓅᓂᕐᒥᒃ

16 ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ

ᓄᓇᓕᐸᐅᔭᖅ         ᓄᓇᓕᖃᕐᕕᒃ              ᑲᑐᔾᔨᖃᑎᒌᑦ
ᑐᕌᓐᑐ               ᐋᓐᑎᐅᕆᐅ                 • Aboriginal Housing Support Centre  
                                             (ᓄᓇᖃᖅᑳᕐᓯᒪᔪᓂᑦ ᐃᓪᓗᓕᕆᓂᕐᒥᑦ ᐃᑲᔪᕐᓱᐃᕕᒃ) 
                                             • Akwa Honsta, Gabriel Dumont Non-Profit Homes  
                                             (ᐋᒃᐅᐊ ᕼᓐᔅᑕ, ᒐᐃᐳᕆᐅᓪ ᑐᒫᓐᒃ ᑮᓇᐅᔭᓕᐅᖅᑎᐅᖏᑦᑐᑦ ᐊᖏᕐᕋᐃᑦ) 
                                             • Miizwe Biik (ᒥᔾᐅᐃ ᐲᒃ) 
                                             • NaMeRes (ᓄᓇᖃᖅᑳᕐᓯᒪᔪᑦ ᐊᖑᑏᑦ ᓇᔪᒐᖓᑦ) 
                                             • Nishnawbe Homes (ᓂᔅᓈᐱ ᐊᖏᕐᕋᐃᑦ)  
ᕗᕋᑦᑐᕆᒃᑕᓐ          ᓂᐅ ᐳᕋᓐᓱᐃᒃ              • Gignoo (ᒋᒡᓅ) 
                                             • The Fredericton Homeless Shelters Inc  
                                             (ᕗᕋᑦᑐᕆᒃᑕᓐ ᐊᖏᕐᕋᖃᖏᑦᑐᓄᑦ ᐅᖅᑯᐃᕖᑦ ᑎᒥᖓᑦ) 
                                             • John Howard Society (ᔮ ᕼᐊᐅᐅᐊᕐᑦ ᓱᓴᐃᔭᑎ)  
ᔨᐊᓗᓇᐃᕝ            ᓄᓇᑦᓯᐊᖅ                 • ᓄᓇᓕᐸᐅᔭᐃᑦ ᔨᐊᓗᓇᐃᕝ 
                                             • Tree of Peace Friendship Centre (ᓇᐹᖅᑐᖅ ᓴᐃᓕᖓᓂᕐᒥᑦ ᑐᖕᖓᓱᕝᕕᒃ) 

ᑭᐅᔾᔪᑎ ᐊᐱᖅᑯᑎᒧᑦ 2 – ᐃᖕᒥᓂᒃ ᓇᓗᓇᐃᕐᓂᖅ ᐃᓅᓂᕐᒥᒃ        ᐊᒥᓲᓂᖏᑦ ᑭᐅᔾᔪᑏᑦ        ᐳᓴᓐᑎᖏᑦ ᑭᐅᔾᔪᑏᑦ
ᐄ                                                                                                                44                                       97.78 

ᐋᒡᒐ                                                                                                                1                                         2.22 

ᑎᑎᕋᖅᓯᒪᔪᑦ 3 ᓱᓇᐅᓂᕐᒧᑦ ᓇᓗᓇᐃᔭᐃᑎ

ᑭᐅᔾᔪᑎ ᐊᐱᖅᑯᑎᒧᑦ 3 – ᓱᓇᐅᓂᕐᒧᑦ ᓇᓗᓇᐃᔭᐃᑎ              ᐊᒥᓲᓂᖏᑦ ᑭᐅᔾᔪᑏᑦ        ᐳᓴᓐᑎᖏᑦ ᑭᐅᔾᔪᑏᑦ
ᐊᕐᓇᖅ                                                                                      35                                       77.78 

ᐊᓯᔾᔨᕐᓯᒪᔪᖅ ᐊᕐᓇᖅ                                                                              1                                         2.22 

ᒪᕐᕈᐃᓕᖓᔪᖅ                                                                                   2                                         4.44 

ᐊᖑᑎ                                                                                          7                                       15.56 

ᐊᓯᔾᔨᕐᓯᒪᔪᖅ ᐊᖑᑎ                                                                               0                                         0 

ᐃᓚᒋᔭᐅᖏᑦᑐᖅ ᒪᕐᕈᐃᓄᑦ ᓇᓗᓇᐃᔭᐃᑎᓄᑦ (ᓇᓗᓇᐃᕐᓗᒍ)                                 0                                         0 

ᐅᖃᕈᒪᖏᑦᑐᖅ                                                                                   0                                         0 

ᑎᑎᕋᖅᓯᒪᔪᑦ 4 ᐊᕐᕌᒍ

ᑭᐅᔾᔪᑎ ᐊᐱᖅᑯᑎᒧᑦ 4 – ᐊᕐᕌᒍ                               ᐊᒥᓲᓂᖏᑦ ᑭᐅᔾᔪᑏᑦ        ᐳᓴᓐᑎᖏᑦ ᑭᐅᔾᔪᑏᑦ
15 ᑎᑭᑦᑐᒍ 17                                                                                   0                                         0 

18 ᑎᑭᑦᑐᒍ 30                                                                               10                                       22.22 

31 ᑎᑭᑦᑐᒍ 54                                                                               29                                       64.44 

55 ᐅᕝᕙᓘᓐᓃᑦ ᐅᖓᑖᓄᑦ                                                                         6                                       13.33 

ᐅᖃᕈᒪᖏᑦᑐᖅ                                                                                   0                                         0

ᑎᑎᕋᖅᓯᒪᔪᑦ 6 ᐊᐃᑉᐸᖃᕐᓂᒃᑯᑦ ᖃᓄᐃᑦᑑᓂᖓ

ᑭᐅᔾᔪᑎ ᐊᐱᖅᑯᑎᒧᑦ 6 – ᐊᐃᑉᐸᖃᕐᓂᒃᑯᑦ ᖃᓄᐃᑦᑑᓂᖓ          ᐊᒥᓲᓂᖏᑦ ᑭᐅᔾᔪᑏᑦ        ᐳᓴᓐᑎᖏᑦ ᑭᐅᔾᔪᑏᑦ
ᐃᓄᑐᐊᖅ                                                                                    32                                       71.11 

ᑲᑎᑎᑕᐅᓯᓚᔫᒃ ᐅᕝᕙᓘᓐᓃᑦ ᐊᐃᑉᐸᕇᑯᑖᖅᓯᓚᔫᒃ (ᐃᒡᓗᒥᐅᖃᑎᒌᒃ)                        2                                         4.44 

ᐅᐃᒥᓂᒃ ᓄᓕᐊᕐᒥᓂᒃ ᑲᑎᒪᑦᓯᖏᑦᑐᖅ                                                                4                                         8.89 

ᐊᕕᓯᒪᔪᖅ                                                                                       3                                         6.67 

ᐊᐃᑉᐸᐃᕐᓯᒪᔪᖅ ᑐᖁᒃᑯᑦ                                                                           3                                         6.67 

ᐅᖃᕈᒪᖏᑦᑐᖅ                                                                                   1                                         2.22 

ᑎᑎᕋᖅᓯᒪᔪᑦ 7 ᓄᓕᐊᕈᓯᒃᑯᑦ ᖃᓄᐃᑦᑑᓂᖓ

ᑭᐅᔾᔪᑎ ᐊᐱᖅᑯᑎᒧᑦ 7 – ᓄᓕᐊᕈᓯᒃᑯᑦ ᖃᓄᐃᑦᑑᓂᖓ             ᐊᒥᓲᓂᖏᑦ ᑭᐅᔾᔪᑏᑦ        ᐳᓴᓐᑎᖏᑦ ᑭᐅᔾᔪᑏᑦ
ᐊᖑᑎ ᐊᕐᓇᐃᓇᕐᓂᒃ ᐊᐃᑉᐸᖃᓲᖅ                                                                36                                       80 

ᐊᕐᓇᖅ ᐊᕐᓇᒥᑦ ᐊᐃᑉᐸᖃᓲᖅ                                                                       0                                         0 

ᐊᕐᓇᓂ ᐊᖑᑎᓂᓪᓗ ᐊᐃᑉᐸᓖᑦ                                                                     3                                         6.67 

ᓱᓇᐅᓂᖏᓐᓂᑦ ᓇᓗᓇᐃᔭᕆᐊᖅ ᓇᓗᓇᖅᑐᑦ                                 0                                         0 

ᒪᕐᕈᐃᓕᖓᔪᖅ                                                                                   2                                         4.44 

ᐊᖑᑏᑦ ᐊᕐᓇᐅᔭᐃᑦ                                                                               0                                         0 

ᑯᐃᐅᕐ ᐅᕝᕙᓘᓐᓃᑦ ᐊᐱᖅᑯᑎ                                                                       1                                         2.22 

ᐊᐃᑉᐸᖃᖅᐸᖏᑦᑐᑦ                                                                               0                                         0 

ᐅᖃᕈᒪᖏᑦᑐᖅ                                                                                   3                                         6.67 

ᖃᐅᔨᒪᖏᑦᑐᖓ                                                                                  0                                         0 

ᐊᓯᖓ (ᓇᓗᓇᐃᕐᓗᒍ)                                                                             0                                         0

ᑎᑎᕋᖅᓯᒪᔪᑦ 5 ᐊᑎᖃᖃᑕᐅᔪᖅ ᓄᓇᑖᖃᑕᐅᓯᒪᔪᓄᑦ ᓄᓇᓕᖃᕐᕕᓐᓂᑦ

ᑭᐅᔾᔪᑎ ᐊᐱᖅᑯᑎᒧᑦ 5                                      ᐊᒥᓲᓂᖏᑦ ᑭᐅᔾᔪᑏᑦ        ᐳᓴᓐᑎᖏᑦ ᑭᐅᔾᔪᑏᑦ 
– ᐊᑎᖃᖃᑕᐅᔪᖅ ᓄᓇᑖᖃᑕᐅᓯᒪᔪᓄᑦ ᓄᓇᓕᖃᕐᕕᓐᓂᑦ
ᐃᓄᕕᐊᓗᐃᑦ ᓄᓇᓕᖃᕕᖏᓐᓂ ᐊᕕᒃᑐᖅᓯᒪᔪᓂ                                                 10                                       22.2 

ᓄᓇᕗᑦ                                                                                      13                                       28.89 

ᓄᓇᕕᒃ                                                                                         7                                       15.56 

ᓄᓇᑦᓯᐊᕗᑦ                                                                                     6                                       13.33 

ᓄᓇᑖᖃᑕᐅᓯᒪᙱᑦᑐᖅ                                                                            2                                         4.44 

ᖃᐅᔨᒪᖏᑦᑐᖓ                                                                                  7                                       15.56 

ᐅᖃᕈᒪᖏᑦᑐᖅ                                                                                   0                                         0



ᑲᓇᑕᒥ ᐃᓄᒋᐊᕝᕕᓐᓂ ᐃᓄᖕᓂᒃ ᐃᓪᓗᓕᕆᓂᖅ ᐊᒻᒪ ᐊᖏᕐᕋᖃᖏᑦᑐᓕᕆᓂᖅ ᐊᑐᖅᑕᐅᒋᐊᓕᓐᓂᑦ ᖃᐅᔨᓴᕐᓂᕐᒥᑦ ᐅᓂᒃᑳᑦᓴᑦ

ᑭᓪᓕᐅᔪᑦ 
ᐃᓚᖓᑦ ᐃᓗᓕᓪᓗᐊᑕᐅᔪᖅ ᐱᓕᕆᐊᑦᓴᒧᑦ ᐊᐱᕐᓱᕈᒪᓂᖅ ᐃᓄᖕᓂᒃ, ᑐᕌᒐᕆᔭᐅᓗᐊᕐᓗᑎᒃ ᐊᕐᓇᐃᑦ ᐊᒻᒪ ᑭᓇᐅᓂᖏᓐᓂᑦ ᐊᔾᔨᒌᖏᑦᑐᑦ 
ᐃᓄᐃᑦ ᐊᑐᕐᓯᒪᔪᑦ ᐊᖏᕐᕋᖃᖏᓂᕐᒥᑦ ᐅᕝᕙᓘᓐᓃᑦ ᐃᓪᓗᑭᑦᓴᓂᕐᒥᑦ. ᐱᒻᒪᕆᐅᔪᖅ ᖃᐅᔨᒪᓗᓂ ᐱᔾᔪᑎᖃᐅᕐᒪᑕ ᐊᑐᖅᑕᐅᓯᒪᔪᓂᑦ 
ᐊᓂᒍᖅᑕᐅᒋᐊᓕᓐᓂᑦ ᑐᑭᖃᑦᑎᐊᑐᒃᑯᑦ ᐱᖃᑕᐅᑦᑎᐊᖁᓪᓗᒋᑦ ᖃᐅᔨᓴᕐᓂᕐᒥᑦ. ᖃᐅᔨᓴᖅᑎᐅᓚᐅᖅᑐᑦ ᐃᓱᒪᑦᓴᕐᓯᐅᕆᐊᖃᖅᐸᓚᐅᖅᑐᑦ 
ᑭᖑᕚᕇᒃᑯᑦ ᐊᒻᒪ ᐃᓄᑐᐊᓄᑦ ᖁᐊᕐᓵᕈᑎᐅᓯᒪᔪᑦ ᐱᖃᑕᐅᖁᔭᐅᔪᓄᑦ ᒥᑭᓪᓕᑎᕆᒐᔭᕆᐊᖏᓐᓂᑦ ᑕᑎᒋᔭᐅᔪᓐᓇᓂᕐᒥᑦ ᐊᒻᒪ 
ᐃᓱᒫᓗᑎᑦᑎᓗᑎᒃ ᖃᐅᔨᓴᕐᕕᓐᓂ. ᖃᐅᔨᓴᖅᑎᐅᔪᑦ ᐊᑐᖅᐸᓚᐅᖅᑐᑦ ᐊᑐᖅᑕᐅᓯᒪᔪᓂᑦ ᐱᓕᕆᔾᔪᑎᓂᑦ ᐱᓗᐊᔾᔭᐃᕐᓯᒪᖁᓪᓗᒋᑦ 
ᐊᕝᕕᐊᕈᑎᓂᑦ ᐱᖃᑕᐅᔪᓐᓇᖁᔨᓪᓗᑎᒃ ᐱᓕᕆᐊᕆᔪᓐᓇᕐᓂᖏᓐᓂᑦ. ᐱᒻᒪᕆᐅᒻᒥᔪᖅ ᖃᐅᔨᒪᓂᐊᕐᓗᓂ ᐸᐅᒃᑑᑎᒃᑯᑦ ᑲᔪᓯᓯᒪᔾᔪᑎᖃᕐ -
ᓂᕐᓴᐅᒻᒪᑕ ᖃᐅᔨᓴᕐᓂᒃᑯᑦ ᐊᔾᔨᐸᓗᑦᑎᐊᖏᓐᓂᑦ ᓵᖓᖃᑦᑕᐅᑎᓪᓗᑎᒃ ᐊᐱᕐᓱᖅᐸᓂᕐᒥᑦ ᐊᕐᓇᓂᒃ ᐊᒻᒪ ᑭᓇᐅᓂᖏᓐᓂᑦ ᐊᔾᔨᒌᖏᑦᑐᓂᑦ 
ᐃᓄᖕᓂᒃ ᐅᓗᕆᐊᓇᖅᑐᒦᖏᓂᕐᓴᐅᔪᓂᑦ. 

ᑐᕌᒐᕆᔭᐅᓚᐅᖅᑐᖅ ᖃᐅᔨᓴᕐᓂᐅᑉ ᖃᓄᖅ ᓴᓇᔭᐅᓯᒪᓂᖓᒍᑦ ᐱᔪᒪᓪᓗᑎᒃ ᓇᑭᑐᐃᓐᓇᖅ ᓄᓇᓕᓐᓂᑦ ᑭᒡᒐᖅᑐᐃᔾᔪᑎᑦᓴᓂᑦ ᓇᒥᑐᐃᓐᓇᖅ 
ᑲᓇᑕᐅᑉ ᓂᒋᐊᓃᑦᑐᓂᑦ ᐃᓄᒋᐊᕝᕕᓐᓂᑦ. ᐊᐱᕐᓱᖅᐸᓚᐅᕋᓗᐊᕐᒪᑕ ᐱᖃᑕᐅᕙᑦᑐᑎᒃ ᓇᑭᑐᐃᓐᓈᕐᓯᒪᔪᑦ ᐱᖃᑕᐅᓚᐅᖅᑐᑦ, ᖃᐅᔨᓴᖅᑏᑦ 
ᐱᓚᐅᖏᑦᑐᑦ ᐱᔭᐅᔪᒪᓚᐅᖅᑐᓂᑦ ᑭᒡᒐᖅᑐᐃᔾᔪᑎᓂᑦ ᐃᓚᖏᓐᓂᑦ ᖃᐅᔨᓴᖅᑐᒻᒪᕆᐅᓚᐅᕋᓗᐊᕐᒪᑕ ᐊᒻᒪ ᐊᑕᐅᓯᐊᕋᑎᒃ ᖃᐅᔨᓴᖅᐸ -
ᓚᐅᕋᓗᐊᕐᒪᑕ. ᑭᓪᓕᖃᕈᑎᐅᓚᐅᖅᑐᑦ ᖃᐅᔨᓴᖅᑎᐅᔪᑦ ᖃᐅᔨᓴᕐᓂᒃᑯᑦ ᖃᓄᖅ ᐊᔾᔨᒌᖏᔾᔪᑎᖃᕐᒪᖔᑕ ᐊᔾᔨᒌᔾᔪᑎᖃᕐᒪᖔᑕᓘᓐᓃᑦ 
ᓄᓇᓕᐅᔪᑦ ᓇᒥᑐᐃᓐᓇᖅ. ᐱᔾᔪᑎᐅᓗᑎᒃ, ᐊᖏᓂᕐᓴᓂᑦ ᐊᔾᔨᒌᖏᔾᔪᑎᓕᕆᓂᕐᒥᑦ ᐅᖃᐅᓯᖃᖅᐸᓚᐅᖅᑐᑦ ᐱᓪᓗᒍ ᓂᒋᕐᒥᐅᑕᐃᑦ ᑲᓇᑕᒥ. 

ᖃᐅᔨᓴᖅᑎᐅᓚᐅᖅᑐᑦ ᐃᓘᓐᓇᖏᓐᓂᑦ ᐊᑐᓚᐅᖏᑦᑐᑦ ᐊᐱᖅᑯᑎᓂᑦ, ᑭᐅᕙᓚᐅᖅᑐᑦ ᓇᓖᕌᖃᖅᑎᑕᐅᓚᐅᕐᒪᑕ ᑎᑎᕋᕐᓂᒃᑯᑦ ᐊᐱᖅᑯᑎᓂᑦ 
ᐃᖕᒥᓂᒃ. ᐱᔾᔪᑎᒋᓪᓗᒋᑦ ᐊᐱᕐᓱᕐᓂᐅᕙᓚᐅᖅᑐᑦ ᐊᔾᔨᒌᖏᑦᑐᓂᑦ ᐱᓕᕆᔾᔪᑎᖃᖅᐸᓚᐅᕐᓂᖏᑦ, ᐊᔾᔨᒌᖏᑦᑐᓂᑦ ᓇᓗᓇᐃᖃᑦᑕᑐᑦᓴᐅᓂᖅᑯᑦ. 
ᐄᓛᒃ, ᐊᒥᓲᖏᓂᕐᓴᐅᔫᒐᓗᐊᑦ ᑎᑎᖅᑲᒃᑯᑦ ᑭᐅᔾᔪᑎᐅᓚᐅᖅᑐᓂᑦ ᑭᐅᔪᖅ ᐃᓱᒫᓗᒋᔭᖃᖏᓂᕐᓴᐅᓗᓂ ᐊᓯᖏᑕ ᐃᓱᒪᒋᔭᖏᓐᓂᑦ. 
ᐊᐃᑉᐸᖔᖓᒍᑦ, ᑎᑎᕋᕐᓯᒪᔪᑦ ᑭᐅᔾᔪᑎᐅᔪᑦ ᐃᓛᓐᓂᒃᑯᑦ ᓇᓗᓇᐃᔭᕐᓯᒪᖏᓂᕐᓴᐅᕙᓚᐅᖅᑐᑦ ᐊᒻᒪ ᐅᓂᒃᑳᕐᓯᐊᕐᓯᒪᖏᓂᕐᓴᐅᕙᑦᑐᑎᒃ 
ᑕᐃᒃᑯᓂᖓ ᓄᐊᑕᐅᕙᓚᐅᖅᑐᓂᑦ ᐊᐱᕐᓱᐸᑦᑐᑎᒃ. ᐱᔾᔪᑎᒋᓪᓗᒋᑦ ᐊᖏᓂᖏᑦ ᖃᐅᔨᓴᖅᑕᐅᔪᑦ ᐊᒻᒪ ᐱᔭᕆᐊᑐᓗᐊᖁᓇᒋᑦ, ᐊᔾᔨᒌᖏᑦᑐᑦ 
ᐱᓕᕆᔾᔪᑏᑦ ᐃᓛᒃᑰᖓᔪᓂᑦ ᐱᓕᕆᔾᔪᑎᐅᓚᐅᖏᑦᑐᑦ. 

ᐊᐱᕐᓱᕐᓂᐅᓚᐅᖅᑐᑦ ᐊᐅᓚᑕᐅᓚᐅᖅᑐᑦ ᓄᕙᒡᔪᐊᕐᓇᖅ-19 ᐊᒥᓱᓄᑦ ᖃᓂᒻᒪᒍᑎᐅᑎᓪᓗᒍ, ᑕᒪᐅᓇ ᑐᑭᖃᖅᑐᖅ ᓵᖓᓪᓗᑎᒃ ᐊᐱᕐᓱᕈᒪᔭᒥᓂᒃ 
ᐊᐱᕐᓱᕈᓐᓇᖅᐸᓚᐅᖏᑦᑐᑦ. ᐊᒻᒪᑦᑕᐅᖅ, ᐅᖃᐅᓯᐅᑎᓪᓗᒋᑦ ᓱᓇᑐᐃᓐᓇᐃᑦ ᓵᖓᖃᑦᑕᐅᑎᖏᑦᑐᓄᑦ ᑭᓪᓕᖃᐅᑎᐅᔪᓐᓇᖅᑐᑦ ᐊᐱᕐᓱᖅᑎᐅᑉ 
ᑐᑭᓕᐅᕆᔪᓐᓇᕐᓂᖏᓐᓂᑦ ᐊᐱᖅᑯᑎᓂᑦ ᒪᓕᑦᑐᒋᑦ ᑎᒥᐅᑉ ᐅᖃᐅᓯᖏᑦ. ᐊᒻᒪᑦᑕᐅᖅ, ᖃᕋᑕᐅᔭᖃᖏᑦᑐᑦ ᐅᕝᕙᓘᓐᓃᑦ ᐊᑐᐃᓐᓇᖃᖏᑦᑐᑦ 
ᐊᓯᖏᓐᓂᑦ ᑐᓴᐅᒪᐅᑎᑦᓴᓂᑦ (ᓲᕐᓗ ᐅᖄᓚᐅᑎᒥᑦ) ᐱᖃᑕᐅᓂᖏᑐᐃᓐᓇᕆᐊᓖᑦ ᖃᐅᔨᓴᕐᓂᕐᒥᑦ. 

ᖃᐅᔨᓴᐅᔪᑦ ᐊᒻᒪ ᖃᐅᔨᓴᕐᓃᑦ  

 

ᐸᐅᒃᑑᑎᒃᑯᑦ ᐊᔭᐅᖅᑐᖅᑕᐅᕙᑦᑐᑦ ᒐᕙᒪᒃᑯᑦ ᑲᓇᑕᒧᑦ ᑲᓇᑕᒥ ᐃᓪᓗᓕᕆᓂᕐᒥᑦ ᑲᑎᒪᔨᖏᑕ ᑐᕌᒐᕆᔭᖓᑦ ᒫᓐᓇᒃᑯᑦ ᐃᓄᒋᐊᕝᕕᓐᓂ, 
ᐃᓄᑭᑦᑐᓂ, ᐊᒻᒪ ᐅᑭᐅᖅᑕᖅᑐᒥ ᓄᓇᖃᖅᑳᕐᓯᒪᔪᓄᑦ ᐃᓪᓗᓕᕆᓂᕐᒥᑦ, ᐱᖃᓯᐅᔾᔭᐅᓗᑎᒃ ᐃᓄᐃᑦ ᓄᓇᖓᑦ ᐃᓚᒋᔭᐅᓗᓂ  
ᐱᖓᓱᓄᑦ ᓯᕗᓪᓕᐅᔾᔭᐅᔪᓄᑦ 2021-2022-ᓂ, ᐃᓚᒋᔭᐅᓗᑎᒃ ᑲᓇᑕᐅᑉ ᒐᕙᒪᒃᑯᖏᑕ ᐱᓕᕆᐊᕆᔪᒪᓯᒪᔭᖏᑦ ᓇᓗᓇᐃᔭᖅᑕᐅᓯᒪᔪᓄᑦ 
ᐃᓪᓗᓕᕆᓂᐅᔪᖅ. 

ᐃᓕᑕᕐᓯᓂᖅ ᐱᓕᕆᔾᔪᑎᒍᑦ ᐃᓚᐃᓐᓈᖅᑕᐅᓂᕐᒥᑦ ᐊᒻᒪ ᐊᔾᔨᒌᑎᑕᐅᖏᓂᕐᒥᑦ 
ᖃᐅᔨᓴᖅᑕᐅᑎᓪᓗᒋᑦ ᐊᑐᖅᑕᐅᓯᒪᔪᑦ ᐊᖏᕐᕋᖃᖏᓂᕐᒥᑦ ᐊᒻᒪ ᐃᓪᓗᑭᑦᓴᓂᕐᒥᑦ, ᐱᒻᒪᕆᐅᕗᖅ ᐃᓕᑕᕐᓯᔪᓐᓇᕐᓗᓂ ᐊᑦᑐᐃᔾᔪᑎᐅᓯᒪᔪᓂᑦ 
ᐱᓕᕆᔾᔪᑎᒍᑦ ᐃᓚᐃᓐᓈᖅᑕᐅᓯᒪᓂᖏᓐᓂᑦ ᐃᓄᐃᑦ ᐊᕐᓇᐃᑦ ᐊᒻᒪ ᑭᓇᐅᓂᖏᓐᓂᑦ ᐊᔾᔨᒌᖏᑦᑐᑦ ᐃᓄᐃᑦ. ᐱᖃᑕᐅᓚᐅᖅᑐᓂᑦ 
ᖃᐅᔨᓴᕐᓂᕐᒥᑦ, 56-ᐳᓴᖏᑦ ᐅᖃᓚᐅᖅᑐᑦ ᐃᓚᐃᓐᓈᖅᑕᐅᓯᒪᓂᕐᒥᓂᒃ ᐅᕝᕙᓘᓐᓃᑦ ᐸᕝᕕᓴᑦᑕᐅᓂᕐᒥᑦ ᕿᓂᖅᑎᓪᓗᒋᑦ ᐃᓪᓗᑦᓴᓂᑦ 
ᐅᕝᕙᓘᓐᓃᑦ ᐃᓪᓗᓕᕆᓂᕐᒥᑦ ᐃᑲᔪᕐᓱᐃᔾᔪᑎᓂᑦ. ᑕᐃᒃᑯᐊ ᐃᓚᐃᓐᓈᖅᑕᐅᓯᒪᔪᓂᑦ, 52-ᐳᓴᖏᑦ ᐃᓱᒪᒋᔭᖃᓚᐅᖅᑐᑦ ᐱᔾᔪᑎᖃᕐᓂᖓᓂᑦ 
ᐊᕐᓇᐅᒻᒪᑕ/ᑭᓇᐅᓂᖏᓐᓂᑦ ᐊᔾᔨᒌᖏᒻᒪᑕ ᐃᓅᓪᓗᑎᓪᓗ. ᐃᓚᖏᑦ ᐱᖃᑕᐅᓚᐅᖅᑐᑦ ᐅᖃᐅᓯᖃᖅᐸᓚᐅᖅᑐᑦ ᓇᓗᓇᐃᔭᐃᕙᑦᑐᑎᒃ 
ᐊᑐᕐᓯᒪᔭᕐᒥᓂᒃ ᐃᓚᐃᓐᓈᖅᑕᐅᓂᕐᒥᑦ ᕿᓂᖅᑎᓪᓗᒋᑦ ᐃᓪᓗᑦᓴᓂᑦ ᐅᕝᕙᓘᓐᓃᑦ ᐃᓪᓗᓕᕆᓂᕐᒥᑦ ᐃᑲᔪᕐᓱᐃᔾᔪᑎᓂᑦ. ᐅᖃᖅᑐᖃᓚᐅᖅᑐᖅ 
“ᓇᔪᒐᕐᓂᒃ ᐊᑐᖅᑐᐊᑎᑦᑎᔨᐅᔪᑦ ᐃᓱᒪᕙᒻᒪᑕ ᐊᑐᖅᑐᐊᕈᑎᓂᑦ ᐊᑭᓖᔪᓐᓇᖏᓂᕐᓂᒃ. ᐅᕙᓐᓂᒃ ᓇᓗᓇᐃᔭᐃᓯᒪᑦᑕᐅᑎᒋᔪᖅ ᓱᓇᐅᓂᕐᓂᒃ. 
ᑐᑦᓯᕋᐅᑎᓕᕆᔪᓐᓃᑐᐃᓐᓇᓚᐅᖅᑐᖓ ᑕᐃᒪᐃᓕᒻᒪᑦ.” ᐊᓯᐊᓂᑦ ᐱᖃᑕᐅᔪᒥᑦ ᑎᑎᕋᖅᑐᖃᓚᐅᖅᑐᖅ. 

ᐅᖃᐅᔾᔭᐅᓚᐅᖅᑐᖓ ᐱᓲᖑᖏᒻᒪᑕ ᑭᒃᑯᑐᐃᓐᓇᕐᓂᒃ ᐃᓄᓕᕆᔨᒃᑯᓐᓄᑦ ᐃᑲᔪᖅᑕᐅᕙᑦᑐᓂᑦ, ᐊᒻᒪ ᐊᐱᕆᔭᐅᓚᐅᖅᑐᖓ ᖃᓄᐃᒻᒪᑦ 
ᐅᐃᒐ ᑐᑦᓯᕋᐅᑎᓕᐅᖏᒻᒪᖔᖅᑕᐅᒃ ᐱᔭᕆᐊᑭᓐᓂᕐᓴᐅᒐᔭᕐᒪᑦ ᐱᓗᐊᖅᑐᒥ ᓇᓗᓇᓚᐃᖏᒻᒪᑦ ᐅᐃᒐ ᖃᓪᓗᓈᖑᓂᖓᓂᑦ ᕿᑐᕐᖓᒃᑲ 
ᖃᓪᓗᓈᖑᔮᓚᐅᕐᒪᑕ. ᐅᖃᐅᑎᓚᐅᖅᑕᕋ ᐊᕕᓯᒪᒐᒪ ᐱᔾᔪᑎᖃᖅᑐᖓ ᐊᖏᕐᕋᒥ ᐱᑦᑎᐊᖅᑕᐅᖏᓂᕐᒥᑦ, ᐊᒻᒪ ᑮᓇᐅᔭᓕᐅᕆᐊᖃᕋᒪ. 
ᐅᖃᓚᐅᖅᑐᑦ ᓱᒃᑯᐊᕿᓂᖅ ᐊᑐᖕᖏᒻᒪᑦ ᐊᒻᒪ ᑐᓴᕐᕕᒋᒃᑲᓐᓂᓚᐅᕐᓯᒪᖏᑕᒃᑲ. 

ᐊᑕᐅᓯᖅ ᐅᖃᐅᔾᔭᐅᓂᕋᓚᐅᖅᑐᖅ “ᐊᑐᖅᑐᐊᑎᑦᑎᕙᖏᑦᑐᒍᑦ ᑭᒃᑯᑐᐃᓐᓇᕐᓂᑦ ᐃᓕᑦᑑᖓᔪᓂᑦ” ᐊᓯᐊᓂᑦ ᐃᓱᒪᑎᑕᐅᔪᖃᖅᑎᓪᓗᒍ 
“ᐱᐅᖏᓴᖅᑕᐅᒋᐊᑦᓴᖅ ᐊᒻᒪ ᐱᕕᑦᑐᕆᔭᐅᓇᖓ.” ᐊᓯᐊ ᐅᖃᐅᔾᔭᐅᓐᓂᓚᐅᖅᑐᖅ “ᐊᑐᐃᓐᓇᖅᑕᖃᖏᒻᒪᑦ ᕿᒥᕐᕈᐊᖅᑎᑕᐅᓚᐅᖅᑐᓂ 
ᐃᓂᑦᓴᒥᑦ, ᐅᖄᓚᕕᐅᒃᑲᓐᓂᕋᓂᓘᓐᓃᑦ ᐊᑐᐃᓐᓇᐅᓚᐅᕋᓗᐊᕐᒪᑦ ᐃᓂᑦᓴᖅ.” ᐃᓱᒪᑦᓴᕐᓯᐅᕈᑎᒋᓪᓗᒍ ᐃᓚᐃᓐᓈᖅᑕᐅᓂᖅ ᐱᔾᔪᑎᒋᔭᐅᓗᓂ 
ᐃᓅᓂᕐᒥᑦ, ᐱᖃᑕᐅᓚᐅᖅᑐᖅ ᐃᓚᖓᑦ ᐅᖃᓚᐅᖅᑐᖅ ᑕᐃᒃᑯᐊ “ᐃᓱᒪᕙᑦᑐᑦ ᐃᓅᒐᒪᓕᖃᐃᒻᒫ ᑕᑯᓐᓇᐸᑦᑐᑦ ᐅᕙᓐᓂᒃ ᐅᓄᖔᓗᒃ. 
ᐅᐱᓐᓇᕋᓂ ᓂᐱᖃᓗᐊᖅᐸᖏᑦᑐᖓ ᐊᒻᒪ ᐃᓕᓐᓂᐊᕐᓯᒪᓗᐊᕐᓇᖓᓗ ᐅᕝᕙᓘᓐᓃᑦ ᓂᐱᖃᕐᓇᖓ.” ᐃᓚᖓᑦ ᐅᖃᓚᐅᖅᑐᖅ: 

ᐅᖃᐅᔾᔭᐅᓚᐅᖅᑐᖓ “ᐃᑉᐱᐊᓘᒐᒪ ᐃᖅᑭᐊᖅᑖᓘᓪᓗᖓ ᓄᓇᖃᖅᑳᕐᓯᒪᓪᓗᖓ,” ᐊᓱᐃᓪᓛᒃ ᑕᒻᒪᕐᓴᐃᔨᕈᓗᑐᐃᓐᓇᐅᓗᖓᓗ, 
ᐅᕙᖓᐅᔮᖅᑐᓂᑦ ᐱᔪᒪᓚᐅᖏᑦᑐᑦ. ᐃᓚᖏᑦ ᐃᓪᓗᓕᕆᓂᕐᒥᑦ ᐱᓕᕆᔨᐅᔪᑦ ᐅᕙᓐᓂᒃ ᑕᑯᓐᓇᖅᑑᔮᖅᐸᖏᒻᒪᕆᑦᑐᑦ 
ᐅᖃᓕᒪᑎᓪᓗᖓ… ᐃᑉᐱᔭᐅᔫᔮᓚᐅᖏᓯᐊᖅᑐᖓ ᐊᒻᒪ ᑲᑎᑕᐅᓯᒪᑐᐃᓐᓇᖅᑐᖓ ᑭᒃᑯᓕᒫᓄᑦ, ᑕᑯᔭᐅᔮᕐᓇᖓ ᐅᕝᕙᓘᓐᓃᑦ 
ᑐᓴᖅᑕᐅᔮᕐᓇᖓ. 

ᑲᓇᑕᒥᐅᑕᐃᑦ ᐱᑕᖃᖏᓐᓂᕋᐃᒍᓐᓇᐃᓕᔪᑦ ᐊᒥᓱᐊᓗᐃᑦ ᐃᓄᐃᑦ ᐃᓚᐃᓐᓈᖅᑕᐅᕙᒻᒪᑕ ᐊᒻᒪ ᐃᓱᒪᕙᒻᒪᑕ ᓇᒧᖕᖓᕕᑦᓴᖃᖏᒋᐊᑦᓴᖅ. 
ᑕᒪᐅᓇ ᐱᔾᔪᑎᑕᖃᖅᑐᖅ ᐃᓱᒪᓂᕐᒥᑦ ᐱᓕᕆᔾᔪᑎᒍᑦ ᐃᓚᐃᓐᓈᖅᑕᐅᕙᑦᑐᓂᑦ ᐊᒻᒪ ᐊᕝᕕᐊᕈᑎᓂᑦ ᓴᖅᑭᔮᖅᐸᑦᑐᓂᑦ ᑕᒪᒃᑯᓄᖓ 
ᐊᑦᓱᕉᑎᒻᒪᕆᐅᓕᖅᑐᖅ ᑐᐊᕕᐊᖑᓗᓂ ᐱᓕᕆᐊᖑᒋᐊᖃᓕᖅᑐᓂ. ᐅᖃᐅᓯᐅᓂᐊᖁᓪᓗᒋᑦ ᐃᓚᐃᓐᓈᖅᑕᐅᕙᑦᑐᑦ ᐃᓄᐃᑦ, ᐃᓕᖅᑯᓯᕐᒧᑦ 
ᓈᒻᒪᑦᑐᓂᑦ ᐃᑲᔪᕐᓱᐃᔾᔪᑎᓂᑦ ᐊᒻᒪ ᐱᔨᑦᓯᕋᐅᑎᓂᑦ ᐱᑕᖃᕆᐊᓕᒃ.



ᑲᓇᑕᒥ ᐃᓄᒋᐊᕝᕕᓐᓂ ᐃᓄᖕᓂᒃ ᐃᓪᓗᓕᕆᓂᖅ ᐊᒻᒪ ᐊᖏᕐᕋᖃᖏᑦᑐᓕᕆᓂᖅ ᐊᑐᖅᑕᐅᒋᐊᓕᓐᓂᑦ ᖃᐅᔨᓴᕐᓂᕐᒥᑦ ᐅᓂᒃᑳᑦᓴᑦ

ᓄᓇᖃᖅᑳᕐᓯᒪᔪᓄᑦ ᓱᓇᑐᐃᓐᓇᕐᓂᒃ ᐊᑐᐃᓐᓇᖃᕆᐊᓕᐅᒐᓗᐊᑦ 
ᓂᕈᐊᒐᖃᖅᑎᑕᐅᒋᐊᓖᑦ ᓄᓇᖃᖅᑳᕐᓯᒪᔪᑦ ᑭᒃᑯᑐᐃᓐᓇᐃᑦ ᐊᒻᒪ ᐃᓚᒌᑦ ᐊᑐᐃᓐᓇᖃᖅᐸᓪᓗᑎᒃ ᑐᑭᒧᐊᑦᑎᑕᐅᓯᒪᔪᓂᑦ ᐱᓕᕆᔾᔪᑎᑦᓴᓂᑦ 
ᐊᑐᐃᓐᓇᓂᒃ. ᐊᒻᒪᑦᑕᐅᖅ, “ᐊᑑᑎᖃᒻᒪᕆᑦᑐᖅ ᐃᓚᒋᔭᐅᔪᖅ ᑕᒪᑦᓱᒧᖓ ᐊᑐᐃᓐᓇᐅᓂᖏᑦ ᓄᓇᖃᖅᑳᕐᓯᒪᔪᓄᑦ ᑲᑐᔾᔨᖃᑎᒌᑦ 
ᓄᓇᖃᖅᑳᕐᓯᒪᔪᓄᑦ ᐃᓚᖏᓐᓄᓪᓗ ᐊᑲᐅᒋᔭᐅᔪᓐᓇᖅᑐᓂᑦ ᐅᐸᑦᑕᐅᓗᑎᒃ.”59 ᐱᓕᕆᖃᑎᒌᒍᓐᓇᓂᕐᒥᑦ ᐱᕈᐃᓂᖅ ᐊᒻᒪ ᑕᑎᒋᔭᐅᔪᓐᓇᓂᕐᒥᑦ 
ᓯᕗᒧᐊᑉᐸᓪᓕᐊᓂᖏᓐᓂᑦ ᑭᒃᑯᑐᐃᓐᓇᕐᓄᑦ ᐊᑐᖅᑕᐅᒋᐊᖃᖅᐸᑦᑐᑦ ᓇᓗᓇᐃᔭᐃᔪᖃᖅᑎᓪᓗᒍ ᑭᓇᑐᐃᓐᓇᐅᑉ ᐅᕝᕙᓘᓐᓃᑦ ᐃᓚᒌᓄᑦ 
ᑭᖕᖒᒪᔭᒐᐅᔪᓂᑦ. ᐊᒻᒪᑦᑕᐅᖅ, “ᓇᓗᓇᐃᔭᐃᓂᕐᒥᑦ ᐃᓪᓗᓕᕆᓂᕐᒥᑦ ᐊᒻᒪ ᐱᔨᑦᓯᕋᐅᑎᓂᑦ ᑭᖕᖒᒪᔭᒐᐅᔪᓂᑦ ᓄᓇᖃᖅᑳᕐᓯᒪᔪᓄᑦ ᑭᒃᑯᑐ -
ᐃᓐᓇᕐᓄᑦ ᐊᒻᒪ ᐃᓚᒌᓄᑦ, ᐱᓕᕆᔾᔪᑎᐅᔪᖅ ᐅᖃᐅᓯᐅᔪᓐᓇᕆᐊᓕᒃ, ᐃᔨᕝᓕᖅᑯᓯᕐᒧᑦ ᓈᒻᒪᓪᓗᓂ, ᖁᐊᕐᓵᕈᑎᐅᓯᒪᔪᑦ ᑐᓴᐅᒪᔭᐅᑦᑎᐊᕐᓗᑎᒃ, 
ᐊᒻᒪ ᑐᐊᕕᐊᖑᓯᒪᖏᓪᓗᑎᒃ. ᐃᓕᖅᑯᓯᕐᓄᑦ ᐊᑦᑕᓇᖏᑦᑐᒥᑦ ᐃᓂᐅᔪᑦ ᑭᓇᐅᓃᑦ ᓈᒻᒪᒋᔭᐅᑦᑎᐊᑎᓪᓗᒍ ᐊᒻᒪ ᐃᖅᑲᖅᑐᒐᐅᓇᑎᑦ 
ᐃᓯᑐᐃᓐᓇᕈᕕᑦ ᒪᑐᒃᑯᑦ.”60 ᐸᐅᒃᑑᑎᒃᑯᑦ (2021, 2022) ᖃᐅᔨᓚᐅᖅᑐᑦ ᐊᒥᓱᐊᓗᐃᑦ 70% ᑭᐅᓚᐅᖅᑐᓂᑦ ᐅᖃᖅᐸᓚᐅᖅᑐᑦ ᐃᓱᒪᓯᒪᓪᓗᑎᒃ 
ᕿᒪᐃᒋᐊᖃᕐᓂᕐᒥᓂᒃ ᐊᖏᕐᕋᒥᓂᒃ, ᕿᓚᒥᕈᓘᒐᓗᐊᖅ ᐅᕝᕙᓘᓐᓃᑦ ᐅᑎᕈᓐᓃᕐᓗᑎᒃ, ᑭᓯᐊᓂ ᐊᑦᑕᓇᔾᔭᐃᕐᓯᒪᔪᒥᑦ ᐅᐸᕝᕕᑦᓴᖃᖅ -
ᐸᓚᐅᖏᑦᑐᑦ.61 

ᐱᑕᖃᖅᑎᑦᑎᓂᐊᕐᓗᓂ ᐊᓯᐊᓅᕐᓂᐊᖅᑐᓄᑦ ᐊᒻᒪ ᑐᓪᓕᐊᓂ ᐃᓪᓗᓕᕆᓂᕐᒥᑦ ᐊᑐᓂ ᓄᓇᓕᓐᓂ ᐃᓄᐃᑦ ᐃᓄᒋᐊᕝᕕᓐᓂ ᓄᓇᓕᖏᓐᓂ 
ᑭᖕᖒᒪᑦᓯᕕᓪᓚᕆᐅᕕᒻᒥᑦ, ᑲᓇᑕᐅᑉ ᒐᕙᒪᒃᑯᖏᑦ ᐱᑕᖃᖅᑎᑦᑎᒋᐊᓖᑦ ᑮᓇᐅᔭᓂᑦ ᐃᓄᖕᓄᑦ ᓄᓇᑖᕐᓯᒪᓂᕐᒥᑦ ᑲᑐᔾᔨᖃᑎᒌᓂᑦ 
ᐃᓪᓗᓕᕆᓂᕐᒧᑦ ᐊᑐᖅᑐᑦᓴᓂᑦ ᐱᖃᓯᐅᔾᔭᐅᓗᑎᒃ ᐊᐅᓚᑦᑎᔾᔪᑎᑦᓴᑦ, ᓴᓇᔾᔪᑎᑦᓴᑦ ᓱᕋᑦᓯᒪᔪᓂᑦ ᐊᒻᒪ ᒪᑭᒪᑎᑦᓯᔾᔪᑎᑦᓴᓄᑦ 
ᑮᓇᐅᔭᐃᔭᐅᑎᑦᓴᓂᑦ, ᐃᖅᑲᓇᐃᔭᖅᑎᓄᑦ, ᐃᖅᑲᓇᐃᔭᖅᑎᑖᕈᓲᑎᓄᑦ ᐊᒻᒪ ᐱᓕᒻᒪᑦᓴᐅᑎᓄᑦ ᐃᖅᑲᓇᐃᔭᖅᑎᓄᑦ, ᐱᓕᕆᐊᑦᓴᓄᑦ, ᐊᒻᒪ 
ᐱᔨᑦᓯᕋᐅᑎᓄᑦ, ᐊᕐᕌᒍᑕᒫᖅ ᐋᖅᑭᓱᖅᑕᐅᕙᓪᓗᑎᒃ ᐊᑭᖏᓐᓄᑦ ᐃᓅᓇᓱᐊᕈᑎᖏᑕ ᑕᐃᑦᓱᒪ ᓄᓇᓕᐅᑉ.62 

ᓴᓇᓂᖅ ᓄᑖᓂᑦ ᐃᓪᓗᑦᓴᓂᑦ – ᐃᓄᖕᓄᑦ, ᐃᓄᓐᓃᖔᕐᓯᒪᔪᓂᑦ 
ᑲᓇᑕᒥ ᐃᓪᓗᓕᕆᓂᕐᒥᑦ ᐸᕐᓇᒍᑎᑦᓴᐅᑉ ᐊᑭᑐᔪᓂᑦ ᐱᓕᕆᐊᑦᓴᓄᑦ – ᑲᓇᑕᒥ ᐃᓪᓗᓕᕆᓂᕐᒧᑦ ᑲᑐᔾᔨᖃᑎᒌᓐᓂᒃᑯᑦ ᑮᓇᐅᔭᐃᔭᐅᑏᑦ 
ᑮᓇᐅᔭᐃᑦ ᐊᒻᒪ ᐊᑐᖅᑐᐊᕈᑎᓂᑦ ᓴᓇᔾᔪᑎᑦᓴᓂᑦ ᑮᓇᐅᔭᖃᖅᑎᑦᑎᓂᕐᒥᑦ ᐱᒋᐊᖅᑎᑕᐅᓯᒪᔪᑦ – ᓴᓇᔭᐅᒃᑲᓐᓂᕆᐊᓖᑦ ᖁᕝᕙᒋᐊᖁᓪᓗᒋᑦ 
ᐱᔭᐅᔪᓐᓇᖅᑐᑦ ᐊᕐᓇᓂᒃ ᓯᕗᓕᖅᑕᖃᖅᑐᓄᑦ ᐊᒻᒪ ᐊᕐᓇᓅᖓᔪᓄᑦ ᑲᑐᔾᔨᖃᑎᒌᓄᑦ, ᑮᓇᐅᔭᓂᑦ ᐱᕈᐃᓇᓱᐊᖅᑎᐅᖏᑦᑐᓄᑦ, ᐊᒻᒪ 
ᐃᓪᓗᖃᖅᑎᑦᑎᔨᓄᑦ. ᒫᓐᓇᐅᔪᖅ ᖃᓄᐃᓕᖓᒍᑎᖏᒍᑦ, ᑕᒪᒃᑮᒃ ᐱᓕᕆᐊᑦᓵᒃ ᓴᓇᔭᐅᓯᒪᔪᑦ ᐃᓱᒪᒋᔭᐅᖔᖅᑐᑎᒃ ᓂᐅᕐᕈᑎᓕᕆᔩᑦ 
ᐃᑉᐱᒍᓲᑎᖃᖏᓯᐊᖅᑐᑦ ᐅᕝᕙᓘᓐᓃᑦ ᐱᓕᕆᐊᑦᓴᓕᐅᖅᑎᐅᖏᑦᑐᑦ ᑕᐃᒃᑯᓄᖓ ᑭᖕᖒᒪᑦᓯᓛᖑᕙᑦᑐᓂᑦ ᐃᓪᓗᑦᓴᓂᑦ. 

ᑲᓇᑕ ᐃᑲᔪᕐᓱᐃᕙᒋᐊᓕᒃ ᓇᓗᓇᐃᔭᐃᓂᕐᒥᑦ ᐊᐅᓚᑦᑎᔾᔪᑎᖏᓐᓂᑦ ᐱᓕᕆᔾᔪᑎᓂᑦ ᐱᕈᐃᔭᐃᔨᓂᑦ ᒥᑭᓂᕐᓴᓂ, ᓄᓇᓕᕐᒥᐅᑕᓄᑦ ᐊᕐᓇᓄᑦ 
ᐊᒻᒪ ᓄᓇᖃᖅᑳᕐᓯᒪᔪᓄᑦ ᑲᑐᔾᔨᖃᑎᒌᓄᑦ ᐊᒻᒪ ᐱᔨᑦᓯᕋᖅᑎᓄᑦ ᐃᓪᓗᓕᕆᓂᕐᒥᑦ ᐊᒻᒪ ᐊᐅᓚᑦᑎᓂᕐᒥᑦ ᐃᓪᓗᓕᕆᓂᕐᒥᑦ. 

ᐃᓘᓐᓇᑎᒃ ᐃᓄᖕᓄᑦ ᑲᑐᔾᔨᖃᑎᒌᖑᔪᑦ ᓯᓚᑖᓃᑦᑐᑦ ᐃᓄᐃᑦ ᓄᓇᖓᑕ ᐊᐱᕐᓱᖅᑕᐅᓚᐅᖅᑐᑦ ᐱᓕᕆᐊᒧᑦ ᐊᖏᖅᑐᐃᓐᓇᐅᓚᐅᖅᑐᑦ 
ᐊᑐᐃᓐᓇᖃᕐᓂᖅ ᐃᓕᖅᑯᓯᕐᒧᑦ ᓈᒻᒪᑦᑐᓂᑦ ᐊᑐᐊᒐᕐᓂᑦ, ᐱᓕᕆᐊᑦᓴᓂᑦ, ᐊᒻᒪ ᐱᔨᑦᓯᕋᐅᑎᓂᑦ ᐱᒻᒪᕆᐊᓘᒻᒪᑦ. ᐊᒻᒪᑦᑕᐅᖅ, ᐃᓄᖕᓄᑦ 
ᐃᓕᖅᑯᓯᐅᔪᖅ ᐱᒻᒪᕆᐅᔪᖅ ᐋᖅᑭᑦᓱᐃᑎᓪᓗᒋᑦ ᑲᑐᔾᔨᖃᑎᒌᓄᑦ ᓯᕗᓪᓕᐅᔾᔭᐅᔪᒪᔪᓄᑦ ᐊᒻᒪ ᐱᓕᕆᔾᔪᑎᑦᓴᐅᔪᓂᑦ ᓈᒻᒪᑦᑐᓂᑦ 
ᐱᔨᑦᓯᕋᐅᑎᓂᑦ. ᐱᖃᑕᐅᓚᐅᖅᑐᑦ ᐅᖃᐅᓯᖃᖅᐸᓚᐅᖅᑐᑦ ᒪᑯᓂᖓ, “ᐃᓕᖅᑯᓯᖅ ᐊᑕᖐᒻᒪᑦ,” ᐊᒻᒪ ᐱᔨᑦᓯᕋᐅᑏᑦ ᐃᒪᐃᑦᑑᒋᐊᓖᑦ, “ᐃᓄᖕᓄᑦ, 
ᐃᓄᖕᓃᖔᕐᓯᒪᔪᑦ.” ᐱᔨᑦᓯᕋᖅᑎᐅᔪᑦ ᐃᓱᒫᓘᑎᖃᖅᐸᓚᐅᕐᒥᔪᑦ ᐱᔾᔪᑎᖃᖅᑐᑎᒃ ᐊᑐᐃᓐᓇᐅᒋᐊᖃᕐᓂᖏᓐᓂᑦ ᐃᓄᖕᓅᖓᔪᑦ ᑮᓇᐅᔭᐃᑦ 
ᓯᓚᑎᖏᓐᓂ ᐃᓄᐃᑦ ᓄᓇᖓᑕ. ᐊᑕᐅᓯᖅ ᐃᓄᒃ ᐱᔨᑦᓯᕋᖅᑎᐅᔪᖅ ᓯᓚᑖᓂ ᐃᓄᐃᑦ ᓄᓇᖓᑕ ᐅᖃᓚᐅᖅᑐᖅ ᐊᕝᕕᐊᕈᑎᐅᕙᑦᑐᓂᑦ 
ᐊᑦᑐᐊᔪᓂᑦ ᐃᑲᔪᕐᓱᐃᑎᓄᑦ ᓂᒋᕐᒥ ᓄᓇᓕᓐᓂ ᐱᔾᔪᑎᖃᑐᐃᓐᓇᕆᐊᓖᑦ ᐃᑲᔪᕐᓱᐃᑎᖃᖏᒻᒧᑦ ᐃᓄᒋᐊᕐᒥᐅᑕᐃᑦ ᐃᓄᐃᑦ ᐃᓄᖕᓄᑦ 
ᑲᑐᔾᔨᖃᑎᒌᓂᑦ ᐃᓄᖕᓄᑦ ᓄᓇᓕᖃᕐᕕᓐᓃᑦᑐᓂᑦ. ᐱᓗᐊᕈᑎᐅᓯᒪᔪᑦ ᐱᑕᖃᖏᓐᓂᖏᓐᓂᑦ ᑮᓇᐅᔭᓂᑦ ᐱᕕᑦᓴᖏᓐᓂᑦ ᐱᓗᐊᖅᑐᒥ 
ᐃᓄᖕᓅᖓᔪᓂᑦ ᓯᓚᑎᖏᓐᓃᑦᑐᓄᑦ ᐃᓄᐃᑦ ᓄᓇᖓᑕ ᐊᒻᒪ ᐃᓄᖕᓄᑦ ᑲᑐᔾᔨᖃᑎᒌᓂ ᐱᔪᓐᓇᐅᑎᖃᖅᑐᖃᕋᓂ ᐃᓄᖕᓅᖓᔪᓂᑦ ᐊᒻᒪ 
ᐃᓄᖕᓅᖓᔪᓂᑦ ᕿᒪᐃᕙᑦᑐᓂᑦ ᐃᓄᐃᑦ ᓄᓇᖓᓐᓂᑦ ᓇᔪᒐᖃᕆᐊᖅᑐᖅᑐᑎᒃ ᓂᒋᕐᒥ ᓄᓇᓕᓐᓂ. 

 

20 ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ

59   (ᐊᑯᕐ, 2020) 
60   (ᐊᑯᕐ, 2020) 
61   (ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ, 2021, 2022) 
62   (ᐸᐅᒃᑑᑎᑦ ᐃᓄᐃᑦ ᐊᕐᓇᖏᑦ ᑲᓇᑕᒥ ᐊᒻᒪ ᐃᓄᐃᑦ ᑕᐱᕇᑦ ᑲᓇᑕᒥ, 2021) 



FINAL REPORT

ᖃᐅᔨᒪᓂᖅ ᐅᔾᔨᕈᓱᓐᓂᖅ ᐊᑐᖅᑕᐅᓯᒪᔪᓂᑦ ᐃᓅᓯᒃᑯᑦ ᐊᒻᒪ ᐊᖅᑯᑏᑦ ᐊᖏᕐᕋᖃᖏᓂᕐᒧᑦ 

ᑮᓇᐅᔭᖃᕐᕕᐅᕙᑦᑐᑦ ᐊᒻᒪ ᐊᑭᓕᕐᓱᖅᑕᐅᔪᓐᓇᖅᑐᑦ ᐃᓪᓗᐃᑦ 
ᐱᒻᒪᕆᐅᔪᖅ ᑐᑭᓯᓯᒪᓗᓂ ᖃᑦᓯᐅᓂᖏᓐᓂᑦ ᐱᖃᑕᐅᓚᐅᖅᑐᑦ ᐊᐱᕐᓱᖅᑕᐅᓚᐅᖅᑐᑦ ᐊᒻᒪ ᓇᓗᓇᐃᔭᐃᑎᒋᓚᐅᖅᑕᖏᓐᓂᑦ ᐊᑐᕐᓯᒪᔭᖏᑕ 
ᐃᓅᓯᖏᓐᓂ. ᐊᐱᕆᔭᐅᒐᒥᒃ ᖃᓄᖅ ᑮᓇᐅᔭᖃᐅᑎᖃᖅᐸᒻᒪᖔᑕ, ᐊᒥᓲᓂᕐᓴᐃᑦ 45-ᓂᑦ ᐱᖃᑕᐅᓚᐅᖅᑐᓂᑦ (53%) ᐅᖃᓚᐅᖅᑐᑦ 
ᐱᑎᑕᐅᕙᒃᑲᒥᒃ ᐃᓄᓕᕆᔨᒃᑯᓐᓂᑦ ᐅᕝᕙᓘᓐᓃᑦ ᒐᕙᒪᒃᑯᓐᓂᒃ ᐃᑲᔫᑎᓂᑦ. ᐱᖃᑕᐅᓚᐅᖅᑐᓂᑦ, 22% ᐱᕙᓚᐅᖅᑐᑦ ᑮᓇᐅᔭᖅᑖᕆᕙᑦᑕᒥᓂᒃ 
ᓱᕈᓯᕐᓯᐅᑎᓂᑦ ᐊᒻᒪ ᐃᓐᑲᒥᑖᒃᓯᓂᑦ ᐅᑎᖅᑐᑦᓴᓂᑦ ᐃᓚᒌᓄᑦ. ᐊᓯᖏᑦ ᑮᓇᐅᔭᓕᐅᕈᑎᐅᕙᓚᐅᖅᑐᑦ ᐱᖃᓯᐅᔾᔨᕙᓚᐅᖅᑐᑦ ᐃᖅᑲᓇᐃᔭ -
ᑲᐃᓐᓇᐸᓐᓂᕐᒥᑦ (ᓲᕐᓗ, ᐃᒥᕐᕕᒻᒥ ᐱᔨᑦᓯᕋᖅᑎ) (13%), ᐃᓛᓐᓃᓇᒃᑯᑦ/ᑭᖑᕝᕕᖅᑎᐅᓂᒃᑯᑦ/ᐊᕐᕌᒎᑉ ᐃᓚᖓᓂ ᐃᖅᑲᓇᐃᔮᖃᖅᐸᑦᑐᑎᒃ 
(13%), ᐊᒻᒪ ᑮᓇᐅᔭᖅᑖᖅᑎᑕᐅᕙᑦᑐᑎᒃ ᐃᓚᒥᓄᑦ ᐊᒻᒪ ᐱᖃᓐᓂᕆᔭᒥᓄᑦ (13%). ᐱᖃᑕᐅᓚᐅᖅᑐᑦ ᓂᕈᐊᖅᐸᓚᐅᖅᑐᑦ “ᐊᓯᖏᑦ,” 
ᐅᖃᖅᐸᓚᐅᖅᑐᑦ ᒫᓐᓇᒃᑯᑦ ᑮᓇᐅᔭᖃᕐᕕᒋᕙᑦᑕᖏᑦ ᐱᖃᓯᐅᔾᔨᒻᒪᑕ “ᓱᕈᓯᖃᕐᓂᕐᒥᑦ ᐃᑲᔫᑎᓂᑦ,” “ᐱᓕᕆᓂᖅ ᐊᑦᑕᓇᖏᑦᑐᒥᑦ ᐲ.ᓰ.,” ᐊᒻᒪ 
ᑮᓇᐅᔭᒃᑯᑦ ᐃᑲᔪᕐᓱᖅᑕᐅᓗᑎᒃ ᕿᑐᕐᖓᖏᑕ ᐊᑖᑕᖓᓐᓂᑦ. ᐱᖃᑕᐅᓚᐅᖅᑐᑦ ᐅᖃᖅᐸᓚᐅᕐᒥᔪᑦ ᑮᓇᐅᔭᓕᐅᕈᑎᐅᕙᑦᑐᒥᓂᕐᓂᒃ, 80% 
ᐅᖃᖅᑐᑎᒃ ᖃᐅᑕᒫᖅᑐᖅᓯᐅᑎᒥᑦ ᐃᖅᑲᓇᐃᔮᖃᓚᐅᕐᓂᖏᓐᓂᑦ. ᐊᓯᖏᑦ ᐅᖃᖅᐸᓚᐅᖅᑐᑦ ᑮᓇᐅᔭᓕᐅᕈᑎᒋᕙᑦᑕᒥᓂᖏᑦ ᐱᖃᓯᐅᔾᔨ -
ᓚᐅᕐᒪᑕ ᐃᓛᓐᓃᓇᒃᑯᑦ/ᑭᖑᕝᕕᖅᑎᐅᓂᒃᑯᑦ/ᐊᕐᕌᒎᑉ ᐃᓚᖓᓂ ᐃᖅᑲᓇᐃᔮᖃᖅᐸᑦᑐᑎᒃ (58%), ᐃᓄᓕᕆᔨᒃᑯᑦ ᐅᕝᕙᓘᓐᓃᑦ ᒐᕙᒪᒃᑯᑦ 
ᐃᑲᔫᓯᐊᓂᑦ (47%), ᐱᑎᑕᐅᕙᑦᑐᑎᒃ ᑮᓇᐅᔭᓂᑦ ᐃᓚᖏᓐᓂᑦ ᐊᒻᒪ ᐱᖃᑎᖏᓐᓂᑦ (33%), ᐊᒻᒪ ᑭᒃᑯᑐᐃᓐᓇᕐᓂᒃ ᑐᑦᓯᕋᖅᐸᑦᑐᑎᒃ (31%). 
ᐱᒻᒪᕆᐅᔪᖅ ᖃᐅᔨᒪᓗᓂ ᖃᓄᖅ ᑮᓇᐅᔭᖃᕐᕕᐅᕙᓚᐅᖅᑐᑦ (ᒫᓐᓇ ᐊᒻᒪ ᐅᕙᑦᓯᐊᕈ) ᐊᑐᖅᑎᑦᑎᔪᓐᓇᕐᒪᑕ ᐊᖏᕐᕋᖃᖏᓂᕐᒥᑦ ᐊᒻᒪ 
ᐃᓪᓗᑭᑦᓴᓂᕐᒥᑦ. ᐱᒻᒪᕆᐅᒻᒥᔪᖅ ᐃᓕᑕᕐᓯᔪᓐᓇᕐᓗᓂ ᐱᔾᔪᑎᐅᕙᑦᑐᓂᑦ ᒥᑭᓪᓕᒋᐊᕈᑎᓄᑦ ᖃᐅᑕᒫᖅ ᐃᖅᑲᓇᐃᔮᖃᖅᐸᓚᐅᖅᑐᑦ 80%  
7%-ᒧᑦ ᑮᓇᐅᔭᖃᕐᕕᐅᖃᑦᑕᖅᑐᓂᑦ. 

ᐱᔨᑦᓯᕋᖅᑏᑦ ᐅᖃᐅᓯᖃᒃᑲᓐᓂᖅᐸᓚᐅᖅᑐᑦ ᐃᓱᒫᓘᑎᐅᔪᓂᑦ ᐱᔾᔪᑎᖃᖅᑐᑎᒃ ᐊᑐᐃᓐᓇᐅᓂᖏᓐᓂᑦ ᐊᒻᒪ ᐊᑭᓕᕐᓱᖅᑕᐅᔪᓐᓇᕐᓂᖏᓐᓂᑦ 
ᐃᓪᓗᐃᑦ. ᐊᒥᓱᐃᑦ ᐱᔨᑦᓯᕋᖅᑏᑦ ᐸᐅᒃᑑᑎᒃᑯᓐᓄᑦ ᐊᐱᕐᓱᖅᑕᐅᕙᓚᐅᖅᑐᑦ ᓇᓗᓇᐃᔭᐃᕙᓚᐅᖅᑐᑦ ᓈᒻᒪᖏᑦᑎᐊᕐᒪᑕ ᐃᓪᓗᐃᑦ ᓇᔪᒐᑦᓴᐃᑦ. 
ᐊᒻᒪᑦᑕᐅᖅ, ᐊᒥᓱᐃᑦ ᐱᔨᑦᓯᕋᖅᑏᑦ ᐅᖃᖅᐸᓚᐅᖅᑐᑦ ᐊᖏᔫᑏᑦ ᐊᑐᖅᑐᐊᕈᑎᓄᑦ ᐊᑭᓕᕆᐊᖃᖅᐸᑦᑐᑦ ᐊᕝᕕᐊᕈᑎᐅᕙᒻᒪᑕ ᐊᑐᕈᒪᒍᓐᓃᓂᕐᒥᑦ 
ᐊᖏᕐᕋᖃᖏᓂᕐᒥᑦ ᐃᓄᖕᓄᑦ ᐊᕐᓇᓄᑦ ᐊᒻᒪ ᑭᓇᐅᓂᖏᓐᓂᑦ ᐊᔾᔨᒌᖏᑦᑐᓄᑦ ᐃᓄᖕᓄᑦ. 

ᑲᓇᑕ ᐃᑉᐱᒍᓱᑦᑎᐅᖏᒃᑲᓗᐊᕐᒪᑕ ᑕᐅᕗᖓᓕᒫᖅ ᐃᓪᓗᓕᕆᓂᒃᑯᑦ ᐃᓗᓕᖏᓐᓃᑦᑐᓂᑦ ᑲᓇᑕᒥ ᐃᓪᓗᓕᕆᓂᕐᒥᑦ ᐸᕐᓇᒍᑎᑦᓴᑦ, ᐸᐅᒃᑑᑎᒃᑯᑦ 
ᐃᓱᒪᓚᐅᖅᑐᑦ ᓇᓗᓇᐃᔭᐃᓯᒪᒋᐊᖃᕐᓂᕐᒥᑦ ᐃᑲᔪᕐᓱᐃᔾᔪᑎᖏᓐᓂᑦ ᐊᑐᐊᒐᕐᓂᑦ ᖁᕝᕙᐃᒋᐊᕈᑎᐅᔪᓂᑦ ᐱᔭᐅᔪᓐᓇᕐᓂᖏᓐᓂᑦ ᐊᒻᒪ 
ᐊᑐᐃᓐᓇᐅᓂᖏᓐᓂᑦ ᐊᑦᑕᓇᖏᑦᑐᑦ, ᐃᓕᖅᑯᓯᒧᑦ ᓈᒻᒪᑦᑐᑦ, ᐊᒻᒪ ᐊᑭᓕᕐᓱᖅᑕᐅᔪᓐᓇᓯᐊᖅᑐᓂᑦ ᐃᓪᓗᓂᑦ ᐊᑐᖅᑐᒻᒪᕆᐅᓗᓂ ᓄᖑᓴᐃᓂᕐᒥᑦ 
ᐊᖏᕐᕋᖃᖏᓂᕐᒥᑦ. ᐊᑭᓕᕐᓱᐃᔪᓐᓇᓂᕐᒨᖓᔪᑦ ᐱᓕᕆᔾᔪᑎᐅᕙᑦᑐᑦ ᐊᒥᓱᓂ ᑲᓇᑕᒥ ᐃᓪᓗᓕᕆᓂᕐᒥᑦ ᐸᕐᓇᒍᑎᑦᓴᑦ ᐱᓕᕆᐊᑦᓴᓂ (ᓲᕐᓗ 
30% ᑮᓇᐅᔭᓕᐅᖅᐸᑦᑐᑦ ᕿᑎᐊᓃᓐᓂᖏᑦ ᓄᓇᓕᖃᕐᕕᒻᒥᐅᑕᐃᑦ) ᐊᔾᔨᖃᖏᑦᑐᑦ ᓱᓇᐅᒻᒪᖔᑕ ᐊᑭᓕᕐᓱᖅᑕᐅᔪᓐᓇᖅᑐᑦ ᑕᐃᒃᑯᓄᖓ 
ᑭᖕᖒᒪᑦᓯᓛᖑᕙᑦᑐᓄᑦ. ᑕᐃᒪᐃᒻᒪᑕ, “ᑲᑐᔾᔨᖃᑎᒌᓐᓂᒃᑯᑦ ᐊᑐᕐᓯᒪᔪᓂᑦ ᖃᐅᔨᒪᓪᓚᕆᑦᑐᓂᑦ, ᐃᓕᓐᓂᐊᕐᓯᒪᔪᓂᑦ, ᐊᒻᒪ ᐱᓕᕆᔨᓪᓗᐊᑕᐅᔪᓂᑦ, 
ᒐᕙᒪᒃᑯᑦ ᑲᓇᑕᒥ ᐋᖅᑭᒋᐊᕆᔭᕆᐊᓕᐅᒐᓗᐊᑦ ᐆᕕᖓ [ᑲᓇᑕᒥ ᐃᓪᓗᓕᕆᓂᕐᒥᑦ ᐸᕐᓇᒍᑎᑦᓴᑦ] ᐊᑭᓕᕐᓱᐃᔪᓐᓇᓂᕐᒨᖓᔪᑦ ᐱᓕᕆᔾᔪ -
ᑎᐅᕙᑦᑐᓂᑦ ᑐᑭᓕᐊᖃᑎᖃᖁᓪᓗᒋᑦ ᑭᒃᑯᑐᐃᓐᓇᐃᑦ ᐱᔪᓐᓇᐅᑎᖏᓐᓄᑦ ᐱᔾᔪᓯᐅᔪᓂᑦ, ᓇᓗᓇᐃᕐᓯᒪᓇᓱᐊᖅᐸᓪᓗᑎᒃ ᑮᓇᐅᔭᐃᔭᐅᑎᐅᔪᑦ 
ᐊᒻᒪ ᓯᕗᓪᓕᐅᔾᔭᐅᔪᒪᔪᑦ ᐊᔾᔨᖃᖅᐸᒃᑲᓗᐊᕐᒪᖔᑕ ᖃᓄᐃᔾᔪᓯᖏᓐᓂᑦ ᐊᔪᕐᓴᐸᑦᑐᑦ ᐊᒻᒪ ᐃᓪᓗᖃᕆᐊᓖᑦ ᐊᒥᓱᓄᑦ ᐊᕐᓇᓄᑦ, ᐊᕐᓇᓗᑲᕐᓄᑦ, 
ᐊᒻᒪ ᑭᓇᐅᓂᖏᓐᓂᑦ ᐊᔾᔨᒌᖏᑦᑐᓄᑦ ᐊᑐᖅᑕᐅᕙᑦᑐᓂᑦ.” 

ᐸᐅᒃᑑᑎᒃᑯᑦ ᓈᒻᒪᓴᖅᑐᑦ ᑲᓇᑕᒥ ᐃᓪᓗᓕᕆᓂᕐᒧᑦ ᐃᑲᔫᑎᓂᑦ (CHB) ᐱᓯᒪᔪᓂᑦ ᑲᓇᑕᒥ ᐃᓪᓗᓕᕆᓂᕐᒥᑦ ᐸᕐᓇᒍᑎᑦᓴᑦ ᓄᑖᖑᓪᓗᒍ 
ᐱᓕᕆᔾᔪᑎᐅᑎᓪᓗᒍ ᐱᓕᕆᔾᔪᑎᐅᓂᐊᖅᑐᓂ ᐊᑭᓕᕐᓱᐃᔪᓐᓇᓂᕐᒥᑦ ᐊᑦᓱᕉᑎᐅᕙᑦᑐᓂᑦ ᐃᓚᒌᓄᑦ ᐊᒻᒪ ᑭᒃᑯᑐᐃᓐᓇᕐᓄᑦ ᐃᓪᓗᑖᕈᒪᔪᓄᑦ. 
ᐱᖃᓯᐅᔾᔨᔪᓐᓇᖅᑐᑦ ᑕᐃᒃᑯᓂᖓ ᐃᓪᓗᓕᕆᔨᒃᑯᓐᓂᑦ ᐃᓪᓗᑖᕈᒪᓪᓗᑎᒃ, ᑕᐃᒃᑯᓂᖓ ᐃᓪᓗᓕᕆᔨᒃᑯᓐᓂᑦ ᐃᓪᓗᑦᓴᓂᑦ ᐅᑕᖅᑭᔪᑦ, ᐅᕝᕙᓘᓐᓃᑦ 
ᑕᐃᒃᑯᓂᖓ ᐃᓪᓗᖃᖅᑐᓂᑦ ᓇᖕᒥᓂᕆᔭᐅᔪᓂ ᑭᓯᐊᓂᑦᑕᐅᖅ ᐊᑦᓱᕉᓴᑉᐸᒻᒥᔪᑦ ᓈᒻᒪᑎᑦᑎᒐᓱᓐᓂᕐᒥᑦ ᐃᓅᓇᓱᐊᕈᑎᓂᑦ. ᐊᖏᓪᓕᒋᐊᖁᓪᓗᒋᑦ 
ᑲᓇᑕᒥ ᐃᓪᓗᓕᕆᓂᕐᒧᑦ ᐃᑲᔫᑎᒋᔪᓐᓇᖅᑕᖏᓐᓂᑦ ᐃᓄᖕᓂᒃ ᐊᕐᓇᓂᒃ, ᑭᓇᐅᓂᖏᓐᓂᑦ ᐊᔾᔨᖐᖏᑦᑐᓄᑦ ᐃᓄᖕᓄᑦ, ᐊᒻᒪ ᐃᓚᖏᓐᓄᑦ, 
ᐸᐅᒃᑑᑎᒃᑯᑦ ᐊᑐᖁᔨᔪᑦ ᐅᑯᓂᖓ ᒐᕙᒪᒃᑯᓐᓂᒃ ᑲᓇᑕᒧᑦ. 

1.  ᑲᓇᑕᒥ ᐃᓪᓗᓕᕆᓂᕐᒧᑦ ᐃᑲᔫᑎᑦᓴᑦ ᑐᓂᔭᐅᕙᓪᓗᑎᒃ ᑭᒃᑯᑐᐃᓐᓇᕐᓄᑦ ᐊᒻᒪ ᐃᓚᖏᓐᓄᑦ, ᐊᑐᖅᑕᐅᖏᓪᓗᑎᒃ ᐊᑭᓕᕐᓱᐃᓂᒃᑯᑦ  
   ᐊᒥᖅᑲᓂᕐᒥᑦ ᐊᖏᕈᑎᐅᔪᑦ ᓄᓇᓕᖃᕐᕕᓐᓃᑦᑐᑦ ᓂᒋᕐᒥ ᐊᒻᒪ ᐅᑭᐅᖅᑕᖅᑐᒥ, ᐱᔪᓐᓇᖁᓪᓗᒋᑦ ᐃᑲᔫᑎᑦᓴᓂᑦ. 
2.  ᑲᓇᑕᒥ ᐃᓪᓗᓕᕆᓂᕐᒧᑦ ᐃᑲᔫᑎᓕᕆᓂᖅ ᐊᑐᖁᓪᓗᒋᑦ ᐱᓪᓗᐊᑕᓂᑦ ᑐᕌᒐᑦᓴᓂᑦ ᑐᑭᓕᐅᕈᑎᐅᓯᒪᔪᓂᑦ ᐊᖏᓗᐊᖅᐸᑦᑐᓄᑦ  
   ᒥᑭᓗᐊᖅᐸᑦᑐᓅᓪᓘᓐᓃᑦ ᑭᖕᖒᒪᔭᐅᕙᑦᑐᓂᑦ ᐃᓄᖕᓄᑦ ᐊᕐᓇᓄᑦ ᐊᒻᒪ ᑭᓇᐅᓂᖏᓐᓂᑦ ᐊᔾᔨᒌᖏᑦᑐᓄᑦ ᑭᒃᑯᑐᐃᓐᓇᕐᓄᑦ. 
3.  ᐱᔭᐅᕙᑦᑐᑦ ᐊᒥᓲᓂᖏᑦ ᐊᑐᐃᓐᓇᐅᑎᑕᐅᔪᑦ ᐊᑐᓂ ᐃᓪᓗᓄᑦ ($2,500 ᐊᕐᕌᒍᓕᒫᒧᑦ) ᖁᕝᕙᒋᐊᖅᑕᐅᓗᑎᒃ, ᓈᒻᒪᖏᑦᑐᕐᔪᐊᕌᓘᕙᒻᒪᑕ. 

ᐃᓪᓗᓕᐊᖑᕙᑦᑐᑦ ᐃᓗᓐᓇᖏᓐᓅᖓᒋᐊᓕᐅᒐᓗᐊᑦ ᖃᓄᑐᐃᓐᓇᖅ ᑮᓇᐅᔭᓕᐅᖅᑐᓄᑦ ᐊᒻᒪ ᐱᖃᓯᐅᔾᔭᐅᕙᓪᓗᑎᒃ ᐊᑐᖅᑐᐊᕈᑏᑦ 
ᐋᖅᑭᑦᑕᐅᓯᒪᕙᓪᓗᑎᒃ ᖃᓄᑎᒋ ᑮᓇᐅᔭᓕᐊᓄᑦ ᐊᒻᒪ ᓂᐅᕐᕈᑎᓕᕆᔨᓄᑦ ᐊᑐᖅᑐᐊᕈᑎᐅᕙᑦᑐᓂᑦ. ᑐᓴᖅᑎᑦᓯᕙᓚᐅᖅᑐᑦ ᖃᐅᔨᒪᔪᑦ 
ᐱᕙᓪᓕᐊᑎᑦᑎᓂᐅᔪᖅ ᐃᓪᓗᓂᑦ ᑕᕝᕙᓴᐃᓐᓇᖅ ᐋᖅᑭᒍᓐᓇᖏᒻᒪᑦ, ᐱᖃᓯᐅᔾᔭᐅᓗᑎᒃ ᓈᒻᒪᑦᑐᓂᑦ ᐱᖁᑎᑦᓴᓯᐅᕐᓂᖅ ᐊᒻᒪ ᐊᑐᕐᓂᖅ 
ᑲᑐᔾᔭᐅᒋᐊᓕᓐᓂᑦ ᐱᓕᕆᐊᑦᓴᓂᑦ. 

ᑲᓇᑕᒥ ᐃᓄᒋᐊᕝᕕᓐᓂ ᐃᓄᖕᓂᒃ ᐃᓪᓗᓕᕆᓂᖅ ᐊᒻᒪ ᐊᖏᕐᕋᖃᖏᑦᑐᓕᕆᓂᖅ ᐊᑐᖅᑕᐅᒋᐊᓕᓐᓂᑦ ᖃᐅᔨᓴᕐᓂᕐᒥᑦ ᐅᓂᒃᑳᑦᓴᑦ

ᒫᓐᓇᒃᑯᑦ ᐃᓂᒋᔭᐅᔪᖅ 
ᐱᖃᑕᐅᓚᐅᖅᑐᑦ ᐊᐱᕆᔭᐅᒐᒥᒃ ᐱᔾᔪᑎᖏᓐᓂᑦ ᖃᓄᐃᒻᒪᑦ ᓄᓇᖃᓕᕐᒪᖔᑕ ᓄᓇᒋᓕᖅᑕᒥᓂ, 60% ᑭᐅᓚᐅᖅᑐᑦ ᓄᑦᑎᕐᓯᒪᓂᕐᒥᓂᒃ 
ᐅᕝᕙᓘᓐᓃᑦ ᐅᑎᕐᓯᒪᓂᕐᒥᓂᒃ ᐃᓐᓇᕈᕋᒥᒃ. ᐱᖃᑕᐅᓚᐅᖅᑐᓂᑦ, 16% ᐃᓅᓯᒪᓂᕋᓚᐅᖅᑐᑦ ᐊᒻᒪ ᐱᕈᕐᓯᒪᓪᓗᑎᒃ ᓄᓇᒋᓕᖅᑕᒥᓂ 11% 
ᓄᑦᑎᕐᓯᒪᓂᕋᖅᑐᑎᒃ ᓱᕈᓯᐅᑎᓪᓗᒋᑦ. ᐃᓚᖏᑦ ᐱᖃᑕᐅᓚᐅᖅᑐᑦ ᐅᖃᖅᐸᓚᐅᖅᑐᑦ “ᐊᓯᖏᓐᓂᑦ” ᐱᔾᔪᑎᖃᕐᓂᕋᖅᑐᑎᒃ ᓄᓇᒋᓕᖅᑕ -
ᒥᓃᒍᑎᒥᓂᒃ. ᓲᕐᓗ, ᐃᓚᖏᑦ ᓄᑦᑎᕐᓯᒪᓂᕋᓚᐅᖅᑐᑦ ᐱᔾᔪᑎᖃᖅᑐᑎᒃ “ᐃᓪᓗᖃᖏᓂᕐᒥᑦ,” “ᐃᓕᓐᓂᐊᕋᒥᒃ ᐊᒻᒪ ᐃᖅᑲᓇᐃᔮᑦᓴᖃᕐᓂᖏᓐᓂᑦ,” 
ᐅᕝᕙᓘᓐᓃᑦ “ᐸᖅᑭᒋᐊᖃᕐᓂᕐᒥᓂᒃ ᓴᑭᒥᓂᒃ.” ᐊᓯᖏᑦ ᐅᖃᖅᐸᓚᐅᖅᑐᑦ “ᑭᒫᓯᒪᓂᕐᒥᓂᒃ ᐊᖏᕐᕋᖓᓂᑦ ᓄᓇᑦᓯᐊᕐᒥᑦ 1980-ᖏᓐᓃᑎᓪᓗᒋᑦ 
ᐊᕐᕌᒍᐃᑦ” ᐅᕝᕙᓘᓐᓃᑦ “ᑭᒫᓯᒪᓂᕐᒥᓂᒃ ᐱᑦᑎᐊᐸᖏᑦᑐᒥᑦ.” 

ᐱᖃᑕᐅᓚᐅᖅᑐᑦ ᐊᐱᕆᔭᐅᒐᐃᒐᒥᒃ ᐅᖃᐅᓯᖃᖁᔭᐅᓗᑎᒃ ᐱᔾᔪᑎᒥᓂᒃ ᓄᑦᑎᓂᕐᒥᑦ ᐅᕝᕙᓘᓐᓃᑦ ᐅᑎᕐᓯᒪᓂᕐᒥᓂᒃ ᓄᓇᒋᓕᖅᑕᒥᓄᑦ, 
ᐊᒥᓲᓂᕐᓴᐃᑦ (48%) ᐅᖃᓚᐅᖅᑐᑦ ᕿᒫᓂᕋᖅᑐᑎᒃ ᖁᕕᐊᓇᖏᑦᑐᒥᑦ ᐊᓯᐊᓄᑦ ᐃᓂᑦᓴᒧᑦ. ᐊᓯᖏᑦ ᑭᐅᕙᓚᐅᖅᑐᑦ ᓄᑦᑎᕐᓯᒪᓂᕐᒥᓂᒃ 
ᐅᕝᕙᓘᓐᓃᑦ ᐅᑎᕐᓯᒪᓂᕐᒥᓂᒃ ᖃᓂᑦᓴᕈᒪᓪᓗᑎᒃ ᐃᓚᒥᓐᓂᒃ/ᐱᖃᑎᖏᓐᓂᑦ (28%) ᐅᕝᕙᓘᓐᓃᑦ ᐃᖅᑲᓇᐃᔮᒥᑦ/ᐃᓕᓐᓂᐊᕈᑎᒥᑦ (15%). 
ᐃᓚᖏᓐᓄᑦ ᐱᖃᑕᐅᓚᐅᖅᑐᓄᑦ ᐅᖃᐅᓯᐅᕙᓚᐅᖅᑐᑦ “ᐊᓯᖏᓐᓂᑦ” ᐱᔾᔪᑎᖃᓚᐅᕋᒥᒃ ᓄᑦᑎᓂᕐᒥᑦ ᐅᕝᕙᓘᓐᓃᑦ ᐅᑎᕐᓯᒪᓂᕐᒥᓂᒃ 
ᓄᓇᒋᓕᖅᑕᒥᓄᑦ. ᓲᕐᓗ, ᐊᑕᐅᓯᖅ ᐱᖃᑕᐅᓚᐅᖅᑐᖅ ᐅᖃᓚᐅᖅᑐᖅ 

ᓇᔪᒐᕆᓚᐅᖅᑕᕋ ᑲᑎᖕᖓᔪᓃᑦᑐᖅ ᐃᓅᕕᒻᒥ ᐊᑭᖃᓚᐅᖅᑐᖅ $1,850, ᐸᐃᕆᕕᒃ ᐊᑭᖃᖅᑐᓂ $1,975 ᑕᖅᑭᒧᑦ ᐊᑕᐅᓯᕐᒧᑦ. 
ᐊᑭᑭᓐᓂᕐᓴᐅᒻᒪᑦ ᐃᓅᓇᓱᐊᕈᑎᐅᔪᑦ ᓂᒋᕐᒥ ᓄᓇᓕᓐᓂ. ᓱᕈᓰᑦ ᓄᑦᑎᓚᐅᖅᑐᑦ ᓄᓇᓕᐸᐅᔭᒧᑦ ᐊᑖᑕᒥᓃᒋᐊᖅᑐᖅᑐᑎᒃ, ᐊᒻᒪ 
ᑭᖑᓂᐊᒍᑦ ᒪᓕᑦᓴᖅᑐᖓ. 

ᐊᓯᐊᓂᑦ ᐅᖃᖅᑐᖃᓚᐅᖅᑐᖅ 

ᐃᕕᐊᖏᒃᑯᑦ ᐋᓐᓂᐊᑖᓚᐅᕋᒪ ᐊᒻᒪ ᓄᑦᑎᓚᐅᖅᑐᒍᑦ ᐃᓅᕕᒻᒥᑦ ᐃᐊᑦᒪᓐᑕᓐᒧᑦ. ᒪᒥᓴᖅᑕᐅᒌᕋᒪ ᐃᖅᑲᓇᐃᔮᖅᑖᓚᐅᖅᑐᖓ ᐊᒻᒪ 
ᓄᖅᑲᖅᑎᑕᐅᓕᖅᑐᖓ ᑰᕕᑦ ᐱᔾᔪᑎᒋᓪᓗᒍ, ᑕᐃᒪᐃᑕᐃᓚᐅᕐᒥᔪᖅ ᐅᐃᒐ. ᐅᐃᒐ ᐃᖅᑲᓇᐃᔮᖅᑖᓚᐅᖅᑐᖅ ᐳᕆᑎᔅ ᑲᓚᒻᐱᐊᒥ. 

ᐃᓚᖏᑦ ᐱᖃᑕᐅᓚᐅᖅᑐᑦ ᐅᖃᖅᐸᓚᐅᖅᑐᑦ ᐱᔾᔪᑎᒋᓯᒪᔭᖏᑦ ᐃᓅᓯᖃᓕᕐᓂᕐᒥᓂᒃ ᓄᓇᓕᐸᐅᔭᒥ ᓇᔪᓕᖅᑕᒥᓂᒃ ᐱᔾᔪᑎᖃᖅᐸᓚᐅᕐᒪᑕ 
ᐃᓚᒥᓂᒃ. ᐱᓗᐊᖅᑐᒥ, “ᐊᖏᔪᖅᑳᖏᑦ ᓄᑦᑎᓚᐅᕐᒪᑕ ᐃᖅᑲᓇᐃᔮᓂᒃ ᐱᔾᔪᑎᖃᖅᑐᑎᒃ” ᐅᕝᕙᓘᓐᓃᑦ “ᐸᖅᑭᐊᖃᕆᐊᖃᕐᓂᕐᒥᓂᒃ 
ᐊᑖᑕᑦᓯᐊᖓᓂᒃ ᐊᐃᑉᐸᖓᑕ.” ᐊᑕᐅᓯᖅ ᐱᖃᑕᐅᓚᐅᖅᑐᖅ ᐅᖃᓚᐅᖅᑐᖅ 

ᑐᕌᓐᑐᒥ ᐃᓅᓚᐅᕐᓯᒪᒐᓗᐊᕋᒪ, ᐊᓈᓇᒪ ᐊᐅᓪᓚᐅᑎᓚᐅᕐᓯᒪᔮᖓ, ᐅᑭᐅᖅᑕᖅᑐᒥ ᓄᓇᓕᓐᓄᑦ. ᐅᕙᓐᓂᒃ ᐸᖅᑭᑦᓯᔪᓐᓇᓚᐅᕈᓐᓃᕐᒪᑦ 
ᐊᔪᓕᕐᓯᒪᓂᕐᒥᓂᒃ ᐱᔾᔪᑎᖃᖅᑐᓂ, ᐊᑖᑕᒐ ᐅᖄᓚᕕᒋᓕᓚᐅᖅᑕᖓ. ᐊᑖᑕᒐ ᖃᐃᓚᐅᖅᑐᖅ ᑐᕌᓐᑐᒦᖔᖅᑐᓂ ᐅᕙᓐᓂᒃ ᐊᐃᑦᓯᖅᑐᓂ 
ᓱᕈᓯᓛᖑᑎᓪᓗᖓ (3-ᓂᑦ 4-ᓂᓪᓘᓐᓃᑦ ᐊᕐᕌᒍᖃᖅᑎᓪᓗᖓ) ᐊᒻᒪ ᑐᕌᓐᑐᒨᕈᑎᓗᖓ ᐱᕈᐃᓕᓚᐅᖅᑖᖓ. ᑎᒍᐊᖑᐊᖑᓚᐅ -
ᖏᓪᓚᑐᖅᑐᖓ. 

ᐱᔨᑦᓯᕋᖅᑎᐅᔪᑦ ᐅᖃᐅᓯᖃᖅᐸᓚᐅᕐᒥᔪᑦ ᐊᔾᔨᒌᖏᔾᔪᑎᒻᒪᕆᐅᔪᓂᑦ ᐃᓪᓗᑦᓴᐃᑦ ᐊᑐᐃᓐᓇᐅᕙᓐᓂᖏᓐᓄᑦ ᐃᓄᒋᐊᕝᕕᓐᓂ ᓄᓇᓕᓐᓂ. ᓲᕐᓗ, 
ᐋᑐᕚᒥ, ᐅᖃᐅᓯᐅᓚᐅᖅᑐᖅ ᐊᑐᐃᓐᓇᖅᑕᖃᖏᒻᒪᑕ ᐊᓯᐊᓅᕐᓂᐅᓴᔪᓄᑦ ᐃᓪᓗᑦᓴᓂᑦ. ᐅᑕᖅᑭᔪᑦ ᐊᑯᓂᐅᔪᒥᑦ ᐊᑭᓕᕐᓱᖅᑕᐅᔪᓐᓇᓯᐊᖅᑐᓂᑦ 
ᐃᓪᓗᑦᓴᓂᑦ ᐊᕐᕌᒍᓄᑦ ᒪᕐᕉᓐᓄᑦ ᐱᖓᓱᓄᓪᓘᓐᓃᑦ ᐅᑕᖅᑭᕙᑦᑐᑦ ᑕᐃᒃᑯᐊ ᓇᓗᓇᐃᖅᑕᐅᓯᒪᓚᐅᖅᑐᑦ ᓯᕗᓪᓕᐅᒋᐊᖃᕐᓂᖏᓐᓂᑦ 
ᐱᔾᔪᑎᖃᖅᑐᑎᒃ ᐊᑐᕐᓯᒪᔭᖏᓐᓂᑦ ᐱᑦᑎᐊᖅᑕᐅᖏᓂᕐᒥᑦ. ᐊᓯᐊᒍᑦ, ᑕᐃᒃᑯᐊ ᓯᕗᓪᓕᐅᔾᔭᐅᒋᐊᓕᓐᓃᖏᑦᑐᑦ ᐅᑕᖅᑭᑎᑕᐅᕙᑦᑐᑦ ᐊᕐᕌᒍᓄᑦ 
12-ᓄᑦ. ᐊᔾᔨᒌᖏᒻᒪᕆᑦᑕᖏᑦ, ᐊᑕᐅᓯᕐᒥᑦ ᑕᖅᑭᒥᑦ ᐅᑕᖅᑭᑎᑕᐅᕙᑦᑐᑦ ᑕᒪᒃᑮᓃᑦᑐᑦ ᐊᓯᐊᓅᕐᓂᐅᓴᔪᓄᑦ ᐊᒻᒪ ᐊᑯᓂᐅᔪᒥᑦ ᐃᓪᓗᑖᕋᓱᐊᖅᑐᑦ 
ᐊᑭᓕᕐᓱᕈᓐᓇᓯᐊᖅᑕᒥᓂᒃ ᐅᐃᓂᐸᐃᒡᒥ. 

22 ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ



FINAL REPORT

ᐊᑦᓱᕉᑎᐅᕙᑦᑐᑦ ᖃᓄᐃᓕᖓᓂᕆᕙᑦᑕᖏᑦ ᐊᒻᒪ ᐊᑐᖅᑕᐅᓯᒪᔪᑦ ᖁᐊᕐᓵᕈᑎᐅᓯᒪᓪᓗᑎᒃ 
ᐱᖃᑕᐅᓚᐅᖅᑐᑦ ᓇᓗᓇᐃᔭᐃᕙᓚᐅᖅᑐᑦ ᐊᔾᔨᒌᖏᑦᑐᓂᑦ ᐊᑦᓱᕉᖃᕐᓂᒃᑯᑦ ᖃᓄᐃᒍᑎᐅᔪᓂᑦ ᐊᑐᖅᐸᑦᑕᖏᓐᓂᑦ, ᐱᖃᓯᐅᔾᔭᐅᓗᑎᒃ 
ᓱᕐᕋᓇᖅᑐᓂᑦ ᐊᑐᕐᓂᖅ ᐅᕝᕙᓘᓐᓃᑦ ᐊᔪᓕᕐᓯᒪᓂᖅ (53%) ᐊᒻᒪ ᐃᓱᒪᓕᕆᓂᒃᑯᑦ ᖃᓄᐃᒍᑎᐅᔪᑦ (53%). ᑕᐃᒃᑯᓄᖓ 
ᐅᖃᐅᓯᖃᖅᐸᓚᐅᖅᑐᓄᑦ ᐊᑐᕐᓯᒪᔭᕐᒥᓂᒃ ᓱᕐᕋᓇᖅᑐᓂᑦ ᐊᑐᖅᐸᓂᕐᒥᒃ ᐅᕝᕙᓘᓐᓃᑦ ᐊᔪᓕᕐᓯᒪᓂᕐᒥᑦ, ᐱᖃᓯᐅᔾᔨᔪᓐᓇᖅᑐᑦ ᐊᑦᓱᕉᑎᓂᑦ 
ᐃᒥᐊᓗᒻᒥᑦ, ᐋᖓᔮᕐᓇᖅᑐᓄᑦ ᓱᓇᑐᐃᓐᓇᕐᓄᑦ, ᐅᕝᕙᓘᓐᓃᑦ ᑮᓇᐅᔭᐃᔭᐅᑎᓂᑦ. ᐱᖃᑕᐅᓚᐅᖅᑐᓄᑦ ᑭᐅᓚᐅᖅᑐᓄᑦ ᐃᓱᒪᓕᕆᔪᓂᑦ, 
ᐱᖃᓯᐅᔾᔭᐅᔪᓐᓇᖅᑐᑦ ᐊᑦᓱᕉᑎᐅᕙᑦᑐᑦ ᖁᓱᓂᒃᑯᑦ, ᐃᓱᒫᓘᑎᖃᕐᓂᒃᑯᑦ, ᖁᐊᕐᓵᕈᑎᖃᕐᓯᒪᓂᕐᒥᑦ ᐋᓐᓂᐊᑖᕐᓯᒪᔪᑦ, ᐊᒻᒪ ᐱᐅᓯᖏᒍᑦ 
ᐊᑕᐅᓯᐅᖏᑦᑐᑦ ᐃᓱᒪᖏᒍᑦ. ᐱᖃᑕᐅᓚᐅᖅᑐᓂᑦ, 42% ᐅᖃᓚᐅᖅᑐᑦ ᐊᑐᕐᓯᒪᓂᕐᒥᓂᒃ ᐋᓐᓂᐊᖃᐃᓐᓇᓂᕐᒥᒃ ᐅᕝᕙᓘᓐᓃᑦ ᐊᑦᓱᐊᓘᖅᑐᓂᑦ 
ᐋᓐᓂᐊᖃᕐᓂᕐᒥᑦ, ᐱᖃᓯᐅᔾᔭᐅᓗᑎᒃ ᓱᑲᖃᓗᐊᖅᐸᓐᓂᖅ ᑎᒥᒃᑯᑦ, ᐆᒪᑎᒃᑯᑦ ᐋᓐᓂᐊᖃᕐᓂᖅ, ᓇᒡᒍᐊᓗᓐᓂᖅ, ᐊᒻᒪ ᒪᒥᓱᐃᑦᑐᒥᑦ 
ᐋᓐᓂᐊᖃᕐᓂᖅ. ᐊᒻᒪᑦᑕᐅᖅ, 39% ᐅᖃᓚᐅᖅᑐᑦ ᐃᓕᓐᓂᐊᕈᑎᒍᑦ ᐊᔪᕈᑎᖃᕐᓂᕐᒥᓂᒃ, (ᓲᕐᓗ, ᑎᑎᕋᕈᓇᓯᐊᖏᓂᕐᒥᒃ, ᐃᓱᒪᒃᑯᑦ 
ᓴᖑᓴᕋᐃᓐᓂᕐᒥᑦ), 21% ᑎᒥᒃᑯᑦ ᐊᔪᕈᑎᖃᖅᑐᑎᒃ (ᓲᕐᓗ, ᐊᔭᐅᑉᐱᐊᖃᕆᐊᖃᖅᐸᑦᑐᑦ ᐅᕝᕙᓘᓐᓃᑦ ᐊᑦᓴᓗᐊᓕᒻᒥᑦ ᐃᑦᓯᕙᐅᑕᖃᕆᐊᓖᒃ). 
ᐱᖃᑕᐅᓚᐅᖅᑐᑦ ᓂᕈᐊᖅᐸᓚᐅᖅᑐᑦ “ᐊᓯᖏᑦ,” ᐅᖃᖅᐸᓚᐅᖅᑐᑦ ᐊᑐᕐᓯᒪᓂᕐᒥᓂᒃ “ᐳᐃᒍᕐᓴᕋᐃᓐᓂᕐᒥᓂᒃ,” “ᑕᑯᓐᓇᓯᐊᖅᐸᖏᓐᓂᕐᒥᓂᒃ 
ᖃᐅᒪᓄᑦ ᐃᓚᖏᓐᓄᑦ,” ᐊᒻᒪ “ᐊᐃᕇᓐ ᐋᓐᓂᐊᖓᓂᒃ ᐋᓐᓂᐊᓖᑦ.” 

ᐅᖃᐅᓯᐅᑎᓪᓗᒋᑦ ᐊᑐᖅᑕᐅᓯᒪᔪᑦ ᐊᖏᕐᕋᖃᖏᓂᕐᒥᑦ ᐊᒻᒪ ᐃᓪᓗᑭᑦᓴᓂᕐᒥᑦ, ᐱᒻᒪᕆᐅᔪᖅ ᖃᐅᔨᒪᓗᓂ ᐊᑦᑐᐃᔾᔪᑎᐅᓯᒪᔪᓂᑦ ᖁᐊᕐᓵᕐ -
ᓯᒪᓂᕐᒥᑦ. ᐱᖃᑕᐅᓚᐅᖅᑐᑦ ᐅᖃᐅᓯᖃᖅᐸᓚᐅᒥᔪᑦ ᐊᔾᔨᐅᖏᑦᑐᓂᑦ ᐊᑐᕐᓯᒪᔭᕐᒥᓂᒃ ᖁᐊᕐᓵᕈᑎᓂᑦ, ᑕᑯᑦᓴᐅᑎᑕᐅᔪᓂᑦ ᑎᑎᖅᑐᒐᕐᒥ 2. 

ᑎᑎᖅᑐᒐᖅ 2: ᐊᑐᖅᑕᐅᓯᒪᔪᑦ ᖁᐊᕐᓵᕈᑎᐅᓯᒪᔪᑦ

88% ᐱᖃᑕᐅᓚᐅᖅᑐᓂᑦ ᐅᖃᓚᐅᖅᑐᑦ ᐊᓇᐅᒻᒪᓯᒪᒐᒥᒃ ᐱᑦᑎᐊᖅᑕᐅᖏᓂᕐᒥᑦ, 57% ᐅᖃᓚᐅᖅᑎᓪᓗᒋᑦ ᐱᓕᕆᐊᖑᓯᒪᓂᕐᒥᓂᒃ 
ᐃᖅᑲᖅᑐᐃᕕᓕᕆᔾᔪᑎᓂᑦ. ᐱᒻᒪᕆᐅᒻᒥᔪᖅ ᓇᓗᓇᐃᔭᐃᕙᓐᓂᖅ ᐊᑐᖅᑕᐅᓯᒪᔪᓂᑦ ᓱᕈᓯᓕᕆᔾᔪᑎᒍᑦ, ᓇᓗᓇᐃᔭᖅᑕᐅᓚᐅᖅᑐᓂᑦ 48% 
ᐱᖃᑕᐅᓚᐅᖅᑐᓄᑦ. ᐊᓯᖏᑦ ᐅᖃᖅᐸᓚᐅᖅᑐᑦ ᖁᐊᕐᓵᕈᑎᖃᕐᓯᒪᓂᖏᓐᓂᑦ ᐊᑕᐅᑦᓯᒨᖅᑕᐅᓯᒪᓂᕐᒥᑦ ᐱᓕᕆᔾᔪᑎᓄᑦ (ᓲᕐᓗ, ᑐᔪᕐᒥᕕᓕᓐᓄᑦ 
ᐃᓕᓐᓂᐊᕆᐊᖅᑎᑕᐅᓯᒪᔪᑦ) (29%) ᐊᒻᒪ ᓄᓕᐊᕐᓂᒃᑯᑦ ᓂᐅᕐᕈᑎᐅᕙᑦᑐᑎᒃ (21%). ᐊᑦᑐᐊᔪᑦ ᐅᖃᐅᓯᐅᕙᓚᐅᖅᑐᓄᑦ ᓱᕈᓯᓕᕆᔨᓄᑦ ᐊᒻᒪ 
ᐊᑕᐅᑦᓯᒨᖅᑕᐅᓯᒪᓂᕐᒥᑦ ᐱᓕᕆᔾᔪᑎᓄᑦ, ᓇᓗᓇᐃᕆᐊᖃᕐᒥᔭᕗᑦ 43% ᐱᖃᑕᐅᓚᐅᖅᑐᑦ ᐊᑐᕐᓯᒪᓚᐅᕐᒪᑕ ᑎᒍᐊᖑᐊᖑᕙᑦᑐᑎᒃ ᐅᕝᕙᓘᓐᓃᑦ 
ᑲᑎᖕᖓᕕᓐᓂ ᐊᖏᕐᕋᓂ. 

ᐃᓐᓇᐅᓕᖅᑎᓪᓗᒍ

ᓱᕈᓯᓕᕆᔨᓄᑦ ᐱᓕᕆᐊᖑᓯᒪᔪᖅ
ᓱᕈᓯᐅᑎᓪᓗᒍ

ᓱᕐᕋᓐᓇᖅᑐᓂᒃ ᐊᑐᕐᓂᕐᓗᖕᓂᕐᒥᑦ
ᐅᕝᕙᓘᓐᓃᑦ ᐅᐃᕆᓯᒪᓃᑦ

(ᓲᕐᓗ...

ᐱᓕᕆᔾᔪᑎᐅᓯᒪᔪᖅ
ᐃᖅᑲᖅᑐᐃᕕᓕᕆᓂᒃᑯᑦ

ᐊᓐᓇᐅᒪᓯᒪᔪᖅ ᐱᑦᑎᐊᖅᑕᐅᖏᓂᕐᒥᑦ

ᖃᑦᓯᐊᓂᖏᑦ ᑭᐅᓯᒪᔪᑦ



ᑲᓇᑕᒥ ᐃᓄᒋᐊᕝᕕᓐᓂ ᐃᓄᖕᓂᒃ ᐃᓪᓗᓕᕆᓂᖅ ᐊᒻᒪ ᐊᖏᕐᕋᖃᖏᑦᑐᓕᕆᓂᖅ ᐊᑐᖅᑕᐅᒋᐊᓕᓐᓂᑦ ᖃᐅᔨᓴᕐᓂᕐᒥᑦ ᐅᓂᒃᑳᑦᓴᑦ

ᐊᔾᔨᒌᖏᑦᑐᑦ ᐊᑐᖅᑕᐅᓯᒪᔪᑦ ᐊᖏᕐᕋᖃᖏᓂᒃᑯᑦ ᐊᒻᒪ ᐃᓪᓗᑭᑦᓴᓂᒃᑯᑦ 

ᖃᐅᔨᒪᓂᖅ ᐅᔾᔨᕈᓱᓐᓂᖅ ᐃᓅᓯᒃᑯᑦ ᖃᓄᐃᒍᑎᐅᕙᑦᑐᓂᑦ 
ᐅᑯᐊ ᖃᐅᔨᓴᐅᓚᐅᖅᑐᑦ ᖃᐅᔨᓴᐅᑎᐅᔪᑦ ᐊᑐᖅᑕᐅᓯᒪᔪᓂᑦ ᐊᖏᕐᕋᖃᖏᓂᒃᑯᑦ ᐊᒻᒪ ᐃᓪᓗᑭᑦᓴᓂᒃᑯᑦ. ᐊᑐᖅᑕᐅᓯᒪᔪᑦ ᐊᖏᕐᕋᖃᖏᓂᒃᑯᑦ 
ᐅᖃᐅᓯᐅᓯᒪᔪᑦ ᖃᖓᑐᐃᓐᓇᒃᑯᑦ ᐊᑐᖅᑕᐅᓯᒪᔪᓂᑦ ᐱᖃᑕᐅᓚᐅᖅᑐᓄᑦ ᓇᒦᕝᕕᑦᓴᖃᓗᐊᕋᑎᒃ, ᐱᖃᓯᐅᔾᔭᐅᓗᑎᒃ ᓯᓂᑦᑕᐸᓐᓂᖅ 
ᐅᖅᑯᐃᕕᓐᓂ, ᓯᓚᒥ, ᐅᕝᕙᓘᓐᓃᑦ ᑭᒃᑯᑐᐃᓐᓇᕐᓃᑲᐃᓐᓇᐸᑦᑐᑎᒃ. ᐊᑐᖅᑕᐅᓯᒪᔪᑦ ᐃᓪᓗᑭᑦᓴᓂᕐᒥᑦ ᑐᑭᖃᖅᑐᑦ ᐅᖅᑯᐃᕕᓖᑦ, ᑭᓯᐊᓂ 
ᐃᓅᓯᒃᑯᑦ ᐊᑐᖅᑕᖏᑦ ᐅᓗᕆᐊᓇᖅᑐᒦᒍᑎᐅᕙᑦᑐᑦ ᐊᖏᕐᕋᖃᕈᓐᓃᓛᓕᕆᐊᑦᓴᖅ. ᐱᖃᑕᐅᓚᐅᖅᑐᓂᑦ, 53% ᐅᖃᓚᐅᖅᑐᑦ ᐊᖏᕐᕋᖃ -
ᖏᓐᓇᒥᒃ ᐅᕝᕙᓘᓐᓃᑦ ᐃᓪᓗᑭᑦᓴᕋᒥᒃ. ᐱᖃᑕᐅᓚᐅᖅᑐᑦ ᐊᐱᕆᔭᐅᕙᓚᐅᕐᒥᔪᑦ ᐃᓅᓯᖏᒍᑦ ᖃᓄᐃᓕᖓᓂᕆᓯᒪᔭᖏᓐᓂᑦ ᐊᕐᕌᒍᒥ 
ᐊᑐᕋᑖᖅᑕᖓᓐᓂ, ᓇᓗᓇᐃᔭᖅᑕᐅᓯᒪᔪᑦ ᓇᓗᓇᐃᔭᐃᑎᒥ 8. 

ᑎᑎᕋᖅᓯᒪᔪᑦ 8 ᐃᓅᓯᒃᑯᑦ ᖃᓄᐃᒍᑎᐅᓯᒪᔪᑦ ᐊᕐᕌᒍᒥ ᐊᑐᖅᑕᐅᕋᑖᖅᑐᒥ

ᐊᒥᓱᐃᑦ ᐱᖃᑕᐅᓚᐅᖅᑐᑦ ᐅᖃᖅᐸᓚᐅᖅᑐᑦ “ᐊᓯᖏᓐᓂᑦ” ᐃᓅᓯᒃᑯᑦ ᖃᓄᐃᒍᑎᖃᕐᓯᒪᓂᖏᓐᓂᑦ ᐊᕐᕌᒍᒥ. ᓲᕐᓗ, ᐃᓚᖏᑦ ᐅᖃᖅᐸᓚᐅᖅᑐᑦ 
ᐃᒪᐃᑉᐸᓐᓂᕐᒥᓂᒃ “ᐃᓱᒪᕙᑦᑐᑎᒃ ᐊᑭᓖᔪᓐᓇᔮᖏᓐᓂᕐᒥᓂᒃ ᐊᑐᖅᑐᐊᕈᑎᓂᑦ ᓇᔪᒐᕐᒧᑦ” ᐅᕝᕙᓘᓐᓃᑦ ᐃᒪᐃᓐᓂᕐᒥᓂᒃ “ᐊᑦᑐᖅᑕᐅᓯᒪᖏᑦᑐᖅ 
ᓱᓕ ᑭᓯᐊᓂ ᑭᖑᕙᕈᓐᓇᐅᔪᒍᑦ ᐊᑭᓕᕐᓱᐃᓂᕐᒥᑦ ᐊᑐᖅᑐᐊᕈᑎᓂᑦ ᑮᓇᐅᓕᐅᖏᓐᓇᒪ ᐊᒻᒪ ᐃᒻᒪᖄ ᐊᓂᑎᑕᐅᑐᐃᓐᓇᕆᐊᖃᖅᑐᑕ.” ᐊᓯᖏᑦ 
ᐅᖃᖅᐸᓚᐅᖅᑐᑦ “ᐃᓪᓗᖃᕋᒥᒃ ᐃᑲᔪᖅᑕᐅᔾᔪᑎᓕᒻᒥᑦ, ᖃᓄᐃᒐᓂ ᑭᓯᐊᓂ ᐱᐅᓗᐊᕋᓂ,” ᐅᕝᕙᓘᓐᓃᑦ “ᓇᔪᒐᖃᓕᖅᑐᒍᑦ ᑐᔪᕐᒥᕕᒻᒥ 
ᓂᐅᕐᕕᔨᓄᑦ ᐅᓪᓗᓄᑦ 16-ᓂᑦ.” ᐊᑕᐅᓯᖅ ᐱᖃᑕᐅᓚᐅᖅᑐᖅ ᐅᖃᓚᐅᖅᑐᖅ “ᐃᖅᑲᓇᐃᔭᕈᓐᓃᕋᒥᒃ, ᑮᓇᐅᔭᓕᐅᕋᑎᒃ, ᐊᒻᒪ 
ᐊᓂᑎᑕᐅᓛᖅᑐᑦᓴᐅᓕᖅᑐᑎᒃ ᒫᓐᓇᕈᓗᒃ.” ᑐᑭᓯᒃᑲᓐᓂᕈᒪᓪᓗᒋᑦ ᐊᑐᖅᑕᐅᕙᑦᑐᑦ ᐃᓪᓗᑭᑦᓴᓂᕐᒥᑦ, ᐱᖃᑕᐅᓚᐅᖅᑐᑦ ᐊᐱᕆᔭᐅᓚᐅᖅᑐᑦ 
ᐊᑐᕐᓯᒪᒻᒪᖔᑕ ᕿᒪᐃᔪᒪᓂᕐᒥᑦ ᐊᖏᕐᕋᒥᒃ ᓇᒧᖕᖓᕕᑦᓴᖃᕋᑎᒃ. ᐅᖃᐅᓯᐅᖅᑲᐅᒻᒪᑦ ᓯᕗᓪᓕᕐᒥ, ᖃᐅᔨᒪᒋᐊᖃᖅᑐᒍ ᐊᒥᓲᓂᕐᓴᐃᑦ 
ᐃᓱᒪᕙᓚᐅᕐᒪᑕ ᓇᒧᖕᖓᕕᑦᓴᖃᕋᑎᒃ ᐅᓗᕆᐊᓇᖏᑦᑐᒧᑦ ᕿᒪᐃᒋᐊᖃᓕᕋᐃᒐᒥᒃ ᐃᓅᓯᖏᑎᒍᑦ ᖃᓄᐃᓕᖓᓂᓂ. ᐱᒻᒪᕆᐅᒻᒥᔪᖅ 
ᐅᔾᔨᕆᒋᐊᑦᓴᖅ ᐊᕐᕌᒍᖏᑦ ᐱᖃᑕᐅᓚᐅᖅᑐᑦ ᓯᕗᓪᓕᐹᑦᓯᐊᒥ ᐊᑐᕆᐊᖓᓚᐅᖅᑕᖏᑦ ᐊᖏᕐᕋᖃᖏᓂᕐᒥᑦ ᐅᕝᕙᓘᓐᓃᑦ ᐃᓪᓗᑭᑦᓴᓂᕐᒥᑦ, 
ᐊᑦᑐᐃᓂᖃᕋᔪᒻᒪᑕ ᐱᓇᓱᐊᕐᓂᕐᒥᑦ ᐃᑲᔫᑎᑦᓴᓂᑦ ᐊᒻᒪ ᐱᔨᑦᓯᕋᐅᑎᓂᑦ. ᐱᖃᑕᐅᓚᐅᖅᑐᓂᑦ, 38% ᐅᖃᓚᐅᖅᑐᑦ ᐊᖏᕐᕋᖃᖏᓯᒪᒋᐊᑦᓴᖅ 
ᐅᕝᕙᓘᓐᓃᑦ ᐃᓪᓗᑭᑦᓴᓂᕐᒥᑦ ᐊᕐᕌᒍᖃᖅᑎᓪᓗᒋᑦ 15-ᓂᑦ ᓄᑲᖅᑎᐅᓗᑎᓪᓘᓐᓃᑦ, 22% ᐊᔾᔨᐸᓗᖏᓐᓂᑦ ᐊᑐᕐᓯᒪᑎᓪᓗᒋᑦ ᐊᕐᕋᒍᖃᖅᑎᓪᓗᒋᑦ 
ᐊᑯᓐᓂᖏᓐᓂ 20  ᐊᒻᒪ  29. 

ᐅᑯᐊ ᑭᖑᓪᓖᑦ ᖃᐅᔨᔭᐅᓚᐅᖅᑐᑦ ᖃᐅᔨᓴᖅᑐᑦ ᐊᑐᖅᑕᐅᓯᒪᔪᓂᑦ ᐊᒻᒪ ᐃᓱᒪᒋᔭᐅᔪᓂᑦ ᐊᑯᓐᓈᕿᔪᓂᑦ ᐊᒻᒪ ᐊᑯᓂᐅᓂᕐᓴᖅ 
ᐃᓪᓗᓕᕆᓂᕐᒥᑦ. ᐊᔾᔨᐅᖏᑦᑐᓂᑦ ᐊᑦᓱᕉᑎᐅᔪᓂᑦ ᐱᑕᖃᐅᖅᑐᑦ ᐅᕝᕙᓘᓐᓃᑦ ᐱᔭᕆᐊᑐᔪᓂᑦ ᐊᑐᖅᑕᐅᓯᒪᔪᓂᑦ ᕿᓂᖅᑎᓪᓗᒋᑦ ᓇᒦᕝᕕᑦᓴᒥᑦ. 
ᐊᑦᓱᕉᑎᐅᓯᒪᔪᑦ ᓇᓗᓇᐃᔭᖅᑕᐅᓯᒪᔪᑦ ᓇᓗᓇᐃᔭᐃᑎᒥ 9, ᐊᒥᓲᓂᕐᓴᐃᑦ ᐊᑐᕐᓯᒪᓪᓗᑎᒃ ᐊᑐᐃᓐᓇᓂᒃ/ᐃᓪᓗᓂᑦ ᐊᒥᒐᕐᓯᓂᖅ (85%) ᐊᒻᒪ 
ᐱᔾᔪᑎᓕᓐᓂᑦ ᐊᑭᓕᕆᐊᓕᓐᓂᑦ/ᐊᑭᓕᕐᓱᐃᔪᓐᓇᓂᕐᒥᑦ (85%). 

 

24 ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ

ᑭᐅᔾᔪᑎ ᐊᐱᖅᑯᑎᒧᑦ 18                                     ᐊᒥᓲᓂᖏᑦ ᑭᐅᔾᔪᑏᑦ        ᐳᓴᓐᑎᖏᑦ ᑭᐅᔾᔪᑏᑦ 
– ᐃᓅᓯᒃᑯᑦ ᖃᓄᐃᒍᑎᐅᓯᒪᔪᑦ ᐊᕐᕌᒍᒥ ᐊᑐᖅᑕᐅᕋᑖᖅᑐᒥ
ᖃᓄᐃᑦᑐᑐᐃᓐᓇᕐᓂᒃ ᐅᖅᑯᐃᕕᖃᖏᑦᑐᑦ                                                              3                                         6.82 

ᓯᓂᑦᑕᐸᓐᓂᖅ ᐅᖅᑯᐃᕕᓐᓂ                                                                      15                                       34.09 

ᐃᓚᒋᔭᓂ ᐱᖃᑎᓂᓪᓘᓐᓃᑦ ᐃᓪᓗᒥᐅᖃᑕᐅᓂᖅ                                                  13                                       29.55 

ᐊᕝᕙᐅᓗᐊᖏᓐᓂᑦ ᑕᖅᑭᑕᒫᖅ ᑮᓇᐅᔭᓕᐊᓐᓂᒃ                                                 12                                       27.27 
ᑮᓇᐅᔭᐃᔭᖅᐸᓐᓂᖅ ᐅᖅᑯᐃᕕᒻᒧᑦ 
ᐃᓪᓗᖃᕐᓂᖅ ᐱᐅᓗᐊᖏᑦᑐᓂ ᐃᓪᓗᓂ (ᐱᔨᑦᓯᕋᐅᑎᖃᖏᑦᑐᓂᑦ                          12                                       27.27 
ᐅᖅᑰᓴᐅᑎᒥᑦ ᐃᒥᕐᒥᓘᓐᓃᑦ, ᓴᓇᒋᐊᓕᒻᒪᕆᐅᓗᓂ ᐃᓗᐊ,  
ᓴᓗᒪᓗᐊᕋᓂ, ᐊᓯᖏᓪᓗ) 
ᓅᑦᑎᕇᖅᐸᑦᑐᑦ ᐊᓯᖏᓐᓄᑦ ᓇᒦᕝᕕᑦᓴᖃᕈᒪᒧᑦ                                                      8                                       18.18 

ᐊᓯᖓ (ᓇᓗᓇᐃᕐᓗᒍ)                                                                          13                                       29.55 



FINAL REPORT

ᑎᑎᕋᖅᓯᒪᔪᑦ 9 ᐱᔭᕆᐊᑐᔪᑦ ᐅᕝᕙᓘᓐᓃᑦ ᐊᑦᓱᕉᑎᑦᓴᑦ ᐊᑐᖅᑕᐅᓯᒪᔪᑦ ᕿᓂᖅᑐᖃᖅᑎᓪᓗᒍ ᓇᒦᕝᕕᑦᓴᒥᑦ 

ᐊᑦᑕᓇᔾᔭᐃᕐᓯᒪᓂᖅ ᐃᓱᒫᓘᑎᐅᕙᓚᐅᕐᒥᔪᖅ ᐊᒥᓱᓄᑦ ᐱᖃᑕᐅᓚᐅᖅᑐᓄᑦ, 27% ᐅᖃᖅᑐᑎᒃ ᐃᓱᒪᕙᓚᐅᕐᓂᖏᓐᓂᑦ ᐅᓗᕆᐊᓇᖅᑐ -
ᒦᒋᐊᑦᓴᖅ ᐊᑐᖅᑕᒥᓂ ᐊᑐᓚᐅᖅᑕᒥᓂᓪᓘᓐᓃᑦ ᐃᓪᓗᒥ. ᐱᔾᔪᑎᖃᖅᐸᓚᐅᖅᑐᑦ ᖃᓄᐃᒻᒪᑦ ᐱᖃᑕᐅᓚᐅᖅᑐᑦ ᐊᑦᑕᓇᖅᑐᒦᑦᑑᔮᖅᐸᓐᓂᖏᓐᓂᑦ, 
ᐱᖃᓯᐅᑎᓪᓗᒋᑦ ᐃᓚᐃᓐᓈᖅᑕᐅᓂᖅ (57%), ᐃᓄᖃᓗᐊᕐᓂᖓ (57%), ᐊᒻᒪ ᐱᕋᔭᕝᕕᐅᓗᐊᕐᓂᖓ ᐃᓗᐊᓂ ᐅᕝᕙᓘᓐᓃᑦ ᓴᓂᐊᓂ 
ᐊᖏᕐᕋᐅᑉ/ᐃᓪᓘᑉ (50%). ᐊᓯᖏᑦ ᐱᔾᔪᑎᐅᕙᓚᐅᖅᑐᑦ ᐱᖃᓯᐅᔾᔭᐅᔪᑦ ᖃᓄᐃᓐᓂᖓ ᐃᓪᓘᑉ (36%), ᐸᓖᓯᒃᑯᓐᓄᑦ ᐅᐸᑦᑕᐅᕙᓐᓂᖓ 
(21%), ᐊᒻᒪ ᐊᑦᑕᓇᖅᑐᒦᓐᓂᖓ ᐱᔾᔪᑎᒋᓪᓗᒍ ᐊᐃᑉᐸᕆᔭᖅ ᐅᕝᕙᓘᓐᓃᑦ ᐊᐃᑉᐸᕆᔭᐅᓚᐅᖅᑐᖅ (14%). ᐱᖃᑕᐅᓚᐅᖅᑐᓂᑦ, 49% 
ᐅᖃᓚᐅᖅᑐᑦ ᐊᓯᖏᓐᓂᑦ ᐊᑲᐅᖏᓕᐅᕈᑎᖃᖅᐸᓐᓂᖏᓐᓂᑦ ᐊᑐᖅᑕᒥᓂ ᐊᑐᓚᐅᖅᑕᒥᓂᓪᓘᓐᓃᑦ ᐃᓪᓗᒥ. ᑕᒪᒃᑯᐊ ᐊᑲᐅᖏᓕᐅᕈᑎᐅᔪᑦ 
ᐱᖃᓯᐅᔾᔨᔪᑦ ᐊᖏᓂᖓᓂᑦ ᐃᓪᓘᑉ ᒥᑭᓗᐊᖅᑐᓂ (55%), ᐸᕝᕕᓴᑦᑐᑦ (50%), ᐊᒻᒪ ᐱᔭᕇᕐᓯᒪᖏᑦᑐᑦ ᓴᓇᒋᐊᓖᑦ/ᒪᑭᒪᑎᑦᓯᔾᔪᑏᑦ (41%). 
ᐊᓯᖏᑦ ᐊᑲᐅᖏᓕᐅᕈᑎᐅᓚᐅᖅᑐᑦ ᒫᓐᓇ ᐅᕝᕙᓘᓐᓃᑦ ᓯᕗᓂᐊᓂ ᐃᓪᓗᓕᕆᓂᒃᑯᑦ ᐱᖃᓯᐅᑎᓚᐅᖅᑐᑦ “ᐱᑦᑎᐊᖅᑕᐅᖏᓐᓂᖅ,” “ᑮᓇᐅᔭᒃᑯᑦ 
ᐃᑲᔪᕐᓱᐃᔾᔪᑎᖃᓗᐊᖏᑦᑐᑦ,” ᐊᒻᒪ “ᐊᔾᔨᒌᖏᑦᑐᑦ ᓄᓇᓕᐅᔪᑦ.” ᐊᑕᐅᓯᖅ ᐱᖃᑕᐅᓚᐅᖅᑐᖅ ᐅᖃᓚᐅᖅᑐᖅ ᐊᑲᐅᖏᓕᐅᕈᑎᐅᔪᖅ ᐅᓇ 
“ᐃᓂᖓ ᓇᔪᒐᐅᑉ, ᓂᐱᖃᓗᐊᖅᑐᒦᑦᑐᖅ. ᐃᓗᓯᓕᕆᐅᑎᖃᓗᐊᖅᑐᖓ ᐊᒻᒪ ᐃᓱᒪᓕᕆᓂᒃᑯᑦ ᐱᔾᔪᑎᖃᖅᑐᖓ ᓂᐱᖃᓗᐊᖅᑐᒦ -
ᒋᐊᖃᖏᓐᓇᒪ.” ᐊᓯᐊᓂᑦ ᐅᖃᖅᑐᖃᓚᐅᖅᑐᖅ ᐃᓂᒋᔭᐅᖁᔭᐅᔪᖅ ᐊᑲᐅᖏᒻᒪᑦ ᐅᖃᖅᑐᑎᒃ “ᐅᐸᒋᐊᖃᖅᐸᒃᑲᒪ ᐃᓂᑦᓴᓕᐅᕈᑎ -
ᐅᓯᒪᕙᑦᑐᖓᓗ ᐅᖓᓯᓗᐊᖅᑐᓂᑦ.” 

ᖃᐅᔨᓴᕐᓂᐅᔪᖅ ᐅᖃᐅᓯᖃᓗᐊᖅᑐᖅ ᐊᑐᖅᑕᐅᓯᒪᔪᓂᑦ ᐊᓂᑎᑕᐅᓯᒪᓂᕐᒥᑦ ᐃᓚᒋᔭᐅᓗᓂ ᐊᑦᓱᕉᑎᐅᔪᓄᑦ ᐃᓄᖕᓄᑦ ᐊᕐᓇᓄᑦ ᐊᒻᒪ 
ᑭᓇᐅᓂᖏᓐᓂᑦ ᐊᔾᔨᒌᖏᑦᑐᓄᑦ ᐃᓄᖕᓄᑦ. ᐱᓗᐊᖅᑐᒥ, 68% ᐱᖃᑕᐅᓚᐅᖅᑐᑦ ᐅᖃᓚᐅᖅᑐᑦ ᐊᑐᕐᓯᒪᓂᕋᖅᑐᑎᒃ ᐊᓂᑎᑕᐅᓂᕐᒥᑦ 
ᐊᖏᕐᕋᖏᓐᓂᑦ. ᐱᔾᔪᑎᖃᐅᖅᐸᓚᐅᖅᑐᑦ ᖃᓄᐃᒻᒪᑦ ᐱᖃᑕᐅᔪᑦ ᐊᓂᑎᑕᐅᕙᓚᐅᕐᓂᖏᓐᓂᑦ ᐊᖏᕐᕋᖏᓐᓂᑦ. ᐃᓚᖏᓐᓄᑦ, ᐅᓇᐅᕙᓚᐅᖅᑐᖅ 
“ᐊᓯᐊᔨᓂᕐᒥᑦ ᑮᓇᐅᔭᓕᐊᓂᑦ” ᐊᒻᒪ ᐅᐱᓐᓇᕋᓂ “ᐊᑭᓖᔪᓐᓇᓚᐅᕈᓐᓃᕋᒥᒃ ᐊᑐᖅᑐᐊᕈᑎᓂᑦ.” ᐊᓯᐊᓂᑦ ᐅᖃᖅᑐᖃᓚᐅᖅᑐᖅ 
“ᐊᑐᖅᑐᐊᕈᑎᓄᑦ ᐊᑭᓕᕆᐊᓖᑦ ᐊᖏᓗᐊᖅᐸᒻᒪᑕ, ᐊᒻᒪ ᐊᑭᓖᔪᓐᓇᓚᐅᖏᓇᒃᑯᑦ ᐊᑐᖅᑐᐊᕈᑎᓄᑦ ᐊᑭᓕᕆᐊᓖᑦ” ᐊᓯᐊᓂᑦ “ᕿᒪᐃᓚᐅᕋᒪ 
ᐱᑦᑎᐊᐸᖏᑦᑐᒥᑦ, ᐊᓂᑎᑕᐅᓗᖓ ᐊᐃᑉᐸᕐᓄᑦ.” ᐊᐱᕆᔭᐅᒐᒥᒃ ᐃᑲᔪᕐᓱᐃᔾᔪᑎᑦᓴᓂᑦ ᐅᕝᕙᓘᓐᓃᑦ ᐃᑲᔪᖅᑕᐅᒐᓱᓚᐅᕐᒪᖔᑕ (ᓲᕐᓗ 
ᒪᓕᒐᓕᕆᔨᓂᑦ) ᐊᓂᑎᑕᐅᓂᕐᒥᓄᑦ, 66% ᐅᖃᖅᐸᓚᐅᖅᑐᑦ ᕿᓂᓚᐅᖏᓂᕐᒥᓂᒃ. 

ᐅᖅᑯᐃᕕᓐᓂᒃ ᐊᑐᕐᓂᖅ 
ᐱᔾᔪᑎᖃᖅᑐᑎᒃ ᐊᔾᔨᒌᖏᑦᑐᓂ ᓇᔪᒐᖃᖅᐸᓐᓂᖏᓐᓂᑦ, 64% ᐅᖃᓚᐅᖅᑐᑦ ᐊᑐᕐᓯᒪᓂᕋᖅᑐᑎᒃ ᐅᖅᑯᐃᕕᓐᓂᑦ ᓄᓇᓕᐸᐅᔭᒋᔭᒥᓃᑦᑐᓂᑦ. 
ᑕᐃᒃᑯᓂᖓ ᐅᖅᑯᐃᕕᓐᓅᕋᓱᑦᓯᒪᔪᓂᑦ, 38% ᒪᕐᕈᐊᑎᖅᑐᑎᒃ ᑕᓪᓕᒪᓄᑦ ᐃᓯᖅᑎᑕᐅᓯᒪᖏᑦᑐᑦ ᐃᓂᖃᕈᓐᓃᕐᓂᕋᖅᑕᐅᓗᑎᒃ. 24% ᒪᕆᐊᓗᐃᑦ 
ᐅᖃᓚᐅᖅᑐᑦ ᐃᓯᖅᑎᑕᐅᕙᓚᐅᖏᓐᓇᒥᒃ ᑕᓪᓕᒪᐃᕋᓗᐊᖅᑐᑎᒃ ᐃᓂᖃᕈᓐᓃᕐᓂᕋᖅᑕᐅᓗᑎᒃ. ᐊᐱᕆᔭᐅᒐᒥᒃ ᐅᖅᑯᐃᕕᒻᒨᑦᑕᐃᓕᒪᒐ -
ᓱᐊᖅᐸᒻᒪᖔᑕ, 66% ᑭᐅᓚᐅᖅᑐᑦ “ᐄᖕ”. ᐊᐱᕆᔭᐅᒐᒥᒃ ᐱᔾᔪᑎᖏᓐᓂᑦ ᐅᖅᑯᐃᕕᒻᒨᖅᐸᒐᑎᒃ ᖃᓄᐃᒻᒪᑦ, 23 ᑭᐅᓚᐅᖏᑦᑐᑦ ᐊᓯᖏᓐᓂᑦ 
ᑭᐅᔪᖃᖅᐸᓚᐅᖅᑐᓂ ᐱᔾᔪᑎᐅᔪᓂᑦ. ᐊᑕᐅᓯᖅ ᐱᖃᑕᐅᓚᐅᖅᑐᖅ ᐅᖃᓚᐅᖅᑐᖅ ᐅᖅᑯᐃᕕᒻᒨᑦᑕᐅᓕᒪᕙᒻᒪᑕ “ᐃᒥᐊᓗᑦᓯᒪᓪᓗᑎᒃ ᐊᒻᒪ 
ᐃᓱᒪᒃᑯᑦ ᑖᖅᑐᐊᓘᓕᕋᐃᒻᒪᑦ, ᐅᐸᖏᓯᐊᒻᒪᕆᑉᐸᑦᑐᖓ.” ᐊᓯᐊᓂᑦ ᑎᑎᕋᖅᑐᖃᓚᐅᖅᑐᖅ “ᑲᑉᐱᐊᓱᑉᐸᒃᑲᒪ ᖃᓂᒻᒪᔭᖕᖒᖅᑐᖓ 
ᐊᒻᒪ/ᐅᕝᕙᓘᓐᓃᑦ ᐋᓐᓂᐊᑖᔾᔭᖕᖒᖅᑐᖓ ᓲᕐᓗ ᑯᒻᒪᔭᖕᖒᖅᑐᖓ, ᐊᓯᖏᓐᓂᓪᓘᓐᓃᑦ,” ᐊᓯᐊᓂᑦ ᐅᖃᖅᑐᖃᖅᑐᓂ “ᐅᖅᑯᐃᕕᓕᒫᒐᓚᐃᑦ 
ᑕᑕᑉᐸᓚᐅᖅᑐᑦ.” ᐃᓚᖓᑦ ᐅᖃᓚᐅᖅᑐᖅ. 

ᐃᓚᖏᑦ ᐅᖅᑯᐃᕖᑦ ᐊᑦᑕᓇᖅᑐᖃᖅᐸᓚᐅᖅᑐᑦ. ᐱᔭᕆᐊᑭᓐᓂᕐᓴᐅᓚᐅᖅᑐᖅ ᓯᓂᑦᑐᓂ ᒥᕐᖑᐃᓯᕐᕕᒻᒥ, ᐆᖅᑰᓴᐅᑎᐅᑉ ᓴᓂᐊᓂ (ᓯᓚ 
ᖃᓄᐃᓐᓂᖓ ᒪᓕᑦᑐᒍ ᐅᕝᕙᓘᓐᓃᑦ ᐃᑳᕈᑎᐅᑉ ᐊᑖᓂ, ᐅᐱᓐᓇᕋᓂ ᐃᓛᓐᓂᒃᑯᑦ ᐃᓱᒪᒋᕙᑦᑕᒃᑲ ᐃᖅᑲᓇᐃᔭᖅᑏᑦ ᐅᖅᑯᐃᕕᒻᒥ 
ᐱᐅᑦᓴᐸᖏᑦᑐᑦ ᐅᕙᓐᓂᒃ ᐅᐱᓐᓇᕋᓂ ᓄᓇᖃᖅᑳᕐᓯᒪᒐᒪ ᐊᒻᒪ ᐊᔾᔨᐅᖏᑦᑐᒥᑦ ᐅᕙᓐᓂᒃ ᐱᓕᕆᔾᔪᑎᖃᖅᐸᑦᑐᑦ.

ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ 25

ᐊᑐᐃᓐᓇᐅᓂᖏᒍᑦ/ᐃᓪᓗᓂᑦ ᐊᒥᒐᕐᓯᓂᖅ                                                          38                                       84.44 

ᐊᑭᓕᕆᐊᓖᑦ/ᐊᑭᑭᓕᕐᓱᐃᔪᓐᓇᕐᓂᖅ                                                              38                                       84.44 

ᐊᑦᑕᓇᔾᔭᐃᕐᓯᒪᓂᖓ ᐃᓂᖓᑕ                                                                    29                                       64.44 

ᐊᑲᕐᕆᔮᕈᑎᑦᓴᑦ ᑎᒥᒃᑯᑦ ᐊᔪᕈᑎᓕᓐᓄᑦ                                                                7                                       15.56 

ᐃᓚᐃᓐᓈᖅᑕᐅᓂᖅ                                                                            30                                       66.67 

ᑎᑎᖅᑲᓕᕆᒋᐊᓖᑦ ᐅᕝᕙᓘᓐᓃᑦ ᐸᐃᑉᐹᓕᕆᒋᐊᓖᑦ                                             24                                       53.33 

ᖃᐅᔨᒪᖏᑦᑐᖓ                                                                                  0                                         0 

ᐅᖃᕈᒪᖏᑦᑐᖅ                                  1                                                             2.22

ᑭᐅᔾᔪᑎ ᐊᐱᖅᑯᑎᒧᑦ 32                                     ᐊᒥᓲᓂᖏᑦ ᑭᐅᔾᔪᑏᑦ        ᐳᓴᓐᑎᖏᑦ ᑭᐅᔾᔪᑏᑦ 
– ᐱᔭᕆᐊᑐᔪᑦ ᐅᕝᕙᓘᓐᓃᑦ ᐊᑦᓱᕉᑎᑦᓴᑦ                         



ᑲᓇᑕᒥ ᐃᓄᒋᐊᕝᕕᓐᓂ ᐃᓄᖕᓂᒃ ᐃᓪᓗᓕᕆᓂᖅ ᐊᒻᒪ ᐊᖏᕐᕋᖃᖏᑦᑐᓕᕆᓂᖅ ᐊᑐᖅᑕᐅᒋᐊᓕᓐᓂᑦ ᖃᐅᔨᓴᕐᓂᕐᒥᑦ ᐅᓂᒃᑳᑦᓴᑦ

ᐊᓯᐊᖏᑦ ᐱᖃᑕᐅᓚᐅᖅᑐᒥᑦ ᐅᖃᖅᑐᖃᓚᐅᖅᑐᖅ 

ᐊᒥᓱᐊᖅᑎᖅᑐᖓ ᐅᖅᑯᐃᕕᓐᓅᕈᓐᓇᖅᐸᓚᐅᕐᓇᖓ ᐃᓂᖃᖏᓐᓂᕋᖅᑕᐅᓗᑎᒃ ᓴᐱᓕᑐᐃᓐᓇᓚᐅᕐᓯᒪᔪᖓ. ᐱᖃᑎᒃᑲ ᐃᓚᖏᑦ 
ᐅᓂᒃᑳᑲᑦᑕᕐᓯᒪᒻᒥᒻᒪᑕ ᐃᖅᑲᓇᐃᔭᖅᑎᓄᑦ ᓯᓚᐃᕐᕆᐊᖑᑎᓪᓗᒋᑦ, ᐊᓯᖏᓐᓄᑦ ᐊᕐᓇᐅᖃᑎᖏᓐᓄᑦ ᐱᒋᐊᖅᑕᐅᕙᑦᑐᑎᒃ ᐊᓱᐃᓪᓛᒃ 
ᐅᐸᖏᓯᐊᒻᒪᕆᑉᐸᑕᒃᑲ ᖃᖓᑐᐃᓐᓇᒃᑯᑦ. 

ᑐᐊᕕᕐᓇᑐᒃᑯᑦ ᐅᖅᑯᐃᕖᑦ ᐊᒻᒪ ᐊᓯᐊᓅᖅᐸᓪᓕᐊᔪᓄᑦ ᐃᓪᓗᓕᕆᓂᖅ 
ᐱᔨᑦᓯᕋᐅᑎᒃᑯᑦ ᐱᑕᖃᖅᐸᖏᑦᑐᑦ ᐃᓄᖕᓄᑦ ᐊᕐᓇᓄᑦ ᐊᒻᒪ ᑮᓇᐅᓂᖏᓐᓂᑦ ᐊᔾᔨᒌᖏᑦᑐᓄᑦ ᐃᓄᖕᓄᑦ ᐃᓪᓗᑭᑦᓴᖅᑐᓄᑦ ᐃᓱᒪᓕᐅᕆᓯᒪᔪᑦ 
ᖃᓪᓕᐅᓯᒪᓂᕐᒥᑦ ᐱᓪᓗᒋᑦ ᐱᑦᑎᐊᖅᑕᐅᕙᖏᑦᑐᑦ ᐊᕐᓇᐃᑦ (VAW) ᐊᒻᒪ ᐊᖏᕐᕋᖃᖏᑦᑐᓕᕆᓂᕐᒧᑦ ᐱᔨᑦᓯᕋᐅᑎᓂᑦ. ᑭᓯᐊᓂᑦᑕᐅᖅ, 
ᐊᑐᕈᓐᓇᓂᕐᒥᑦ ᒪᓕᒐᐃᑦ ᐊᕝᕕᐊᕈᑎᐅᔪᓐᓇᕐᒥᔪᑦ ᐱᓇᓱᐊᕐᓂᕐᒥᑦ ᓈᒻᒪᓂᖅᐹᒥᑦ ᐅᖅᑯᐃᕕᒻᒥᑦ. ᓲᕐᓗ, ᐊᕐᓇᐅᔪᖅ ᐊᑦᓱᐊᓘᖅᑐᒥᑦ ᐃᓱᒪᓕᕆᔪᖅ 
ᐅᕝᕙᓘᓐᓃᑦ ᓱᕐᕋᓇᖅᑐᓂᑦ ᐊᑐᖅᐸᑦᑐᑦ ᐃᓱᒫᓘᑎᖃᖅᑐᑦ ᐃᓯᕈᓐᓇᖏᑐᐃᓐᓇᕆᐊᓖᑦ ᐱᑦᑎᐊᖅᑕᐅᖏᑦᑐᓄᑦ ᐊᕐᓇᓄᑦ ᐅᖅᑯᐃᕕᓐᓄᑦ. 
ᐊᒻᒪᓗ, ᐃᓱᒫᓘᑎᑕᖃᕋᔭᕐᒥᔪᖅ ᐊᑦᑕᓇᖅᑐᒦᒋᐊᖃᖏᓐᓂᖏᓐᓂᑦ ᓱᕈᓰᑦ ᐅᖅᑯᐃᕕᒻᒦᖃᑕᐅᔪᓄᑦ. ᐊᕝᕕᐊᕈᑏᑦ ᐊᒻᒪ ᐃᓚᒋᔭᐅᖏᔾᔪᑎᐅᔪᑦ 
ᐊᑐᖅᑕᐅᔪᓐᓇᖅᑐᑦ ᐱᑦᑎᐊᖅᑕᐅᖏᑦᑐᓄᑦ ᐊᕐᓇᓄᑦ ᐅᖅᑯᐃᕕᓐᓂ ᐊᒻᒪ ᐊᖏᕐᕋᖃᖏᑦᑐᓕᕆᓂᕐᒥᑦ ᐱᔨᑦᓯᕋᕐᕕᓐᓂ. ᐃᓚᐃᓐᓈᕈᑎᐅᔪᑦ 
ᐊᑐᐊᒐᐃᑦ ᐊᒻᒪ ᐱᓕᕆᔾᔪᑎᐅᔪᑦ ᐃᓗᖏᓐᓂ ᐱᑦᑎᐊᖅᑕᐅᖏᑦᑐᓄᑦ ᐊᕐᓇᓄᑦ ᐅᖅᑯᐃᕕᓐᓂ ᐊᒻᒪ ᐊᖏᕐᕋᖃᖏᑦᑐᓕᕆᓂᕐᒥᑦ ᐱᓕᕆᔾᔪᑎᓂ 
ᐊᖏᔪᐊᓗᒻᒥᑦ ᐋᓐᓂᕈᑎᐅᔪᓐᓇᖅᑐᑦ ᐃᓅᓯᖏᒍᑦ ᐊᕐᓇᐃᑦ, ᐊᕐᓇᓗᑲᐃᑦ, ᐊᒻᒪ ᑭᓇᐅᓂᖏᓐᓂᑦ ᐊᔾᔨᒌᖏᑦᑐᑦ ᑭᒃᑯᑐᐃᓐᓇᐃᑦ.”63 

ᑲᔪᓯᑦᑎᐊᕐᓯᒪᔪᑦ ᐱᒋᐊᖅᑎᑕᐅᔪᑦ ᐅᖅᑯᐃᕕᑦᓴᖏᓐᓂᑦ ᐃᓄᐃᑦ ᐊᕐᓇᐃᑦ ᐱᓕᕆᐊᖃᕆᐊᓕᐅᔪᑦ ᐅᑯᓄᖓ ᑲᓇᑕᒥ ᐃᓄᐃᑦ ᖃᓄᐃᓕᐅ -
ᕈᑎᐅᖁᔭᖏᓐᓂᑦ ᐸᕐᓇᐅᑎ ᑭᖕᖑᖅᑕᐅᓯᒪᔪᑦ ᐊᒻᒪ ᐃᓄᐊᖅᑕᐅᓯᒪᔪᑦ ᐃᓄᐃᑦ ᐊᕐᓇᐃᑦ, ᐊᕐᓇᓗᑲᐃᑦ ᐊᒻᒪ 2SLGBTQQIA+  ᑭᒃᑯᑐᐃᓐᓇᐃᑦ, 
ᐊᑦᑕᓇᔾᔭᐃᕐᓯᒪᓂᖅ ᐱᒻᒪᕆᒋᔭᐅᓗᓂ 231-ᖑᔪᓂᑦ ᖃᓄᐃᓕᐅᕈᑎᐅᖁᔭᐅᔪᓂᑦ ᐃᖅᑲᖅᑐᐃᕕᓕᕆᓂᒃᑯᑦ. 

ᒐᕙᒪᑐᖃᒃᑯᑦ ᐱᑕᖃᖅᑎᑦᑎᔭᕆᐊᓖᑦ ᒪᑭᒪᑎᑕᔅᓴᐅᔪᓂ ᐊᕐᕌᒍᑕᒫᑦ ᑮᓇᐅᔭᖃᖅᑎᑕᐅᓂᕐᒧᑦ ᕿᒫᕕᓐᓂᑦ ᐊᒻᒪ ᐊᑦᑕᓇᖏᑦᑐᓂᑦ ᐃᓂᐅᔪᓂᑦ 
ᐱᖃᓯᐅᑎᓪᓗᑎ ᐊᐅᓚᑕᐅᓂᖓ, ᓴᓇᔭᐅᓂᖏᑦ ᐊᒻᒪ ᒪᑭᒪᑎᑕᐅᓂᖓᓄ ᑮᓇᐅᔭᖅᑐᕈᑏᑦ, ᐃᖅᑲᓇᐃᔭᖅᑎᑦᑎᓂᕐᒧᑦ, ᐃᖅᑲᓇᐃᔭᖅᑎᑖᓂᕐᒥᑦ 
ᐊᒻᒪ ᐃᓕᓐᓂᐊᑎᑦᑎᓂᕐᒥᑦ ᐃᖅᑲᓇᐃᔭᖅᑎᓂᑦ, ᐱᓕᕆᐊᓕᐅᓂᕐᒥᑦ ᐊᒻᒪ ᐱᔨᑦᑎᖅᑕᓄᑦ, ᑎᑎᕋᖅᑕᐅᓯᒪᔪᑦ ᐊᑐᓂ ᐊᕐᕌᒍᓂᑦ ᐊᑭᖏᓐᓄᑦ 
ᐃᓅᓇᓱᐊᓂᕐᒧᑦ ᓄᓇᓕᐅᔪᒥᑦ. ᑲᓇᑕ ᑮᓇᐅᔭᖃᖅᑎᑦᑎᖃᑦᑕᕆᐊᓕᒃ ᐃᓄᖕᓅᖓᔪᓂᑦ ᐅᖅᑯᐃᕕᑦᓴᓂᑦ ᐃᓄᒋᐊᕝᕕᓐᓂ ᓄᓇᓕᓐᓂ. 

ᒪᓕᑦᑐᒋᑦ ᐊᐱᖅᑯᑎᐅᕙᓚᐅᖅᑐᑦ ᐃᓄᖕᓄᑦ ᑲᑐᔾᔨᖃᑎᒌᓂᑦ ᐊᒻᒪ ᐱᔨᑦᓯᕋᖅᑎᓂᑦ, ᐊᒻᒪ ᐃᓅᖏᑦᑐᓂᑦ ᐱᔨᑦᓯᕋᖅᑎᓂᑦ ᓇᓗᓇᓚᐅᖏᑦᑐᖅ 
ᑮᓇᐅᔭᐃᑦ ᐃᓄᖕᓄᑦ ᑲᑐᔾᔨᖃᑎᒌᓅᖓᔪᑦ ᐃᑲᔪᕐᓱᐃᔾᔪᑎᐅᔪᓐᓇᖅᑐᑦ ᐊᒥᓱᓂᑦ ᐃᓕᖅᑯᓯᕐᒧᑦ ᓈᒻᒪᑦᑐᓂᑦ ᐱᔨᑦᓯᕋᐅᑎᓂᑦ: 

1.  ᐃᓄᐃᑦ ᐃᓕᖅᑯᓯᖏᓐᓅᖓᔪᓂᑦ ᓱᓇᑐᐃᓐᓇᕐᓂᑦ ᐱᓕᒻᒪᑦᓴᐃᕙᓪᓗᑎᒃ ᐃᓪᓗᓕᕆᓂᕐᒥᑦ ᐊᒻᒪ ᐅᖅᑯᐃᕕᓕᕆᓂᕐᒥᑦ ᐱᔨᑦᓯᕋᖅᑎᓂᑦ. 
2.  ᐱᔭᐅᑎᑦᑎᓗᓂ ᐃᓄᓐᓅᖓᓪᓗᐊᑕᖅᑐᓂᒃ ᖃᖓᑦᑕᖅᑎᑕᐅᓯᒪᔪᒃᑯᑦ ᐃᑲᔪᕈᑎᑦ ᐱᔨᔅᓯᕈᑎᖏᓐᓂᒃ ᓲᕐᓗ ᒪᑯᓇᓂ ᑲᑎᒻᒪᖃᑎᖃᕐᓗᑎᒃ  
   ᐃᒡᓗᖃᒃᑎᑦᑎᓂᕐᒥᒃ ᐱᓕᕆᐊᓕᓐᓂᒃ ᐃᖃᓇᐃᔭᖅᑎᓂᒃ ᐊᒻᒪᓗ ᐃᓅᓯᕐᒥ−ᐱᓕᕆᑦᑎᐊᕋᓐᓇᕐᓂᐅᔪᓄᑦ ᐱᓕᕆᔾᔪᑎᓂ ᓇᔪᖅᑕᐅᔪᒥ  
   ᓇᔪᒐᕐᓂ ᐊᒻᒪᓗ ᐃᒡᓗᖃᒃᑎᑦᑎᒍᑎᓄᑦ ᐃᓂᒋᔭᐅᔪᓂ. 
3.  ᐱᔭᐅᑎᑦᑎᓗᑎᒃ ᐃᓕᖅᑯᓯᑰᖓᔪᓂᒃ ᐃᑲᔪᖅᑕᐅᒍᑎᓂᒃ ᐃᓄᓐᓄᑦ ᐊᓂᒍᐃᓯᒪᔪᓄᑦ ᐋᓐᓂᖅᓯᖅᑕᐅᖃᑦᑕᕐᓂᕐᒥᒃ, ᐊᕐᓇᐃᑦ  
   ᖃᐅᔨᖃᑦᑕᓕᖅᑐᑦ ᐃᓱᒪᒥᒍᑦ ᐋᓐᓂᐊᕈᑎᖃᕐᓂᕐᒥᒃ ᐊᒻᒪᓗ ᐊᔪᓕᕈᑎᖃᕐᓂᕐᒧᑦ ᐊᑲᐅᙱᓕᐅᕈᑎᖃᕐᓂᕐᒥᒃ, ᐊᒻᒪᓗ ᖁᒃᓴᓇᖅᑐᒦᑦᑐᑦ  
   ᐃᓅᓱᒃᑐᐃᑦ ᐃᓱᒪᒋᔭᐅᖃᓯᐅᑎᓗᑎᒃ ᐃᓄᐃᑦ ᐃᖃᓇᐃᔭᕐᕕᖁᑎᖏᓐᓄᑦ, ᓇᔪᒐᐃᑦ ᐊᒻᒪᓗ ᐋᖅᑭᒍᑎᕙᓪᓕᐊᔪᓄᑦ  
   ᐃᒡᓗᖃᒃᑎᑦᑎᒍᑎᓄᑦ ᐱᔨᔅᓯᕈᑎᖏᓐᓄᑦ. ᐃᑲᔪᕐᓱᐃᔾᔪᑎᐅᔪᖅ ᓴᖏᓂᕆᔭᐅᔪᓂᑦ ᑐᖕᖓᕕᖃᕋᔭᖅᑐᖅ, ᖁᐊᕐᓵᕈᑎᐅᕙᑦᑐᓂᑦ  
   ᑐᓴᐅᒪᑦᑎᐊᕐᓗᑎᒃ ᐊᒻᒪ ᐅᓗᕆᐊᓇᖅᑐᒦᔾᔭᐃᒃᑯᑎᓂᑦ ᓇᓗᓇᐃᕆᕙᓪᓗᑎᒃ. 
4.  ᐱᔭᐅᑎᑦᑎᓗᓂ ᐃᓕᖅᑯᓯᖃᕐᓂᒃᑯᑦ ᓈᒻᒪᒃᑐᓂᒃ ᐱᔨᔅᓯᕈᑎᓂᒃ ᖃᓄᑎᒋᐅᓂᖏᓐᓂ ᐱᔭᐅᒋᐋᓕᑦ ᐊᑐᖅᑎᓪᓗᒍ  
   ᐊᑐᖅᑕᐅᒋᐊᖃᓚᕆᒃᑐᓂᒃ ᐊᓯᕈᒃᐸᓪᓕᐋᓂᖅ ᐊᑐᖅᑎᓪᓗᒍ, ᐃᓚᒋᔭᐅᓗᑎᒃ ᐃᒻᒥᓂᖅᓱᖅᑐᑦ ᐊᓂᑎᑕᐅᔪᑦ ᐋᓐᓂᐊᕕᓐᓂᒃ ᐊᒻᒪᓗ  
   ᐃᓅᓕᓴᖅᑕᐅᕕᓐᓂᒃ, ᐊᓂᔪᓂᒃ ᐊᓄᓪᓚᒃᓰᕕᒥ ᐊᒻᒪᓗ ᐃᓅᓱᒃᑐᑦ ᐃᓐᓇᕈᒃᐸᓪᓕᐊᓂᖏᓄᑦ ᐸᖅᑭᔭᐅᒍᓐᓃᖅᑐᓄᑦ. ᑖᓐᓇ ᐃᑲᔪᕐᓂᐋᕐᒪᑦ  
   ᐃᒻᒥᓂᖅᓱᖅᑐᓂᒃ ᑲᔪᓯᑦᑎᐊᕈᓐᓇᖅᓯᓗᑎᒃ ᐃᓚᒋᓕᐅᑎᑦᑎᐊᒃᑲᓐᓂᕐᓂᕐᒥᒃ ᓄᓇᓕᒻᒧᑦ ᐊᒻᒪᓗ ᐊᑐᕈᓐᓃᕐᓗᓂ ᐊᖏᕋᖃᖏᓐᓂᕐᒥᒃ. 
5.  ᐋᖅᑭᒃᓯᓗᓂ ᐊᔪᕈᓐᓃᖅᓴᓂᕐᒥᒃ ᒪᑯᓄᖓ ᐊᒻᒪᓗ ᐃᖃᓇᐃᔭᓕᖅᑎᑦᑎᓗᓂ ᐊᒥᓲᓂᖅᓴᓂᒃ ᐃᓄᓐᓂᒃ ᐃᒡᓗᖃᒃᑎᑦᑎᓂᕐᒧᑦ  
   ᐃᑲᔪᖅᑎᐅᓗᑎᒃ ᐃᖃᓇᐃᔭᖅᑏᑦ, ᐱᓕᕆᔾᔪᑎᓂ ᓇᐅᒃᑰᕐᕕᒃᓴᖅᓯᐅᑎᐅᓗᑎᒃ/ᐋᖅᑭᖃᑎᒌᒐᓱᐋᖅᑎᑦᑎᔨᐅᓗᑎᒃ ᐊᒻᒪᓗ  
   ᐃᓅᓯᓕᕆᔨᐅᓗᑎᒃ ᓇᔪᒐᖃᕐᓂᕐᒥ – ᐋᖅᑭᒍᑎᕙᓪᓕᐊᓂᕐᒥ ᐊᒻᒪᓗ ᐊᑯᓂᐅᓂᖅᓴᖅ−ᑕᐅᕗᖓᑐᖃᒃ ᐃᒡᓗᖃᒃᑎᑦᑎᒍᑎᓂ. 
6.  ᐃᓄᐃᑦ ᐱᓇᓱᐊᕈᓐᓇᕐᓂᖏᓐᓂᑦ ᐃᑲᔫᑎᑦᓴᓂᑦ ᐊᖏᓪᓕᒋᐊᕆᓗᑎᒃ ᐊᒻᒪ ᑮᓇᐅᔭᑎᒍᑦ ᐃᑲᔫᑎᓂᑦ ᐃᓚᒋᐊᕆᓗᑎᒃ ᐊᑭᓕᐅᑎᑦᓴᓂᑦ  
   ᐊᖏᔫᑎᓂᑦ ᐃᓪᓗᓕᕆᓂᕐᒧᑦ ᐊᑭᓕᐅᑎᑦᓴᓂᑦ ᓲᕐᓗ ᓯᕗᓪᓕᕐᒧᑦ ᐊᒻᒪ ᑭᖑᓪᓕᖅᐹᒧᑦ ᑕᖅᑭᓄᑦ ᐊᑐᖅᑐᐊᕈᑎᓂᑦ, ᓅᑎᓂᕐᒧᑦ  
   ᐊᑭᓕᐅᑎᑦᓴᓂᑦ, ᐊᒻᒪ ᐱᔨᑦᓯᕋᐅᑎᓄᑦ ᑲᑉᐳᔭᐅᔾᔪᑎᑦᓴᓂᑦ. 

ᐊᔾᔨᒌᓂᑦ ᑮᓇᐅᔭᐃᔭᐅᑎᐅᒐᓗᐊᕐᒪᖔᑕ ᑐᐊᕕᕐᓇᑐᒃᑯᑦ ᐊᖏᕐᕋᖃᖏᑦᑐᓕᕆᓂᕐᒥᑦ ᐃᑲᔪᕐᓱᐃᔾᔪᑏᑦ ᐊᒻᒪ ᐱᔨᑦᓯᕋᐅᑏᑦ, ᒐᕙᒪᒃᑯᖏᑦ 
ᑲᓇᑕᐅᑉ ᐱᓕᕆᒋᐊᓖᑦ ᐅᕝᕙᓘᓐᓃᑦ ᖃᐅᔨᓴᖅᑎᑦᑎᕙᓪᓗᑎᒃ ᖃᐅᑕᒫᑦ ᒐᕙᒪᒃᑯᑦ ᑮᓇᐅᔭᐃᔭᐅᑎᒋᕙᑦᑕᖏᓐᓂᑦ ᐊᖏᕐᕋᖃᖏᑦᑐᓕᕆᓂᕐᒧᑦ 
ᐊᖅᑯᑎᐅᓗᑎᒃ ᑎᑭᓐᓂᖅ ᐊᖏᕐᕋᒧᑦ. ᐊᒻᒪᑦᑕᐅᖅ, ᒐᕙᒪᒃᑯᖏᑦ ᑲᓇᑕᐅᑉ ᓇᓗᓇᐃᔭᐃᒋᐊᓖᑦ ᐊᒻᒪ ᐋᖅᑭᑦᓱᐃᓗᑎᒃ ᑭᓇᐅᓂᖏᓐᓂᑦ ᐱᔭᐅ -
ᕙᑦᑐᓂᑦ ᐊᔾᔨᒌᑎᑕᐅᖏᔾᔪᑎᐅᕙᑦᑐᓂᑦ ᑮᓇᐅᔭᒃᑯᑦ, ᑕᑯᓐᓇᕐᓗᑎᒃ ᐃᓄᖕᓂᒃ ᐊᕐᓇᓂᒃ ᐊᒻᒪ ᑭᓇᐅᓂᖏᓐᓂᑦ ᐊᔾᔨᒌᖏᑦᑐᓄᑦ ᐃᓄᖕᓄᑦ.64  

26 ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ

63   (ᓱᐋᓐ, ᕘᕐᔅᑏᒡ, ᐱᐅᕆ, ᑳᑉᓚᓐ, ᐸᐃᒡ, ᑕᔾ, ᔭᓐᑭᓐᓴᓐ, ᐳᕋᐃᔅ, ᐄᐹᕝ, ᐊᒻᒪ ᐹᓕᕚᓐ ᓴᓚᔅᑖᕆ, 2020) 
64   (ᓱᐋᓐ ᐊᒻᒪ ᐋᓕ, 2021)

ᐃᓕᑕᕐᓯᓂᖅ ᐃᓪᓗᓕᕆᓂᒃᑯᑦ ᐋᖅᑭᒍᑎᐅᔪᓐᓇᖅᑐᓂᑦ 
ᐅᑯᐊ ᑭᖑᓪᓖᑦ ᖃᐅᔨᔭᐅᓚᐅᖅᑐᑦ ᖃᐅᔨᓴᖅᑐᑦ ᐊᑐᖅᑕᐅᓯᒪᔪᓂᑦ ᐊᒻᒪ ᐃᓱᒪᒋᔭᐅᔪᓂᑦ ᐊᑯᓐᓈᕿᔪᓂᑦ ᐊᒻᒪ ᐊᑯᓂᐅᓂᕐᓴᖅ ᐃᓪᓗᓕ -
ᕆᓂᕐᒥᑦ. ᐱᖃᑕᐅᓚᐅᖅᑐᑦ ᐊᐱᕆᔭᐅᓚᐅᖅᑐᑦ ᖃᓄᖅ ᐱᐅᔪᑦ ᐃᓪᓗᓕᕆᔾᔪᑎᐅᔪᑦ ᖃᓄᐃᑦᑑᒐᔭᕐᒪᖔᑕ ᑕᑯᓐᓇᖅᑕᖏᒍᑦ, ᐱᖃᓯᐅᔾᔨᒐᔭᖅᑐᑦ 
ᓱᓇᑐᐃᓐᓇᕐᓂᒃ ᖃᓄᐃᑦᑑᓂᖓᓄᑦ, ᐃᓪᓗᓕᐅᕈᑏᑦ ᐊᑐᖅᑕᑦ, ᐃᓂᖓ, ᐊᖏᓂᖓ, ᖃᓄᐃᑦᑑᓂᖓ ᐃᓪᓘᑉ (ᓲᕐᓗ, ᐃᓄᑐᐊᕐᓯᐅᑎ, 
ᑲᑎᖕᖓᕕᒻᒦᑦᑐᑦ ᓇᔪᒐᐃᑦ, ᑲᑐᔾᔨᖃᑎᒌᓐᓂᒃᑯᑦ ᐃᓪᓗᓕᕆᓂᖅ ᐊᓯᖏᑕ ᐃᓪᓗᖏᓐᓂᑦ ᐃᓚᖃᕐᓗᑎᒃ, ᐃᑲᔪᕐᓱᐃᔾᔪᑎᓖᑦ ᐃᓪᓗᓕᕆᓂᖅ 
ᐱᔨᑦᓯᕋᐅᑎᖃᖅᑐᑎᒃ ᐊᑐᐃᓐᓇᓂᒃ ᐃᓕᓐᓄᑦ), ᐊᑐᖅᑐᐊᕈᑎᓄᑦ ᐊᑭᓕᕆᐊᓖᑦ ᐊᒻᒪ ᐊᓯᖏᓐᓂᑦ. ᐃᓚᖏᑦ ᑭᖑᔾᔪᑕᐅᔪᑦ ᐃᓚᖃᕐᒪᑕ 
“ᐊᑕᐅᓯᒻᒥᒃ ᐃᒡᓗᕈᓯᓕᒃ ᑲᑎᒻᒪᔪᓃᑦᑐᖅ ᐊᓯᕈᑉᐸᓪᓕᐊᖏᑦᑐᓂᒃ ᑮᓇᐅᔭᓵᓂᖃᑦᑐᓄᑦ,” ᐊᖏᕐᕋᒃ ᐃᒪᓐᓇᐃᑦᑐᖅ “ᓴᓗᒪᓪᓗᓂ, ᐅᖅᑰᓴᕈᑎ -
ᖃᒃᑐᓂ, ᐃᑲᔪᑕᐅᒍᑎᖃᑦᑐᓂ ᐃᒡᓗᖃᑎᐅᓂᒻᒧᑦ,” ᐊᒻᒪᓗ ᐃᒡᓗᖃᕕᒻᒦᓪᓗᓂ “ᐊᑦᑕᓇᑦᑐᒦᓇᖏᑦᑐᓂᒃ ᓴᓂᓪᓕᖃᓇᓪᓗᓂ, ᖃᓂᓴᑦᑐᖅ 
ᐃᓕᓴᕕᓐᓂᒃ, ᖃᓂᓴᑦᑐᓂ ᓂᕿᑖᕆᐊᑐᕕᒻᒥᒃ ᐊᑑᑎᖃᑦᑎᐊᑦᑐᓂᒃ, ᖃᓂᓴᑦᑐᓂ ᐱᙳᐊᕕᐅᓲᓂᒃ, ᖃᓂᓴᑦᑐᓂ ᐋᓐᓂᐊᕕᒻᒥᒃ, ᐊᑲᐅᔫᓪᓗᓂ 
ᐱᒐᕕᓴᐅᓂᖏᓐᓄᑦ ᓇᒧᖓᕈᑎᑦ, ᐊᓐᓄᕋᓂᒃ ᐅᐋᓴᖅᓯᕕᒻᒧᑦ.” ᐃᓚᖓᑦ ᓇᓗᓇᐃᕐᓯᓚᐅᕐᒥᔪᖅ ᐱᐅᔪᑦ ᐃᓪᓗᓕᕆᔾᔪᑏᑦ ᐃᒪᐃᑦᑑᒐᔭᖅᑐᑦ 
“ᐊᑦᑕᓇᖏᓪᓗᓂ ᐃᓪᓗ ᐅᓗᕆᐊᓇᖅᑐᖃᖏᓪᓗᓂ, ᓄᓇᓕᓐᓂ ᐃᓂᐅᓗᓂ, ᐊᑐᖅᑕᐅᖃᑦᑕᕋᔭᕐᓗᓂ ᐃᓕᖅᑯᓯᒃᑯᑦ ᐊᑐᖅᑕᐅᕙᑦᑐᓂᑦ ᓲᕐᓗ 
ᑲᑎᒪᕙᓪᓗᑎᒃ, ᓴᓇᖕᖑᐊᐸᓪᓗᑎᒃ ᐊᒻᒪ ᓱᓇᓕᐅᖅᐸᓪᓗᑎᒃ ᑲᑎᖕᖓᓗᑎᒃ.” ᐃᓚᖓᑦ ᐱᖃᑕᐅᓚᐅᖅᑐᖅ ᐅᖃᓚᐅᖅᑐᖅ ᐱᐅᔪᑦ 
ᐃᓪᓗᓕᕆᔾᔪᑏᑦ ᐃᒪᐃᒐᔭᖅᑐᑦ 

ᐃᓪᓗ ᐊᑕᐅᓰᓄᑦ ᐃᓚᒌᓄᑦ ᓇᔪᒐᖃᕐᕕᐅᓗᓂ ᐊᖏᓂᖃᕐᓗᑎᒃ ᓈᒻᒪᑎᕐᓯᒪᔪᓂᑦ ᓇᔪᒐᓕᓐᓄᑦ, ᓄᓇᖃᖅᑳᕐᓯᒪᔪᓄᑦ ᓂᕿᒃᑯᑦ 
ᐱᔨᑦᓯᕋᐅᑎᖃᕐᓂᕐᓴᐅᓗᑎᒃ (ᓲᕐᓗ ᓄᓇᓕᕐᒥᐅᑕᐃᑦ ᓂᕿᓕᐊᒥᓂᕐᒥᓂᒃ ᓇᑦᓴᐸᓪᓗᑎᒃ ᓂᕆᖃᑎᒌᕝᕕᑦᓴᖃᕐᓗᑎᒃ, ᓂᕿᓂᒃ 
ᐊᐃᑦᓯᕕᑦᓴᒥᒃ ᐱᑕᖃᕐᓗᑎᒃ), ᐊᑐᐃᓐᓇᐅᓂᕐᓴᐅᓗᑎᒃ ᐱᖅᑯᓯᒍᑦ ᒪᒥᓴᐅᑏᑦ ᐊᒻᒪ ᒪᒥᓴᐃᔩᑦ (ᐳᔪᕐᒧᑦ ᐱᐅᓕᑦᓯᓂᖅ ᐊᒻᒪ ᐊᓯᖏᓐᓂᑦ 
ᒪᒥᓴᐅᑎᓂᑦ ᒪᒥᓴᐃᔨᒥᑦ ᐱᔭᐅᕙᑦᑐᑦ) ᓄᓇᒦᖔᕐᓯᒪᓂᕐᓴᓂᑦ ᐊᒻᒪ ᐱᖅᑯᓯᒃᑯᑦ ᓱᓇᒃᑯᑖᖃᖅᐸᓪᓗᑎᒃ ᐊᑐᖅᑕᐅᕙᑦᑐᓂᑦ ᓲᕐᓗ ᕿᔪᐃᑦ, 
ᐱᕈᖅᑐᐃᑦ, ᖁᓪᓕᑦᓴᔭᒧᑦ ᓴᓇᖕᖑᐊᕐᓯᒪᔪᓂᑦ ᓴᓇᐅᒐᕐᓂᒃ ᐊᒻᒪ ᐅᔭᖅᑲᓂᒃ ᐃᓄᖕᖑᐊᓂᑦ (ᐃᓄᒃᓱᒃ). 

ᐅᖅᑯᐃᕕᓐᓂ ᓱᓇᐅᓂᖏᑦ ᐊᒻᒪ ᐃᑲᔪᕐᓱᐃᔾᔪᑎᖏᑦ 
ᖃᐅᔨᒪᓪᓗᒍ ᖃᓄᑎᒋ ᐊᑐᖅᑕᐅᕙᓐᓂᖏᑦ ᐅᖅᑯᐃᕖᑦ, ᐱᒻᒪᕆᐅᔪᖅ ᐃᓱᒪᑦᓴᕐᓯᐅᕈᑎᒋᓗᒋᑦ ᐊᔾᔨᒌᖏᑦᑐᑦ ᓱᓇᐅᓂᖏᑦ ᐊᒻᒪ ᐃᑲᔪᕐᓱᐃᓂᕐᒥᑦ 
ᐱᔨᑦᓯᕋᐅᑏᑦ ᐱᑕᖃᖅᑎᑦᑎᒐᔭᖅᑐᑦ ᐱᐅᓂᕐᓴᓂᑦ ᐊᑐᖅᑕᐅᔪᑦᓴᓂᑦ ᐃᓄᖕᓄᑦ ᐊᕐᓇᓄᑦ ᐊᒻᒪ ᑭᓇᐅᓂᖏᓐᓂᑦ ᐊᔾᔨᒌᖏᑦᑐᑦ ᐃᓄᖕᓄᑦ. 
ᐊᒥᓲᓚᐅᖅᑐᑦ ᐱᖃᑕᐅᕙᓚᐅᖅᑐᑦ ᓴᖅᑮᕙᓚᐅᖅᑐᑦ ᐃᓚᖏᓐᓂᑦ ᓱᓇᐅᓂᖏᓐᓂᑦ ᐅᖅᑯᐃᕖᑦ ᐊᑲᐅᓂᕐᓴᐅᑎᑦᑎᒐᔭᖕᖑᐊᖅᑐᑦ ᑕᒪᒃᑯᓂᖓ. 
ᐊᔾᔨᒌᖏᑦᑑᑎᐅᒻᒪᑕ ᓱᓇᐅᓂᖏᑦ ᐅᖅᑯᐃᕖᑦ ᐃᓄᖕᓂᒃ ᐊᕐᓇᓂᒃ ᐊᒻᒪ ᑭᓇᐅᓂᖏᓐᓂᑦ ᐊᔾᔨᒌᖏᑦᑐ ᐃᓄᖕᓂᒃ ᐊᑲᐅᒋᔭᐅᖏᑦᑐᓂᑦ 
ᐃᓱᒪᑦᓴᕐᓯᐅᕈᑎᐅᒋᐊᓕᓐᓂᑦ. ᐅᑯᐊ ᐱᖃᓯᐅᔾᔭᐅᔪᓐᓇᖅᑐᑦ “ᐃᖅᑲᓇᐃᔭᖅᑏᑦ ᐱᑦᑎᐊᐸᖏᑦᑐᑦ,” “ᐅᓗᕆᐊᓇᕐᓂᖏᑦ,” “ᐃᓚᐃᓐᓈᖅᑕᐅᓂᖅ 
ᐊᒻᒪ ᐃᓕᖅᑯᓯᕆᔭᓂᑦ ᐃᑉᐱᒍᓱᖏᑦᑐᑦ,” “ᐃᓱᒪᓕᕆᔪᓄᑦ ᐃᑲᔪᕐᓱᐃᑎᖃᖏᑦᑐᑦ,” ᐊᒻᒪ “ᑲᖕᖑᓇᖅᑐᓂᑦ ᐅᖃᐅᓯᖃᖅᐸᑦᑐᑦ.” ᐊᑕᐅᓯᖅ 
ᑭᐅᖃᑕᐅᓚᐅᖅᑐᖅ ᐅᖃᐅᓯᖃᓚᐅᖅᑐᖅ ᓱᓇᓄᑦ ᐊᑲᐅᒍᓐᓃᓲᖑᒻᒪᖔᕐᒥ ᐅᖅᑯᐃᕕᓐᓂ “ᑕᐃᒪᖕᖓᓕᒫᖅ ᖃᓄᐃᓕᐅᕈᑎᐅᓂᕆᕙᑦᑕᖏᑦ 
ᐃᖅᑲᓇᐃᔭᖅᑎᐅᔪᑦ ᐅᖅᑯᐃᕕᓐᓂ ᐱᔾᔪᑎᒋᓪᓗᒋᑦ ᐃᓄᐃᑦ ᐱᔾᔪᑎᒋᕙᑦᑕᖏᑦ ᐊᒻᒪ ᐊᑲᐅᖏᓕᐅᕈᑎᒋᕙᑦᑕᖏᑦ, ᐃᓕᓐᓂᐊᕐᓯᒪᖏᑦᑐᓄᑦ 
ᐃᖅᑲᓇᐃᔭᖅᑎᓄᑦ ᐱᔾᔪᑎᒋᓪᓗᒋᑦ ᓄᓇᖃᖅᑳᕐᓯᒪᔪᓄᑦ ᐱᔾᔪᑎᐅᕙᑦᑐᑦ.” 

ᐊᔾᔨᒌᖏᑦᑐᓂᑦ ᓱᓇᖃᐅᖅᑐᑦ ᐅᖅᑯᐃᕖᑦ ᐃᓱᒪᑦᓴᕐᓯᐅᕈᑎᐅᒋᐊᓕᓐᓂᑦ ᐃᓄᐃᑦ ᐊᑲᐅᓂᖅᓴᐅᖁᓪᓗᒋᑦ. ᐸᐅᒃᑑᑎᒃᑯᑦ (2021, 2022) 
ᖃᐅᔨᓚᐅᖅᑐᑦ ᐱᖃᓯᐅᔾᔭᐅᔪᓐᓇᕐᒪᑕ ᐱᑕᖃᕐᓗᑎᒃ “ᐃᑲᔪᖅᑎᑦᓴᓂᑦ ᐱᓕᕆᔨᓂᑦ, ᐅᖃᖃᑎᑦᓴᓂᑦ ᐊᒻᒪ ᑐᓴᐅᒪᑎᑦᓯᔨᑦᓴᓂᑦ” ᐊᒻᒪ 
ᐃᖅᑲᓇᐃᔭᖅᑎᖃᕐᓗᑎᒃ “ᓇᓪᓕᒍᓱᒍᓇᓂᕐᓴᓂᑦ ᐊᓯᖏᓐᓂᑦ ᐊᑦᓱᕉᓴᑦᑐᓂᑦ.” 

ᑕᐃᒃᑯᓄᖓ ᐊᖏᕐᕋᖃᖏᑦᑐᓄᑦ, ᐊᑦᓱᕉᓴᑦᑐᓄᑦ ᐅᖅᑯᐃᕖᑦ ᐅᖅᑰᓴᕐᕕᑦᓴᐃᑦ, ᓂᕆᕕᑦᓴᐃᑦ, ᐊᒻᒪ ᑕᖃᐃᕐᓯᕕᑦᓴᐅᓗᑎᒃ. ᑕᐃᒃᑯᓄᖓ ᕿᒫᔪᓄᑦ 
ᐱᑦᑎᐊᖏᑦᑐᓂᑦ, ᐅᖅᑯᐃᕖᑦ ᐱᑕᖃᖅᑎᑦᑎᕙᑦᑐᑦ ᐊᑦᑕᓇᖅᑐᒦᔾᔭᐃᒃᑯᑎᓂᑦ ᐊᒻᒪ ᐅᓗᕆᐊᓇᖅᑐᓂᑦ ᐱᑦᑎᐊᐸᖏᑦᑐᓂᑦ. ᐊᑯᓂᐅᔪᒧᑦ 
ᐃᓪᓗᒋᔭᐅᔪᓐᓇᕐᓂᖏᓐᓂᑦ ᓴᓇᔭᐅᓯᒪᖏᑦᑐᑦ. ᐃᑲᔫᑎᑦᓴᓂᑦ ᐱᑕᖃᒃᑲᓐᓂᕆᐊᓕᐅᒐᓗᐊᖅ ᐱᑕᖃᖏᓐᓂᖏᓐᓂᑦ ᐊᑯᓐᓂᖏᓐᓂ 
ᑐᐊᕕᕐᓇᖅᑐᒃᑯᑦ ᐃᓪᓗᖃᕐᓂᕐᒥᑦ ᐊᒻᒪ ᐃᓪᓗᖃᐃᓐᓇᕐᓂᐊᓕᕐᓂᕐᒥᑦ.65 ᐱᑕᖃᖏᒻᒥᔪᖅ ᑭᓇᐅᓂᖏᓐᓂᑦ ᐱᓪᓗᐊᑕᓄᑦ ᐃᓪᓗᑦᓴᓂᑦ 
ᓇᓖᕌᕐᕕᑦᓴᓂᑦ ᑲᓇᑕᒥ, ᐱᖃᓯᐅᔾᔭᐅᓗᑎᒃ ᐃᑲᔪᕐᓱᐃᕕᓖᑦ ᐃᓪᓗᓕᕆᓂᖅ, ᐅᑕᖅᑭᔪᓂᑦ ᑎᑎᕋᕐᓯᒪᔪᖃᖅᐸᑦᑐᑎᒃ ᐃᓄᓕᕆᓂᕐᒥᑦ ᐊᒻᒪ 
ᐃᓪᓗᓕᕆᓂᕐᒥᑦ ᐃᑲᔪᕐᓱᐃᔾᔪᑎᑦᓴᓂᑦ ᐊᕐᕌᒍᒐᓵᓘᕙᑦᑐᓄᑦ ᐊᒥᓱᓂ ᓄᓇᓕᓐᓂ. ᐱᑕᖃᖅᐸᑦᑐᑦ ᐊᓯᐊᓅᕐᓂᐊᖅᑐᓄᑦ ᐃᓪᓗᓄᑦ 
ᐊᑐᐃᓐᓇᖃᖅᑎᑦᑎᕙᖏᑦᑐᑦ ᓄᓇᓕᓐᓄᑦ ᐅᓗᕆᐊᓇᔾᔭᐃᒃᑯᑎᓂᑦ ᐱᓯᒪᑦᑎᓂᕐᒥᑦ ᐊᒻᒪ ᓴᐳᒻᒥᔭᐅᔾᔪᑎᑦᓴᓂᑦ ᐱᓪᓗᒋᑦ ᓇᔪᒐᕐᓂᑦ 
ᐊᑐᖅᑐᐊᑎᑦᑎᔩᑦ/ᓇᔪᒐᖃᖅᑎᑕᐅᔪᑦ ᒪᓕᒐᖏᓐᓂ. ᐊᒥᓱᐊᓘᖏᑦᑐᑦ ᑭᓇᐅᓂᖏᓐᓂᑦ ᐱᔾᔪᑎᓖᑦ, ᐱᑐᐃᓐᓇᐃᑦ ᐊᒻᒪ ᐅᓗᕆᐊᓇᖅᑐᓂᑦ 
ᒥᑭᓪᓕᑎᕆᔾᔪᑎᑦᓴᓂᑦ ᐃᑲᔪᕐᓱᐃᔾᔪᑎᓂᑦ ᐃᓪᓗᓕᕆᓂᕐᒥᑦ ᐱᓕᕆᐊᑦᓴᓂᑦ ᐊᑐᐃᓐᓇᐅᔪᓂᑦ ᐊᕐᓇᓄᑦ ᐊᒻᒪ ᑭᓇᐅᓂᖏᓐᓂᑦ ᐊᔾᔨᒌᖏᑦᑐᓄᑦ 
ᑭᒃᑯᑐᐃᓐᓇᕐᓄᑦ.66 ᐊᑕᐅᓯᖅ ᐱᖃᑕᐅᔪᖅ ᐅᖃᓚᐅᖅᑐᖅ 

65   (ᐊᖏᕐᕋᖃᖏᑦᑐᓄᑦ ᐃᓕᓐᓂᐊᓂᕐᒥᑦ ᑐᖕᖓᕕᒃ) 
66   (ᓱᐋᓐ, ᕙᑲᕉ, ᕇᑦ, ᐋᓕ, ᐊᒻᒪ ᐸᐃᒡ, 2021) 



ᑲᓇᑕᒥ ᐃᓄᒋᐊᕝᕕᓐᓂ ᐃᓄᖕᓂᒃ ᐃᓪᓗᓕᕆᓂᖅ ᐊᒻᒪ ᐊᖏᕐᕋᖃᖏᑦᑐᓕᕆᓂᖅ ᐊᑐᖅᑕᐅᒋᐊᓕᓐᓂᑦ ᖃᐅᔨᓴᕐᓂᕐᒥᑦ ᐅᓂᒃᑳᑦᓴᑦ

ᐊᑲᐅᓂᕐᓴᐅᒐᔭᖅᑐᖅ ᐃᖅᑲᓇᐃᔭᖅᑎᐅᔪᑦ ᐊᓯᖏᑕ ᐃᑉᐱᒋᔭᖏᓐᓂᑦ ᐃᑉᐱᒍᓱᒍᓐᓇᓂᕐᓴᐅᒍᑎᒃ, ᓇᓗᓇᐃᔭᐃᑎᖃᕐᓂᕐᓴᐅᓗᑎᒃ 
ᐃᓕᖅᑯᓯᐅᔪᓂᑦ ᐅᔾᔨᕈᓲᑎᖃᕐᓂᖏᓐᓂᑦ ᐊᒻᒪ ᐃᑲᔪᕐᓱᐃᓂᕐᒥᑦ, ᓂᕿᓂᑦ ᐊᔾᔨᒌᖏᑦᑐᓂᑦ ᐱᑕᖃᖅᐸᓪᓗᑎᒃ ᓂᕈᐊᕐᕕᑦᓴᓂᑦ 
ᐱᖅᑯᓯᕐᒨᖓᓂᕐᓴᓂᑦ ᐃᓄᖕᓄᑦ. 

ᐊᓯᐊᓂᑦ ᐅᖃᖅᑐᖃᓚᐅᖅᑐᖅ ᐅᖅᑯᐃᕕᒻᒥᑦ ᐃᒪᐃᑦᑑᑲᓐᓂᖁᔨᓪᓗᑎᒃ 

ᑐᖕᖓᓇᕐᓂᕐᓴᐅᓗᑎᒃ ᐊᒻᒪ ᐋᓐᓂᐊᕕᐅᔮᓗᐊᖏᓪᓗᑎᒃ, ᑐᑭᓯᐅᒪᓂᕐᓴᐅᓇᓱᐊᕐᓗᑎᒃ, ᓇᓪᓕᓐᓂᖃᕐᓗᑎᒃ ᐊᒻᒪ ᐱᑐᐃᓐᓇᐅᓂᕐᓴᐅᓗᑎᒃ 
ᑕᒻᒪᖅᑐᖃᕋᐃᒻᒪᑦ, ᐳᔪᕐᒧᑦ ᐱᐅᓕᑦᓯᔪᓐᓇᑎᑦᑎᓗᑎᒃ ᐊᒻᒪ ᐃᒐᓛᖃᖅᐸᓪᓗᑎᒃ ᒪᑐᐃᒐᓛᓲᓂᑦ. 

ᐊᑲᐅᓂᕐᓴᐅᖁᓪᓗᒋᑦ, ᐊᓯᖏᑦ ᑕᑯᔪᒪᓚᐅᖅᑐᑦ “ᐱᖃᓐᓂᓂᕐᓴᓂᑦ ᐊᒻᒪ ᐊᑲᐅᓂᕐᓴᒥᑦ ᐊᕙᑎᒥᑦ,” “ᐊᑭᖃᖏᓪᓗᒋᑦ ᐃᓐᑐᓂᐊᕈᑎᖏᑦ,” 
“ᓴᓗᒪᓗᑎᒃ,” “ᐅᓗᕆᐊᓇᖏᓪᓗᑎᒃ,” ᐊᒻᒪ ᐅᖅᑯᐃᕕᒻᒥᑦ “ᐃᑉᐱᒍᓱᓐᓇᖏᑦᑐᒥᑦ ᐃᖅᑲᖅᑐᖅᑕᐅᖏᓐᓇᖅᑑᔮᕆᐊᑦᓴᖅ.” ᐊᑕᐅᓯᖅ ᐱᖃᑕᐅ -
ᓚᐅᖅᑐᖅ ᑕᑯᔪᒪᓚᐅᖅᑐᖅ ᐅᖅᑯᐃᕕᒃ ᐱᑕᖃᖅᑎᓪᓗᒍ “ᐃᓕᖅᑯᓯᕐᒨᖓᔪᒥᑦ ᖃᓄᐃᓕᐅᕈᑎᒐᓚᒻᒥᑦ ᐃᓱᒪᓗᐊᔾᔭᐃᒃᑯᑎᑦᓴᓂᑦ ᖃᓄᐃᓕ -
ᖓᓂᕐᓂᒃ ᐃᓅᓯᒃᑯᑦ, ᐱᑕᖃᖅᐸᓪᓗᑎᒃ ᐃᓄᑦᓯᐅᑎᓂᑦ ᓂᕿᓂᑦ” ᐊᓯᐊᓂᑦ ᐱᖃᕈᒪᑎᓪᓗᒍ “ᐃᓄᑑᕕᒻᒥᑦ ᐃᓪᓗᕈᓯᕐᒥᑦ ᐃᓂᑦᓴᒥᓪᓘᓐᓃᑦ.” 
ᐊᓯᐊᓂᑦ ᐃᓱᒪᓕᐅᕆᔪᖃᓚᐅᖅᑐᖅ ᐅᖅᑯᐃᕖᑦ ᐊᑲᐅᓯᒋᐊᒃᑲᓐᓂᕈᓐᓇᕐᒪ, ᐱᑕᖃᕐᓗᑎᒃ “ᐊᑦᑕᓇᔾᔭᐃᒃᑯᑎᓂᑦ ᐊᒻᒪ ᐅᓗᕆᐊᓇᖏᑦᑐᒦᓗᑎᒃ 
ᓱᕈᓰᑦ” ᐊᒻᒪ ᐅᖅᑯᐃᕕᖃᕐᓗᓂ ᐃᖅᑲᓇᐃᔭᖅᑎᓕᒻᒥᒃ 

ᐃᓕᓐᓂᐊᖅᑎᑕᐅᓯᒪᓂᕐᓴᓂᑦ ᐱᓪᓗᒍ ᐃᓕᖅᑯᓯᕋ. ᐊᔾᔨᒌᖏᑦᑐᓂᑦ ᓂᕆᔭᑦᓴᓂᑦ ᓂᕈᐊᒐᖃᖅᐸᓪᓗᑎᒃ (ᓲᕐᓗ ᐃᓚᔭᐅᕙᓪᓗᑎᒃ ᓂᖀᑦ 
ᐱᖅᑯᓯᕐᒨᖓᓂᕐᓴᓂᑦ ᓲᕐᓗ ᐸᓚᐅᒐᖃᖅᐸᓪᓗᑎᒃ ᐅᕝᕙᓘᓐᓃᑦ ᐊᑯᑕᖅ) ᐊᒻᒪ ᐱᖅᑯᓯᒍᑦ ᒪᒥᓴᐃᔨᖃᖅᐸᓪᓗᑎᒃ ᐱᓕᕆᕝᕕᓐᓂ. 

ᖃᐅᔨᔭᐅᓯᒪᔪᓂ ᓴᖅᑮᓚᐅᖅᑐᑦ ᑐᑭᓯᒋᐊᕈᑎᑦᓴᓂᑦ ᖃᓄᖅ ᐊᑑᑎᖃᕋᔭᕐᒪᖔᑕ ᐊᔾᔨᒌᖏᑦᑐᑦ ᐃᑲᔫᑎᑦᓴᑦ ᐊᒻᒪ ᐃᑲᔪᕐᓱᐃᔩᑦ 
ᐃᑲᔫᑎᐅᕙᓪᓗᑎᒃ ᑭᐅᕙᓚᐅᖅᑐᓂᑦ ᓇᓂᓯᓂᕐᒥᑦ ᐅᕝᕙᓘᓐᓃᑦ ᐱᓯᒪᑦᑎᓂᕐᒥᑦ ᐊᑯᓂᐅᔪᒥᑦ ᐃᓪᓗᓂᑦ. ᐱᖃᑕᐅᓚᐅᖅᑐᑦ ᐊᐱᕆᔭᐅᕙᓚᐅᖅᑐᑦ 
ᓇᓗᓇᐃᔭᐃᖁᔭᐅᓗᑎᒃ ᐊᑑᑎᖃᕐᓂᖏᓐᓂᑦ ᐊᑐᕐᓗᑎᒃ 1-ᒥᑦ 3-ᒧᑦ. ᓱᓇᐅᓂᖏᓐᓂᑦ ᑎᑎᕋᖅᑕᐅᓚᐅᖅᑐᓂᑦ, ᓱᓇᐅᓂᖏᑦ 
ᐱᖃᑕᐅᓚᐅᖅᑐᓄᑦ ᐅᖃᐅᓯᐅᕙᓚᐅᖅᑐᑦ “ᐱᒻᒪᕆᐅᔪᑦ” ᐱᖃᓯᐅᔾᔨᓚᐅᖅᑐᑦ “ᐅᓪᓗᒃᑯᑦ ᐅᖅᑯᐃᕕᒃ” (89%), “ᐅᓐᓄᒃᑯᑦ ᐅᖅᑯᐃᕕᒃ” (89%), 
“ᓂᕿ/ᓂᕆᔭᑦᓴᐃᑦ” (87%), “ᓴᓗᒪᓂᖅ/ᐅᕕᓂᓐᓂᐊᕐᕕᒃ” (86%), “ᐊᓐᓄᕌᓂᑦ ᐅᐊᓴᕐᕖᑦ” (78%), ᐊᒻᒪ “ᐅᖄᓚᐅᑎ/ᐃᓐᑐᓂᐊᑦ” (82%). 
ᐊᐱᕆᔭᐅᒐᐃᒐᒥᒃ ᖃᓄᐃᑦᑐᓂᑦ ᐱᔨᑦᓯᕋᐅᑎᓂᑦ ᐊᑐᐃᓐᓇᐅᔪᓂᑦ ᐅᖅᑯᐃᕕᓐᓂ, ᓂᕈᐊᖅᐸᓚᐅᖅᑐᑦ ᐊᒥᓲᓂᕐᓴᐃᑦ ᐱᖃᑕᐅᓚᐅᖅᑐᓂᑦ 
“ᐱᒻᒪᕆᐅᔪᑦ.” ᐱᓗᐊᖅᑐᒥ, ᐱᖃᓯᐅᔾᔭᐅᓚᐅᖅᑐᑦ: “ᐃᓪᓗᓕᕆᓂᒃᑯᑦ ᐃᑲᔪᕐᓱᐃᔾᔪᑏ” (87%), “ᐊᑦᓱᕉᓴᐅᑎᒃᑯᑦ ᐃᑲᔪᖅᑕᐅᓂᖅ” (87%), 
“ᐅᖃᖃᑕᐅᓂᖅ” (84%), “ᐋᓐᓂᐊᔪᓕᕆᓂᕐᒥᑦ ᐱᔨᑦᓯᕋᐅᑏᑦ” (78%), “ᒪᓕᒐᓕᕆᓂᕐᒥᑦ ᐱᔨᑦᓯᕋᐅᑏᑦ” (67%), “ᐃᖅᑲᓇᐃᔮᑦᓴᓕᕆᓂᕐᒥᑦ 
ᐱᔨᑦᓯᕋᐅᑏᑦ” (68%), ᐊᒻᒪ “ᓇᓗᓇᐃᕐᓯᕕᐅᓂᖅ ᐊᓯᖏᓐᓂᑦ ᐱᔨᑦᓯᕋᐅᑎᓂᑦ” (82%). ᐊᐱᕆᔭᐅᒐᐃᒐᒥᒃ ᓱᓇᑕᖃᕐᒪᖔᖅ 
ᐃᑲᔫᑎᐅᔪᓐᓇᖅᑐᓂᑦ ᐱᖃᑕᐅᓚᐅᖅᑐᓄᑦ ᓇᓂᓯᓂᕐᒥᑦ ᐊᒻᒪ ᐱᓯᒪᑦᑎᓂᕐᒥᑦ ᐃᓪᓗᒥᑦ, ᐱᖃᑕᐅᓚᐅᖅᑐᑦ ᐅᖃᖅᐸᓚᐅᖅᑐᑦ ᐱᔪᒪᒐᒥᒃ 
“ᖃᓄᐃᓕᕐᒪᖔᑕ ᖃᐅᔨᒋᐊᕈᑎᓂᑦ ᐃᑲᔪᕐᓱᐃᔾᔪᑎᓂᑦ,” “ᐃᑲᔪᕐᓱᐃᔨᓂᑦ ᑲᑐᔾᔨᔪᓂᑦ,” “ᐱᔪᒥᓴᐅᑎᓂᑦ ᓱᓇᑐᐃᓐᓇᕐᓂᑦ,” ᐊᒻᒪ “ᐊᑐᖅᑐᐊᕈᑏᑦ 
ᖁᕝᕙᒋᐊᖅᐸᖏᓪᓗᑎᒃ.” ᐊᓯᐊᓂᑦ ᐅᖃᖅᑐᖃᓚᐅᖅᑐᖅ ᐃᒪᐃᒍᒪᒐᓗᐊᕋᒥᒃ “ᐱᓕᕆᖃᑎᒋᕙᓪᓗᒋᑦ ᐃᓪᓗᓕᕆᓂᕐᒥᑦ ᐅᖃᖃᑎᒋᕙᑦᑕᕗᑦ 
ᐊᒻᒪ/ᐅᕝᕙᓘᓐᓃᑦ ᖃᓄᐃᓕᕐᒪᖔᑕ ᖃᐅᔨᒋᐊᖅᑎᒥᑦ” ᐊᑕᐅᓯᖅ ᐅᖃᖅᑎᓪᓗᒍ ᑕᑯᔪᒪᕙᒃᑲᒥᒃ “ᐃᓱᒪᓕᕆᔨᒧᑦ ᖃᐅᔨᓴᖅᑕᐅᓗᑎᒃ ᑕᖅᑭᑕᒫᖅ 
ᖃᓄᐃᓕᕐᒪᖔᑕ ᖃᐅᔨᓴᖅᑕᐅᕙᓪᓗᑎᒃ, ᐊᑐᐃᓐᓇᖃᖅᑎᑕᐅᕙᓪᓗᑎᒃ ᐅᖃᖃᑎᒋᔪᓐᓇᖅᑕᖏᓐᓂᑦ ᐊᒻᒪᑦᑕᐅᖅ ᐃᑲᔪᕐᓱᐃᓂᒃᑯᑦ 
ᑲᑎᒪᖃᑎᒌᑉᐸᑦᑐᓂᑦ ᐊᓯᖏᓐᓂᑦ ᐃᓄᖕᓂᒃ ᐊᕐᓇᓂᒃ.”

ᐱᓪᓗᐊᑕᖏᑦ ᐊᑐᖁᔭᐅᓯᒪᔪᑦ 

 

ᖃᐅᔨᓴᓚᐅᖅᑎᓪᓗᒋᑦ ᐃᓱᒪᑦᓴᕐᓯᐅᕈᑎᐅᑦᑎᐊᓚᐅᖅᑐᑎᒃ, ᓇᓗᓇᐃᔭᕐᓯᒪᑦᑎᐊᖅᑐᓂᑦ ᐊᑐᖁᔭᓂᑦ ᐱᑕᖃᓕᖅᑐᖅ ᐱᐅᓯᑎᒋᐊᕈᑎᑦᓴᓂᑦ 
ᐊᑐᖅᐸᑦᑕᖏᓐᓂᑦ ᐃᓘᓐᓇᖏᓐᓄᑦ ᐃᓄᐃᑦ, ᑐᕌᖓᓗᐊᕐᓗᑎᒃ ᐊᕐᓇᓄᑦ ᐊᒻᒪ ᑭᓇᐅᓂᖏᓐᓂᑦ ᐊᔾᔨᒌᖏᑦᑐᓄᑦ ᐃᓄᖕᓄᑦ ᓵᖓᕙᑦᑐᓂᑦ 
ᐃᓪᓗᑭᑦᓴᓂᕐᒥᑦ ᐅᕝᕙᓘᓐᓃᑦ ᐊᖏᕐᕋᖃᖏᓂᕐᒥᑦ ᓯᓚᑎᖏᓐᓂᑦ ᐃᓄᐃᑦ ᓄᓇᖓᑕ. ᐅᑯᐊ ᐱᓪᓗᐊᑕᖏᑦ ᐊᑐᐊᒐᓕᐊᖑᖁᔭᐅᔪᑦ 
ᐃᑲᔪᕐᓱᖅᑕᐅᓯᒪᔪᑦ ᐊᔾᔨᐅᖏᑦᑐᓂᑦ ᐃᓱᒪᒋᔭᐅᔪᓂᑦ ᐃᓄᖕᓄᑦ ᐃᓅᓯᖏᒍᑦ ᐊᑐᕐᓯᒪᔪᓂᑦ ᐊᒻᒪ ᐱᔨᑦᓯᕋᖅᑎᓂᑦ. ᓲᕐᓗ, ᐱᖃᓯᐅᔾᔨᔪᑦ 
ᐃᓱᒪᑦᓴᕐᓯᐅᕈᑎᒥᑦ “ᐃᑲᔪᕐᓱᐃᔨᓂᑦ ᑲᑐᔾᔨᔪᓂᑦ” ᐊᒻᒪ “ᐱᓕᕆᐊᑦᓴᓂᑦ ᐃᓪᓗᓂ.” ᐊᑐᖁᔭᐅᔪᑦ ᐃᓱᒪᓕᐅᕆᓯᒪᔪᑦ ᐊᔾᔨᒌᓂᑦ 
ᐊᑐᐃᓐᓇᖃᕐᓂᐅᔪᖅ ᐊᑦᑕᓇᖏᑦᑐᓂᑦ ᐊᒻᒪ ᐊᑭᑐᓗᐊᖏᑦᑐᓂᑦ ᐃᓪᓗᖃᕐᓂᐅᔪᖅ ᐊᑐᖅᑐᒻᒪᕆᐅᒻᒪᑦ ᐱᐅᓯᑎᒋᐊᕈᑎᖏᓐᓄᑦ ᐃᓅᓯᖏᓐᓂᑦ 
ᐃᓄᒋᐊᕝᕕᓐᓂ ᓄᓇᓕᐅᔪᓄᑦ ᐃᓄᖕᓄᑦ. ᑕᒪᒃᑯᐊᓕ ᐊᑐᖁᔭᐅᓯᒪᔪᑦ ᐊᑑᑎᖃᕋᔭᕐᒥᔪᑦ ᐃᓗᖏᓐᓂ ᐃᓄᐃᑦ ᓄᓇᖏᑕ ᐊᒻᒪ ᐃᑲᔪᕐᓱ -
ᐃᒐᔭᖅᑐᑎᕐ ᐊᒻᒪ/ᐅᕝᕙᓘᓐᓃᑦ ᖃᑦᓰᓐᓇᕈᕆᐊᕈᑎᐅᓗᑎᒃ ᐃᓄᖕᓂᒃ ᕿᒪᐃᕙᑦᑐᓂᑦ ᐊᖏᕐᕋᖏᑕ ᓄᓇᖏᓐᓂᑦ ᐱᔾᔪᑎᖃᖅᑐᑎᒃ 
ᐃᓪᓗᑭᑦᓴᓂᕐᒥᑦ. ᐃᓚᒋᔭᐅᓗᓂ ᐱᓕᕆᐊᖏᓐᓄᑦ ᐱᓕᕆᐊᑦᓴᐅᑉ ᐊᑐᖁᔭᐅᓯᒪᔪᑦ ᐱᓪᓗᐊᑕᐅᔪᑦ ᓄᓇᖃᖅᑐᓄᑦ ᓯᓚᑎᖏᓐᓂ ᐃᓄᐃᑦ 
ᓄᓇᖏᑕ, ᑕᑯᓐᓇᖅᑕᐅᓯᒪᓗᐊᖅᑐᑎᒃ ᐊᒥᓲᓂᕐᓴᐃᑦ ᑕᒪᒃᑯᐊ ᖃᐅᔨᓴᐅᑎᒃᑯᑦ ᓄᓇᖃᖅᑐᑦ ᓯᓚᑖᓂ. ᖃᐅᔨᒪᔭᐅᓗᑎᒃ ᐊᑐᖁᔭᐅᓯᒪᔪᑦ 
ᓯᕗᒧᐊᑦᑕᐅᓯᒪᔪᑦ ᐸᐅᒃᑑᑎᒃᑯᑦ (2019) ᖃᐅᔨᓴᐅᑎᖓᓐᓂ ᑮᓇᐅᓂᖏᓐᓂᑦ ᐊᔾᔨᒌᖏᑦᑐᑦ ᐱᔾᔪᑎᐅᓗᑎᒃ ᐱᑦᑎᐊᖅᑕᐅᕙᖏᑦᑐᑦ ᐊᒻᒪ 
ᐅᖅᑯᐃᕕᖃᕆᐊᓖᑦ, ᐊᑐᐊᒐᓕᐅᖁᔭᐅᓯᒪᔪᑦ ᐅᖃᐅᓯᐅᖁᓪᓗᒋᑦ ᐊᖏᕐᕋᖃᖏᑦᑐᓕᕆᔪᑦ ᐱᖃᐅᓯᐅᔾᔨᔪᑦ: 

1.  ᓴᓇᓗᑎᒃ ᐃᓄᖕᓅᖓᔪᓂᑦ ᐊᖏᕐᕋᖃᖏᑦᑐᓕᕆᓂᕐᒥᑦ ᐊᒻᒪ ᐃᓪᓗᑭᑦᓴᓂᕐᒥᑦ ᐃᑲᔫᑎᑦᓴᓂᑦ, ᐊᑐᑦᑕᐃᓕᒪᐅᑎᑦᓴᓂᑦ, ᐊᒻᒪ  
   ᒪᒥᓴᐅᑎᓂᑦ ᐱᒋᐊᖅᑎᑕᐅᓯᒪᔪᓂᑦ ᐃᓗᓕᖃᖅᑐᓂᑦ ᐊᔾᔨᐅᖏᑦᑐᓂᑦ ᒐᕙᒪᓕᕆᓂᒃᑯᑦ, ᐃᓄᓕᕆᓂᒃᑯᑦ, ᐊᑐᖅᑕᐅᕙᑦᑐᒥᓂᕐᓂᒃ,  
   ᑮᓇᐅᔭᓕᕆᓂᒃᑯᑦ, ᐊᒻᒪ ᐃᓕᖅᑯᓯᕐᓂᑦ ᐃᓄᖕᓄᑦ ᐃᓗᓕᖃᕐᐸᓪᓗᑎᒃ. 
2.  ᓇᓗᓇᐃᕐᓯᒪᕙᓪᓗᑎᒃ ᐃᓘᓐᓇᑎᒃ ᒐᕙᒪᓕᕆᔨᐅᔪᑦ ᓯᕗᓪᓕᐅᔾᔨᕙᓐᓂᖏᓐᓂᑦ ᐊᑦᑕᓇᖏᑦᑐᓄᑦ, ᖁᓚᕐᓇᖏᑦᑐᓄᑦ, ᐊᒻᒪ  
   ᐊᑭᓕᕐᓱᖅᑕᐅᔪᓐᓇᓯᐊᖅᑐᓂᑦ ᐃᓪᓗᓕᕆᓂᕐᒨᖓᔪᓂᑦ ᓴᖅᑮᕙᓐᓂᖏᓐᓂᑦ ᐃᓄᖕᓄᑦ ᓄᓇᖃᖅᑐᓄᑦ ᓯᓚᑎᖏᓐᓂ ᐃᓄᐃᑦ ᓄᓇᖓᑕ. 
3.  ᑭᖕᖒᒪᔭᒐᐅᔪᓂᑦ ᖃᐅᔨᓴᕐᓗᑎᒃ ᓇᓗᓇᐃᔭᐃᑎᑦᓴᓂᑦ ᐱᑕᖃᖏᑦᑐᓂᑦ ᐃᓕᖅᑯᓯᕐᒧᑦ ᓈᒻᒪᑦᑐᓂᑦ ᐃᑲᔫᑎᑦᓴᓂᑦ ᐱᓕᕆᔾᔪᑎᓂᑦ  
   ᐃᓄᖕᓄᑦ ᐊᕐᓇᓄᑦ ᐊᒻᒪ ᑮᓇᐅᓂᖏᓐᓂᑦ ᐊᔾᔨᒌᑦᑐᓄᑦ ᐃᓄᖕᓄᑦ ᐱᑦᑎᐊᖅᑕᐅᖏᑦᑐᓄᑦ, (ᓲᕐᓗ, ᐃᓄᖕᓅᖓᔪᓂᑦ ᑐᐊᕕᕐᓇᖅᑐᓄᑦ  
   ᐅᖅᑯᐃᕕᓐᓂᑦ ᐊᒻᒪ ᐊᓯᖏᓐᓄᑦ ᐃᓪᓗᓅᕐᓂᐅᓴᔪᓄᑦ). 
4.  ᓯᕗᓪᓕᐅᔾᔭᐅᕙᓪᓗᑎᒃ ᐊᑐᑦᑕᐃᓕᒪᐅᑎᑦᓴᑦ, ᐊᕝᕕᐊᕈᑎᑦᓴᑦ, ᐊᒻᒪ ᑭᖑᓂᐊᒍᑦ ᖃᓄᐃᓕᐅᕈᑎᑦᓴᑦ ᐱᐅᓯᑎᒋᐊᕈᑎᐅᔪᓐᓇᖅᑐᑦ  
   ᐃᓅᓯᖏᓐᓂᑦ ᐊᕐᓇᐃᑦ ᐊᒻᒪ ᑭᓇᐅᓂᖏᓐᓂᑦ ᐊᔾᔨᒌᖏᑦᑐᓄᑦ ᐃᓄᖕᓄᑦ. 
5.  ᐃᓚᒋᐊᖅᑕᐅᕙᓪᓗᑎᒃ ᑮᓇᐅᔭᐃᑦ ᒪᒥᓴᐅᑎᑦᓴᓄᑦ ᑐᕌᖓᔪᓄᑦ ᐃᓄᖕᓄᑦ ᐃᓚᒌᓄᑦ ᐊᒻᒪ ᓄᓇᓕᓐᓄᑦ. 
6.  ᐱᑕᖃᖅᑎᑦᑎᕙᓪᓗᑎᒃ ᐃᓘᓐᓇᖏᓐᓂᑦ ᐱᔨᑦᓯᕋᖅᑎᓂᑦ ᐃᓗᓕᖃᐅᓪᓚᕆᑦᑐᓂᑦ ᐊᒻᒪ ᐃᓄᖕᓄᑦ ᑐᕌᖓᓗᐊᖅᑐᓂᑦ  
   ᐃᓕᖅᑯᓯᕐᒨᖓᔪᓂᑦ ᐊᑦᑕᓇᑦᑕᐃᓕᒪᐅᑎᓂᑦ ᐱᓕᒻᒪᑦᓴᐅᑎᓂᑦ. 
7.  ᓇᓗᓇᐃᔭᐃᕙᓪᓗᑎᒃ ᐱᕙᓪᓕᐅᑎᔪᓂᑦ ᐸᕐᓇᒍᑎᑦᓴᓂᑦ ᐊᑐᖅᑕᐅᔾᔪᑎᑦᓴᓂᑦ ᐊᑦᑕᓇᖅᑐᒦᔾᔭᐃᒃᑯᑎᖏᓐᓂ ᐊᒻᒪ  
   ᖃᓄᐃᒋᐊᖃᖏᓐᓂᖏᓐᓂ ᐃᓄᐃᑦ ᐊᕐᓇᐃᑦ ᐊᒻᒪ ᑭᓇᐅᓂᖏᓐᓂᑦ ᐊᔾᔨᒋᖏᑦᑐᑦ ᐃᓄᐃᑦ ᓄᓇᓕᓐᓃᖔᕐᓯᒪᔪᓂᑦ  
   ᑲᑐᔾᔭᐅᔪᓂᑦ ᑭᒃᑯᑐᐃᓐᓇᕐᓄᑦ, ᐱᔨᑦᓯᕋᖅᑎᓄᑦ, ᐊᒻᒪ ᓄᓇᓕᕐᒥᐅᑕᓄᑦ. 

ᐅᑯᐊ ᐱᓪᓗᐊᑕᐅᔪᑦ ᐊᑐᖁᔭᐅᓯᒪᔪᑦ ᐃᓱᒪᑦᓴᕐᓯᐅᕈᑎᖃᖅᑐᑦ ᓄᓇᓕᓐᓂ ᖃᓄᐃᒍᑎᐅᕙᑦᑐᓂᑦ, ᓄᓇᓕᓐᓂ ᑭᖕᖒᒪᔭᒐᐅᔪᓂᑦ, ᐊᒻᒪ 
ᐱᔾᔪᑎᐅᑐᐃᓐᓇᕆᐊᓕᓐᓂᑦ ᐊᔪᕐᓇᖏᓐᓂᖏᓐᓂᑦ. ᖃᓄᐃᓕᐅᕈᑎᑦᓴᓕᐅᖅᐸᑦᑐᑦ ᐃᓕᖅᑯᓯᒃᑯᑦ ᓈᒻᒪᑦᑐᓂᑦ ᐊᕐᓇᓄᑦ ᐊᒻᒪ ᑮᓇᐅᓂᖏᓐᓂᑦ 
ᐊᔾᔨᒌᖏᑦᑐᓄᑦ ᐃᓄᖕᓄᑦ. ᐃᓄᐃᑦ ᐊᖏᕐᕋᖃᖏᑦᑐᓕᕆᓂᕐᒥᑦ ᐱᔨᑦᓯᕋᐅᑏᑦ ᐊᒻᒪ ᐃᓪᓗᓕᕆᓂᕐᒥᑦ ᓇᓖᕌᕈᑎᑦᓴᑦ ᐊᑐᐃᓐᓇᐅᑎᑕᐅᒋᐊᓕᐅᔪᑦ 
ᐃᓄᖕᓄᑦ ᑲᑐᔾᔨᖃᑎᒌᓄᑦ ᐊᒻᒪ ᐃᓗᓕᖃᕐᓗᑎᒃ ᐃᓄᖕᓄᑦ ᐊᑐᒐᐅᔪᓂᑦ, ᐅᑉᐱᕆᔭᐅᔪᓂᑦ, ᐊᒻᒪ ᐱᖅᑯᓯᐅᔪᓂᑦ (ᓲᕐᓗ, ᓄᓇᓕᐅᑉ ᐃᓗᐊᓂ 
ᐊᒻᒪ ᐃᓚᒌᓄᑦ ᐃᓅᓇᓱᐊᕈᑎᒍᑦ ᐊᕙᑎᒍᑦ). ᐊᑐᖁᔭᐅᓯᒪᔪᑦ ᖃᓄᐃᓕᐅᕆᐅᕈᑎᐅᓐᓂᕈᑎᒃ, ᐃᓱᒪᒋᔭᕋᓗᐊᕗᑦ ᑎᑭᒍᑎᐅᔪᓐᓇᕐᓂᖏᓐᓂᑦ 
ᑎᓴᒪᓂᑦ ᓴᖅᑭᖁᔭᐅᔪᓂᑦ: ᑮᓇᐅᔭᓕᕆᓂᒃᑯᑦ ᑲᑎᕐᓱᐃᔾᔪᑎᓂᑦ, ᑭᖕᖒᒪᔭᐅᕙᑦᑐᑦ ᓴᖅᑭᑕᐅᓗᑎᒃ, ᐊᑐᑦᑕᐃᓕᒪᑎᑦᑎᓂᖅ ᐊᒻᒪ ᐅᖅᑯᐃᕕᓐᓂᑦ 
ᐊᑐᖅᑎᑦᓯᑦᑕᐃᓕᒪᓂᖅ, ᐊᒻᒪ ᐃᓪᓗᑭᑦᓴᖃᕐᓂᖅ ᐊᑐᖅᑕᐅᔪᓐᓃᕐᓗᓂ. ᑐᓴᐅᒪᓪᓗᑎᒃ ᖃᐅᔨᓴᖅᑕᐅᓚᐅᖅᑎᓪᓗᒋᑦ ᖃᐅᔨᔭᐅᓯᒪᔪᓂᑦ, 
ᓴᖅᑭᖁᔭᐅᔪᑦ ᐅᑯᓂᖓ ᐱᔾᔪᑎᐅᔪᓂᑦ ᐃᓱᒪᑦᓴᕐᓯᐅᕈᑎᖃᖅᑐᑦ: ᐊᐅᓚᑦᑎᓂᖅ ᒐᕙᒪᓕᕆᓂᒃᑯᑦ ᐊᒻᒪ ᐸᐃᑉᐹᓕᕆᓂᖅ; ᐊᑐᖅᑕᐅᓯᒪᔪᓂᑦ 
ᐃᓅᓯᒃᑯᑦ ᐊᒻᒪ ᐊᖅᑯᑎᖏᓐᓂᑦ ᐊᖏᕐᕋᖃᖏᓂᕐᒧᑦ; ᐊᒻᒪ ᐊᑐᖅᑕᐅᓯᒪᔪᓂᑦ ᐊᖏᕐᕋᖃᖏᓂᕐᒥᑦ ᐊᒻᒪ ᐃᓪᓗᑭᑦᓴᓂᕐᒥᑦ.



ᑲᓇᑕᒥ ᐃᓄᒋᐊᕝᕕᓐᓂ ᐃᓄᖕᓂᒃ ᐃᓪᓗᓕᕆᓂᖅ ᐊᒻᒪ ᐊᖏᕐᕋᖃᖏᑦᑐᓕᕆᓂᖅ ᐊᑐᖅᑕᐅᒋᐊᓕᓐᓂᑦ ᖃᐅᔨᓴᕐᓂᕐᒥᑦ ᐅᓂᒃᑳᑦᓴᑦ

ᐊᐅᓚᑦᑎᓂᖅ ᐊᒻᒪ ᐱᓕᕆᔾᔪᑎᓕᕆᓂᖅ 

ᑲᑎᑕᐅᓯᒪᔪᑦ ᐃᑲᔪᕐᓱᐃᔾᔪᑏᑦ ᐊᒻᒪ ᐊᕙᓗᐃᓂᒃᑯᑦ ᐱᔨᑦᓯᕋᐅᑏᑦ 
ᐊᑐᖁᔭᐅᓯᒪᔪᑦ ᐃᓪᓗᓕᕆᓂᕐᒨᖓᔪᑦ ᐅᖃᐅᓯᖃᕆᐊᓖᑦ ᐃᓱᒫᓘᑎᐅᔪᓂᑦ ᐱᔾᔪᑎᒋᓪᓗᒋᑦ ᐱᑕᖃᖏᑦᑐᑦ ᐃᓄᖕᓂᒃ ᐱᓕᕆᔾᔪᑎᓂᑦ, 
ᑮᓇᐅᔭᑎᒍᑦ ᐱᓕᕆᔾᔪᑎᓂᑦ, ᐊᒻᒪ ᒪᑭᒪᔾᔪᑎᓂᑦ ᐱᓕᕆᔾᔪᑎᓂᑦ. ᐅᖃᐅᓯᐅᓂᐊᖁᓪᓗᒋᑦ ᐃᓱᒫᓘᑎᐅᔪᑦ ᐊᒻᒪ ᐋᖅᑭᑦᓱᖅᑕᐅᖁᓪᓗᒋᑦ 
ᐊᑦᑐᐃᔾᔪᑎᐅᓯᒪᔪᑦ ᐊᑕᐅᓯᕐᒧᑦ ᓄᐊᑕᐅᓯᒪᓂᕐᒥᑦ ᐊᒻᒪ ᐊᐅᓚᑕᐅᓕᕐᓂᕐᒥᑦ, ᐊᕙᓗᓯᒪᔪᑦ ᐱᔨᑦᓯᕋᐅᑏᑦ ᐆᑦᑑᑎᖃᕆᐊᓖᑦ ᐃᑲᔫᑎᖃᕈᓐᓇᖅᑐᒥᑦ 
ᐃᓄᐃᑦ ᐊᕐᓇᓂᒃ ᐊᒻᒪ ᑮᓇᐅᓂᖏᓐᓂᑦ ᐊᔾᔨᒌᖏᑦᑐᓂᑦ ᐃᓄᖕᓂᒃ ᓈᒻᒪᓗᑎᒃ ᐱᓕᕆᔾᔪᑎᒍᑦ ᐋᖅᑭᒍᑎᐅᔪᓐᓇᖅᑐᑦ. ᐸᐅᒃᑑᑎᑦ ᐃᓄᐃᑦ 
ᐊᕐᓇᐃᑦ ᑲᓇᑕᒥ (2008) ᐅᖃᕐᓯᒪᔪᑦ ᐊᕙᓗᓯᒪᔪᑦ ᐱᔨᑦᓯᕋᐅᑏᑦ ᐅᑦᑑᑎᖏᑦ 

ᐱᖃᓯᐅᔾᔨᓯᒪᔪᑦ ᐃᓚᒌᓂᑦ, ᐃᓕᓐᓂᐊᕐᕕᓐᓂᒃ, ᐃᓐᓇᑐᖃᕐᓂᒃ, ᐊᒻᒪ ᐊᓯᖏᓐᓂᑦ ᐃᑲᔪᖅᑎᓂᑦ ᐱᓕᕆᖃᑎᒌᓐᓂᒃᑯᑦ ᐱᖃᑕᖁᔨᓪᓗᑎᒃ 
ᐊᑦᑕᓇᖕᖏᑦᑐᒥᑦ, ᑐᖕᖓᓇᖅᑐᒥᑦ, ᐃᑲᔪᕈᓐᓇᖅᑐᓂᑦ ᐊᕙᑎᐅᔪᒥᑦ ᓱᕈᓯᕐᓄᑦ ᐊᒻᒪ ᒪᒃᑯᑦᑐᓄᑦ ᐅᓗᕆᐊᓇᖅᑐᒦᑦᑐᓄᑦ. ᑖᓐᓇ 
ᐆᑦᑑᑎᐅᔪᖅ ᐱᓕᕆᔾᔪᑎᐅᔪᓐᓇᕐᒥᔪᖅ ᐊᕐᓇᓄᑦ ᐅᓗᕆᐊᓇᖅᑐᒦᑦᑐᓄᑦ. ᐊᕙᓗᓯᒪᔪᑦ ᐱᔨᑦᓯᕋᐅᑏᑦ ᐅᑦᑑᑎᒥ, ᐸᕐᓇᐅᑏᑦ ᐊᒻᒪ 
ᐱᔨᑦᓯᕋᐅᑏᑦ ᒪᓕᑦᓯᒪᔪᑦ ᑭᖕᖒᒪᒐᖏᓐᓂᑦ ᐊᑐᓂ ᑭᓇᐅᑉ. ᐸᕐᓇᐅᑎ ᑲᑎᑕᐅᓯᒪᔪᖅ ᑕᐃᒃᑯᓄᖓ ᖃᐅᔨᒪᓂᕐᓴᓄᑦ ᑭᓇᒥᑦ 
ᐱᓕᕆᔾᔪᑎᐅᔪᒥᑦ, ᐱᖃᓯᐅᑎᓪᓗᒋᑦ ᐃᓚᒌᑦ. 

ᐸᐅᒃᑑᑎᑦ ᐃᓄᐃᑦ ᐊᕐᓇᐃᑦ ᑲᓇᑕᒥ (2008) ᐅᖃᐅᓯᖃᓚᐅᕐᒥᔪᑦ ᒪᓕᒐᕐᓂᑦ ᑲᔪᓯᔾᔪᑎᑦᓴᓂᑦ ᐊᕙᓗᐃᔪᑦ ᐱᔨᑦᓯᕋᐅᑎᒃᑯᑦ, ᐅᑯᐊ 
ᐱᖃᓯᐅᔾᔭᐅᓗᑎᒃ 

•    ᐊᕙᓗᐃᔪᑦ ᐱᔨᑦᓯᕋᐅᑲᑏᑦ ᓄᓇᓕᓐᓃᓪᓗᑎᒃ 
•    ᐃᑲᔪᕐᓱᐃᔾᔪᑏᑦ ᐊᒻᒪ ᐱᔨᑦᓯᕋᐅᑏᑦ ᐃᓛᒃᑰᖓᑎᑕᐅᓗᑎᒃ ᐃᓱᒪᒋᓗᒋᑦ ᐊᔾᔨᐅᖏᓐᓂᖏᓐᓂᑦ ᑭᖕᖒᒪᔭᒐᖏᑦ ᑭᓇᐅᑉ ᐊᑕᐅᓯᐅᑉ  
   ᐊᒻᒪ ᐃᓚᒋᔭᖏᑕ 
•    ᐅᐸᓗᖓᐃᔭᐅᑎᐅᔪᖅ ᖃᐅᔨᒪᔪᑦ ᐱᑕᖃᕐᓂᖏᓐᓂᑦ ᐃᓚᒌᓄᑦ ᐃᓕᖅᑯᓯᐅᔪᓂᑦ ᐊᒻᒪ ᐱᕈᐃᕙᓪᓗᑎᒃ ᓴᖏᓂᖏᒍᑦ,  
   ᐊᑐᕈᒪᔭᖏᓐᓄᑦ, ᐊᒻᒪ ᐅᑉᐱᕆᔭᖏᓐᓄᑦ 
•    ᐊᔪᕐᓇᖏᑐᐊᕋᐃᑉᐸᑦ, ᐱᖃᓯᐅᔾᔭᐅᕙᓪᓗᑎᒃ ᐃᓚᒋᔭᐅᔪᑦ ᐱᕙᓪᓕᐊᓂᕆᔭᒥᓐᓂᒃ ᐊᑐᖅᑎᓪᓗᒋᑦ 
•    ᐊᕙᓗᓯᒪᔪᑦ ᐱᔨᑦᓯᕋᖅᑎᐅᔪᑦ ᐊᒻᒪ ᑲᑐᔾᔨᖃᑕᐅᔪᑦ ᐊᑐᐃᓐᓇᖃᕐᕕᐅᕙᑦᑐᑦ ᐃᑲᔫᑎᑦᓴᓂᑦ ᐊᒻᒪ ᐃᑲᔪᕐᓱᐃᔾᔪᑎᑦᓴᓂᑦ  
   ᑭᖕᖒᒪᔭᖏᑦ ᐱᓪᓗᒋᑦ 
•    ᐅᐸᓗᖓᐃᔭᐅᑎ ᐃᑲᔪᕐᓱᖅᑕᐅᕙᑦᑐᖅ ᓈᒻᒪᑦᑐᓄᑦ ᐱᓕᕆᕝᕕᓐᓄᑦ, ᐃᓚᒌᓄᑦ, ᐊᒻᒪ ᓄᓇᓕᕐᒥᐅᑕᓄᑦ 
•    ᐊᕙᓗᓯᒪᔪᑦ ᐱᔨᑦᓯᕋᖅᑎᒧᑦ ᐸᕐᓇᐅᑎ ᐱᖃᓯᐅᔾᔨᔪᖅ ᓇᓕᒧᓯᒪᔪᓂᑦ ᐱᓕᕆᔾᔪᑎᐅᖏᑐᒃᑯᑦ ᐃᑲᔫᑎᑦᓴᓂᑦ ᐊᒻᒪ ᓄᓇᓕᓐᓃᑦᑐᓂᑦ  
   ᐃᑲᔫᑎᑦᓴᓂᑦ, ᐊᒻᒪᑦᑕᐅᖅ ᐱᓕᕆᔾᔪᑎᒍᑦ ᐱᔨᑦᓯᕋᐅᑎᓂᑦ (ᓲᕐᓗ, ᐋᓐᓂᐊᔪᓕᕆᔨᓄᑦ ᖃᐅᔨᓴᖅᑕᐅᓂᖅ) 
•    ᐃᑲᔪᕐᓱᐃᑎᓂᑦ ᐱᔨᑦᓯᕋᐅᑏᑦ ᐱᓕᕆᔭᐅᔪᒪᑦᑎᐊᐸᑦᑐᑦ ᐊᒻᒪ ᑭᖕᖒᒪᔭᒐᐅᔪᑦ ᐊᓯᔾᔨᓂᖅᐸᑕ ᑭᓇᐅᑉ ᐊᑐᖅᐸᑦᑕᖏᑦ ᐊᒻᒪ ᐃᓚᖏᑕ,  
   ᑲᔪᓯᔭᐅᑐᐃᓐᓇᐸᑦᑐᑦ ᐱᔨᑦᓯᕋᖅᑕᐅᓂᖏᑦ 

ᐱᕙᓪᓕᐊᔭᐅᖁᓪᓗᒋᑦ ᖃᓄᐃᖏᑦᓯᐊᖅᑐᓕᕆᔾᔪᑎᑦᓴᖏᑦ ᐃᓄᐃᑦ ᐊᕐᓇᐃᑦ ᐊᒻᒪ ᑮᓇᐅᓂᖏᓐᓂᑦ ᐊᔾᔨᒌᖏᑦᑐᑦ ᐃᓄᐃᑦ, ᐃᓘᓐᓇᖏᓐᓄᑦ 
ᐱᓕᕆᔾᔪᑎᑦᓴᖃᕆᐊᓕᐅᔪᑦ. ᐱᐅᔪᓂᑦ ᓴᖅᑮᖁᔨᒍᑦᑕ ᐃᓘᓐᓇᖏᓐᓄᑦ ᐃᓄᖕᓄᑦ ᐃᓚᒌᓄᑦ, ᖃᐅᔨᒪᒋᐊᕆᐊᖃᖅᑐᒍᑦ ᐱᒻᒪᕆᐅᓂᖏᓐᓂᑦ 
ᑐᑭᓯᒋᐊᕈᑎᑦᓴᐅᔪᓐᓇᖅᑐᑦ ᐅᖃᐅᓯᐅᒋᐊᓖᑦ ᐊᒻᒪ ᐱᕙᓪᓕᐅᑎᔪᓂᑦ ᑐᓴᐅᒪᐅᑎᓕᕆᔾᔪᑎᓂᑦ ᓄᓇᓕᖃᕐᕕᐅᔪᓂᑦ ᐃᓘᓐᓇᖏᓐᓂᑦ 
ᓂᒋᕐᒥᐅᑕᓄᑦ ᐅᑭᐅᖅᑕᖅᑐᒥᐅᑕᓄᑦ. ᐃᓱᒪᒋᓪᓗᒋᑦ ᓱᕈᓯᕐᓂᑦ ᐊᒻᒪ ᐃᓚᒌᓂᑦ ᐱᔨᑦᓯᕋᐅᑏᑦ, ᐊᕙᓗᐃᔪᑦ ᐱᔨᑦᓯᕋᐅᑏᑦ ᐱᕙᓪᓕᐅᑎᐅᒋᐊᓖᑦ 
ᐅᑯᓄᖓ: 

•    ᐃᓚᒋᐊᖅᑕᐅᓗᑎᒃ ᐊᒥᓲᓂᖏᑦ ᑎᒍᐊᖑᐊᐸᑦᑐᑦ ᐊᖏᔪᖅᑳᑦᓴᑦ ᐃᓄᐃᑦ 
•    ᐊᑐᖅᐸᓐᓂᖅ ᐃᓄᖕᓄᑦ ᐅᑉᐱᕆᔭᐅᔪᓂᑦ 
•    ᐊᖏᓂᕐᓴᓂᑦ ᐃᓕᖅᑯᓯᕆᔭᓂᑦ ᐅᔾᔨᕈᓲᑎᖃᕆᐊᕐᓂᖅ 
•    ᐃᓚᔭᐅᒋᐊᕐᓗᑎᒃ ᐃᖅᑲᓇᐃᔭᖅᑎᐅᔪᑦ ᐃᓚᒌᓂᑦ ᐱᔨᑦᓯᕋᖅᑎᓂᑦ 
•    ᐃᓄᓕᕆᓂᕐᒥᑦ ᐱᓕᒻᒪᕐᓴᐅᑎᓕᐅᕐᓗᑎᒃ ᐃᓄᖕᓅᖓᓗᐊᖅᑐᓂᑦ 
•    ᑮᓇᐅᔭᐃᔭᕐᓗᑎᒃ ᐊᑯᓂᐅᔪᒥᑦ ᒪᑭᒪᔾᔪᑎᐅᔪᓐᓇᖅᑐᓂᑦ ᐱᓕᕆᔾᔪᑎᑦᓴᓂᑦ (ᓲᕐᓗ, ᐃᓪᓗᑦᓴᓂᑦ, ᐸᐃᕆᕕᓐᓂᑦ) 
•    ᐱᓕᕆᔾᔪᑎᑦᓴᓂᑦ ᐱᓕᕆᔾᔪᑎᓂᑦ ᒪᓕᒐᖃᕐᓗᑎᒃ ᐃᓚᒌᓂᑦ ᐊᒻᒪ ᓱᕈᓯᕐᓂᑦ ᐱᔨᑦᓯᕋᐅᑎᓂᑦ 

ᐊᓯᖏᓐᓂᑦ ᑮᓇᐅᔭᐅᔭᒃᑲᓂᕐᓂᒃ ᐱᔭᕆᐊᓖᑦ ᐊᑐᖅᑐᑦᓴᓂᑦ ᐱᓗᐊᖅᑐᒥ ᐱᓕᕆᐊᑦᓴᓄᑦ ᐱᕈᐃᒋᐊᕈᑎᑦᓴᖏᓐᓂᑦ ᐱᓕᕆᔾᔪᑎᑦᓴᓂᑦ 
ᑲᑐᔾᔨᖃᑎᒌᓄᑦ ᐃᓚᔭᐅᔾᔪᑎᑦᓴᓂᑦ ᐱᓕᕆᔾᔪᑎᖏᓐᓂᑦ ᑲᑐᔾᔨᖃᑎᒌᑦ, ᑲᑐᔾᔨᕙᑦᑐᑦ, ᐊᒻᒪ ᐊᓯᖏᓐᓄᑦ ᑲᑐᔾᔨᖃᑎᒌᓄᑦ ᐊᔾᔨᒌᖏᑦᑐᓄᑦ 
ᐋᖅᑭᑦᓱᐃᖁᓪᓗᒋᑦ ᐱᓕᕆᔪᓐᓇᓂᕐᓴᓂᑦ ᐊᒻᒪ ᑲᑎᕐᓱᕐᓯᒪᑦᓯᐊᖅᑐᓂᑦ ᑲᑐᔾᔨᖃᑎᒌᒍᑎᑦᓴᓂᑦ ᐊᒻᒪ ᐱᔨᑦᓯᕋᐅᑎᓂᑦ. ᐅᖃᐅᓯᖃᖅᑐᑎᒃ 
ᐃᓱᒫᓘᑎᐅᔪᓂᑦ ᐱᔾᔪᑎᒋᓪᓗᒋᑦ ᑮᓇᐅᔭᒃᑯᑦ ᐱᑕᖃᖅᐸᖏᑦᑐᑦ ᐃᑲᔪᕐᓱᐃᔾᔪᑎᑦᓴᓂᑦ ᓂᒋᕐᒥᐅᑕᓂᑦ ᐃᓄᖕᓂᒃ, ᐃᓘᓐᓇᑎᒃ ᐃᓄᖕᓂᒃ 
ᐱᔨᑦᓯᕋᖅᑏᑦ ᓯᓚᑖᓂ ᐃᓄᐃᑦ ᓄᓇᖏᑕ ᐅᖃᖅᐸᓚᐅᖅᑐᑦ ᐱᔭᕆᐊᖃᕐᓂᖏᓐᓂᑦ ᑮᓇᐅᔭᒃᑲᓂᕐᓂᒃ. ᑮᓇᐅᔭᐃᑦ ᐃᓚᒋᐊᕈᑎᐅᔪᑦ 

ᐱᑕᖃᖅᑎᑦᓯᔾᔪᑎᐅᔪᓐᓇᕋᔭᕐᒪᑕ ᐃᓕᖅᑯᓯᕐᓄᑦ ᓈᒻᒪᑦᑐᓂᑦ ᐱᔨᑦᓯᕋᐅᑎᓂᑦ. ᑕᕝᕘᓇᓕ, ᖃᐅᔨᓴᖅᑕᐅᖁᔭᐅᔫᒐᓗᐊᑦ ᖃᓄᖅ ᐃᓚᒋᐊᖅ -
ᑕᐅᔪᓐᓇᕐᒪᖔᑕ ᐱᔾᔪᑎᐅᔪᓐᓇᖅᑐᑦ ᐃᓕᖅᑯᓯᕐᓄᑦ ᓈᒻᒪᑦᑐᓂᑦ ᑐᑭᓯᒋᐊᕈᑎᓂᑦ, ᐱᓕᕆᔾᔪᑎᑦᓴᓂᑦ, ᐊᒻᒪ ᐱᓕᒻᒪᑦᓴᐅᑎᑦᓴᓂᑦ ᑲᓇᑕᐅᑉ 
ᐃᓗᐊᓂ ᐊᑐᖁᔭᐅᔪᑦ 

ᖃᐅᔨᒪᓂᖅ ᐅᔾᔨᕈᓱᓐᓂᖅ ᐊᑐᖅᑕᐅᓯᒪᔪᓂᑦ ᐃᓅᓯᒃᑯᑦ ᐊᒻᒪ ᐊᖅᑯᑏᑦ ᐊᖏᕐᕋᖃᖏᓂᕐᒧᑦ 
ᑮᓇᐅᔭᓕᕆᔾᔪᑎᒍᑦ ᑲᑎᕐᓱᐃᓂᕐᒥᑦ ᐱᔨᑦᓯᕋᐅᑎᓂᑦ 
ᐅᖃᐅᓯᐅᖁᓪᓗᒋᑦ ᐊᖏᕐᕋᖃᖏᑦᑐᓕᕆᓂᖅ ᐃᓄᖕᓄᑦ ᐊᑐᖅᑕᐅᑎᓪᓗᒍ, ᐃᑲᔪᕐᓱᐃᔾᔪᑎᓂᑦ ᐅᖃᐅᓯᓕᓐᓂᑦ ᑮᓇᐅᔭᓕᐅᕈᑎᒃᑯᑦ ᑲᑎᕐᓱᐃᓂᖅ 
ᐃᓚᒋᐊᕈᑎᐅᑐᐃᓐᓇᕆᐊᓖᑦ ᖃᐅᔨᒪᔭᐅᔪᓂᑦ ᐊᒻᒪ ᐱᓕᒻᒪᓴᖅᑕᐅᓯᒪᔪᓂᑦ ᐱᑕᖃᕆᐊᓕᓐᓂᑦ ᑐᑭᖃᑦᑎᐊᑐᒃᑯᑦ ᐊᒻᒪ ᐱᓯᒪᐃᓐᓇᕈᒪᒍᑎᒃ 
ᐃᖅᑲᓇᐃᔮᕆᔭᓂᑦ. 

a.  ᐃᖅᑲᓇᐃᔭᐅᑎᒃᑯᑦ ᐃᑲᔫᑏᑦ: ᓯᕗᓂᐊᒍᑦ ᐊᒻᒪ ᑭᖑᓕᐊᒍᑦ ᐃᖅᑲᓇᐃᔭᐅᑏᑦ ᐱᔨᑦᓯᕋᐅᑏᑦ ᐊᑦᑐᐃᑎᑦᑎᔪᓐᓇᖅᑐᑦ ᐃᓄᖕᓂᒃ  
   ᐃᖅᑲᓇᐃᔭᖅᑐᓕᕆᓂᕐᒧᑦ ᐊᒻᒪ ᐃᑲᔫᑎᒋᕙᓪᓗᒋᑦ ᐃᖅᑲᓇᐃᔮᖏᓐᓂᑦ ᐱᓯᒪᑦᑏᓇᕐᓂᕐᒥᑦ ᐊᒻᒪ ᐃᖕᒥᓂᒃ ᒪᑭᒪᒍᓐᓇᕐᓯᕙᓪᓗᑎᒃ  
   (ᓲᕐᓗ, ᓴᓇᓗᑎᒃ ᐃᓕᖅᑯᓯᕐᓄᑦ ᓈᒻᒪᑦᑐᓂᑦ ᐃᑲᔫᑎᑦᓴᓂᑦ ᐅᖃᓕᒫᒐᕐᒥᑦ ᑐᑭᓯᒋᐊᕈᑎᖃᐅᖅᑐᒥᑦ ᐱᓪᓗᒋᑦ ᐃᖅᑲᓇᐃᔮᑦᓴᒧᑦ  
   ᐅᐸᓗᖓᐃᔭᐅᑎᓂᑦ, ᐃᖅᑲᓇᐃᔭᐅᑎᓂᑦ ᐱᓕᒻᒪᑦᓴᐅᑎᓂᑦ, ᐊᒻᒪ ᐃᖅᑲᓇᐃᔮᑦᓴᒥᑦ ᕿᓂᕐᓂᒃᑯᑦ ᐃᑲᔫᑎᑦᓴᒥᑦ). 
b.  ᑮᓇᐅᔭᑎᒍᑦ ᐃᑲᔪᖅᑕᐅᓂᖅ: ᐱᑕᖃᖅᑎᑦᑎᓗᑎᒃ ᐱᔨᑦᓯᕋᐅᑎᓂᑦ ᐃᓄᖕᓄᑦ ᐱᓇᓱᐊᕈᑎᑦᓴᓂᑦ ᑮᓇᐅᔭᑎᒍᑦ ᐃᑲᔫᑎᑦᓴᓂᑦ  
   (ᓲᕐᓗ, ᓴᓇᓗᑎᒃ ᐃᓕᖅᑯᓯᕐᓄᑦ ᓈᒻᒪᑦᑐᓂᑦ ᐃᑲᔫᑎᑦᓴᓂᑦ ᐅᖃᓕᒫᒐᕐᒥᑦ ᑐᑭᓯᒋᐊᕈᑎᖃᐅᖅᑐᒥᑦ ᐱᓪᓗᒋᑦ ᓱᕈᓯᕐᓂᑦ ᐃᑲᔫᑎᑦᓴᓂᑦ,  
   ᐅᓇᑕᖅᑎᐅᓯᒪᔪᓄᑦ ᐃᑲᔫᑎᑦᓴᓂᑦ, ᐃᖅᑲᓇᐃᔭᕐᓂᒃᑯᑦ ᓇᓪᓕᐅᒃᑯᒫᓂᑦ, ᓄᓇᓕᖃᕐᕕᓐᓂ/ᐅᑭᐅᖅᑕᖅᑐᒥ ᓄᓇᓕᖃᕐᕕᓐᓂ  
   ᐃᓄᓕᕆᔨᒃᑯᓐᓂᑦ ᐃᑲᔫᓯᐊᕈᑎᓂᑦ, ᐊᒻᒪ ᐃᓐᓇᑐᖃᕐᓯᐅᑎᓂᑦ). 
c.  ᐃᓕᓐᓂᐊᖅᑐᓕᕆᓂᖅ ᐊᒻᒪ ᐱᓕᒻᒪᑦᓴᐅᑎᒃᑯᑦ ᐃᑲᔪᖅᑕᐅᓂᖅ: ᐱᑕᖃᖅᑎᑦᑎᓗᑎᒃ ᐃᓕᓐᓂᐊᕈᑎᓂᑦ ᐊᒻᒪ ᐱᓕᒻᒪᑦᓴᐅᑎᓂᑦ  
   ᐃᓄᖕᓄᑦ (ᓲᕐᓗ, ᓴᓇᓗᑎᒃ ᐃᓕᖅᑯᓯᕐᓄᑦ ᓈᒻᒪᑦᑐᓂᑦ ᑮᓇᐅᔭᓕᕆᓂᕐᒥᑦ ᐅᖃᓕᒫᕆᐅᕈᑎᑦᓴᒥᑦ ᑐᕌᖓᔪᒥᑦ ᐃᓪᓗᓕᕆᓂᕐᒨᖓᔪᓂᑦ  
   ᐊᑭᓕᕆᐊᖃᖅᐸᑦᑐᓂᑦ ᐱᖃᓯᐅᑎᓪᓗᒋᑦ ᐊᑐᖅᑐᐊᕈᑎᓄᑦ ᐊᖏᕈᑏᑦ, ᐊᑭᓕᑦᓴᐃᑦ ᐃᓪᓗᓄᑦ, ᐊᒻᒪ ᐃᓪᓗᓂᑦ ᓴᓇᒋᐊᕈᑎᑦᓴᓂᑦ). 
d.  ᑲᓇᑕᒥ ᐃᓪᓗᓕᕆᓂᕐᒧᑦ ᐃᑲᔫᑎᑦᓴᑦ ᑐᓂᔭᐅᕙᓪᓗᑎᒃ ᑭᒃᑯᑐᐃᓐᓇᕐᓄᑦ ᐊᒻᒪ ᐃᓚᖏᓐᓄᑦ, ᐊᑐᖅᑕᐅᖏᓪᓗᑎᒃ ᐊᑭᓕᕐᓱᐃᓂᒃᑯᑦ  
   ᐊᒥᖅᑲᓂᕐᒥᑦ ᐊᖏᕈᑎᐅᔪᑦ ᓄᓇᓕᖃᕐᕕᓐᓃᑦᑐᑦ ᓂᒋᕐᒥ ᐊᒻᒪ ᐅᑭᐅᖅᑕᖅᑐᒥ, ᐱᔪᓐᓇᖁᓪᓗᒋᑦ ᐃᑲᔫᑎᑦᓴᓂᑦ. 
e.  ᑲᓇᑕᒥ ᐃᓪᓗᓕᕆᓂᕐᒧᑦ ᐃᑲᔫᑎᓕᕆᓂᖅ ᐊᑐᖁᓪᓗᒋᑦ ᐱᓪᓗᐊᑕᓂᑦ ᑐᕌᒐᑦᓴᓂᑦ ᑐᑭᓕᐅᕈᑎᐅᓯᒪᔪᓂᑦ ᐊᖏᓗᐊᖅᐸᑦᑐᓄᑦ  
   ᒥᑭᓗᐊᖅᐸᑦᑐᓅᓪᓘᓐᓃᑦ ᑭᖕᖒᒪᔭᐅᕙᑦᑐᓂᑦ ᐃᓄᖕᓄᑦ ᐊᕐᓇᓄᑦ ᐊᒻᒪ ᑭᓇᐅᓂᖏᓐᓂᑦ ᐊᔾᔨᒌᖏᑦᑐᓄᑦ ᑭᒃᑯᑐᐃᓐᓇᕐᓄᑦ. 
f.   ᐱᔭᐅᕙᑦᑐᑦ ᐊᒥᓲᓂᖏᑦ ᐊᑐᐃᓐᓇᐅᑎᑕᐅᔪᑦ ᐊᑐᓂ ᐃᓪᓗᓄᑦ ($2,500 ᐊᕐᕌᒍᓕᒫᒧᑦ) ᖁᕝᕙᒋᐊᖅᑕᐅᓗᑎᒃ,  
   ᓈᒻᒪᖏᑦᑐᕐᔪᐊᕌᓘᕙᒻᒪᑕ. 

ᐊᑐᖅᑕᐅᒋᐊᖃᕐᓂᖏᓐᓂᑦ ᐱᔨᑦᓯᕋᐅᑏᑦ 
ᐅᖃᐅᓯᐅᖁᓪᓗᒋᑦ ᐊᖏᕐᕋᖃᖏᑦᑐᓕᕆᓂᖅ ᐃᓄᖕᓄᑦ ᐊᑐᖅᑕᐅᔪᖅ, ᐱᖅᑯᓯᒍᑦ ᐃᑲᔪᕐᓱᐃᔾᔪᑎᓂᑦ ᐊᒻᒪ ᐊᑐᖅᑕᐅᒋᐊᓕᓐᓂᑦ ᑭᖕᖒᒪᔭ -
ᒐᐅᔪᓂᑦ ᐱᔨᑦᓯᕋᐅᑎᓂᑦ ᐱᕈᐃᕚᓕᕈᑎᐅᑐᐃᓐᓇᕆᐊᓖᑦ ᐃᓕᖅᑯᓯᕆᔭᓄᑦ ᐊᑦᑐᐊᒋᐊᕐᓂᕐᓴᒥᑦ ᐃᓄᖕᓄᑦ. ᐊᒻᒪᑦᑕᐅᖅ, ᐃᓚᒋᔭᐅᓂᕐᒥᑦ 
ᐃᑉᐱᓇᕈᑎᐅᔪᓐᓇᓂᕐᓴᐅᑐᐃᓐᓇᕆᐊᓕᒃ ᐃᓗᖏᓐᓂ ᓄᓇᓕᐅᔪᑦ ᐊᒻᒪ ᐱᐅᓂᖓᓄᑦ ᐃᓅᓯᐅᑉ ᓇᐅᒃᑯᑐᐃᓐᓇᖅ. 

a.  ᐱᑕᖃᖅᑎᑦᑎᓗᑎᒃ ᐊᑑᑎᖃᑦᑎᐊᖅᑐᓂᑦ ᐱᔨᑦᓯᕋᐅᑎᓂᑦ ᐃᓄᖕᓄᑦ (ᓲᕐᓗ, ᑮᓇᐅᔭᓂᑦ ᓂᕿᑖᕈᑎᑦᓴᓂᑦ, ᑐᐊᕕᕐᓇᑐᒃᑯᑦ  
   ᐅᖅᑯᐃᕕᓐᓂ ᐃᓪᓕᑖᕈᑎᑦᓴᓂᑦ, ᐊᓐᓄᕌᓂᑦ ᐅᐊᓴᕐᕕᑦᓴᓂᑦ ᐊᒻᒪ ᐅᕕᓂᓐᓂᐊᕐᕕᓐᓂᑦ, ᓂᕆᔭᑦᓴᓂᑦ ᐊᑐᐃᓐᓇᓕᓐᓂᑦ,  
   ᓂᕿᑖᕐᕕᑦᓴᓂᑦ, ᐊᒻᒪ ᓄᓇᓕᓐᓂ ᐅᐸᑐᐃᓐᓇᕕᑦᓴᓂᑦ). 
b.  ᐱᑕᖃᖅᑎᑦᑎᕙᓪᓗᑎᒃ ᐃᓅᓯᒃᑯᑦ ᐱᓕᒻᒪᑦᓴᐅᑎᓂᑦ (ᓲᕐᓗ, ᖃᕋᑕᐅᔭᒃᑯᑦ ᐃᓕᓐᓂᐊᕈᑎᒥᑦ ᓂᕿᓕᕆᓂᕐᒥᑦ, ᐅᖃᓕᒫᕐᓂᕐᒥᑦ,  
   ᐅᖃᐅᓯᒃᑯᑦ ᑐᓴᐅᒪᑎᑦᑎᓂᕐᒥᑦ, ᖃᕋᑕᐅᔭᓕᕆᓂᕐᒥᑦ, ᐊᒻᒪ ᓈᓴᐅᑎᓕᕆᓂᕐᒥᑦ). 
c.  ᐋᖅᑭᒋᐊᖅᑕᐅᓗᑎᒃ ᐊᑐᖅᑕᐅᕙᑦᑐᑦ ᐃᓕᖅᑯᓯᕐᓂᑦ ᐅᔾᔨᕈᓯᒋᐊᕈᑏᑦ ᐃᓕᓐᓂᐊᕈᑏᑦ (ᓲᕐᓗ, ᐋᖅᑭᒋᐊᖅᑕᐅᓗᑎᒃ ᐊᑐᖅᑕᐅᕙᑦᑐᑦ  
   ᐃᓕᓐᓂᐊᕈᑏᑦ ᐸᐅᒃᑑᑎᒃᑯᑦ ᐋᖅᑭᑦᓱᓚᐅᕐᓯᒪᔭᖏᑦ ᐃᓚᖃᖅᑐᑎᒃ ᐋᓐᓂᐊᓄᑦ ᒪᒥᓱᐃᑦᑐᓄᑦ ᓱᓴᐃᔭᑏᑦ ᑲᓇᑕᒥ ᐅᖅᑯᐃᕕᓐᓃᐸᑦᑐᓄᑦ  
   ᐃᓕᓐᓂᐊᕈᑎᑦᓴᓂᑦ). 
d.  ᐱᑕᖃᖅᑎᑦᑎᕙᓪᓗᑎᒃ ᑮᓇᐅᔭᓂᑦ ᐃᓄᖕᓄᑦ ᐋᑐᕚᒥ ᑲᑐᔾᔨᖃᑎᒌᓄᑦ ᐱᓕᕆᔾᔪᑎᑦᓴᓂᑦ ᐃᓕᖅᑯᓯᒃᑯᑦ ᓈᒻᒪᑦᑐᓂᑦ  
   ᐱᓕᒻᒪᑦᓴᐅᑎᑦᓴᓂᑦ ESDC-ᑯᓐᓄᑦ ᐊᒻᒪ ᐊᓯᖏᓐᓄᑦ ᑮᓇᐅᔭᖃᖅᑎᑦᑎᔨᓄᑦ (ᓲᕐᓗ, ᖃᕋᑕᐅᔭᒃᑯᑦ ᐃᓕᓐᓂᐊᕈᑎᑦᓴᒥᑦ  
   ᐃᓚᒋᐊᖁᓪᓗᒋᑦ ᐃᓕᖅᑯᓯᕐᒨᖓᔪᓅᖓᔪᑦ ᐅᔾᔨᕈᓱᒋᐊᕈᑏᑦ) 
e.  ᐱᑕᖃᖅᑎᑦᑎᕙᓪᓗᑎᒃ ᑮᓇᐅᔭᓂᑦ ᒪᓐᑐᕆᐊᒥ ᐅᖅᑯᐃᕕᒻᒥᑦ ᐃᖅᑲᓇᐃᔭᖅᑎᑖᕈᑎᑦᓴᓂᑦ ᐃᓄᑦᑐᑦ ᐅᖃᕈᓐᓇᓯᐊᖅᑐᓂᑦ  
   ᐱᓕᕆᔨᑦᓴᓂᑦ ᐊᒥᓱᓄᑦ ᐊᑕᐅᓯᕐᒥᑦ ᐅᖃᐅᓯᓕᓐᓄᑦ ᐃᓄᖕᓄᑦ ᐊᖏᕐᕋᖃᖏᑦᑐᓂᑦ 
f.   ᐋᖅᑭᒋᐊᖅᑕᐅᓗᑎᒃ ᐊᑐᖅᑕᐅᕙᑦᑐᑦ ᐃᓕᖅᑯᓯᕐᓂᑦ ᐅᔾᔨᕈᓯᒋᐊᕈᑏᑦ ᐃᓕᓐᓂᐊᕈᑏᑦ (ᓲᕐᓗ, ᐋᖅᑭᒋᐊᖅᑕᐅᓗᑎᒃ ᐊᑐᖅᑕᐅᕙᑦᑐᑦ  
   ᐃᓕᓐᓂᐊᕈᑏᑦ ᐸᐅᒃᑑᑎᒃᑯᑦ ᐋᖅᑭᑦᓱᓚᐅᕐᓯᒪᔭᖏᑦ ᐃᓚᖃᖅᑐᑎᒃ ᐋᓐᓂᐊᓄᑦ ᒪᒥᓱᐃᑦᑐᓄᑦ ᓱᓴᐃᔭᑏᑦ ᑲᓇᑕᒥ  
   ᐅᖅᑯᐃᕕᓐᓃᐸᑦᑐᓄᑦ ᐃᓕᓐᓂᐊᕈᑎᑦᓴᓂᑦ) 
g.  ᐱᓕᕆᐊᑦᓴᐃᑦ ᑕᑯᔭᐅᕙᑦᑐᑦ “ᐱᑕᖃᖏᑦᑐᑦ” ᐱᖃᓯᐅᔾᔨᔪᑦ ᕿᑐᕐᖓᖃᕐᓂᕐᒥᑦ, ᐊᖑᑎᐅᖃᑎᒥᓂᒃ ᐊᕐᓇᐅᖃᑎᒥᓂᒃ  
   ᐱᖃᑎᖃᖅᐸᑦᑐᓂᑦ, ᑕᒪᒃᑮᔪᓂᑦ ᐊᓯᖏᓐᓂᓪᓗ, ᐊᒻᒪ ᓴᓇᖕᖑᐊᓂᕐᒥᑦ. 
h.  ᐃᓚᒋᔭᐅᕙᓪᓗᑎᒃ ᐃᓐᓇᑐᖃᐃᑦ ᐅᕝᕙᓘᓐᓃᑦ ᑕᐃᒃᑯᐊ ᖃᐅᔨᒪᓂᓖᑦ ᐃᓄᖕᓄᑦ ᐱᓕᕆᐊᑦᓴᓂᑦ, ᐱᕕᐅᔪᓐᓇᖁᓪᓗᒋᑦ,  
   ᐅᐸᓗᖓᐃᔭᐃᕙᓪᓗᑎᒃ, ᐊᒻᒪ ᑲᑎᕐᓱᐃᕙᓪᓗᑎᒃ ᐃᓄᑦᓯᐅᑎᓂᑦ ᓂᕿᓂᑦ ᓈᒻᒪᑦᑐᓄᑦ ᓴᓇᕐᕈᑎᓄᑦ 

ᑲᓇᑕᒥ ᐃᓄᒋᐊᕝᕕᓐᓂ ᐃᓄᖕᓂᒃ ᐃᓪᓗᓕᕆᓂᖅ ᐊᒻᒪ ᐊᖏᕐᕋᖃᖏᑦᑐᓕᕆᓂᖅ ᐊᑐᖅᑕᐅᒋᐊᓕᓐᓂᑦ ᖃᐅᔨᓴᕐᓂᕐᒥᑦ ᐅᓂᒃᑳᑦᓴᑦ

ᐃᓕᑕᕐᓯᓂᖅ ᐊᔾᔨᒌᖏᑦᑐᓂᑦ ᐊᑐᖅᑕᐅᓯᒪᔪᓂᑦ ᐊᖏᕐᕋᖃᖏᓂᒃᑯᑦ 

ᐊᑐᑦᑕᐃᓕᒪᑎᑦᑎᕖᑦ ᐊᒻᒪ ᐅᖅᑯᐃᕕᓐᓅᖏᖔᕐᓗᑎᒃ ᐱᔨᑦᓯᕋᐅᑏᑦ 
ᐅᖃᐅᓯᐅᖁᓪᓗᒋᑦ ᐊᖏᕐᕋᖃᖏᑦᑐᓕᕆᓂᖅ ᐃᓄᖕᓄᑦ ᐊᑐᖅᑕᐅᖁᓇᒍ ᐊᒻᒪ ᐅᖅᑯᐃᕕᓐᓅᖔᖏᓪᓗᑎᒃ ᐃᓚᒍᑎᐅᑐᐃᓐᓇᕆᐊᓖᑦ 
ᐃᓕᖅᑯᓯᕐᓄᑦ ᓈᒻᒪᑦᑐᓂᑦ ᐃᑲᔪᕐᓱᐃᔾᔪᑎᑦᓴᓂᑦ ᐊᑐᐃᓐᓇᐅᔪᓂᑦ ᐅᓗᕆᐊᓇᖅᑐᒦᑦᑐᓂᑦ ᐃᓄᖕᓂᒃ. 

a.  ᐱᑕᖃᖅᑎᑦᑎᓗᑎᒃ ᐃᓕᖅᑯᓯᕐᓄᑦ ᓈᒻᒪᑦᑐᓂᑦ ᐱᓕᒻᒪᑦᓴᐅᑎᑦᓴᓂᑦ ᐅᖃᐅᓯᖃᖅᐸᑦᑐᓂᑦ ᑮᓇᐅᔭᐅᖏᑐᒃᑯᑦ ᐱᓕᕆᔾᔪᑎᑦᓴᓂᑦ  
   (ᓲᕐᓗ, ᖃᕋᑕᐅᔭᒃᑯᑦ ᐃᓕᓐᓂᐊᕈᑎᒥᑦ ᓇᔪᒐᕐᓂᑦ ᐊᑐᖅᑐᐊᖅᑎᑦᑎᔨᓂᑦ-ᓇᔪᒐᖃᖅᑎᑕᐅᔪᓂᑦ ᐋᔩᒍᑎᓕᕆᓂᕐᒥᑦ, ᐊᑲᐅᖏᓕᐅᕈᑎᓂᑦ  
   ᐋᖅᑭᑦᓱᐃᔾᔪᑎᑦᓴᓂᑦ ᖃᓂᒌᓂᑦ ᓇᔪᒐᓕᓐᓄᑦ). 
b.  ᐱᑕᖃᖅᑎᑦᑎᓗᓂ ᐊᑯᓂᐅᖏᑦᑐᖅ ᑮᓇᐅᔭᒃᑯᑦ ᐃᑲᔪᕐᓱᐃᔾᔪᑎᑦᓴᓂᑦ (ᓲᕐᓗ, ᐱᔨᑦᓯᕋᐅᑎᓄᑦ ᓇᓪᓕᐅᒃᑯᒫᓂᑦ ᐊᑭᓕᕐᓱᐃᔾᔪᑎᓄᑦ  
   ᐊᒻᒪ ᐊᑐᖅᑐᐊᕈᑎᓂᑦ ᐊᑭᓕᑦᓴᓂᑦ). 
c.  ᐱᑕᖃᖅᑎᑦᑎᕙᓪᓗᑎᑦ ᑮᓇᐅᔭᐅᖏᑐᒃᑯᑦ ᐃᑲᔪᕐᓱᐃᔾᔪᑎᓂᑦ (ᓲᕐᓗ, ᐅᐊᓴᐅᑎᓂᑦ ᑎᒥᒧᑦ ᐊᒻᒪ ᓂᕿᑖᕈᑎᑦᓴᓂᑦ ᐊᐅᑦᑕᔫᓂᑦ). 
d.  ᐱᑕᖃᖅᑎᑦᑎᕙᓪᓗᑎᒃ ᐃᓕᖅᑯᓯᕆᔭᓄᑦ ᓈᒻᒪᑦᑐᓂᑦ ᐃᑲᔪᕐᓱᐃᔾᔪᑎᑦᓴᓂᑦ ᑐᕌᖓᔪᓂᑦ ᐊᑐᖅᑕᐅᔪᑐᖄᓗᓐᓄᑦ ᐊᔾᔨᒌᖏᑎᑦᓯᔾᔪᑎᓂᑦ  
   ᐊᖑᑎᓂᑦ ᐊᒻᒪ ᐊᕐᓇᓂᒃ (ᓲᕐᓗ, ᐃᓕᓐᓂᐊᕈᑎᒥᑦ ᐅᖃᐅᓯᓕᒻᒥᑦ ᐊᐅᓚᑕᐅᔪᒪᒍᓐᓃᓂᕐᒥᑦ ᐊᒻᒪ ᐊᑦᑐᐃᔾᔪᑎᐅᓯᒪᔪᓂᑦ ᑭᖑᕚᕇᒃᑯᑦ  
   ᖁᐊᕐᓵᕈᑎᐅᓯᒪᔪᓂᑦ). 
e.  ᐱᑕᖃᖅᑎᑦᑎᕙᓪᓗᑎᒃ ᐃᓕᖅᑯᓯᕐᓄᑦ ᓈᒻᒪᑦᑐᓂᑦ ᐃᑲᔪᕐᓱᐃᔾᔪᑎᑦᓴᓂᑦ ᐃᓕᓴᐃᔾᔪᑎᑦᓴᓂᑦ ᐊᖑᑎᓂᑦ ᖃᓄᖅ  
   ᓱᖑᓵᑦᑕᐃᓕᒪᒍᓐᓇᕐᒪᖔᑕ ᐋᓐᓂᖅᑎᕆᓂᒃᑯᑦ, ᐱᑦᑎᐊᐸᖏᓂᒃᑯᑦ, ᐊᒻᒪ ᐱᒋᐊᖅᑎᑦᑎᓂᒃᑯᑦ (ᓲᕐᓗ, ᐃᓕᓐᓂᐊᕈᑎᒥᑦ  
   ᐅᖃᐅᓯᖃᖅᐸᑦᑐᒥᑦ ᓈᒻᒪᒋᖃᑦᑕᐅᑎᖏᓂᕐᒥᑦ ᐊᐅᓚᑦᑎᓂᖅ ᐊᒻᒪ ᐱᕙᓪᓕᐅᑎᔪᒃᑯᑦ ᑐᓴᐅᒪᖃᑎᖃᖅᐸᓐᓂᖅ). 

ᐃᓪᓗᓕᕆᓂᕐᒥᑦ ᐱᔨᑦᓯᕋᐅᑎᓂᑦ 
ᐅᖃᐅᓯᐅᓂᐊᖁᓪᓗᒋᑦ ᐊᖏᕐᕋᖃᖏᑦᑐᑦ ᐃᓄᐃᑦ, ᐃᓪᓗᓕᕆᓂᕐᒥᑦ ᐱᔨᑦᓯᕋᐅᑏᑦ ᐱᖃᓯᐅᔾᔨᓯᒪᒋᐊᓖᑦ ᐱᐅᓯᑎᒋᐊᕐᓯᒪᔪᓂᑦ ᐃᓕᖅᑯᓯᕐᓄᑦ 
ᓈᒻᒪᑦᑐᓂᑦ ᐱᓕᕆᔾᔪᑎᑦᓴᓂᑦ ᐊᔾᔨᒌᖏᑦᑐᓄᑦ ᑭᖕᖒᒪᔭᐅᕙᑦᑐᓄᑦ ᐱᔨᑦᓯᕋᖅᑎᓄᑦ, ᐃᓄᖕᓄᑦ. 

a.  ᓂᕈᐊᒐᖃᖅᐸᓪᓗᑎᒃ ᐱᔨᑦᓯᕋᐅᑎᓂᑦ ᐱᔨᑦᓯᕋᖅᑎᓄᑦ ᐱᔨᑦᓯᕋᐅᑕᐅᓗᑎᒃ/ᖃᐅᔨᓴᐅᑕᐅᓗᑎᒃ ᐱᓕᕆᐊᑦᓴᓂᑦ  
   ᓂᐅᕕᐊᕆᓗᒍ/ᑐᑦᓯᕋᐅᑎᓕᐅᕈᑎᒋᓗᒍ ᑮᓇᐅᔭᓂᑦ ᐱᓕᕆᔾᔪᑎᑖᕋᓱᓪᓗᑎᒃ ᐱᔾᔪᑎᓪᓗᐊᑕᐅᔪᖅ ᐱᔾᔪᑎᐅᓗᓂ. ᐱᓕᕆᐊᖑᔪᓐᓇᖅᑐᑦ  
   ᑲᑐᔾᔨᔪᓄᑦ ᑲᑐᔾᔨᖃᑎᒌᓄᑦ (ᑮᓇᐅᔭᓕᐅᖅᑎᐅᖏᑦᑐᓄᑦ ᐅᕝᕙᓘᓐᓃᑦ ᓄᓇᓕᓐᓂᑦ ᐊᐅᓚᑦᑎᔨᓄᑦ) ᑲᑐᔾᔨᖃᑕᐅᕙᓪᓗᓂ  
   ᑮᓇᐅᔭᖃᖅᑎᑦᑎᔪᖅ. 
b.  ᓇᓗᓇᐃᔭᐃᕙᓐᓂᖅ ᐊᑐᐃᓐᓇᐅᔪᓂᑦ ᐃᓪᓗᑦᓴᓂᑦ ᑐᕌᖓᓗᐊᖅᑐᓂᑦ ᐃᓄᖕᓄᑦ ᐊᒻᒪ ᐃᓄᖕᓄᑦ ᐊᕐᓇᓄᑦ ᐊᒻᒪ ᑮᓇᐅᓂᖏᓐᓂᑦ  
   ᐊᔾᔨᒌᖏᑦᑐᓄᑦ ᐃᓄᖕᓄᑦ (ᓲᕐᓗ, ᑲᑐᔾᔨᖃᑎᒌᓐᓂᒃᑯᑦ ᓇᖕᒥᓂᖃᖅᑎᓂᑦ ᐊᒻᒪ ᑭᒃᑯᑐᐃᓐᓇᕐᓂᑦ ᓄᓇᓕᓐᓂ ᐃᓪᓗᓕᕆᔨᓂᑦ,  
   ᓇᔪᒐᕐᓂᑦ ᐊᑐᖅᑐᐊᑎᑦᑎᔨᓄᑦ ᑲᑐᔾᔨᖃᑎᒌᓂᑦ, ᐊᒻᒪ ᓄᓇᓕᒋᔭᐅᔪᓂᑦ). 
c.  ᐱᑕᖃᖅᑎᑦᑎᕙᓪᓗᑎᒃ ᑮᓇᐅᔭᓂᑦ ᐃᑲᔫᑎᑦᓴᓂᑦ ᐃᓪᓗᖃᕐᓂᕐᒧᑦ ᐊᑭᓕᕆᐊᖃᖅᐸᑦᑐᓂᑦ ᕿᓚᒥᐅᒐᓗᐊᖅ ᐅᑕᖅᑭᓂᖏᓐᓂ  
   ᐊᑯᓂᐅᓂᕐᓴᖅ ᓇᔪᒐᖃᕐᓂᒃᑯᑦ ᐃᑲᔪᕐᓱᐃᔾᔪᑎᑦᓴᓂᑦ, ᓲᕐᓗ ᑲᓇᑕᒥᐅᑕᓂᑦ ᐃᓪᓗᓕᕆᓂᒃᑯᑦ ᐃᑲᔫᑎᓂᑦ ᐅᕝᕙᓘᓐᓃᑦ ᐃᑲᔫᑎᖏᓐᓂᑦ  
   ᓄᓇᓕᖃᕐᕕᓐᓄᑦ, ᐅᑭᐅᖅᑕᖅᑐᒥ ᓄᓇᓕᖃᕐᕕᓐᓄᑦ, ᐅᕝᕙᓘᓐᓃᑦ ᓄᓇᓕᓐᓂ ᐱᓕᕆᐊᑦᓴᓂᑦ, ᐃᓗᖏᓐᓂᑦ ᑭᓪᓕᒋᔭᐅᔪᑦ  
   ᒪᓕᑉᐸᓪᓗᑎᒃ ᓇᓗᓇᐃᔭᖅᑕᐅᓯᒪᕙᑦᑐᓂᑦ ᓄᓇᓕᕐᒥᐅᑕᓄᑦ. 
d.  ᐱᑕᖃᖅᑎᑦᑎᕙᓪᓗᑎᒃ ᑮᓇᐅᔭᓂᑦ ᐃᑲᔫᑎᑦᓴᓂᑦ ᐃᓪᓗᖃᕐᓂᕐᒧᑦ ᐊᑭᓕᕆᐊᖃᖅᐸᑦᑐᓂᑦ (ᓲᕐᓗ, ᓇᓪᓕᐅᒃᑯᒫᓕᕆᓂᖅ,  
   ᓱᕋᑦᑐᖃᕐᓂᖅᐸᑦ ᓇᓪᓕᐅᒃᑯᒫᓂᑦ, ᓯᕗᓪᓕᕐᒥ ᐊᒻᒪ ᑭᖑᓪᓕᖅᐹᒥ ᑕᖅᑭᒥ ᐊᑐᖅᑐᐊᕈᑎᓂᑦ ᓇᔪᒐᕐᒧᑦ, ᒪᑭᒪᔾᔪᑎᑦᓴᓂᑦ  
   ᓴᓇᒋᐊᖃᖅᑐᖃᕐᓂᖅᐸᑦ, ᓄᑦᑎᕈᑎᑦᓴᓂᑦ, ᐃᓪᓗᓂ ᓱᓇᒃᑯᑖᑦᓴᓄᑦ, ᓂᕐᕆᕕᒻᒧᑦ, ᐊᒻᒪ ᓂᕿᑦᓴᓄᑦ ᐊᒻᒪ ᓱᓇᒃᑯᑖᑦᓴᓄᑦ  
   ᓇᔪᒐᖃᓕᕋᑖᖅᑐᓄᑦ). 
e.  ᐱᑕᖃᖅᑎᑦᑎᕙᓪᓗᑎᒃ ᓇᔪᒐᕐᓂᑦ ᐊᑐᖅᑐᐊᑎᑦᑎᔨ-ᓇᔪᒐᖃᖅᑎᑕᐅᔪᑦ ᐱᔨᑦᓯᕋᐅᑎᖏᓐᓄᑦ ᐃᓄᖕᓄᑦ ᓇᔪᒐᖃᖅᑎᑕᐅᔪᓄᑦ  
   (ᓲᕐᓗ, ᐊᑐᖅᑐᐊᑎᑦᑎᔨᒥᑦ ᐋᔩᖃᑎᖃᕐᓂᖅ ᐊᒻᒪ ᐱᓕᒻᒪᑦᓴᐅᑎᓂᑦ ᐊᑐᐃᓐᓇᖃᖅᑎᑦᑎᓂᖅ ᓇᔪᒐᖃᖅᑎᑕᐅᔪᒧᑦ ᐊᒻᒪ  
   ᐊᑐᖅᑐᐊᑎᑦᑎᔨᒧᑦ ᐱᓕᕆᔾᔪᑎᐅᔪᑦ ᐱᓪᓗᒋᑦ ᐊᒻᒪ ᐊᑐᖅᑕᐅᑦᓴᐃᓐᓇᕆᐊᓕᓐᓂᑦ). 
f.   ᐱᔨᑦᓯᕋᖅᑎᓄ ᐱᐅᓯᑎᑕᐅᒋᐊᕐᓯᒪᔪᓂᑦ ᐱᓕᒻᒪᑦᓴᐅᑎᓕᐅᖅᐸᓪᓗᑎᒃ (ᓲᕐᓗ ᐃᓕᓐᓂᐊᕈᑎᓂᑦ ᐊᖏᓂᕐᓴᓂᑦ ᐱᓕᕆᔾᔪᑎᓂᑦ  
   ᐊᖏᕐᕋᖃᖏᑦᑐᓕᕆᓂᕐᒥᑦ ᐃᓄᐃᑦ ᐊᑯᓐᓂᖏᓐᓂ; ᐃᓕᓐᓂᐊᕈᑎᓂᑦ ᖃᓄᐃᓕᐅᕈᓐᓇᕐᒪᖔᑕ ᐱᕙᓪᓕᐅᑎᔪᓐᓇᖅᑐᓂᑦ ᖃᓄᖅ  
   ᑭᓪᓕᖃᕈᓐᓇᕐᒪᖔᑕ ᐅᓗᕆᐊᓇᐅᑎᖏᑦ ᓯᐊᒻᒪᐃᔾᔪᑎᐅᔪᑦ ᐊᓯᖏᓐᓄᑦ ᓄᕙᒡᔪᐊᕐᓇᖅ-19). 
g.  ᐱᑕᖃᖅᑎᑦᑎᕙᓪᓗᑎᒃ ᑮᓇᐅᔭᓂᑦ ᐱᓕᕆᐊᑦᓴᓄᑦ ᐃᓚᔭᐅᔾᔪᑎᑦᓴᓂᑦ ᐱᓕᕆᔾᔪᑎᖏᓐᓂᑦ ᑲᑐᔾᔨᖃᑎᒌᑦ, ᑲᑐᔾᔨᕙᑦᑐᑦ, ᐊᒻᒪ  
   ᐊᓯᖏᓐᓄᑦ ᑲᑐᔾᔨᖃᑎᒌᓄᑦ ᐊᔾᔨᒌᖏᑦᑐᓄᑦ (ᓲᕐᓗ, ᐃᓕᓐᓂᐊᕈᑎᓂᑦ ᐊᑲᐅᓂᖅᐹᓂᑦ ᐱᓕᕆᔾᔪᑎᐅᔪᓐᓇᖅᑐᓂᑦ ᐱᔨᑦᓯᕋᕐᓂᒃᑯᑦ,  
   ᐊᒻᒪᑦᑕᐅᖅ ᖃᓄᖅ ᐋᖅᑭᑦᓱᐃᔪᓐᓇᕐᒪᖔᑕ ᐱᓕᕆᔪᓐᓇᓂᕐᓴᓂᑦ ᐊᒻᒪ ᑲᑎᓯᒪᑦᑎᐊᖅᑐᓂᑦ ᑲᑐᔾᔨᖃᑎᒌᒍᑎᓂᑦ ᐊᒻᒪ ᐱᔨᑦᓯᕋᐅᑎᓂᑦ) 

h.  ᐱᔭᕆᐊᑭᓪᓕᑎᑉᐸᓪᓗᒋᑦ ᐱᓕᕆᔾᔪᑎᒍᑦ ᐊᑦᓱᕉᑎᐅᕙᑦᑐᑦ – ᖃᐅᔨᓴᖅᐸᓪᓗᑎᒃ ᑲᑐᔾᔨᓂᒃᑯᑦ ᑲᑐᔾᔨᖃᑎᒌᑦ ᐱᓕᕆᔾᔪᑎᖏᑦ  
   ᑲᒪᒋᔭᐅᕙᓪᓗᑎᒃ ᐊᓯᖏᓐᓄᑦ ᑲᑐᔾᔨᖃᑎᒌᓄᑦ (ᓲᕐᓗ, ᒐᕙᒪᓕᕆᔩᑦ ᐊᐅᓚᑎᕙᓪᓗᑎᒃ ᐸᐃᑉᐹᓕᕆᔾᔪᑎᓂᑦ ᑮᓇᐅᔭᓂᑦ  
   ᐱᕈᐃᓇᓱᐊᖅᑎᐅᖏᑦᑐᓄᑦ ᑲᑐᔾᔨᖃᑎᒌᓄᑦ ᑐᕌᖓᓂᕐᓴᐅᖃᑦᑕᖁᓪᓗᒋᑦ ᐱᔨᑦᓯᕋᐅᑎᓕᕆᓂᕐᒥᑦ). 
i.   ᑮᓇᐅᔭᖃᖅᑎᑕᐅᕙᓪᓗᑎᒃ ᐸᐃᑉᐹᓕᕆᔾᔪᑎᐅᔪᑦ ᐱᓗᐊᖅᑐᒥ. ᐱᓕᕆᔾᔪᑎᖃᓗᐊᖅᐸᖏᒻᒪᑕ ᐊᒥᓱᐃᑦ ᑲᑐᔾᔨᖃᑎᒌᖑᕙᑦᑐᑦ  
   ᐱᔭᕇᕈᑎᑦᓴᓂᑦ ᐅᓂᒃᑳᑦᓴᓂᑦ ᑮᓇᐅᔭᖃᖅᑎᑦᑎᔨᓄᑦ, ᑐᑦᓯᕋᐅᑎᓂᑦ ᑎᑎᕋᕆᐊᓕᓐᓂᑦ, ᐊᓯᖏᓐᓄᓪᓗ. 
j.   ᓄᕙᒡᔪᐊᕐᓇᖅ-19 ᐊᒥᓱᓄᑦ ᐋᓐᓂᐊᓕᕈᑎᐅᓚᐅᖅᑐᖅ ᓄᖑᓴᐃᓯᒪᒻᒪᑦ ᐊᒥᓱᐊᓗᓐᓂᑦ ᐱᓕᕆᐊᖑᕙᓚᐅᖅᑐᓂᑦ  
   ᐱᓕᕆᐊᖑᒋᐊᓕᓐᓂᑦ ᐊᑯᓂᐅᓂᕐᓴᖅ ᐱᓇᓱᐊᕈᑎᐅᕙᓕᖅᑐᓂᑦ ᑮᓇᐅᔭᓂᑦ ᐱᓕᕆᔾᔪᑎᑦᓴᓂᑦ, ᖁᔭᒋᔭᐅᔪᒻᒪᕆᐅᕙᓚᐅᖅᑐᓂᑦ  
   ᐊᒻᒪ ᑲᔪᓯᖁᔭᐅᑐᐃᓐᓇᖅᑐᓂᑦ. 
k.  ᑲᔪᓯᑎᑕᐅᖏᓐᓇᑎᓪᓗᒋᑦ ᑮᓇᐅᔭᐃᑦ ᐱᓕᕆᔾᔪᑎᐅᕙᑦᑐᑦ ᐱᓕᕆᐊᑦᓴᐃᑦ ᓴᖅᑭᔮᕈᓐᓇᐸᑦᑐᑦ ᑲᔪᓯᑎᑕᐅᖏᓐᓇᖅᑐᑎᒃ. 
l.   ᖃᓄᖅ ᐊᑐᕈᒪᓐᓂᕈᑎᒃ ᐱᓕᕆᔾᔪᑎᑦᓴᓂᑦ ᐃᓱᒪᕐᓱᕈᓐᓇᕐᓗᑎᒃ – (ᓲᕐᓗ, “ᐃᓄᓕᕆᔨᑦ ᐅᐊᑦᓯᐅᖏᑦᑐᑦ”). 
m.  ᐱᓕᕆᔾᔪᑎᑦᓴᑦ ᑮᓇᐅᔭᐃᑦ ᐊᑐᖅᑕᐅᒋᐊᓕᐅᒐᓗᐊᑦ ᐱᓕᕆᔾᔪᑎᑦᓴᓄᑦ ᑲᑐᔾᔨᖃᑎᒌᓂ ᐊᒻᒪᑦᑕᐅᖅ ᑕᐃᒃᑯᓄᖓ  
   ᐱᔨᑦᓯᕋᐅᑎᒋᕙᑦᑕᖏᓐᓄᑦ – ᐃᑲᔪᕐᓱᐃᔾᔪᑎᑦᓴᓂᑦ ᑲᑐᔾᔨᖃᑎᒌᓂᑦ ᐱᓕᕆᔾᔪᑎᖏᓐᓂᑦ ᐱᕙᓪᓕᐅᑎᐅᕙᓪᓗᑎᒃ. 
n.  ᐃᓚᔭᐅᒋᐊᖃᖅᑐᑦ ᑮᓇᐅᔭᐃᑦ ᕿᓚᒥᐅᓂᕐᓴᖅ ᐃᑲᔫᑎᐅᖃᑦᑕᖁᓪᓗᒋᑦ ᐃᓚᒌᓂᑦ ᐊᒻᒪ ᓱᕈᓯᕐᓂᑦ ᐊᖏᕐᕋᖃᕈᓐᓃᓚᐅᖏᓐᓂᖏᓐᓂ. 
o.  ᐃᖅᑲᓇᐃᔭᖅᑐᓕᕆᓂᕐᒨᖓᔪᑦ ᐃᑲᔪᕐᓱᐃᔾᔪᑎᐅᔪᑦ ᖃᑦᓰᓐᓇᐅᓗᐊᖅᐸᑦᑐᑦ ᐊᒻᒪ ᐱᔭᐅᔭᕆᐊᓖᑦ ᐃᑲᔫᑎᐅᓂᐊᕈᑎᒃ ᑭᒃᑯᑐᐃᓐᓇᕐᓂᑦ  
   ᐃᖅᑲᓇᐃᔮᖃᒃᑲᓐᓂᕈᒪᔪᓂᑦ. 
p.  ᐊᒥᓱᒃᑲᓂᕐᓂᒃ ᑮᓇᐅᔭᖃᕆᐊᓖᑦ ᐊᕐᓇᕐᓄᑦ ᐱᑦᑎᐊᖅᑕᐅᕙᖏᓐᓂᖏᓐᓂᑦ ᐱᔨᑦᓯᕋᐅᑕᐅᔪᓄᑦ. ᐃᓱᒪᓕᐅᕆᔾᔪᑎᐅᔪᖅ  
   ᑮᓇᐅᔭᖃᐅᑎᐅᕙᓐᓂᖓᓂᑦ ᐊᑐᖅᑕᐅᓗᓂ “ᐃᓗᓯᓕᕆᓂᖅ” ᐱᔾᔪᑎᐅᒃᑲᓐᓂᕈᒪᓪᓗᑎᒃ 

ᐃᓚᖓ A  – ᐊᑐᐊᒐᐃᑦ ᐱᓕᕆᔾᔪᑎᑦᓴᑦ ᐊᑐᖅᑕᐅᖁᓪᓗᒋᑦ  
ᐃᓄᐃᑦ ᖃᐅᔨᒪᔭᑐᖃᖏᑦ

ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᐱᓕᕆᔾᔪᑎ          ᓇᓗᓇᐃᔭᐃᑎᖓ
ᐃᓅᖃᑎᒌᑦᓯᐊᕐᓂᖅ                             ᐃᑉᐱᒍᓱᑦᑎᐊᕐᓂᖅ ᐊᓯᖏᓐᓂ, ᐱᓕᕆᖃᑎᒌᖃᑎᖃᕐᓂᖅ,  
                                             ᐊᒻᒪ ᑲᒪᒋᔭᖃᕐᓂᖅ ᐃᓄᓐᓂᑦ. 
ᑐᙵᓇᕐᓂᖅ                                   ᐱᕙᓪᓕᐊᑎᑦᑎᓂᖅ ᐱᐅᔪᓂᑦ ᒪᑐᐃᖓᓪᓗᓂ, ᑐᓐᖓᓇᖅᑐᓂ,  
                                             ᐊᒻᒪ ᐃᓚᒋᓕᐅᑎᑦᑎᓂᕐᒧᑦ. 
ᐱᓕᕆᖃᑎᒌᓐᓂᖅ                              ᐱᓕᕆᖃᑎᒌᑉᐸᓐᓂᖅ ᑲᑐᔾᔨᖃᑎᒌᓐᓂᒃᑯᑦ ᐊᔾᔨᒌᒥᑦ ᐱᓕᕆᐊᖃᖅᐸᑦᑐᑦ  
                                             ᑲᑐᔾᔨᖃᑎᒌᓐᓂᒃᑯᑦ ᐊᒻᒪ ᑐᑭᓯᐅᒪᖃᑦᑕᐅᑎᓂᒃᑯᑦ. (ᖃᓄᐃᒍᑎᖏᑦ  
                                             ᑲᑐᔾᔨᖃᑎᒌᓐᓂᒃᑯᑦ ᐱᓕᕆᖃᑎᒌᓐᓂᖅ ᐅᕝᕙᓘᓐᓃᑦ ᐱᓕᕆᖃᑎᒌᓐᓂᖅ  
                                             ᐊᔾᔨᒌᒥᑦ ᐱᔾᔪᑎᐅᔪᒥᑦ.) 
ᖃᓄᖅᑑᕐᓂᖅ ᖃᓄᖅᑑᕈᓐᓇᕐᓂᖅ                 ᐃᑲᔪᕋᓱᑉᐸᓪᓗᓂ ᐊᒻᒪ ᐊᔪᐃᓐᓇᐸᓪᓗᓂ ᐊᑲᐅᖏᓕᐅᕈᑎᓂᑦ  
                                             ᐋᖅᑭᑦᓱᐃᔾᔪᑎᒃᑯᑦ, ᖃᐅᑕᒫᑦ ᖃᐅᔨᓴᐃᓐᓇᐸᓐᓂᖅ ᐊᔾᔨᒌᖏᑦᑐᓂᑦ  
                                             ᐱᔾᔪᑎᑦᓴᐅᔪᓐᓇᖅᑐᓂᑦ ᐊᑲᐅᓂᖅᐹᒃᑯᑦ ᓯᕗᒧᐊᒍᑎᑦᓴᓂᑦ.  
                                             (ᖃᓄᐃᒍᑎᖏᑦ ᐃᑲᔪᕈᓐᓇᒃᑯᑦ ᐋᖅᑭᑦᓱᐃᔪᓂᑦ ᐊᑲᐅᖏᓕᐅᕈᑎᓂᑦ.) 
ᐊᔩᖃᑎᒌᓐᓂᖅ                                 ᐱᔭᑦᓴᓕᐅᕈᓯᖅ ᐱᔭᑦᓴᓂᑦ ᐋᖅᑭᑦᓱᐃᔾᔪᑎᐅᓗᓂ, ᐊᒻᒪ ᐊᑑᑎᖃᒻᒪᕆᑦᑐᓂᑦ  
                                             ᑐᑭᓯᒋᐊᕈᑎᓂᑦ ᐅᖃᐅᓯᖃᖅᐸᑦᑐᑎᒃ ᓵᖓᓪᓗᒍ ᑐᓴᐅᒪᖁᔭᐅᔪᖅ.  
                                             (ᖃᓄᐃᒍᑎᖏᑦ ᑲᑐᔾᔨᔪᓄᑦ ᐱᔭᑦᓴᓕᐅᕐᓂᐅᑉ.) 
ᐱᔨᑦᓯᕐᓂᖅ                                    ᐱᔨᑦᓯᕐᓂᖅ ᐊᒻᒪ ᐱᑕᖃᖅᑎᑦᑎᓂᖅ ᐃᓚᒌᒌᓄ ᐊᒻᒪ/ᐅᕝᕙᓘᓐᓃᑦ ᓄᓇᓕᒻᒧᑦ. 
ᐱᓕᒻᒪᑦᓴᓂᖅ ᐱᓕᒻᒪᒃᓴᕐᓂᖅ                     ᐅᖃᐅᔪᐃᓂᖅ ᖃᐅᔨᒪᔭᐅᔪᓂᑦ ᐊᒻᒪ ᐱᓕᒻᒪᑦᓴᐅᑎᓂᑦ ᑕᑯᓐᓇᓂᒃᑯᑦ,  
                                             ᐱᓕᕆᓂᒃᑯᑦ, ᐊᒻᒪ ᐃᖃᐃᓕᓴᕐᓂᒃᑯᑦ, ᐊᒻᒪ ᐊᓯᖏᓐᓂᑦ ᐃᓂᓕᐅᕐᓂᖅ  
                                             ᓄᑖᓄᑦ ᓱᓇᑐᐃᓐᓇᕐᓄᑦ ᐅᕝᕙᓘᓐᓃᑦ ᐱᓕᕆᔾᔪᑎᑦᓴᓄᑦ  
                                             ᐱᒋᐊᖅᑕᐅᒋᐊᓕᓐᓂᑦ. 
ᐊᕙᑎᑦᑎᓐᓂᒃ ᑲᒪᑦᑎᐊᕐᓂᖅ                     ᖃᓄᐃᒍᑎᖏᑦ ᐊᕙᑎᒥᑦ ᐸᐃᕆᑦᓯᐊᓂᕐᒥᑦ. 
ᓯᓚᑐᓂᖅ                                     ᓯᓚᑐᓂᖅ ᖃᐅᔨᒪᓗᓂ ᖃᓄᖅ ᐊᑐᕐᓂᐊᕐᒪᖔᖅᐱᐅᒃ ᖃᐅᔨᒪᔭᐃᑦ. 
ᐅᑉᐱᕆᖃᑦᑕᐅᑎᓂᖅ                            ᑐᖕᖓᕕᖓ ᐊᔾᔨᒌᒃᑯᑦ ᐱᓕᕆᔾᔪᑎᖃᕐᓂᕐᒥᑦ, ᐱᓕᕆᖃᑎᒌᑦᑎᐊᕈᒪᓂᕐᒥᑦ  
                                             ᑲᑐᔾᔨᖃᑎᒌᓐᓂᒃᑯᑦ, ᐊᒻᒪ ᐃᓅᖃᑎᒌᑦᑎᐊᓂᒃᑯᑦ ᐊᕙᑎᖃᕐᓂᕐᒥᑦ. 
ᐱᕕᖃᖅᑎᑦᑎᓂᖅ                              ᐱᒻᒪᕆᐅᕗᖅ ᑭᒃᑯᑐᐃᓐᓇᕐᓂᑦ ᐱᕕᖃᖅᑎᑦᑎᓂᕐᒥᑦ ᐱᖃᑕᐅᖁᓪᓗᒋᑦ  
                                             ᐊᒻᒪ ᐃᑲᔪᕐᓱᐃᔾᔪᑎᖃᖁᓪᓗᒋᑦ. 
ᐃᑲᔪᖃᑎᒌᓐᓂᖅ                               ᐃᑲᔪᕈᒪᕙᓐᓂᖅ ᐊᒻᒪ ᑲᑐᔾᔨᖃᑎᖃᕈᒪᕙᓐᓂᖅ ᐊᑐᕆᐊᖃᓕᕋᐃᑉᐸᑕ,  
                                             ᖃᓄᑐᐃᓐᓇᑦᑎᐊᖅ, ᐊᕝᕕᐊᕈᑎᖃᖏᓯᐊᖅᑐᑎᒃ ᓱᓇᑐᐃᓐᓇᕐᒥᑦ.” 
ᐊᔪᖅᓴᑎᑦᑎᖏᓐᓂᖅ ᐱᕕᖃᕆᐊᓕᓐᓂᒃ            ᐃᑲᔪᕐᓱᐃᓂᖅ ᐱᕈᕐᕕᑦᓴᒥᑦ, ᐱᕙᓪᓕᐊᕕᑦᓴᒥᑦ, ᐊᒻᒪ ᑲᔪᓯᔾᔪᑎᑦᑎᐊᕙᒻᒥᑦ. 

